
ПЕРАЛІК УМОЎНЫХ АБАЗНАЧЭННЯЎ I СКАРАЧЭННЯЎ

адв. — адварот 
арк. — аркуш 
аўт. — аўтар 
в. — вёска
ваяв. — ваяводства
ВКЛ — Вялікае княства Літоўскае 
воп. — вопіс 
г. — 1) год; 2) горад 
гг. — гады 
ген. — генерал 
гл. — глядзі
ГЛТ — Гісторыка-Літаратурнае 

Таварыства
губ. — губерня 
дэп. — дэпартамент 
інш. — іншыя
к. — канец 
кап. — капейка, капеек 
ЛВК — Літоўскі Вайсковы Камітэт 
м. — мястэчка 
маёнт. — маёнтак 
пав. — павет
пач. — пачатак
ПНК — Польскі Нацыянальны Камітэт 
пол. — польскі

р. — рака 
руб. — рубель, рублёў 
с. — старонка 
ст. — стагоддзе 
стст. — стагоддзі
т. — том
ТБА — Таварыства Братэрскага 

Аб’яднання
ТЛРЗ — Таварыства Літоўскае і Рускіх 

Зямель
IT? — Таварыства Трэцяга Траўня 
тыс. — тысяча. тысяч 
ф. — фонд 
фальв. — фальварак 
фр. — французскі 
чал. — чалавек 
ар. — apyrasas (літ. — вопіс) 
f. — fondas (літ. — фонд) 
р. — page (фр. — старонка) 
rkps. — r^kopis (пол. — рукапіс) 
s. — strona (пол. — старонка) 
Ь. — bojimas vienetas (літ. — адзінка 

захавання)
t. — tom (пол. — том)



УВОДЗШЫ

Выгііаныя з роднага краю, бадзягі па свеце. пазбаў- 
леныя ўсяго. што магло нам быць мілага. мы пе пера- 
сталі, адііак, быць Палякамі. а святасць нашай справы. 
перакананне. што мы еыканалі свой абавязак. падзялянне 
пашых пачуццяў усімі народамі, становіцца гарантыяй 
нашай будучыні, настолькі для нас добрай, йаколькі сён- 
няшні стан рэчаў працягвае спрыяуь намерам Прыгня- 
тальнікаў чалавецтва!

Таварыства Літоўскае і Рускіх Зямель 
да землякоў і таварышаў зброі. — 

Парыж. 20.02.1832.

Падзелы Рэчы Паспалітай і ўключэнне тэрыторыі Беларусі і Літвы ў склад 
Расійскай імперыі азначалі пачатак новага перыяду ў іх гісторыі. Адной з харак- 
тэрных яго рысаў з’яўлялася існаванне негатыўных адносінаў часткі насельніц- 
тва гэтых тэрыторый, пераважна вышэйшага, прывілеяванага саслоўя, да самога 
факта ліквідацыі Рэчы Паспалітай, якая з’яўлялася для іх радзімай. Таму на пра- 
цягу ўсяго перыяду знаходжання Беларусі і Літвы ў складзе Расійскай імперыі 
(1772-1917 гг.) на іх землях разгортваўся вызваленчы рух, які сваёй галоўнай мэ- 
тай ставіў аднаўленне падзеленай Дзяржавы.

Асобнае месца ў гісторыі Беларусі названага перыяду займаюць паўстан- 
ні 1794 г., 1830-1831 гг. і 1863-1864 гг. У савецкі час і гэтыя паўстанні, 
і ўвесь грамадска-палітычны рух у Беларусі і Літве ў першай палове XIX ст. 
разглядаліся выключна як польскія, што збядняла беларускую гісторыю і гіста- 
рыяграфію. Тагачаснае і сучаснае разуменне тэрмінаў польскі і паляк прынцы- 
пова адрозніваюцца [гл. 4.2], таму спрошчаны падыход, які панаваў у савецкай 
гістарыяграфіі і характарызаваўся простым капіраваннем тэрміналогіі даку- 
ментаў першай паловы XIX ст. і накладаннем яе на сённяшнюю сітуацыю, су- 
пярэчыць прынцыпу навуковасці і не можа задавальняць даследчыкаў гісторыі 
Беларусі. Падобны падыход да ацэнкі дзсйнасці ўраджэнцаў Беларусі і Літвы 
ў разгортванні вызваленчага руху збядняе іх ролю ў гэтай барацьбе. Апрача 
таго, марксісцкі падыход з ідэяй класавай барацьбы выразна прыніжаў ролю 
змагароў, якія паходзілі са шляхсцкага саслоўя. Менавіта са шляхты рэкрутава- 
лася пераважная болыпасць як удзельнікаў паўстанцкіх атрадаў розных гадоў, 
так і сяброў падпольных арганізацый 20-60-х гг. XIX ст. Без разумення прычын 
іх дзейнасці, асноўных сродкаў барацьбы і асэнсавання наступстваў немагчыма 
даследаванне больш позняга перыяду, калі пачалося фарміраванне беларуска- 
га (у сучасным сэнсе гэтага тэрміна) нацыянальнага руху і беларускай нацыі, 
у чым шляхта таксама прымала самы актыўны ўдзел.

МатвейчыкД. Ч. Выгнаныя з роднага краю: Паслялістападаўская эміграцыя з Беларусі і Літвы

Кожнае з вышэйзгаданых паўстанняў выклікала ў сваю чаргу іншую з’яву — 
эміграцыю пэўнай часткі яго ўдзельнікаў у Заходнюю Еўропу і іншыя часткі 
свету. Уласныя патрыятычныя перакананні і рэпрэсіўныя захады расійскіх ула- 
даў не дазвалялі змагарам спыніць сваю барацьбу нават тады, калі іх ваеннае 
паражэнне станавілася фактам. У гэты псрыяд айчыннай гісторыі палітычная 
эміграцыя атрымала сваё найбольшае (у параўнанні з часамі ВКЛ і Рэчы Паспа- 
літай) развіццё.

Феномсн палітычнай эміграцыі з Рэчы Паспалітай, і з ВКЛ у прыватнас- 
ці, звязаны з пачаткам змагання за незалежнасць дзяржавы, галоўным чынам 
супраць Расійскай імперыі. і пачынае развівацца з канца 1760-х гг. За перыяд 
з 1768 па 1815 гг. мелі месца некалькі хваль палітычнай эміграцыі з беларуска- 
літоўскіх губерняў:

1) паслябарская, звязаная з падаўленнем Барскай канфедэрацыі і правя- 
дзеннем псршага падзслу Рэчы Паспалітай;

2) трэцятравеньская, выкліканая адменай Канстытуцыі 3 траўня 1791 г. 
і другім падзелам Рэчы Паспалітай;

3) касцюшкаўская, якая з’явілася пасля паражэння паўстання 1794 г. і лік- 
відацыі Рэчы Паспалітай;

4) напалеонаўская, звязаная з аднаўленнем польскай дзяржаўнасці ў вы- 
глядзе Герцагства Варшаўскага, створанага ў 1807 г. імператарам Напалеонам, 
спадзяваннямі на поўнае аднаўленне Рэчы Паспалітай і ваенным паражэннем 
напалеонаўскіх войскаў у кампаніі 1812 г. супраць Расіі.

Адносна ліберальны рэжым, які панаваў ва ўтвораным у 1815 г. Каралсўстве 
Польскім, ствараў магчымасці для вяртання на радзіму тых прыхільнікаў На- 
палеона, якія пакінулі яе пасля заняцця расійскімі войскамі земляў былога ВКЛ 
і Княства Варшаўскага. У эміграцыі засталіся толькі адзінкавыя асобы, на- 
прыклад, Т. Касцюшка, які пасяліўся ў Швейцарыі пасля атрымання амністыі 
ад Паўла I і жыў тут да сваёй смсрці ў 1817 г. [292J.

У цэлым усе пералічаныя вышэй хвалі эміграцыі яднаюць некалькі рысаў. 
Па-першае, яны не былі шматколькаснымі. Радзіму пакідалі не болын за некаль- 
кі соцень асоб. Па-другое, яны нс былі працяглымі: за рэдкім выключэннем 
эмігранты вярталіся на радзіму пасля некалькіх гадоў жыцця на чужыне. 
Эміграцыя пасля паўстання 1830-1831 гг. (паслялістападаўская) мела прын- 
цыпова іншыя паказчыкі. Землі былой Рэчы Паспалітай пакінулі тысячы чала- 
век, прычым большая іх частка ўжо ніколі не вярнулася назад.

Уяўленне пра эміграцыю ўдзельнікаў паўстання 1830-1831 гг. як пра ма- 
лазначны эпізод айчыннай гісторыі стала прычынай адсутнасці ў беларускай 
гістарыяграфіі асобных манаграфічных даследаванняў па гэтай тэматыцы. 
Як правіла, аўтары абмяжоўваліся толькі павярхоўным аглядам гісторыі эмі- 
грацыі. Тым больш не рабіліся спробы прасачыць дзейнасць ураджэнцаў Бе- 
ларусі і Літвы ў эміграцыі. Іх звычайна залічвалі да ўсіх польскіх эмігрантаў 

Уводзіны

і не цікавіліся своеасаблівасцямі іх становішча па-за межамі радзімы, а таксама 
ўзаемаадносінамі з ураджэнцамі ўкраінскіх зямель ці Каралеўства Польскага. 
He звярталася ўвага і на той факт, што па-за межамі радзімы многія эмігран- 
ты развівалі свае навуковыя і літаратурныя здольнасці. Гэтаму садзейнічала 
адсутнасць у краінах, дзе жылі эмігранты, жорсткай цэнзуры, якая існавала 
ў Расійскай імперыі, а таксама даступнасць для іх лепшых еўрапейскіх цэнтраў 
вышэйшай адукацыі.

Хіба што не найбольш важнай праблемай пры даследаванні дзейнасці эмі- 
грантаў з’яўляецца вызначэнне колькасці ўраджэнцаў Беларусі і Літвы, якія 
пасля паражэння паўстання пакінулі радзіму. Гэта важна таму, што ад колькасці 
самым непасрэдным чынам залежыць патэнцыял эміграцыі — фізічны і інтэ- 
лектуальны, — які яна ў выпадку патрэбы магла б выкарыстаць. 3 гэтым жа 
звязана праблема рассялення эмігрантаў па тэрыторыі Заходняй Еўропы і ўсяго 
свету ўвогуле, а таксама па тэрыторыі Францыі ў прыватнасці, паколькі там 
пасялілася пераважная большасць выгнаннікаў. Як гэта будзе паказана ніжэй, 
рассяленне ў пэўнай ступені ўплывала і на арганізацыйнае афармленне эмігра- 
цыі з Беларусі і Літвы.

He менш істотным з’яўляецца пытанне самасвядомасці і самавызначэння 
ў эміграцыі ўраджэнцаў беларуска-літоўскіх губерняў. Тут неабходна адзна- 
чыць, якія тэрміны выкарыстоўвалі эмігранты для самаакрэслення і акрэслення 
сваіх суайчыннікаў, якую тэрыторыю яны лічылі сваёй айчынай. Гэтая прабле- 
ма тым больш важная для беларускай гістарыяграфіі, што многія папярэднія 
польска- і рускамоўныя працы цалкам ігнаравалі рэгіянальныя своеасаблівасці 
прадстаўнікоў беларуска-літоўскіх губерняў у грамадска-палітычным руху пер- 
шай паловы XIX ст. Гэтая традыцыя захавалася да сённяшняга дня. На працягу 
доўгага часу гісторыкі ХХ-ХХІ стст., пераймаючы тэрміналогію рускамоўных 
крыніц, створаных царскімі ўладнымі органамі, і афіцыйнай царскай гіста- 
рыяграфіі, паўстанне 1830-1831 гг. называлі руска-польскай ваішой, польскім 
паўстаннем і г. д. Пры гэтым не рабілася спроба растлумачыць сэнсавае на- 
паўненне тэрмінаў польскі, паляк і г. д., разуменне якіх мянялася на працягу 
стагоддзяў [25; 107]. Да гэтага часу айчынная гістарыяграфія шукае адказ на 
пытанне, кім жа лічылі сябе прадстаўнікі шляхты Беларусі і Літвы ў першай па- 
лове XIX ст. —ліцвінамі ці палякамі, хаця падобная пастаноўка пытання сама 
па сабе з’яўляецца некарэктнай.

Апрача таго, трэба мець на ўвазе той факт, што самаакрэсленне і самасвя- 
домасць, а значыць, і супрацьпастаўленне сябе іншым, стварае патэнцыяль- 
ную глебу для з’яўлення супярэчнасцяў паміж рознымі групамі эмігрантаў. 
У дадзеным выпадку ўзніклі супярэчнасці паводле прынцыпу рэгіянальнага 
паходжання, а ўзаемадзеянне падобнага фактара з сацыяльнымі праблемамі 
можа выклікаць самыя розныя формы праяўлення. Наяўнасць разыходжання 
ў поглядах паміж ураджэнцамі зямель былога ВКЛ (ліцвінамі) з аднаго боку 

і выхадцамі з Каралеўства Польскага (караняжамі) з другога не раз адзнача- 
лася гісторыкамі эміграцыі, алс іх прычыны да гэтага часу заставаліся ў знач- 
най ступені нераскрытымі. А гэта тым больш важна, што яны аказалі немалы 
ўплыў-на стварэннс эмігрантамі з беларуска-літоўскіх губерняў некалькіх асоб- 
ных арганізацый.

Адной з яскравых праяваў дзейнасці эмігрантаў з Беларусі і Літвы з’яў- 
ляюцца заснаваныя імі арганізацыі, праз якія яны намагаліся вырашаць свае 
праблемы і дасягаць сваіх мэтаў. Таварыства Літоўскае і Рускіх Зямель і ство- 
раны пры ім Літоўскі Вайсковы Камітэт, Таварыства Братэрскага Аб’яднання 
і Літоўска-Рускі Клуб — гэта тыя спробы арганізацыйнага афармлення ліцвінаў 
і русінаў, якія былі здзейснены імі ў паслялістападаўскай эміграцыі. Кожная 
з гэтых арганізацый займае сваё месца ў гісторыі Вялікаіі эміграцыі і ўнесла 
той ці іншы ўклад у яе дасягненні ці паражэнні, аднак як яны самі, так і мно- 
ства пытанняў, звязаных з іх дзейнасцю, працяглы час заставаліся невядомымі 
айчыннаму гісторыку.

Палітычная эміграцыя — гэта ні ў якім разе не бязмэтавае пражыванне на 
тэрыторыі іншых дзяржаў у чаканні лепшага лёсу і не свядомае жаданне ўліц- 
ца ў іншае грамадства, што характэрна, напрыклад, для эканамічнай эміграцыі. 
Мэтай прадстаўнікоў ВялікаІі эміграцыі быў працяг палітычнай барацьбы, 
у тым ліку праз узнаўленне ўзброенага паўстання, вынікам чаго павінна стаць 
вызваленне айчыны і адраджэнне Рэчы Паспалітай. У сувязі з гэтым адна 
з найбольш важных задач эмігрантаў — данесці сваё слова да радзімы, заня- 
тай ворагам, каб перадаць звесткі пра сябе і аказаць ёй дапамогу ў арганізацыі 
барацьбы. 3 гэтай прычыны набывае немалую важнасць праблема ўплыву 
эміграцыі на грамадска-палітычны рух на радзіме і ацэнка ступені гэтага 
ўплыву.

Як вядома, пісьменніцкая і публіцыстычная дзейнасць з’яўлялася адным 
з асноўных відаў прапаганды і агітацыі, а значыць, і ідэалагічнай бараць- 
бы ў цэлым. Для палітычнай эміграцыі якой бы то ні было хвалі гэта харак- 
тэрна яшчэ ў большай ступені. Удзельнікі пацярпелай паражэнне барацьбы 
атрымалі значную колькасць часу і сіл, што ў сукупнасці са свежымі моцнымі 
ўражаннямі і эмоцыямі становіцца штуршком да актыўнай творчасці. Вялікая 
эміграііыя ў цэлым, і ўраджэнцы Бсларусі і Літвы як яе частка, з’яўляецца 
хіба што не найбольш яскравым прыкладам гэтага. Паслялістападаўскімі 
эмігрантамі на працягу ўсяго часу іх жыцця па-за межамі радзімы было за- 
снавана больш за 100 перыядычных выданняў, выдадзены тысячы кніг, бра- 
шур, улётак і да т. п., галоўнай мэтай якіх, проста ці ўскосна, было імкненне 
да гуртавання сіл дзеля вызвалсння радзімы. I хаця многія творы далёкія ад 
эстэтычнай прыгажосці ці высокай якасці, але кожны з іх варты быць зразу- 
метым у тым кантэксце, у якім ён з’яўляўся і функцыянаваў.

Уводзіны

Нягледзячы на прыкладзеныя намаганні і шчырасць імкненняў, эміграцыі 
не ўдалося дасягнуць сваёй галоўнай мэты — хуткага ўзнаўлення паўстання 
на радзіме. Храналагічна блізкія рэвалюцыйныя падзеі на землях былой Рэчы 
Паспалітай адбыліся толькі падчас Вясны Народаў — у 1846-1849 гг., — ды 
і тыя былі падаўлены дзяржавамі, што здзейснілі яе разбор. Менавіта ў кан- 
тэксце такой вялікай працягласці эміграцыі, а таксама малой паспяховасці на- 
маганняў падчас яе і неабходна разумець факт прыняцця некаторымі эмігран- 
тамі палітычнай амністыі ад расійскіх уладаў, а яшчэ больш канкрэтна-— ад 
расійскага імператара (Мікалая I ці Аляксандра II), які асабіста даваў рэза- 
люцыю наконт кожнага падобнага прашэння. Даследаванне гэтай асаблівасці 
эміграцыі яшчэ практычна не праводзілася, аднак гэта тым больш важна, што 
амністыю выкарысталі некаторыя вядомыя дзеячы культуры Беларусі — На- 
палеон Орда, Аляксандр Рыпінскі і інш.

Усё вышэйсказанае пераконвае, што даследаванне жыцця і дзейнасці ўдзель- 
нікаў паўстання 1830-1831 гг. у Заходняй Еўропе з’яўляецца неабходным для 
айчыннай гістарыяграфіі і выступае перспектыўным накірункам навуковых 
распрацовак.

Гэтая манаграфія базуецца на дысертацыі на атрыманне ступені канды- 
дата гістарычных навук, абароненай аўтарам 15 красавіка 2008 г. у Інстытуце 
гісторыі Нацыянальнай акадэміі навук Беларусі. Ніжняя храналагічная мяжа 
эміграцыі — дата яе пачатку — 1831 год. Вызначэнне верхняй мяжы выклікае 
большую складанасць. Пры абсалютызацыі гэтага крытэрыя яна можа быць 
вызначана як дата смерці апошняга з эмігрантаў (паводле наяўных звестак, 
гэта 1909 г.), аднак падобны падыход будзе з’яўляцца некарэктным. У гэтай 
манаграфіі верхняя храналагічная мяжа — 70-я гг. XIX ст., калі скончылася 
пісьменніцкая дзейнасць часткі эмігрантаў, якія дажылі да таго часу.

Для адбору асобаў, дзейнасць якіх даследавана ў манаграфіі, ужываліся тры 
крытэрыі:

1) нараджэнне асобы на тэрыторыі адной з пяці заходніх губерняў Расій- 
скай імперыі: (Віленская, Гродзенская, Мінская, Віцебская, Магілёўская);

2) удзел у паўстанні 1830-1831 гг. на землях былой Рэчы Паспалітай;
3) пераход асобы пасля паражэння паўстання ў краіны Заходняй Еўропы 

ў 30-х гг. XIX ст.
Іншыя крытэрыі (этнічнае ці сацыяльнае паходжанне, веравызнанне, пра- 

фесійныя заняткі і да т. п.) не ўжываліся.
У сувязі з абранымі крытэрыямі ў манаграфіі не аналізуецца дзейнасць 

тых асобаў, якія паходзілі з беларуска-літоўскіх губерняў і знаходзіліся ў эмі- 
грацыі, але не прымалі ўдзел у паўстанні 1830-1831 гг. (Адам Міцкевіч, Ва- 
ленты Ваньковіч, Леанард Ходзька і інш.). Аднак некаторыя з іх згадваюцца 
ў кантэксце даследавання эміграцыйнага жыцця.

Мэтазгодна прывесці тлумачэнні некаторых ужытых у манаграфіі тэрмінаў.
У псршую чаргу варта падаць дэфініцыю тэрміна эміграцыя. Пад гэтым тэр- 

мінам разумеецца псрасяленне са сваёй айчыны ў іншыя краіны па эканамічных. 
палітычных, рэлігійных і іншых прычынах. У гэтай манаграфіі вядзецца раз- 
мова пра эміграцыю па палітычных матывах. Тэрмін паслялістападаўская 
эміграцыя ўспрыняты з польскай гістарыяграфіі. Ён ужываецца ў адносінах да 
той хвалі эміграцыі, пачатак якой дало паражэнне паўстання 1830-1831 гг. — 
лістападаўскага.

Пад тэрмінам беларуска-ліпюўскія губерні разумсюцца адміністрацыйна- 
тэрытарыяльныя адзінкі (губерні), у адносінах да якіх у 1831 г. ужываліся 
тапонімы Беларусь і Літва\ Віленская, Віцебская, Гродзенская, Магілёўская 
і Мінская губерні. Галоўнай прычынай злучанага ўжывання гэтага тэрміна 
(беларуска-літоўскія), а не асобнага (беларускія ілітоўскія), з’яўлясцца адсут- 
насць у 1831 г. дакладна акрэслснай мяжы паміж геаграфічнымі абшарамі Бе- 
ларусь і Літва.

Выказваю падзяку Нацыянальнаму гістарычнаму архіву Беларусі і асобна 
яго дырэктару Алс Купрыянаўне Галубовіч за нададзеныя матэрыялы, Варшаў- 
скаму ўніверсітэту і асобна Інстытуту інтэрдысцыплінарных даслсдаванняў 
і Інстытуту Усходняй Еўропы пры ім, Польскай бібліятэцы ў Парыжы, прафеса- 
ру, доктару габілітаванаму Анджэю Новаку, прафесару, доктару габілітаванаму 
Юрасю Гарбінскаму, кандыдату гістарычных навук, дацэнту Вользе Гарбачо- 
вай, кандыдату філалагічных навук Аляксандру Фядуце, а таксама шаноўным 
рэцэнзснтам і ўсім установам і людзям, дзякуючы дапамозе якіх напісанне і вы- 
данне гэтай манаграфіі стала магчымым.



1. ГІСТАРЫЯГРАФІЯ IКРЫНІЦЫ: 
КАРОТКІАГЛЯД

1.1. Гістарыяграфія

Даследаванне дзейнасці эмігрантаў з зямель былой Рэчы Паспалітай у За- 
ходняй Еўропе пасля паўстання 1830-1831 гг., што адбылося на тэрыторыі 
Польшчы, Беларусі, Літвы і Украіны, было пачата яшчэ самімі эмігрантамі. 
У 30-40-я гг. у Парыжы выйшла некалькі выданняў імяннога спісу эмігрантаў 
[307; 308]. Крыху пазней, у 1865 і 1866 гг. у Лейпцыгу былі надрукаваны пра- 
цы па гісторыі эміграцыі аўтарства ўраджэнца Брэсцкага пав. В. Гэльтмана 
[240; 241], У 60-х гг. XIX ст. польская эміграцыя стала аб’ектам даследавання 
расійскага гісторыка В. Ратча, які прысвяціў гэтай тэме асобную манаграфію, 
а таксама главу ў адной са сваіх прац [111; 112], Для першых даследаванняў 
эміграцыі характэрна моцная палітычная заангажаванасць іх аўтараў. Ва ўсіх 
названых працах навукоўцы не толькі паказваюць гістарычныя падзеі, але вялі- 
кую ўвагу ўдзяляюць крытыцы поглядаў і дзеянняў сваіх палітычных апанентаў.

На сённяшні дзснь бібліяграфія прац (манаграфій і артыкулаў), якія за- 
кранаюць тыя ці іншыя аспекты Вялікай эміграцыі, налічвае тысячы пазіцый. 
Сярод іх — некалькі фундаментальных прац. Першая з іх, аўтарства Л. Гадо- 
на, была выпушчана ў трох тамах у 1902-1903 гг. у Кракаве. У ёй была зро- 
блена спроба ахапіць усе эміграцыйныя падзеі 1831-1835 гг. Тут скрупулёзна 
прааналізаваны шматлікія бакі жыцця і дзейнасці на чужыне былых паўстанцаў 
у пачатковы перыяд эміграцыі [208], Пазней гэтая праца была перавыдадзена 
[209], Несумненна большым навуковым узроўнем вылучаецца даследаванне 
С. Калембкі, якое выйшла ў свет у 1971 г. і асвятляла эміграцыю з зямель 
былой Рэчы Паспалітай з 1831 па 1862 гг. Новым у гэтай працы з’яўляецца 
аналіз дзейнасці ўсіх асноўных арганізацый эмігрантаў розных палітычных на- 
кірункаў за названы псрыяд, паказ адносінаў палітычных лагераў эміграцыі да 
падзей на радзіме і ў Еўропе з пункту гледжання іх карысці для нацыянальна- 
вызваленчай барацьбы. Тут жа нададзена ўвага маральнаму стану эмігрантаў 
і штодзённым падзеям іх жыцця [260], Гэтая праца таксама была перавыдадзе- 
на, ужо з выпраўленнямі і дапаўненнямі [261],

Даследаванні эміграцыі з беларуска-літоўскіх губерняў можна падзяліць на 
шэраг этапаў. Першы з іх пачаўся з канца XIX ст. і працягваўся да 30-х гг. XX ст. 
У гэты час з’явіўся шэраг артыкулаў і раздзелаў манаграфій, прысвечаных нека- 
торым бакам дзейнасці Таварыства Літоўскага і Рускіх Зямель (далей — ТЛРЗ). 
3. Васілеўскі падрабязна прасачыў удзел двух знакамітых паэтаў у працы ТЛРЗ — 
А. Міцкевіча і Ю. Славацкага, пачынаючы ад заснавання і да заканчэння 

- 11 -



МагвейчыкД Ч. Выгнаныя з роднага краю: Паслялістападаўская эміграцыя з Беларусі і Літвы

актыўнай дзейнасці таварыства ў 1833 г. [453; 454; 455], А. Вярніцкі звярнуў 
увагу на таварыства ў кантэксце дзейнасці ў яго складзе аднаго з найбольш 
актыўных яго сяброў — Леанарда Ходзькі [456], Артыкулы У. Клышэўскага 
амаль цалкам прысвечаны гісторыі гравіроўкі мсдаля ў памяць пра паўстанне 
на землях Беларусі, Літвы і Украіны, у прыватнасці, паказаны мэты і асноўныя 
ідэйныя падставы гэтай акцыі [270, 271 ]. Б. Ліманоўскі прасачыў удзел у пра- 
цы ТЛРЗ вядомага ў будучым эміграцыйнага дэмакрата С. Ворцэля [371, 
s. 72-75], У. Міцксвіч пэўную ўвагу надаў ТЛРЗ як арганізацыі, звязанай з яго 
знакамітым бацькам Адамам [385, t. 2, s. 228-230], Ананімны аўтар1 прасачыў 
дзейнасць у складзе ТЛРЗ аднаго з яго заснавальнікаў — Уладзіслава Плятэ- 
ра. [461], У цэлым для гэтага этапу характэрна канцэнтрацыя ўвагі на адной 
арганізацыі (ТЛРЗ), вузкае кола ўжытых крыніц, аналіз дзейнасці ў складзс 
ТЛРЗ асобных дзсячаў (С. Ворцэля, А. Міцкевіча, Ю. Славацкага, У. Плятэ- 
ра), а таксама адсутнасць аналітычнасці, публіцыстычны стыль прац. Затым 
надыходзіць псрапынак у некалькі дзясяткаў гадоў, калі даследаванні па на- 
званай праблеме не вяліся.

Наступны этап пачынаецца з выхаду ў 1967 г. артыкула А. Баршчэўскай, які 
да гэтага часу з’яўлясцца адной з найбольш грунтоўных прац, у якой прасочана 
дзейнасць ТЛРЗ [129; 130], 3 гэтага часу названая арганізацыя трапляе ў поле 
ўвагі і іншых гісторыкаў Вялікай эміграцыі — Д. Рэдэровай, якую цікавіў уклад 
ТЛРЗ у навуковыя дасягенні ў эміграцыі [424], М. Страшэўскай, якая даслсда- 
вала ролю ТЛРЗ у літаратурнай творчасці эмігрантаў [441, s. 91-93, 95-101], 
А. Новака, аб’ектам аналіза якога ТЛРЗ стала ў кантэксцс разлажэння «перадсу- 
часнай» найыі Рэчы Паспалітай [405], У гэты ж час пачынаюцца даследаванні 
іншай арганізацыі — Таварыства Братэрскага Аб’яднання [405, s. 214], Варта 
таксама згадаць працу расійскага гісторыка М. Міцінай, якая на падставе звсс- 
так, сабраных пад кіраўніцтвам віленскага ваеннага, гродзснскага, мінскага, бс- 
ластоцкага губсрнатара М. Далгарукава і адасланых ім у Санкт-Псцярбург, па- 
спрабавала высветліць колькасць удзсльнікаў паўстання, у тым ліку і з Бсларусі 
і Літвы, якія пасля яго паражэння эмігрыравалі ці схаваліся ад рэпрэсій [29], 
У згаданых працах пададзены грунтоўны спіс выкарыстаных крыніц, для іх ха- 
рактэрны глыбокі навуковы падыход да вырашэння абранай праблемы.

3 90-х гг. XX ст. тэматыка Вялікай эміграцыі пачынае распрацоўвацца і ў бс- 
ларускай гістарыяграфіі. Ёй прысвячаюць свае працы В. Гарбачова [4; 5; 9; 10; 
13; 16; 18; 20], В. Швсд [124] і інш. Біяграмы найбольш вядомых эмігрантаў 
і некаторыя іншыя артыкулы па тэме Вялікай эміграцыі прадстаўлены таксама 
ўЭнцыклапедыігісторыіБеларусі [6; 7; 8; 11; 12; 15; 26; 27; 123]2.

1 Магчыма, гэта быў сам У. Плятэр.
2. Больш падрабязна пра праблематыку і гістарыяграфію даследаванняў дзейнасці ўраджэнцаў 

Беларусі і Літвы ў Вялікай э.чіграііыі гл.: Матвейчык Д.Ч.. Філатава А.М. Палітыка царскага ўрада 
ў час наўстання 1830-1831 гг. Эміграцыя з беларускіх зямель...

Нягледзячы на шматлікія дасягненні навукоўцаў, да сённяшняга дня шмат 
аспектаў з гісторыі Вялікаіі эміграцыі, асабліва ў дачыненні да эміграцыі з бе- 
ларуска-літоўскіх губсрняў, засталіся спрэчнымі альбо слаба асветленымі. Ме- 
навіта на вырашэнне гэтых праблем было накіравана дадзенае манаграфічнае 
даследаванне.

1.2. Крыніцы

Даследаванне гісторыі эміграцыі з беларуска-літоўскіх губерняў патра- 
буе як выкарыстання ўжо вядомых, так і ўвядзення ў навуковы ўжытак новых 
крыніц. Гэта дазволіць запоўніць існуючыя прабелы ў даследаваннях і ўдаклад- 
ніць спрэчныя моманты. Наяўныя крыніцы можна ўмоўна падзяліць на апублі- 
каваныя і рукапісныя (неапублікаваныя).

Апублікаваныя крыніцы магчыма падзяліць на некалькі груп. У першую 
групы неабходна аднесці матэрыялы з эміграцыйнай перыёдыкі. У перыяд 
з 1831 па 1863 гг. эмігрантамі выпускалася больш за 100 перыядычных 
выданняў. Яны даюць багаты матэрыял для даследавання, асабліва для асвят- 
лення палітычных дыскусій. Сярод гэтай групы крыніц варта найбольшую 
ўвагу звярнуць на выданні, шчыльна звязаныя з ТЛРЗ — газеты Pielgrzym Polski 
(Польскі Пілігрым) і Pami^tnik Emigracji (Дзённік Эміграцыі), якія былі заснава- 
ны яго сябрамі [409; 413; 418]. Таксама варта звярнуць увагу на перыядычныя 
выданні, якія друкавалі на сваіх старонках звароты эмігрантаў адзін да аднаго 
і кароткія нататкі пра смерць эмігрантаў [191; 196; 388; 445], Да гэтай групы 
шчыльна прымыкаюць іншыя публіцыстычныя матэрыялы эміграцыі — раз- 
настайныя адозвы, тэксты публічных прамоў, палемічныя брашуры і г. д. Яны 
выйшлі ў свет як у часы эміграцыі, так і апублікаваны даследчыкамі ў больш 
позні час [13; 314; 316; 379; 407].

Наступную групу апублікаваных крыніц прадстаўляюць дзённікі і ўспамі- 
ны, аўтарамі якіх былі эмігранты. Як правіла, яны змяшчаюць вялікую коль- 
касць інфармацыі пра штодзённае жыццё былых паўстанцаў у заходнееўрапей- 
скіх краінах, у тым ліку і пра супярэчнасці паміж ліцвінамі і караняжамі [133; 
287; 422], а таксама пра перыпетыі дыпламатычных узаемаадносінаў з урадамі 
розных краін і да т. п. [194; 313; 399], Блізка да мемуарных твораў эмігрантаў 
прымыкае іх апублікаваная эпісталярная спадчына [193; 252; 312; 404]. Вы- 
карыстанне гэтай групы крыніц абумоўлена наяўнасцю ў іх вялікай колькасці 
інфармацыі суб’ектыўнага характару, карыснай для высвятлення прычын эмі- 
грацыі, маральнага і матэрыяльнага стану эмігрантаў, іх адносінаў да дзеянняў 
сваіх суайчыннікаў у Заходняй Еўропе і на радзіме, намераў і планаў у эмігра- 
цыі і г. д.

Для даследавання пісьменніцкага здабытку эмігрантаў найбольш каштоў- 
нымі з’яўляюцца іх творы. Напісаныя рознымі асобамі і ў розны час, яны

не складаюць суцэльнага комплексу і ўяўляюць сабой самую шматколькасную 
групу апублікаваных крыніц.

У асобную групу апублікаваных крыніц варта вынесці заканадаўчыя акты 
Расійскай імпсрыі, змешчаныя ў Поўным зборы законаў Расійскай імперыі 
[105], Яны хаця і не асвятляюць эміграцыйнае жыццё, але вызначаюць статус 
удзельнікаў паўстання 1830-1831 гг. пасля яго падаўлення і з’яўляюцца пад- 
ставай для даследавання прычын эміграцыі. Немалую каштоўнасць уяўляюць 
таксама апублікаваныя матэрыялы следчых спраў якія тычацца ўдзельнікаў 
Экспедыцыі Заліўскага і Справы Шымана Канарскага [290; 435; 437].

Апублікаваныя матэрыялы не даюць магчымасці праліць святло на многія 
бакі дзейнасці ўраджэнцаў беларуска-літоўскіх губерняў. Дапоўніць іх дазваля- 
юць неапублікаваныя крыніцы. У Беларусі матэрыялы па праблеме эміграцыі 
ўдзельнікаў паўстання 1830-1831 гг. знаходзяцца ў двух нацыянальных гіста- 
рычных архівах — у Гродне і Мінску, а ў Літве — у Літоўскім Дзяржаўным 
гістарычным архіве ў Вільні.

У гэтых архіўных сховішчах захоўваюцца матэрыялы следчых камісій па 
справах аб паўстанцах 1830-1831 гг. — Віленскай, Гродзенскай і Мінскай. Ві- 
ленскія матэрыялы налічваюць каля 2 тыс. спраў [359]; у Гродне захавалася 
каля 450 спраў [86], у Мінску — толькі 5 [30], Апрача дакументаў, якія тычац- 
ца ўдзелу ў паўстанні, у іх можна знайсці некаторыя звесткі пра жыццё паў- 
станцаў у эміграцыі, копіі іх лістоў да сваякоў на радзіме і г. д. У фондах гэтых 
камісій захаваліся таксама матэрыялы, якія асвятляюць пераход паўстанцаў 
з тэрыторыі Расійскай імперыі ў Прусію [362; 363; 364; 365; 366; 367], пе- 
раезд некаторых у Францыю ў 1832 г. [90; 361], адпраўку паўстанцаў з Прусіі 
ў Амерыку [51; 59; 95; 368; 369],

Найбольш прадстаўнічую групу крыніц з беларускіх архіваў складаюць ма- 
тэрыялы, якія асвятляюць працэс канфіскацыі рухомай і нерухомай маёмасці 
паўстанцаў, якія пакінулі радзіму, а таксама ліквідацыю іх даўгоў. У Гродне 
захаваўся асобны фонд Гродзенскай губернскай ліквідацыйнай камісіі, якая 
займалася справамі маёмасці паўстанцаў [96], Справы аб канфіскацыі маёмасці 
знаходзяцца таксама ў вялікай колькасці ў фондах літоўскага і беларускага 
генерал-губернатараў, грамадзянскіх губернатараў, губернскіх праўленняў і ка- 
зённых палат [31; 32; 34; 35; 36; 37; 38; 46; 47; 48; 53; 54; 55; 56; 60; 62; 63; 79; 
80; 81; 83; 84; 85; 91; 97; 98; 99; 100; 101; 102; 103],

Да асобнай групы неабходна аднесці матэрыялы, якія асвятляюць парты- 
занскую экспедыцыю 1833 г. пад кіраўніцтвам Ю. Заліўскага, у прыватнасці яе 
разгортванне на Беларусі. I ў гродзенскім, і ў мінскім, і ў віленскім гістарычных 
архівах захавалася нямала матэрыялаў, якія паказваюць як дзеянні партызанаў 
і падпольшчыкаў, так і дзейнасць дзяржаўных органаў [49; 50; 58; 75; 335; 337],

Самымі цікавымі матэрыяламі з’яўляюцца крыніцы, якія асвятляюць пра- 
цэс вяртання эмігрантаў на радзіму. Матэрыялы з беларускіх архіваў найбольш

поўна адлюстроўваюць вяртанне ў пачатковы пасляпаўстанцкі перыяд [33; 
71; 72; 89; 92; 93], Да 1856 г. прысланыя прашэнні аб дараванні за рэдкім вы- 
ключэннем заставаліся без станоўчага вырашэння [52; 57; 64]. Масавая падача 
прашэнняў аб вяртанні пачалася ў 1856 г., калі была выдадзена амністыя ўсім 
палітычным эмігрантам і ссыльным. Матэрыялы, якія асвятляюць гэты працэс, 
можна падзяліць на дзве групы.

Да першай групы адносяцца справы пра наданне дазволу вярнуцца на ра- 
дзіму таму ці іншаму эмігранту. Найбольш шматлікімі і інфармацыйнымі ў гэ- 
тым плане з’яўляюцца матэрыялы віленскага архіва, дзе ў фондзе канцылярыі 
віленскага генерал-губернатара захоўваюцца справы больш чым 150 эмігран- 
таў, якія ў 1856-1863 гг. змаглі атрымаць дазвол на вяртанне на радзіму [341; 
342; 343; 344; 345; 346; 347; 348; 351; 352; 355 і інш.]. Аналагічныя матэрыялы 
з гродзенскага і мінскага архіваў значна саступаюць віленскім па колькасці [40; 
68; 76]. Да гэтай жа групы прымыкаюць справы з імяннымі спісамі асоб, якія 
ў 1857-1862 гг. знаходзіліся пад наглядам паліцыі, што было абавязковым пасля 
вяртання эмігрантаў на радзіму [39; 353; 354],

Другую групу складаюць дакументы пра матэрыяльную дапамогу тым эмі- 
грантам, якія вярнуліся назад. У сваю чаргу матэрыялы гэтай групы можна па- 
дзяліць на 2 падгрупы.

Першая з іх уключае дакументы аб аказанні дзяржавай матэрыяльнай дапа- 
могі эмігрантам. Падача просьбы аб аказанні грашовай дапамогі суправаджала- 
ся завядзсннем у канцылярыі віленскага генерал-губернатара асобнай справы. 
У выніку ў віленскім архіве захоўваецца каля ста падобных спраў [318; 319; 320; 
321; 322; 323; 324; 325; 326; 327; 328; 329; 330; 331; 332; 333; 334; 335 і інш.]. 
Падобныя матэрыялы знаходзяцца таксама ў гродзенскім і мінскім архівах, але 
яны фрагментарныя і не дазваляюць ацаніць масавасць працэсу [39; 40; 68; 76],

Архіўныя матэрыялы, якія асвятляюць аказанне грашовай дапамогі мяс- 
цовым насельніцтвам, адносяцца да другой падгрупы. Сярод іх цікавасць вы- 
клікаюць дакументы Мінскага і Віленскага губернскіх камітэтаў па аказанні 
матэрыяльнай дапамогі палітычным ссыльным і палітычным эмігрантам, 
якія вярталіся на радзіму. 3 названай падгрупы вядомы толькі дзве справы. 
У мінскім архіве захавалася справа, якая асвятляе дзейнасць Мінскага камі- 
тэта [44], а ў віленскім — кніга прыходу і расходу сродкаў, сабраных Вілен- 
скім камітэтам [358].

Недастатковасць інфармацыйнасці матэрыялаў з гістарычных архіваў Бе- 
ларусі і Літвы дазваляюць кампенсаваць матэрыялы з польскіх бібліятэчных 
сховішчаў. Дакументы ТЛРЗ захоўваюцца ў Нацыянальнай бібліятэцы ў Вар- 
шаве, Бібліятэцы князёў Чартарыскіх у Кракаве і Сілезскай бібліятэцы ў Ка- 
тавіцах. Найбольш карыснымі з’яўляюцца матэрыялы з Варшавы [147; 148; 
149; 150; 153; 155]. Кракаўскія і катавіцкія дакументы дублююць варшаўскія 
і не змяшчаюць у параўнанні з імі новых звестак [138; 164].

Дакументы ТБА захоўваюцца ў Нацыянальнай бібліятэцы і Бібліятэцы 
князёў Чартарыскіх. Найбольш цікавыя матэрыялы знаходзяцца ў Кракаве. 
Тут змешчаны копіі пратаколаў 13-ці яго пасяджэнняў, спіс сяброў таварыства, 
прамовы некаторых з іх, вытрымкі з карэспандэнцыі і статутных дакументаў 
ТБА. Гэтыя матэрыялы абрываюцца нечакана, што ўказвае на няпоўную за- 
хаванасць комплекса [136], Дакументы ТБА з Нацыянальнай бібліятэкі дазва- 
ляюць у некаторай ступені дапоўніць звесткі з Бібліятэкі Чартарыскіх [151]. 
У цэлым варшаўскі і кракаўскі матэрыялы ў малой ступені дубліруюць звесткі 
адзін з аднаго.

Дакументаў, якія адлюстроўваюць гісторыю Літоўска-Рускага Клуба, вя- 
дома, значна менш. Гэта тэкст акта яго заснавання і статута, які захоўваецца 
ў Курніцкай Бібліятэцы ў Познані сярод матэрыялаў іншых эміграцыйных 
арганізацый, і два лісты з запрашэннем да ўдзелу ў яго сходах, якія адраса- 
ваны Казіміру Ленартовічу і сёння ўтрымліваюцца разам з вышэйзгаданымі 
дакументамі ТЛРЗ у Нацыянальнай Бібліятэцы ў Варшаве [145; 149, к. 8-10]. 
На жаль, да сённяшняга дня выявіць іншыя матэрыялы гэтай арганізацыі не 
ўдалося.

Нямала рукапісных матэрыялаў, важных для даследавання дзейнасці ўраджэн- 
цаў беларуска-літоўскіх губерняў у Вялікай эміграцыі, захоўваецца ў Ягелонскай 
бібліятэцы ў Кракаве і Музеі імя Адама Міцкевіча ў Варшаве. Напрыклад, тут 
ўтрымліваюцца рукапісы і лісты літаратараў А. Гарэцкага, А. Рыпінскага і інш. 
[141; 142; 143; 396; 397], а таксама зборы некаторых значных дзеячоў эміграцыі, 
напрыклад, Валерыяна Халхоўскага і Канстанціна Залескага [139; 140].

Вялікім сховішчам, дзе зберагаюцца рукапісныя крыніцы па гісторыі Вялікай 
эміграцыі, з’яўляюцца Музей Адама Міцкевіча і Польская Бібліятэка ў Парыжы, 
якія ў вялікай колькасці захоўваюць дакументы эмігрантаў. Сярод іх значную 
частку складае прыватная карэспандэнцыя [156], Таксама тут знаходзяцца 
чарнавікі мемуарных матэрыялаў, сабраных ТЛРЗ у 1832-1833 гг. [157]. Апрача 
гэтага, тут маюцца ўспаміны і дзённікі эмігрантаў, напісаных імі падчас свайго 
жыцця на чужыне. Напрыклад, у дзённіку аднаго з сяброў ТЛРЗ Пятра Капчын- 
скага маюцца карысныя звесткі пра гэтую арганізацыю [158; 159],

Падсумоўваючы вышэйсказанае, варта адзначыць, што пры даследаванні 
дзейнасці ўраджэнцаў Беларусі і Літвы ў паслялістападаўскай хвалі эміграцыі 
з зямель Рэчы Паспалітай неабходна прыцягненне самага шырокага кола крыніц, 
якія знаходзяцца ў сховішчах розных краін (Польшча, Беларусь, Літва, Фран- 
цыя і інш.) і напісаны на розных мовах. Матэрыялы з якога-небудзь аднаго схо- 
вішча не дазваляюць прааналізаваць дзейнасць эмігрантаў у поўным аб’ёме.



2. ПРЫЧЫНЫ ЭМІГРАЦЫІ. РАССЯЛЕННЕ 
ЭМІГРАНТАЎ 3 БЕЛАРУСКА-ЛІТОЎСКІХ 

ГУБЕРНЯЎ

2.1. Палітыка расійскіх уладаў у адносінах 
да ўдзельнікаў паўстання 1830-1831 гг.

Шырокае распаўсюджванне паўстання 1830-1831 гг. на тэрыторыі Поль- 
шчы, Беларусі і Літвы вымусіла расійскія ўлады прыняць шэраг пастаноў, якія 
былі накіраваны на тое, каб адцягнуць ад удзелу ў ім прадстаўнікоў розных са- 
цыяльных слаёў, а таксама пакараць тых з паўстанцаў, што не жадалі складаць 
зброю. Царскія ўказы, якія вызначалі парадак пакарання ўдзельнікаў паўстання, 
выдаваліся як у перыяд самога паўстання, так і пасля яго падаўлення. У знач- 
най ступені менавіта яны і іх выкананне вызначылі выезд у эміграцыю вялікай 
часткі паўстанцаў.

Захады расійскіх уладаў, якія паўплывалі на эміграцыю пэўнай часткі 
ўдзельнікаў паўстання 1830-1831 гг., можна падзяліць на дзве групы. Да пер- 
шай з іх адносяцца тыя мерапрыемствы, якія непасрэдна тычыліся стану 
паўстанцаў і вызначалі розныя ступені пакарання ў адносінах да іх, да дру- 
гой — захады, якія змянялі сітуацыю ў Беларусі і Літве і ўплывалі на працэс 
эміграцыі апасродкавана.

Сярод мерапрыемстваў расійскіх уладаў, аднесеных да першай групы, варта 
звярнуць увагу на найбольш распаўсюджаную меру — канфіскацыю маёмасці. 
У параўнанні з іншымі захадамі, у царскіх указах самым падрабязным чынам 
быў прапісаны менавіта гэты.

Сістэма канфіскацыі маёмасці ўдзельнікаў паўстання пачала афармляц- 
ца праз месяц пасля яго пачатку ў Варшаве. 21 снежня 1830 г. быў выдадзены 
ўказ аб накладанні забароны на ўсе маёнткі паўстанцаў. Забарона з’яўлялася 
псршым этапам у канфіскацыі. Аканомам гэтых маёнткаў забаранялася пера- 
сылаць даходы з іх уладальнікам [105, т. 5, № 4206]. 4 красавіка 1831 г. загад- 
валася накладаць забароны не толькі на маёнткі ўдзельнікаў паўстання, але 
і на маёнткі іх бацькоў у той частцы, якая магла б перайсці ім у спадчыну [105, 
т. 6, № 4485].

Адказам на пачатак паўстання ў землях Віленскай губ. (Цельшаўскім, Ша- 
вельскім і Расіенскім паветах) стаў царскі ўказ ад 22 сакавіка 1831 г. Аб бунце, 
які адбыўся ў трох Паветах Віленскай Губерні, і аб суджэнні ўсіх Дваранаў 
ці Шляхты, якія прынялі ўдзел у гэтым бунце, ваенным судом паводле Паля- 
вога Крымінальнага Улажэння. Сем пунктаў указа вызначалі пакаранне для 

ўдзельнікаў паўстання. У іх выразна прасочваецца імкненне царскага ўрада да 
дыферэнцыяцыі пакарання ў адносінах да розных сацыяльных слаёў. Галоўным 
віноўнікам паўстання прызнавалася прывілеяванае саслоўе — дваранства (шлях- 
та). Яго прадстаўнікі, якія ўдзельнічалі ў паўстанні са зброяй у руках, падлягалі 
аддачы пад ваенны суд. Вынессныя прысуды загадвалася выконваць адразу пас- 
ля зацвярджэння асобнага атраднага начальніка. Дзеці тых з пакараных асобаў, 
якія не маглі прадставіць дакументаў на шляхецтва, павінны былі аддавацца 
ў ваенныя кантаністы. Маёнткі шляхціцаў-паўстанцаў падлягалі канфіскацыі 
ў казну. Што ж да асобаў ніжэйшых слаёў, то ў адносінах да іх ва ўказе назіраецца 
пэўная непаслядоўнасць. 3 аднаго боку, тых з іх прадстаўнікоў, што былі ўзятыя 
са зброяй у руках, планавалася аддаваць у рэкруты і адсылаць ў сібірскія ваен- 
ныя батальёны, а іх дзяцей — аддаваць у ваенныя кантаністы. Але з іншага боку, 
у апошнім пункце ўказвалася, што тыя з простых людзей, што былі гвалтоўна ўцяг- 
нуты ў паўстанне воляй памешчыкаў а затым добраахвотна кінулі зброю і вярну- 
ліся на месца жыхарства, маглі свабодна атрымаць дараванне [105, т. 6, № 4444].

Паводле ўказа ад 6 траўня 1831 г., дзяржаўным органам загадвалася ўзяць 
у секвестр маёмасць усіх тых асобаў, якія з’яўляліся актыўнымі распаўсюдж- 
вальнікамі паўстання ці ўдзельнічалі ў ім са зброяй у руках. Гэты ўказ тычыўся 
як тых паўстанцаў, пра ўдзел якіх у паўстанні дзяржаўным органам ужо было 
вядома, так і тых, звесткі пра якіх могуць з’явіцца пазней. Секвестраваныя 
маёнткі паступалі ў кіраванне губернскіх казённых палат, яны павінны былі 
апісвацца, звесткі пра іх — падавацца ў мясцовыя губернскія праўленні для 
прыняцця рашэння пра іх канфіскацыю. Гэтым жа ўказам ўлады намагаліся ад- 
цягнуць ад паўстання яго ўдзельнікаў. Маёнткі тых зямельных уладальнікаў, 
якія на працягу месяца пасля выхаду ўказа з’явяцца да ўладаў добраахвотна, 
і тых, якія былі ўцягнуты ў паўстанне гвалтоўна, павінны былі заставацца ў іх 
валоданні без накладання секвестра [105, т. 6, № 4535].

17 ліпеня 1831 г. быў выдадзены ўказ пра заснаванне ў Віленскай, Мінскай, 
Гродзенскай, Кіеўскай, Валынскай, Падольскай губернях і Беластоцкай вобласці 
спецыяльных камісій для правядзення следства наконт удзельнікаў паўстання, 
а таксама правілы дзейнасці гэтых камісій. Яны павінны былі знаходзіцца пад 
старшынствам ваенных губернатараў ці асобаў, якія прызначаны на іх месца 
галоўнакамандуючым першай ці рэзервовай арміі, у іх склад павінны былі 
ўваходзіць таксама грамадзянскія губернатары, віцэ-губернатары, губернскія 
маршалкі, старшыні 1 -га і 2-га дэпартаментаў Галоўнага Суда. Усе грамадзян- 
скія і ваенныя органы ўлады абавязаны былі падаваць камісіям неабходныя 
звесткі. Камісіямі ўсе ўдзельнікі паўстання падзяляліся на тры разрады (ці 
катэгорыі). Да першага з іх адносіліся кіраўнікі і арганізатары паўстання, да 
другога — удзельнікі ваенных дзеянняў супраць расійскіх войскаў і ўладаў, 
да трэцяга — асобы, якія падпісалі акт паўстання ці мелі пэўнае дачыненне да 
паўстання. Рухомая і нерухомая маёмасць, а таксама грашовыя капіталы асобаў, 

аднсссных да першага ці другога разраду, падлягалі секвестру і канфіскацыі. 
Асобна ва ўказе абгаворвалася, што канфіскацыі не падлягала маёмасць бацькоў 
паўстанцаў, але права спадчыны на яе пасля іх смерці перадавалася казне. 
Бацькі таксама павінны былі даваць распіску пра абавязак не перасылаць 
нічога сваім дзецям, якія знаходзіліся ў Каралеўстве Польскім, а таксама любым 
іншым удзельнікам паўстання. Сем’і (жонкі і дзеці) паўстанцаў, у якіх маёмасць 
канфіскоўвалася, паступалі пад апеку казны, а ў выпадку патрэбы ім павінна 
была выдавацца грашовая дапамога ў выглядзе часткі даходаў ад канфіскаванай 
маёмасці. У правілах падрабязна прапісваўся парадак дзеянняў камісіі пры 
канфіскацыі. Рашэнні камісій павінны былі зацвярджацца галоўнакамандуючым 
першай арміяй генерал-фельдмаршалам графам фон Сакенам, якому з 31 ліпеня 
1831 г. былі падначалены Віленская, Гродзенская, Мінская губерні і Беластоцкая 
вобласць. Канфірмаваныя рашэнні пра накладанне забароны ці секвестра на маё- 
масць альбо пра яс канфіскацыю не выконваліся самімі камісіямі. Яны адсылаліся 
ў губернскія праўленні і губернскія казённыя палаты [105, т. 6, № 4711,4732].

Стварэнне следчай камісіі ў Вільні было пачата 6 чэрвеня 1831 г., калі 
з галоўнай кватэры расійскіх войскаў у Мінску было выслана распараджэнне 
віленскаму генерал-губернатару, дзе яму загадвалася для акрэслення ступені 
віны кожнага са шляхты і іншых абывацеляў Віленскаіі губерні, якія прымаюць 
удзелу паўстанні, утварыцьу Вільні спецыяльную камісію [425, s. 254].

Віленская губернская следчая камісія правяла сваё першае пасяджэнне 
31 ліпеня 1831 г. Пачаткова яна разглядала таксама справы паўстанцаў з Гро- 
дзенскай губ. Дзейнасць камісіі працягвалася да 31 снежня 1834 г., калі ад- 
былося яе апошняе пасяджэнне. За ўвесь час свайго існавання яна выдала 
318 пастаноў у адносінах да 3881 падсуднага. Да першага разраду быў адне- 
сены 51 чал., да другога — 530, да трэцяга — 158, па-за разрадамі застало- 
ся 3142 чал., 186 з якіх былі асуджаны да канфіскацыі маёмасці за тое, што 
пакінулі месца жыхарства [425, s. 260].

Гродзенская губернская следчая камісія была вылучана са складу Віленскай. 
Яна пачала сваю дзейнасць 26 лістапада 1831 г. 18 снежня 1831 г. з Вільні 
ў Гродна былі адасланы справы, якія тычыліся ўраджэнцаў Гродзенскай губ. 
Дакладная лічба асобаў, якія былі аднесены гэтай камісіяй да пэўнага разраду 
злачынцаў, невядома, але ёй было адзначана, што каля 400 чал. мела дачыненне 
да паўстання і большасць з іх адышла ў Каралеўства Польскае [14, с. 151-152],

Дзейнасць Мінскай губернскай следчай камісіі пачалася 10 чэрвеня 1831 г. 
Да кастрычніка 1831 г. яна абмяжоўвалася арганізацыйнымі момантамі і раз- 
глядам спраў, якія не падлягалі далейшаму вядзенню. Затым яна распачала ін- 
тэнсіўную працу. Як сведчыць яе справаздача ад снежня 1831 г., яна вынесла 
пастановы па 179 справах і ў адносінах да 465 чал. Да першага разрада ёю былі 
аднесены 5 чал., другога — 87 чал., сярод якіх, як адзначалася, 46 схаваліся 
і да гэтага часу не з’явіліся, трапілі ў трэці разрад і засталіся па-за разрадамі

239 чал., 135 чал. прызнаны невінаватымі. На 14 студзеня 1832 г. нявырашанымі 
заставалася 36 спраў, што па сутнасці сваёіі не маюць важнасііі, зрашэннем 
якіх камісія павінна быць закрыта [2, с. 108-111], Усяго ж камісіяй былі выне- 
сены пастановы прыкладна 600 чал.

Паводле звестак Камітэта па справах заходніх губерняў, у Віленскай губ. 
ва ўдзельнікаў паўстання было канфіскавана 118 маёнткаў, у Гродзенскай — 70, 
у Мінскай — 22, Віцебскай — 6, Магілёўскай — 1 [1, с. 126], Паводле звестак 
А. Радзюка, у Магілёўскай губ. канфіскаваны 1 маёнтак, у беларускіх паветах Ві- 
цебскай губ. — 2, у Браслаўскім і Ашмянскім пав. Віленскай губ. -— 21, у Мінскай 
губ. — 27 маёнткаў у 30 чал., у Гродзенскай губ. — 76 валоданняў у 56 чал. [108, 
с. 13]. Аднак гэтая лічба не з’яўлялася канчатковай. Працэс канфіскацыі маёнткаў 
цягнуўся яшчэ шмат дзесяцігоддзяў — паміралі бацькі паўстанцаў, у выніку чаго 
казне адыходзіла тая частка маёмасці, якая б засталася паўстанцам; адкрываліся 
ранеіі невядомыя маёнткі, некаторыя паўстанцы атрымоўвалі магчымасць вяр- 
нуцца на радзіму і хадатайнічалі аб вяртанні канфіскаванай маёмасці, сваякі 
і крэдыторы адсуджвалі на сваю карысць пэўную маёмасць, калі ім удавалася 
даказаць, што яна належала менавіта ім, а не асуджаным паўстанцам, і г. д. [45; 96].

Для дапамогі пры канфіскацыі маёмасці ў тых губернях, дзе дзейнічалі след- 
чыя камісіі, у 1832 г. былі ўтвораны Ліквідацыйныя камісіі. У іх абавязкі ўвахо- 
дзіў разгляд прэтэнзій крэдытораў да маёмасці, якая падлягала канфіскацыі. Гэта 
было выклікана тым фактам, што многія канфіскаваныя маёнткі былі абцяжа- 
раны вялікімі даўгамі, якія часам нават псравышалі іх ацэначны кошт. У абавязкі 
камісій таксама ўваходзіла азнаямленне грамадскасці з працэсам канфіскацый, 
што рабілася праз публікацыю ў прэсе Варшавы (Варшаўская газета (Gazeta War- 
szawska)), Вільні (Літоўскі кур 'ер {Kuryer Litewski)), Масквы і Санкт-Пецярбурга 
спісаў асобаў, маёмасць якіх пераходзіла ў распараджэнне Дэпартамента дзяр- 
жаўных маёмасцяў. Пасля дня абвяшчэння аб канфіскацыі маёмасці крэдыторы 
і даўжнікі канфіскаваных маёнткаў павінны былі ў 6-месячны (для жыхароў Ім- 
перыі і Каралеўства Польскага) ці 12-месячны (для тых, што знаходзіліся па-за 
іх межамі) тэрмін падаць дакументы пра свае прэтэнзіі да яе ці даўгі [14, с. 153— 
154]. Час дзеяння Ліквідацыйных камісій расцягнуўся на дзесяцігоддзі. Напры- 
клад, Віленская Ліквідацыйная камісія дзейнічала да 1860 г. [425, s. 263].

Шырокі ўдзел у паўстанні шляхты даў царскім уладам нагоду распачаць 
чарговы этап пазбаўлення правоў прадстаўнікоў гэтага прывілеяванага са- 
слоўя на землях былой Рэчы Паспалітай. 19 кастрычніка 1831 г. быў выда- 
дзены адпаведны ўказ пад назвай Аб разборы Шляхты ў Заходніх Губернях 
і аб уладкаванні гэтага роду людзеіі. Галоўнай прычынай яго выдання назы- 
валася тое, што апошнія падзеі ў вернутых ад Польшчы губернях [паўстанне 
1830-1831 гг. — аўт.] даказалі, што гэтыя людзі, з прычыны недахопу аселасці 
і ўласнасці і паводле ладу жыцця многіх з іх найбольш схільныя былі да паўстання 
і да зпачынных дзеянняў супраць законнай [расійскай — аўт.] улады. Іншымі ж 

прычынамі называліся шматлікасць саслоўя шляхты, нявызначанасць яго пра- 
воў і абавязкаў, а таксама недарэчнае змешванне пад гэтай агульнай назвай са- 
праўдных дваранаў з асобамі, якія нічым не зацвердзілі сваё права на дваранства. 
Паводле ўказа, уся шляхта павінна была падзяляцца на дзве часткі. Да першай 
адносіліся тыя, што змаглі даказаць сваё шляхецкае паходжанне на падставе 
пэўных дакументаў і былі зацверджаны ў гэтым званні Герольдыяй Сената. 
Гэтую катэгорыю ў далейшым загадвалася называць дваранствам. Да другой 
катэгорыі адносіліся ўсс тыя шляхціцы, якія не змаглі даказаць свае шляхецкія 
правы. Яны пераводзіліся ў разрады аднадворцаў (у сельскай мясцовасці) і гра- 
мадзянаў (у гарадской). 3 катэгорыі грамадзянаў вылучаліся прадстаўнікі 
інтэлектуальнай працы (якія абарачаюцца ў якіх-небудзь вучоных занятках) — на- 
стаўнікі, адвакаты, медыкі, мастакі і да т. п. Яны адносіліся да катэгорыі ганаровых 
грамадзянаў. Усе павінны былі выплачваць падаткі і выконваць пэўныя павіннасці 
на карысць дзяржавы. Толькі ганаровыя грамадзяне вызваляліся ад рэкруцкай 
павіннасці [105, т. 6, № 4869], I хаця працэс разбору шляхты цягнуўся да сама- 
га канца існавання Расійскай імперыі [43], выданне падобнага ўказа адразу пасля 
падаўлення паўстання не магло не аказаць на яго ўдзельнікаў вялікага ўражання.

Як адзін з захадаў накіраваных на паслабленне ўплыву настроенай супраць ра- 
сійскіх уладаў шляхты, можна разглядаць указ ад 1 жніўня 1831 г. Паводае яго, пры- 
гонныя сяляне, якіх іх уладальнікі прымушалі далучацца да паўстання, атрымоўвалі 
права падаваць на іх скаргі ў дзяржаўныя ўстановы. Яны павінны былі разглядацца 
ў тэрміновым парадку. У выпадку даказанасці падобных абвінавачанняў памешчы- 
кам пагражала аддача пад суд, а на іх маёнткі накладаўся секвсстр [105, т. 6, № 4738], 

У 1831-1834 гг. расійскім урадам было выдадзена некалькі пастаноў, на- 
кіраваных на прыцягненне былых паўстанцаў на радзіму. 1 лістапада 1831 г. 
выйшла амністыя радавым і падафіцэрам, якія паходзілі з Каралеўства Поль- 
скага. Аднак з яе былі выключаны некалькі груп паўстанцаў: удзельнікі змо- 
вы падхаружых, сябры паўстанцкага ўрада, дэпутаты сейма, якія галасава- 
лі за дэтранізацыю Мікалая I, арганізатары непарадкаў у Варшаве 15 жніўня 
1831 г., а таксама найболып шматлікая група паўстанцаў, якія паходзілі з зямель 
былога ВКЛ, Падолля і Валыні [261, s. 17; 292, s. 63].

4 кастрычніка 1832 г. быў выдадзены ўказ Аб міласцях, падараваных тым 
з жыхароў Заходніх Губерняў, якія не былі галоўнымі пачынальнікамі паўстан- 
ня. Паводле яго, дараванне пацвярджалася паўстанцам, аднесеным следчымі 
камісіямі да трэцяй катэгорыі, і абвяшчалася тым, якія толькі перайшлі мяжу, не 
прыняўшы актыўнага ўдзелу ў паўстанні. Аднак аднесеныя да другой катэгорыі 
не атрымалі ніякіх гарантый даравання, а аднесеныя да першай павінны былі 
карацца ў адпаведнасці з ранейшымі пастановамі [105, т. 7, № 5637],

4 кастрычніка 1834 г. быў выдадзены ўказ, паводле якога тыя паўстанцы, 
якія на працягу двух гадоў пасля выдання закона ад 4 кастрычніка 1832 г. 
не вярнуліся на радзіму, пазбаўляліся ўсялякага далейшага права на Нашу 

[імператарскую — аўт.] ласку і абвяшчаліся выгнаннікамі. Ім забаранялася 
прыбыццё ў межы імперыі, а іх маёнткі павінны канчаткова канфіскоўвацца. 
Паводле гэтага ж закона, скасоўваліся следчыя камісіі як з-за гэтага ўжо бес- 
карысныя [105, т. 8, № 7429]. Гэтым законам было здзейснена юрыдычнас за- 
мацаванне факта эміграцыі ўдзельнікаў паўстання.

Разам з указамі, якія непасрэдна ўплывалі на становішча былых паўстанцаў, 
царскім урадам было праведзена некалькі мерапрыемстваў, якія былі накіраваны 
на змяненне сітуацыі на землях Беларусі, Літвы і Украіны і прадухіленне нацыя- 
нальна-вызваленчых выступленняў у будучыні. Наступлсннс вялося не толькі на 
ўдзельнікаў паўстання, але і на сістэму кіравання ўсімі тэрыторыямі, далучанымі 
да Расіі ў канцы XVIII ст. Для складання праектных прапаноў заканадаўчых 
актаў у адносінах да беларуска-літоўскіх і ўкраінскіх зямель 16 верасня 1831 г. 
быў утвораны т. зв. Камітэт заходніх губерняў. Галоўнай мэтай яго ўтварэння 
было набліжэнне заходніх губсрняў паводле духу ўстанаўленняў, якія ўвогуле 
ў імперыі існуюць, і каб нарэшце... запэўніць іх жыхароў што ў адным толькі 
непадзельным з іншымі губернямі Расіі існаванні і пры дзеянні тых жа пастаноў 
яны павінны шукаць / чакаііь свайго дабрабыту. Менавіта на яго ўскладалася 
задача правядзсння новай палітыкі на беларуска-літоўскіх і ўкраінскіх землях — 
іх русіфікацыі, увядзення агульнаімперскага заканадаўства, павышэння ролі пра- 
васлаўя і дат. п. [14, с. 144-145].

Указам ад 1 студзеня 1831 г. загадвалася спыніць з гэтага часу на ўсёй 
прасторы Беларусі [Віцебскай і Магілёўскай губ. — аўт.] дзеянне пастаноў 
Статута Літоўскага, але дазваляючы Дваранству, гэтак жа, як дагэтуль 
і паводле тых жа правілаў, абіраць са свайго асяроддзя Старшыняў Палат 
Крымінальнага і Грамадзянскага Суда [105, т. 6, № 4233].

Адным з мерапрыемстваў па ўмацаванні расійскай улады на беларуска-лі- 
тоўскіх землях стала насаджэннс расійскага чыноўніцтва і землеўладальніцтва. 
Для гэтага расійскім чыноўнікам і землеўладальнікам надаваліся перавагі ў па- 
раўнанні з мясцовым насельніцтвам. 5 сакавіка 1832 г. было выдадзена пала- 
жэнне Камітэта па справах заходніх губерняў аб раздачы рускім памешчыкам 
маёнткаў, якія былі канфіскаваны ў паўстанцаў. Яны перадаваліся ў 100-гадо- 
вас арэнднае карыстанне на ўмовах выплаты з яго 5-працэнтнага падатку ад 
люстрацыйнага даходу [2, с. 111-114], 15 красавіка 1832 г. быў выдадзены ўказ 
аб наданні некаторых пераваг рускім чыноўнікам пры іх паступленні на службу 
ўлітоўскія губерні. Паводле яго, усім ахвотным паступіць на службу выдаваліся 
грошы на прыезд на месца службы, а ў выпадку, калі гэтым чыноўнікам ужо 
выплачвалася пснсія за папярэднюю службу, то яна захоўвалася і выдавалася 
звыш звычайнай аплаты [105, т. 7, № 5293].

3 насаджэннсм расійскага чыноўніцтва і землеўладальніцтва адбывалася 
заканадаўчае афармленне пераваг праваслаўнага духавенства над каталіцкім 
насельніцтвам. У распараджэнні міністра ўнутраных спраў віленскаму ваеннаму 

губернатару ад 19 лістапада 1832 г. загадвалася ўсе звычаі, уведзеныя на шкоду на- 
шага праваслаўя... непрыкметным чынам, з асйярожнасцю знішчыйь і старацца 
ўзвышацьу вачах палякаў годнасць нашага духавенства. Апрача таго, усім справам 
па скаргах праваслаўных святароў, а таксама па справах аб цяжбах праваслаўных 
святароў з польскімі абывацелямі павінен быў давацца хуткі і правільны ход 
[2, с. 115-116], Каталіцкаму духавенству забаранялася ўдзельнічаць у свецкай 
адукацыі, былі ўведзены некаторыя абмежаванні ў прынцыпах арганізацыі 
царквы, формах распаўсюджвання ідэйных традыцый, выхаванні вернікаў. Была 
таксама шырока ўжыта практыка закрыцця каталіцкіх касцёлаў і кляштараў. 
Напрыклад, у Гродзенскай губ. быў зачынены 21 кляштар [14, с. 163],

Улічваючы шырокі ўдзел у паўстанні студэнтаў Віленскага ўніверсітэта, 
расійскімі ўладамі было прынята рашэнне аб яго закрыцці. Адным з гарачых 
прыхільнікаў гэтай ідэі быў гродзенскі губернатар граф М.М.Мураўёў, які 
10 верасня 1831 г. падаў дакладную запіску, дзе прапаноўваў правядзенне гэ- 
тага мерапрыемства. 1 траўня 1832 г. выйшаў указ аб закрыцці ўніверсітэта 
[105, т. 7, № 5317]. На яго базе былі створаны Медыка-хірургічная і Рыма- 
каталіцкая акадэміі, бібліятэка была пазбаўлена большай часткі сваіх бага- 
тых збораў. Быў таксама зачынены Крамянецкі ліцэй. Апрача таго, удзельнікі 
паўстання пазбаўляліся магчымасці паступлення ў іншыя вышэйшыя навучаль- 
ныя ўстановы. Паводле ўказа ад 26 верасня 1833 г., пры паступленні ў ВНУ 
ад ураджэнцаў заходніх губерняў Расійскай імперыі патрабаваліся пасведчанні 
аб іх няўдзеле ў паўстанні [105, т. 8, № 6446], Усё гэта было тым больш ак- 
туальным, што з 1500 студэнтаў Віленскага ўніверсітэта на пачатку 1831 г. 
у паўстанні прыняло ўдзел каля 300 чал. [14, с. 162], і большасць з іх на момант 
выдання падобных пастаноў ужо знаходзілася па-за межамі радзімы.

3 закрыццём універсітэта адбывалася рэарганізацыя ўсёй Віленскай навучаль- 
най акругі ў накірунку яе русіфікацыі. Сама акруга была скасавана, у 1831-1832 гг. 
яе навучальныя ўстановы (Мінскай, Гродзенскай, Віленскай губ. і Беластоц- 
кай вобл.) перададзены ў Беларускую навучальную акругу з цэнтрам у Віцебску. 
Пасады кіраўнікоў навучальных устаноў былі заняты рускімі, была павялічана 
колькасць заняткаў на рускай мове. У першай палове 1830-х гг. былі зачынены 
гімназіі ў Гродна, Свіслачы, Навагрудку, Кейданах, а таксама пераўтвораны тыя 
вучылішчы, якія знаходзіліся на ўтрыманні духоўных ордэнаў [14, с. 161-162],

У якасці адной з прычын эміграцыі неабходна адзначыць моцныя патрыя- 
тычныя настроі сярод паўстанцаў. Многія з іх лічылі паражэнне паўстання ўсяго 
толькі прайгранай бітвай, але не прайгранай вайной, якую вядуць усе прыгнеча- 
ныя еўрапсйскія народы супраць дэспатызму. Таму эміграцыя разглядалася са- 
мым непасрэдным працягам распачатай барацьбы, прычым лічылася, што жыццё 
і дзейнасць па-за межамі радзімы будуць нядоўгімі і вяртанне для працягу ба- 
рацьбы надыдзе хутка. Асабліва падобныя думкі былі распаўсюджаны сярод 
былых паўстанцаў з дэмакратычнымі поглядамі [261, s. 17-18],

Такім чынам, расійскімі ўладамі пасля падаўлення паўстання 1830—1831 гг. 
быў праведзены комплекс рэпрэсіўных мерапрысмстваў, накіраваных на пака- 
ранне ўдзельнікаў выступлення і прадухілснне падобных падзей у далейшым. 
На працягу 1831-1834 гг. былі створаны юрыдычная база і спецыяльныя органы 
(Камітэт па справах заходніх губсрняў, слсдчыя і ліквідацыйныя камісіі) для пра- 
вядзення рэпрэсій у адносінах да ўдзельнікаў паўстання. Былі выдадзены многія 
ўказы, якія тычыліся як становішча саміх паўстанцаў, так і ўсёй сістэмы кіраван- 
ня землямі Беларусі, Літвы, Украіны і Польшчы, што ўвайшлі ў склад Расійскай 
імперыі. Многія паўстанцы былі пазбаўлсны асабістай маёмасці ў выніку кан- 
фіскацый, паўстанцы-шляхціцы маглі пазбавіцца правоў дваранства з-за не- 
магчымасці пацвсрдзіць іх тымі дакументамі, якія патрабаваліся расійскімі 
ўладамі. Працяг барацьбы за незалежнасць разглядаўся імі і як сродак вярнуць 
канфіскаваныя маёнткі і адабраныя правы. На жаданне паўстанцаў працяг- 
ваць барацьбу па-за межамі радзімы не маглі не аказаць уплыў іншыя царскія 
мерапрыемствы — захады супраць каталіцкай царквы, рэарганізацыя сістэмы 
адукацыі, насаджэнне расійскага чыноўніцтва і зсмлсўладання, наступленнс 
на рэшткі старажытных законаў і да т. п. Яны хаця і не вызначалі становішча 
паўстанцаў непасрэдным чынам, але былі своеасаблівай абразай іх маральных 
і патрыятычных пачуццяў. Таму прычынамі эміграцыі можна назваць змяненнс 
сацыяльнага статуса і матэрыяльнага стану многіх паўстанцаў, а таксама сітуацыі 
на радзімс пасля паражэння паўстання. Да таго ж патрыятычныя перакананні 
сталі для некаторых паўстанцаў асноўным фактарам, які прымушаў іх пакінуць 
радзіму і працягваць барацьбу па-за яе межамі.

2.2. Колькасць і рассяленне эмігрантаў 
у краінах Заходняй Еўропы

Ідэя працягу барацьбы супраць Расійскай імперыі па-за межамі радзімы 
была публічна сфармулявана ў Варшавс яшчэ ў пачатку 1831 г., калі армія 
I. Дзібіча стаяла недалёка ад Варшавы і з’явілася верагоднасць паражэння паў- 
стання. Упсршыню згадка пра барацьбу ў эміграцыі ўзнікла ў першай палове 
студзсня 1831 г. у абвсшчаным Акііе Еднасці. У канцы лютага на разгляд Сейма 
Каралеўства Польскага быў пададзсны праект верагоднсш будучыні эміграйыі 
ў Францыі і Англііў выпадку, калі справа наша праваліцца. У ім сцвярджалася: 
Іпасля паражэння мы не перастанем быць Палякамі... Мы прысягнулі падаіаіа 
лепеііу эміграцыю, чымуярморабства [26\, s. 18].

Першай краінай, куды сталі пераходзіць паўстанцы, каб пазбегнуць пара- 
жэння расійскіх войскаў, стала Прусія. Ужо ў лютым 1831 г. сюды перамясціла- 
ся група прыкладна ў 100 чал., якую складалі сяляне, што ўзнялі бунт у Цель- 
шаўскім пав. Віленскай губ. супраць рэкруцкага набору. 11 лютага 1831 г. кароль 
Фрыдэрык Вільгельм III выдаў рэскрыпт, які вызначаў умовы прыняцця паўстан- 
цаўуПрусіі [261, s. 12].

13 ліпеня 1831 г. межы Прусіі перайшоў корпус генерала Антонія Гелгуда, 
які прымаў удзел у баявых дзеяннях на тэрыторыі былога ВКЛ. У працэсе здачы 
зброі ўспыхнулі непарадкі, у выніку якіх капітан С. Скульскі застрэліў А. Гел- 
гуда, абвінаваціўшы яго ў здрадзе. Частка раззброеных паўстанцаў далучылася 
да карпусоў генералаў Францішка Роланда і Юзафа Шыманоўскага, якія яшчэ 
намагаліся прабіцца ў Каралеўства Польскае. Аднак ім гэта не ўдалося. 15 ліпеня 
гэтыя карпусы перайшлі ў Прусію. Усяго 13-15 ліпеня 1831 г. прускую мяжу пе- 
райшло каля 7 тыс. паўстанцаў [261, s. 12; 262, s. 72-116; 263, s. 25-29, 34-35], 
Сярод іх вялікую колькасць складалі ўдзельнікі паўстання з зямель былога ВКЛ.

Пасля аддзялення афіцэраў ад жаўнераў паўстанцы былі пастаўлены на 
каранцін, які цягнуўся ад 20 дзён да двух месяцаў. У гэты час яны знаходзіліся 
ў вельмі цяжкіх жыццёвых умовах. Людзі былі паселены ў адкрытым полі 
і ўвесь час знаходзіліся пад вартаю прускага войска. Паўстанцам было заба- 
ронена нават набліжацца да межаў лагера з-за апасення пашырэння эпідэміі 
[213, s. 44-49], Сярод іх панавала халера. Памерлых ад яе часта хавалі па- 
таемна, каб прускія ўлады не даведаліся пра маштабы эпідэміі і не павялічылі 
тэрмін каранціну [194,t.1, s. 86], Прускімі ўладамі быў устаноўлсны памер гра- 
шовай дапамогі інтэрніраваным паўстанцам. Генералам давалі на адзін дзень 
2 прускія талеры (каля 4 франкаў), вышэйшым афіцэрам — 5 польскіх злотых 
(каля 3 франкаў), ніжэйшым афіцэрам — 3 польскія злотыя (каля 2 франкаў), 
радавым — 18 прускіх грошаў (каля 8 су). Аднак часцей за ўсё яны атрымлівалі 
не самі грошы, а харчаванне з разліку на іх [213, s. 47], Няўдала скончылася 
спроба генерала Дэзідэрыя Хлапоўскага дамагчыся ў прускіх вайсковых уладаў, 
і нават у берлінскага двара, надання інтэрніраваным паўстанцам магчымасці 
вярнуцца ў Каралеўства Польскае [262, s. 187], 8 верасня большая частка паў- 
станцаў была расселена ў наваколлі Круляўца. Сярод гэтай групы значную 
частку складалі ўраджэнцы беларуска-літоўскіх губерняў [261, s. 13],

5 лістапада 1831 г. прускую мяжу перайшлі рэшткі войска Каралеўства 
Польскага на чале з апошнім галоўнакамандуючым паўстанцкімі сіламі Ма- 
цеем Рыбінскім. Гэты корпус налічваў каля 21 тыс. чал. Усе паўстанцы, якія 
пераходзілі ў Прусію, павінны былі праходзіць каранцін з прычыны эпідэ- 
міі халеры ў Каралеўстве Польскім. Баючыся ўплыву былых паўстанцаў на 
польскае насельніцтва Прусіі, прускія ўлады рассялілі іх у мясцовасцях, на- 
селеных пераважна немцамі. Грамадзянскія асобы маглі бесперашкодна выяз- 
джаць у Францыю. Усяго на тэрыторыі Прусіі напрыканцы 1831 г. апынулася 
каля 28 тыс. былых паўстанцаў [261, s. 9-13; 262, s. 175-229],

Другой дзяржавай, куды пераходзілі паўстанцы, стала Аўстрыйская імперыя. 
27 красавіка 1831 г. мяжу Галіцыі перайшоў генерал Юзаф Двярніцкі, які вёў 
з сабой корпус, што складаўся больш чым з 3 тыс. чал. Да гэтага яго вымусілі 
пераважаючыя сілы расійскіх войскаў. Пасля раззбраення афіцэры былі пера- 
ведзены ў Маравію, малодшыя чыны — у Сямігароддзе. Сам ген. Ю. Двярніцкі 

быў паселены ў горным аўстрыйскім гарадку Штэйр. Ён намагаўся атрымаць 
для сваіх падначаленых дазвол на перапраўку іх у Каралеўства Польскае, але яго 
намаганні ў гэтым накірунку не мелі поспеху. Некаторым радавым і афіцэрам 
удавалася ўцячы і працягнуць свой удзел у паўстанні [261, s. 13; 262, s. 40-71],

17 верасня 1831 г. на поўдні Люблінскага ваяв. перайшоў аўстрыйскую мяжу 
корпус генерала Джыралама Раморына, які налічваў больш за 10 тыс. чал. На пра- 
цягу трох дзён радавыя і афіцэры корпуса супраціўляліся раззбраенню і паддалі- 
ся толькі змушаныя да гэтага цяжкімі ўмовамі, у якіх яны апынуліся. Пры гэтым 
была знішчана ці схавана значная колькасць зброі [261, s. 13; 262, s. 117-156],

28 верасня 1831 г. у межы Галіцыі ўступіў невялікі корпус генерала Самюэ- 
ля Ружыцкага, які налічваў каля 1400 чал. Разам з ім мяжу перайшла знач- 
ная колькасць грамадзянскіх асобаў, сярод якіх быў апошні старшыня Нацы- 
янальнага ўраду князь Адам Ежы Чартарыскі. С. Ружыцкі выслаў на захад 
некалькі афіцэраў з мэтай разведкі шляхоў, якімі б было магчыма перабрацца 
ў эміграцыю. Агульная колькасць паўстанцаў, якая перайшла межы Галіцыі, 
складала каля 20 тыс. чал. [261, s. 15; 262, s. 157-174],

3 боку прускага і аўстрыйскага ўрадаў назіралася імкненне выдаліць бы- 
лых паўстанцаў са сваіх тэрыторый. Гэтаму было некалькі прычын. Нядаўнія 
ўдзельнікі паўстання з’яўляліся небяспечнай крыніцай нацыянальна-вызвален- 
чых ідэй. Гэты фактар быў тым больш небяспечным, што ў складзе абедзвюх 
дзяржаў знаходзіліся землі падзеленай Рэчы Паспалітай. Па-другое, утрыман- 
не такой вялікай колькасці людзей патрабавала значных грашовых выдаткаў са 
скарбаў Прусіі і Аўстрыі.

Выданне ў Расійскай імперыі амністыі 1 лістапада 1831 г. было выкарыста- 
на прускімі і аўстрыйскімі ўладамі як нагода для ўціску на былых паўстанцаў 
з мэтай прымусіць іх вярнуцца пад панаванне Мікалая I. У Прусіі камандую- 
чы першым корпусам прускіх войскаў генерал Крафт пасля абвяшчэння цар- 
скай амністыі 23 лістапада 1831 г. выдаў загад, паводле якога ўсе радавыя 
і падафіцэры былі абавязаны вярнуцца ў Расійскую імперыю. Крайнім тэрмінам 
было вызначана 10, крыху пазней — 20 снежня. Адмова ад вяртання раз- 
глядалася як супраціўленне. Афіцэры мелі выбар: ці вяртацца ў Каралеўства 
Польскае, ці эмігрыраваць далей на захад. Каб апраўдацца перад грамадскай 
думкай за такое гвалтоўнае выдаленне паўстанцаў, прускі ўрад выстаўляў іх 
у як мага горшым святле: як бунтаўнікоў, п’яніц, злодзеяў і да т. п. Іх вінавацілі 
ў няўдзячнасці да прускіх уладаў, якія давалі ім прытулак і грошы на падарож- 
жа ў Францыю і не выдавалі расійцам [262, s. 190-191; 387, s. 41-43],

Меліся выпадкі ўжывання войскаў для выдалення паўстанцаў за межы Пру- 
сіі. Упершыню гэта адбылося 19 снежня 1831 г. у Новым Ставе. У падобнай 
сітуацыі 22 снежня ў Эльблёнгу загінула некалькі польскіх вайскоўцаў. Самае 
крывапралітнае сутыкненне з прускімі войскамі прайшло 27 студзеня 1832 г. 
у вёсцы Фішэва — тады загінула 9 паўстанцаў. Сітуацыі з ужываннем прускіх 

войскаў для выдалення паўстанцаў у Расійскую імперыю назіраліся да чэрвеня 
1832 г. Афіцэры, якія не прымалі амністыю і жадалі працягваць эміграцыю, 
адпраўляліся сухапутным і водным шляхам у Заходнюю Еўропу. Большая част- 
ка радавых і падафіцэраў была вернута ў Расійскую імперыю [386, s. 106-107; 
387, s. 41-43],

Баючыся гвалтоўнага выдалення з Прусіі ці Аўстрыі ў Расійскую імперыю, 
некаторыя паўстанцы рабілі спробы ўцячы з-пад варты і самастойна перабрац- 
ца ў Францыю. Часцей за ўсё названныя дзеянні заканчваліся няўдала з-за 
пільнасці прускіх ці аўстрыйскіх уладаў. Падобныя спробы былі рэалізаваны 
I. Дамейкам [194, t. 1, s. 88—90], Я. Грабавецкім [238, s. 45-47] і іншымі паў- 
станцамі.

Выдаленне прускімі ўладамі паўстанцаў са сваёй тэрыторыі прывяло да 
таго, што на канец 1832 г. на тэрыторыі Прусіі іх засталося 770 чал. У большас- 
ці гэта былі ўраджэнцы зямель былога ВКЛ, якія адмаўляліся вярнуцца на 
радзіму і таму былі зняволены ў Гданьску ў турме на Біскупавай Горцы. Там 
яны знаходзіліся да восені 1833 г., калі на некалькіх караблях былі адпраўлены 
на захад і аселі ў Францыі, Англіі і Алжыры. Пасля гэтага інтэрніраваных 
паўстанцаў у Прусіі не засталося [387, s. 43—46],

Высылкі з тэрыторыі Аўстрыйскай імперыі цягнуліся з восені 1833 г. да 
1837 г. Прычым гэта рабілася як сухапутным шляхам, так і марскім. Высылка 
на караблях вялася праз порт Трыест, дзе дзейнічаў французскі консул Левасёр, 
які прыхільна ставіўся да паўстанцаў і аказваў ім дапамогу ў прыездзе ў Фран- 
цыю. Тут, як правіла, былых паўстанцаў змяшчалі на гандлёвыя караблі малымі 
групамі [168, s. 19-20],

3 Аўстрыйскай імперыіі пэўная частка паўстанцаў здолела перабрацца на 
тэрыторыю Кракаўскай рэспублікі. Тут яны змаглі пратрымацца да 1836 г., калі 
Кракаў быў заняты аўстрыйскімі войскамі. У выніку некалькі соцень былых 
паўстанцаў былі выдалены аўстрыйскімі ўладамі ў Францыю праз Трыест на 
гандлёвых караблях [168, s. 20],

Што тычыцца агульнай колькасці эмігрантаў з зямель былой Рэчы Паспа- 
літай, якія ў выніку паражэння паўстання апынуліся ў краінах Заходняй Еўропы 
і Амерыкі, то на гэта адзінага адказу даследчыкі не даюць. Агульная лічба эмі- 
грантаў ацэньваецца ў колькасці ад 8 да 10 тыс. чал., з якіх ад 4,2 да 6 тыс. аселі на 
тэрыторыі Францыі [168, s. 17; 208, t. 3, s. 121; 261, s. 52-54], 3 беларуска- 
літоўскіх губерняў прыкладна 1500-1700 чал. апынуліся ў эміграцыі, каля 1400 
з іх у той ці іншы час жылі ў Францыі1. 3 1515 чал., звесткі пра якіх маюцца, 

1 Усе тут і ніжэй пададзеныя падлікі колькасці эмігрантаў увогуле і ў той ці іншай мясцовасці 
ў прыватнасці праведзены на падставе створанага аўтарам біяграфічнага слоўніка (і на яго падставе 
электроннай базы дадзеных) эмігрантаў, куцы на момант выдання гэтай манаграфіі ўключаны звесткі 
пра 1515 чал. Стварэнне паіменнага спісу эмігрантаў - найболыц аргументаваны спосаб вызначэння 
іх колькасці. У далейшым плануецца выданне гэтага слоўніка ў якасці лагічнага працягу даследаван- 
ня тэматыкі эміграцыі.

787 (51,79%) нарадзіліся ў Віленскай губ., 319 (21,13%) — у Гродзенскай, 186 
(12,32%) — у Мінскай, 19 (1,26%) — у Віцебскай, 7 (0,46%) — у Магілёўскай. 
У адносінах да 107 чал. (7,09%) у крыніцах згадана нараджэнне ў Літве, да 28 
(1,85%) — у Жмудзі, да 4 (0,26%) — у Беларусі. У адносінах да астатніх 58 чал. 
(3,84%) маюцца розначытанні ў крыніцах ці літаратуры, напрыклад, нараджэн- 
не ў Віленскай ці Гродзенскай губернях альбо ў Літве ці на Валыні і да т. п. 
Дакладна вядома сацыяльнае паходжанне 399 эмігрантаў з беларуска-літоўскіх 
губерняў. 3 іх мяшчанаў было 2, сялянаў — 5, яўрэяў — 2. Усе іншыя — 390 
чал. (97,74%) — належалі да шляхецкага саслоўя.

Яшчэ ў перыяд самога паўстання — 16 сакавіка 1831 г. — французскім 
міністрам Гарацыем Себасцьяні было выказана запрашэнне паўстанцам пры- 
быць у Францыю ў выпадку іх паражэння. Падобнай заявай ён хацеў супакоіць 
насельніцтва Парыжа і французскую рэспубліканскую лявіцу, якія былі не- 
задаволены палітыкай новага французскага ўрада караля Людовіка Філіпа 
ў адносінах да Польшчы і патрабавалі ўмяшання ў ход паўстання шляхам 
адпраўкі французскага войска на дапамогу паўстанцам. Аднак, выказваю- 
чы падобнае запрашэнне, французскія ўлады моцна памыліліся ў колькасці 
будучых эмігрантаў. Французскі ўрад выдаткаваў амаль 500 тыс. франкаў 
для былых паўстанцаў на прыбыццё ў Францыю. Гэтыя грошы выдаваліся 
праз французскія консульствы і іх агентаў [261, s. 18], He варта таксама забы- 
вацца і пра шырокія сувязі з Францыяй вайскоўцаў. Многія з тых, што на мо- 
мант пачатку паўстання знаходзіліся ў складзе рэгулярнага польскага войска, 
у перыяд напалеонаўскіх войнаў служылі ў войсках Напалеона і да гэтага часу 
захоўвалі сувязі са сваімі калегамі-французамі. Усё гэта вызначыла прыбыццё 
большай часткі эмігрантаў з зямель былой Рэчы Паспалітай, і з зямель былога 
ВКЛ у прыватнасці, менавіта ў Францыю. Таму ў псршую чаргу варта асвяціць 
рассяленне эмігрантаў менавіта ў гэтай краіне.

Эмігранты ў Францыі вылучаліся вялікай мабільнасцю, ім часта даводзіла- 
ся змяняць месца жыхарства. Таму мэтазгодна прасачыць іх перамяшчэнне па 
гадах, што дазваляе таксама вылучаць фактары, якія ўплывалі на іх у пэўны 
прамежак часу. У рассяленні па Францыі для ўраджэнцаў беларуска-літоўскіх 
губерняў характэрны ўсе тыя тэндэнцыі, што ўласцівы для ўсёй эміграцыі з зя- 
мель былой Рэчы Паспалітай пасля паражэння паўстання 1830-1831 гг. Таму 
ў дадзенай працы колькаснае фарміраванне эміграцыі з беларуска-літоўскіх 
губерняў неабходна паказаць у сувязі з працэсам фарміравання цэнтраў усёй 
эміграцыі і перамяшчэннем яе прадстаўнікоў.

Наплыў былых паўстанцаў у Францыю, які пачаўся з другой паловы 1831 г., 
прымусіў французскія ўлады заняцца іх размяшчэннем і забеспячэннем. 
Эмігранты былі паселены ў некалькіх вялікіх калоніях (пол. — zakiad, фр. — 
depot}, арганізаваных паводле ўзору вайсковага гарнізона. Усім жыхарам ка- 

лоніі выплачвалася грашовая дапамога (пол. — told) ад французскага ўрада. 
Псрамяшчэнне жыхароў калоній было моцна абмсжавана, яно дапускалася 
толькі з дазволу французскіх уладаў. У іншым выпадку эмігрант мог быць 
пазбаўлены грашовай дапамогі ці нават выдалены з Францыі. Кожная калонія 
кіравалася французскім камендантам, у якасці яго памочніка абіраўся камен- 
дант ад эмігрантаў. Французскі ўрад пакідаў за сабой права выдалення па-за 
межы Францыі асобаў, якія не падначальваліся распараджэнням камендан- 
та. У кожнай калоніі абіралася Рада. У яе кампетэнцыю ўваходзіла забеспя- 
чэнне эмігрантаў харчаваннем, пасрэдніцтва паміж калоніяй і камітэтамі, 
створанымі французскімі грамадзянамі для дапамогі былым паўстанцам, пад- 
трыманне кантактаў з землякамі з іншых месцаў Францыі і па-за яе межамі 
[261, s. 38-55],

Першыя ўдзельнікі паўстання, якія пачалі прыбываць яшчэ ўвосень 1831 г., 
у пераважнай большасці належалі да яго кіраўнічага складу: вайсковыя ка- 
мандзіры, дэпутаты на сейм, сябры Нацыянальнага складу і іншыя палітыч- 
ныя дзсячы. Некаторыя прыбывалі ў Францыю з-за апасенняў быць выдадзе- 
нымі прускімі ці аўстрыйскімі ўладамі ў рукі расійскіх карных органаў, іншыя 
ў хуткім прыездзе ў Францыю бачылі павелічэнне шанцаў на большы ўплыў 
на эміграцыю і ўладу над ёй. У большасці першыя эмігранты асядалі ў Пары- 
жы [168, s. 7], Гэты цэнтр палітыкі і культуры прыцягваў іх сваімі вялікімі 
магчымасцямі. Для кіраўнікоў эміграцыі Парыж быў зручным з пункту гле- 
джання лёгкасці кантактаў з французскім ўладамі і ўрадамі іншых краін наконт 
працягу барацьбы за адраджэнне Рэчы Паспалітай. Парыж з’яўляўся таксама 
адным з галоўных культурных цэнтраў Еўропы, месцам знаходжання вялікай 
колькасці прадстаўнікоў французскай інтэлектуальнай эліты, што стварала маг- 
чымасці для шырокай прапаганды сваіх ідэй і сваёй дзейнасці.

Разам з прыездам у Парыж першых удзельнікаў паўстання ў французскіх 
уладаў з’явіліся небеспадстаўныя апасенні наплыву ў сталіцу соцень і на- 
ват тысяч эмігрантаў, якія маглі ўскладніць і без таго напружаную сітуацыю 
ў гэтым горадзе. Таму 5 лістапада 1831 г. міністр ваенных спраў выдаў загад 
накіраваць усіх эмігрантаў у г. Авіньён, сталіцу дэпартамента Ваклюз на поўдні 
Францыі. Гэтым загадам была ўтворана першая вялікая калонія на тэрыторыі 
Францыі. У снежні 1831 г. у Авіньёне знаходзілася яшчэ няшмат эмігрантаў — 
каля 15 чал. [168, s. 7-8; 261, s. 38],

Што да колькасці ўраджэнцаў беларуска-літоўскіх губерняў, якія апы- 
нуліся ў Францыі ў канцы 1831 г., то ў гэты час вядома знаходжанне 26 чал.: 
19 — у Парыжы, 5 — у Авіньёне, дакладнае месцазнаходжання яшчэ двух 
чал. (Генрыка Дмахоўскага і Канстанціна Залескага) невядома. Сярод тых, 
хто ў гэты час асеў у Парыжы, былі намеснік міністра фінансаў паўстанц- 
кага ўрада Людвік Ельскі, дэпутаты на сейм Валерыян Пяткевіч, браты 

Цэзар і Уладзіслаў Плятэры, маршалак Навагрудскага пав. Юзаф Кашыц 
і іншыя вядомыя дзеячы.

3 пачатку 1832 г. пачынаецца асноўная хваля наплыву былых удзельнікаў 
паўстання 1830-1831 гг. натэрыторыю Францыі. Іх колькасць была нечакана 
вялікай для французскіх уладаў. Гэта выклікала ўтварэнне не адной-дзвюх, як 
гэта планавалася пачаткова, а некалькіх вялікіх і яшчэ некалькіх меншых калоній.

Адначасова з утварэннем калоніі ў Авіньёне прадугледжвалася стварэнне 
асобнай калоніі для грамадзянскіх асобаў. Яна была ўтворана ў дэпартаменце 
Эндр, цэнтрам якога быў горад Шатару. Гэтая калонія была падпарадкавана не 
міністэрству ваенных спраў, як калонія ў Авіньёне, а міністэрству ўнутраных 
спраў. Сюды накіроўваліся эмігранты, якія на момант пачатку паўстання не 
знаходзіліся на вайсковай службе, нават калі яны ў час паўстання атрымалі вай- 
сковыя чыны. Эмігранты накіроўваліся сюды ці адразу пасля пераходу француз- 
скай мяжы, ці пасля правсркі вайсковых чыноў французскімі ўладамі. Колькасць 
эмігрантаў у Шатару да вясны 1832 г. павялічвалася павольна і толькі з лета, пас- 
ля праверкі чыноў, значна ўзрасла. У жніўні сюды была накіравана вялікая група 
эмігрантаў з беларуска-літоўскіх губерняў (студэнтаў Віленскага ўніверсітэта, 
памешчыкаў і чыноўнікаў), якія прыбылі ў Францыю 15 жніўня на караблі La 
Vigilante, адпраўленым у чэрвсні з Прусіі з 164 эмігрантамі на борце. Амаль усе 
яны былі паселены ў Шатару [168, s. 17, 27-28; 208, t. 3, s. 202-210; 261, s. 46- 
47], Калонія ў дэпартаменцс Эндр была першай, дзе эмігранты былі расселены 
з аднаго горада па некалькіх іншых населеных пунктах дэпартамента: Ісудун, 
Лсўру, Ля-ІІІатр, Аржантон, Бузансэ, Шаційён, Ля-Блянк [168, s. 28], У наступныя 
гады такі спосаб шырока выкарыстоўваўся для рассялення эміграцыі ў Францыі.

Паводле звестак на 15 лютага 1832 г., у Авіньёне размяшчалася 78 эмігрантаў 
з зямсль былой Рэчы Паспалітай, у дарозе да яго знаходзілася яшчэ 882 чал. Гэта 
выклікала ў адміністрацыі дэпартамента Ваклюз апасенні перапаўнення горада. 
Выйсцсм з такой сітуацыі стала ўтварэнне яшчэ адной калоніі — у г. Бсзансон, 
цэнтры дэп. Ду і шостай вайсковай акругі. Першыя эмігранты прыбылі сюды на 
пачатку лютага 1832 г., і іх наплыў у горад быў хуткім. 15 сакавіка тут налічвалася 
ўжо 889 чал. У сакавіку тут была абрана свая Рада. У гэтай калоніі апынулася знач- 
ная колькасць студэнтаў Віленскага ўніверсітэта. Іх стан быў нашмат больш цяжкі, 
чым ў іншых эмігрантаў. Далучыўшыся да паўстання ў якасці добраахвотнікаў, 
многія студэнты засталіся без аніякіх вайсковых чыноў. 3 гэтай прычыны яны 
атрымоўвалі ў Францыі грашовую дапамогу самага ніжэйшага ўзроўню. Каб неяк 
аблегчыць іх лёс, камандуючы шостай вайсковай акругай генерал Маран дазво- 
ліў ім і іншым радавым і падафіцэрам перасяліцца ў сваю летнюю рэзідэнцыю 
па-за горадам. Сваім камендантам яны абралі маёра Ежы Булгарына. Калонія 
ў Безансоне існавала да траўня 1833 г., калі рашэннем міністра ваенных спраў яе 
жыхары былі расселены па іншых месцах Францыі [208, t. 3, s. 155; 261, s. 47—48]. 
У Бсзансоне кіраўніком эмігрантаў-кавалерыстаў быў абраны палкоўнік Алаізі

Яновіч, ураджэнец Навагрудка. Тут таксама пэўны час знаходзіўся ўраджэнец Сло- 
німскага пав. генерал Казімір Малахоўскі [167, 1. 2, s. 195; t. 3, s. 101].

Перапаўненне вышэйзгаданых калоній стала прычынай утварэння ў кра- 
савіку 1832 г. яшчэ адной калоніі — у г. Бурж, галоўным горадзе дэп. Шэр. 
Колькасць эмігрантаў у ім павялічвалася хутка і на пачатку 1833 г. складала 
1136 чал. Аднак Рада была тут абрана толькі ў жніўні 1832 г. У Буржы была 
паселена вялікая група эмігрантаў з беларуска-літоўскіх губерняў, што прыбылі 
4 жніўня ў Францыю на караблі Lachs, які быў высланы з Прусіі адначасова з La 
Vigilante і вёз 461 эмігранта. Пачаткова пасажыры з Lachs былі паселены на 
астравах Экс і Алерон ля французскага ўзбярэжжа, а ў снежні 1832 г. большасць 
з іх пераведзена ў Бурж [168, s. 25-27; 261, s. 48-49].

У лютым 1832 г., а тым больш у сакавіку, калі колькасць былых удзельнікаў 
паўстання ў Авіньёне дасягнула 1206 чал., а яшчэ некалькі соцень знаходзілася 
ў дарозе да яго, было прынята рашэнне аб змяншэнні нагрузкі на Авіньён і пера- 
водзе часткі эмігрантаўу іншае месца. 28 лютага 1832 г. міністр ваенных спраў 
выдаў распараджэнне, паводле якога частку эмігрантаў належала перавесці 
ў г. Люнэль у дэп. Эроль. Аднак эмігранты апасаліся, што перасяленне далёка 
на поўдзень, бліжэй да Міжземнага мора, азначае пачатак высылкі іх у Інша- 
земны легіён. Толькі пасля атрымання абяцання, што такіх намераў не існуе, 
удалося перавесці ў Люнэль некалькі сот эмігрантаў, а таксама яшчэ частку 
былых паўстанцаў, якія накіроўваліся ў Авіньён [168, s. 24-25], Калонія ў Лю- 
нэль існавала толькі некалькі месяцаў. Эмігранты былі незадаволены ўмовамі 
жыцця ў гэтым горадзе, і ім удалося атрымаць дазвол на перавод у іншае мес- 
ца. У верасні яны перайшлі ў г. Лё-Пюі, цэнтр дэп. От-Люар. 23 верасня 
тут знаходзілася 622 былых паўстанца. Яшчэ да пераводу калоніі ў Люнэль 
у верасні ў Алжыр была адаслана група ў некалькі дзясяткаў эмігрантаў, якія 
згадзіліся служыць у Іншаземным легіёне. Вялікая калонія ў Лё-Пюі існавала 
да чэрвеня 1833 г. [168, s. 26-27; 208, t. 3, s. 211-214; 261, s. 52].

3 мэтай аблягчэння нагрузкі на Безансон 5 красавіка 1832 г. пачаўся 
перавод некаторай часткі эмігрантаў у г. Лён-лё-Санье, цэнтр дэп. Жура, 
а з 6 красавіка — у г. Сален, які знаходзіўся недалёка ад Безансона. Апрача 
гэтага, нешматлікая калонія была ўтворана ў г. Вэсуль. Калоніі ў гэтых га- 
радах ніколі не перавышалі колькасці ў 100 эмігрантаў з зямель былой Рэчы 
Паспалітай [168, s. 34-35],

На працягу ўсяго 1832 г. стала павялічвацца колькасць эмігрантаў, якія 
асядалі ў Парыжы. Парыж у гэты час быў горадам, дзе пражывала пераважна 
эмігранцкая эліта. Такая сітуацыя склалася ў выніку пастановы міністра ваенных 
спраў, паводле якой тыя, хто жадаў застацца ў Парыжы, былі абавязаны адмовіц- 
ца ад грашовай дапамогі французскага ўрада [168, s. 9], Гэта маглі сабе дазволіць 
толькі асобы, якія валодалі значнымі грашовымі сродкамі: генералы, заможная 
шляхта, кіраўнікі палітычных арганізацый, вядомыя дзеячы культуры і г. д.

Сацыяльны склад эмігрантаў, што асядалі ў Парыжы, пачаў змяняцца з другой 
паловы 1832 г. 3 гэтага часу ўсё больш праяўляецца імкненне былых паўстанцаў, 
пераважна студэнтаў, працягнуць ці распачаць сваю адукацыю ў Францыі. Яны 
нскалькі разоў звярталіся да французскіх уладаў з просьбай аб дазволе наведваць 
французскія вышэйшыя і сярэднія навучальныя ўстановы. Гэтым яны імкнуліся 
набыць патрэбныя для будучага паўстання вайсковыя і навуковыя веды. Для 
французскіх уладаў гэта таксама мела пэўныя перавагі. У выпадку прыняцця на 
вучобу рэвалюйыянеры будуць заняты і пазбаўлены часу і магчымасці актыўнага 
ўдзелу ў палітычным жыцці. Пасля заканчэння вучобы эмігранты змогуць самі 
ўтрымліваць сябе, што прывядзе да змяншэння выдаткаў з французскай казны 
[286, s. 22-24], Пад канец 1832 г. была выдадзена пастанова, якая дазваляла ўсім 
эмігрантам, якія мелі добрую рэпутацыю, выязджаць у гарады, дзе знаходзіліся 
адпаведныя навучальныя ўстановы. 3 гэтага часу пачынасцца наплыў эмігрантаў 
у цэнтры французскай вышэйшай адукацыі.

Адным з псршых гарадоў, куды эмігранты пачалі прыязджаць для пасту- 
плення на навучанне, стаў г. Манпэлье — цэнтр дэп. Эроль. Тут мелася Ме- 
дыцынская акадэмія. Псршыя студэнты-эмігранты пачалі прыбываць сюды 
ў другой палове 1832 г. (а не ў 1833 г., як пішуць некаторыя гісторыкі [288, 
s. 206-207]) [286, s 22], У 1832 г. наплыў у гэтую навучальную ўстанову яшчэ не 
быў вялікім. Вядомы толькі пяцёра ўраджэнцаў беларуска-літоўскіх губерняў, 
якія прыбылі сюды ў канцы 1832 г.: Даніэль Кульвець, Пётр Уладзіслаў Ку- 
чынскі, Леанард Лазоўскі, Гіляры Малевіч, Антоні Статкевіч [165; 167, t. 2, 
s. 387, 392, t. 3, s. 65-66; 286, s. 316, 317-318, 327, 333],

Яшчэ адным універсітэцкім цэнтрам, які вабіў эмігрантаў, быў памежны го- 
рад Страсбург, дзе існаваў медыцынскі факультэт універсітэта. У канцы 1832 г. 
тут знаходзілася трое эмігрантаў з беларуска-літоўскіх губерняў. У г. Дыжон, 
дзе існаваў юрыдычны факультэт, іх таксама было трое.

Адным з фактараў, які ўвесь час эміграцыі, асабліва ў першыя гады, уплы- 
ваў на размяшчэнне эмігрантаў, былі спробы прыцягнення іх на службу ў арміі 
розных краін. Найбольш актыўна французскія ўлады вербавалі эмігрантаў на 
службу ў Іншаземны легіён. Ён быў створаны каралём Людовікам Філіпам 9 са- 
кавіка 1831 г. для вядзення вайны ў Алжыры. Легіён павінен быў складацца 
з іншаземцаў, французы ў ім дапускаліся толькі на афіцэрскія пасады [166, s. 5]. 
Пасля ўтварэння легіёна французскія ўлады распачалі актыўную агітацыю ся- 
род былых удзельнікаў паўстання. У 1832 г. у шэрагі легіёна ўступіла 83 эмі- 
гранты з зямель былой Рэчы Паспалітай. Сярод іх сямёра паходзілі з беларуска- 
літоўскіх губсрняў — Антоні Казлоўскі, Юзаф Нарэўскі, Іпаліт Залеўскі, 
Эдвард Арлоўскі, Казімір Стэфанаў, Міхал Сасінскі, Адам Вольскі.

На колькасць эмігрантаў заўжды ўплывала смяротнасць. У 1832 г. вядома 
пра смерць двух ураджэнцаў беларуска-літоўскіх губерняў — Міхала Сасінска- 
га (у Алжыры) і Станіслава Белазерскага.

Такім чынам, усяго ў Францыі знаходзілася (паводле Р. Бялецкага) 4018 
былых удзельнікаў паўстання. Сярод іх магчыма назваць імёны 996 ураджэн- 
цаў беларуска-літоўскіх губерняў. Гэта складае амаль 25% агульнай колькасці 
эмігрантаў. Найбольшая іх колькасць жыла ў Безансоне — 237 чал. У іншых 
гарадах сітуацыя выглядала наступным чынам: у Буржы — 232 чал., у дэп. 
Эндр — 228, у Авіньёне — 73, у Парыжы — 56, у Сален — 17, у Манпэлье — 
5, Лён-лё-Санье — 7, Страсбургу — 3, Дыжоне — 3, Вэсуль — 1, Нансі дэп. 
Мёрт — 2, Каор дэп. Лё — 1, Марсэлі — 1, Труа дэп. Об — 1. Невядома да- 
кладнае месцажыхарства 46 чал.

У 1833 г. у размяшчэнні эмігрантаў з зямель былой Рэчы Паспалітай на 
тэрыторыі Францыі адбыліся радыкальныя змены. Змянілася таксама іх коль- 
касць. На гэта былі свае прычыны. Канцэнтрацыя эмігрантаў у вялікіх калоніях 
і падтрыманне сталага кантакту паміж імі прыводзіла да захавання ў іх асяроддзі 
рэвалюцыйных ідэй і палітычнай актыўнасці. Палярызацыя палітычных погля- 
даў выклікала частыя канфлікты, якія часам заканчваліся паядынкамі. У калоніях 
узнікалі канфлікты на глебе побытавых умоў ці паходжання з пэўнага рэгіёну. Усё 
гэта падтрымлівала моцную напружанасць унутры калоній.

У першыя гады жыцця па-за межамі радзімы ў асяроддзі эміграцыйных 
дэмакратаў усё большую папулярнасць набывае ідэя ўзнаўлення барацьбы за 
незалежнасць Рэчы Паспалітай супольна з агульнаеўрапейскім рэвалюцыйным 
рухам, які, паводле іх перакананняў, павінен прывесці да вызваленняў народаў 
Цэнтральнай і Усходняй Еўропы. Дэмакраты завязвалі кантакты з дзеячамі ня- 
мецкага ліберальнага руху, англійскімі радыкаламі і італьянскімі рэвалюцыя- 
нерамі, разлічваючы на іх дапамогу ў сваёй барацьбе. Найбольш яскравымі 
прыкладамі спробаў рэалізацыі эмігрантамі падобнай ідэі сталі экспедыцыя За- 
ліўскага, фрайкфурцкая экспедыйыя і савойская экспедыцыя.

Палкоўнік Юзаф Заліўскі, герой паўстання 1830-1831 гг., пачынаючы з во- 
сені 1832 г. займаўся падрыхтоўкай партызанскай экспедыцыі на тэрыторыю 
былой Рэчы Паспалітай з мэтай узнаўлення паўстання. Яму ўдалося згуртаваць 
пэўную колькасць эмігрантаў, якія згадзіліся выехаць на радзіму ў якасці яго 
эмісараў, і каля 70 чал. выехала з Францыі ў Княства Пазнанскае і Галіцыю, ад- 
куль планавалася ўступіць на тэрыторыі Рэчы Паспалітай, захопленыя Расійскай 
імперыяй. Далёка не ўсім удалося перайсці мяжу і распачаць актыўныя дзеянні. 
У экспедыцыі прымалі ўдзел і эмігранты з беларуска-літоўскіх губерняў: Міхал 
Валовіч, Марцэлі Шыманскі, Генрык Дмахоўскі, Стэфан Гецальд, Міхал Ходзька 
і інш. [132; 239; 432; 450, s. 125, 154, 440, 496]’.

Франкфурцкая экспедыцыя была здзейснена ў выніку імкнення эмігрантаў 
да ўдзелу ў агульнаеўрапейскім рэвалюцыйным руху. Увесну 1833 г. нямецкія 
карбанарыі мелі намер узняць паўстанне ў нямецкіх дзяржавах, пачаткам чаго

1 Падрабязней пра экспедыцыю Заліўскага гл. раздзел 5,1. 

павінна было стаць выступлсннс ў Франкфурце-на-Майне. 3 красавіка 1833 г. там 
была зроблена няўдалая спроба. Тым не мснш звесткі пра пачатак паўстання 
дайшлі да эмігрантаў у паўднёва-ўсходніх дэпартаментах Францыі. 7 красавіка 
каля 500 чал. з калоній у Бсзансоне, Сален, Лён-лё-Санье, Вэсуль і Дыжоне 
выступілі на дапамогу нямецкім рэвалюцыянсрам. Яны перайшлі ў Швейцарыю, 
з тэрыторыі якой планавалі псрабрацца ў Гсрманію. У Швейцарыі эмігранты 
даведаліся пра беспаспяховасць выступлення ў Франкфурце. Швейцарскія 
ўлады дазволілі ім застацца ў кантоне Бсрн. Частка ўдзельнікаў франкфурц- 
кай экспедыцыі ў жніўні 1833 г. прыняла ўдзел у т. зв. савойскай экспедыцыі, 
мэтай якой было ўзняцце паўстання ў італьянскіх дзяржавах, але і гэтая акцыя 
скончылася няўдачай. Удзельнікі савойскай экспедыцыі ў большасці былі зня- 
волсны, а затым прымушаны пакінуць Швейцарыю і пераехаць у іншыя краіны, 
псраважна — у Англію. Тыя ж эмігранты, якія не ўдзельнічалі ў савойскай 
экспедыцыі, а таксама невялікая частка яе ўдзсльнікаў, атрымалі дазвол на вяр- 
танне ў Францыю і ў канцы 1833 — пачатку 1834 г. вярнуліся, і былі расселены 
па розных правінцыях [208, t. 2, s. 278-279; 261, s. 143-148],

Экспедыцыі Заліўскага, франкфурцкая і савойская паўплывалі на коль- 
касны стан эміграцыі як нспасрэдным чынам, таму як іх удзельнікі часова ці 
назаўжды пакінулі Францыю, так і апасродкавана. Гэтыя дзеянні яшчэ раз пра- 
дэманстравалі французскаму ўраду небяспеку пасялення эмігрантаў у адным 
месцы ў вялікай колькасці. Таму было прынята рашэнне аб расфарміраванні 
вялікіх калоній і рассяленні іх жыхароў малымі групамі.

3 канца вясны 1833 г. эмігрантаў пачалі рассяляць па розных дэпарта- 
мснтах Францыі. Гэты працэс доўжыўся да канца восені гэтага ж года. Групы 
па некалькі дзясяткаў ці некалькі соцень эмігрантаў адсылаліся ў іншыя дэ- 
партаменты Францыі, за выключэннем памежных са Швейцарыяй. На месцы, 
у цэнтры таго ці іншага дэпартамента, іх раздзялялі на больш дробныя групы 
і рассялялі па нскалькіх нассленых пунктах гэтага дэпартамснта. У выніку коль- 
касць вялікіх і малснькіх гарадоў, дзе жылі эмігранты, павялічылася ў шмат разоў 
і перасягнула сто. У такіх маленькіх калоніях жыло ад некалькіх дзясяткаў да 
некалькіх соцень эмігрантаў [168, s. 34^14], У гарадах, дзе раней існавалі вялікія 
калоніі, эмігранты працягвалі жыць, але іх колькасць не псравышала некалькіх 
дзясяткаў. Напрыклад, у канцы 1832 г. у Авіньёнс жыло 73 ураджэнцы беларуска- 
літоўскіх губерняў, а ў канцы 1833 г. іх засталося толькі трое.

Апрача раздраблення вялікіх калоній, на размяшчэнне і колькасць эмігран- 
таў у Францыі ў 1833 г. уплывалі і іншыя фактары.

Працягвалася агітацыя за ўступленне ў Іншаземны легіён. У названым годзе 
яна аказалася больш паспяховай, чым раней. 1 лютага 1833 г. міністр ваенных 
спраў выдаў загад аб утварэнні ў Алжыры першай кампаніі польскага бата- 
льёна. Да канца года былі сфарміраваны яшчэ другая і трэцяя кампаніі, якія 
разам налічвалі 174 чал. Камандзірам польскага батальёна быў прызначаны 

Тадэвуш Гараін [166, s. 14; 264, s. 108-109]. Колькасць ураджэнцаў беларуска- 
літоўскіх губерняў ў Іншаземным легіёне павялічылася нязначна. У 1833 г. з іх 
былі завербаваны 9 чал.: Адам Бурба, Францішак Кучынскі, Антоні Сакалоўскі, 
Якуб Юрцэвіч, Міхал Рачкоўскі, Эдвард Мікалай Бітэрніх, Антоні Уладкоўскі, 
Станіслаў Жылінскі, Антоні Станеўскі.

На колькасны стан і размяшчэнне эмігрантаў на тэрыторыі Францыі ў 1833 г. 
паўплывала таксама спроба ўтварэння польскага легіёна ў Партугаліі. У канцы 
1832 г. пачаліся спробы прыцягнення польскіх эмігрантаў у войска Дона Пэд- 
ра — аднаго з прэтэндэнтаў на партугальскі трон у грамадзянскай вайне, якая 
вялася там у гэты час. Паміж А. Чартарыскім і Донам Пэдра было заключана 
пагадненне аб утварэнні з удзельнікаў паўстання 1830-1831 гг. асобнага легіёна 
на службе Партугаліі. I хаця яно не было ратыфікавана, генерал Юзаф Бэм, 
прыхільнік А. Чартарыскага, узяўся за стварэнне легіёна і распачаў агітацыю 
за ўступленне ў яго шэрагі [426, s. 260, 273-275], Сярод эмігрантаў дзейнасць 
Ю. Бэма выклікала моцную негатыўную рэакцыю і хвалю крытыкі. Дайшло 
нават да таго, што падпаручнік Платон Пасербскі (ураджэнец Віленскай губ.) 
зрабіў замах на жыццё Ю. Бэма, які аказаўся няўдалым [291, s. 66-67],

Тым не менш агітацыя Ю. Бэма прынесла пэўныя вынікі. У дэпартамен- 
це Шарант-Энфэр’ёр, куды прыбывалі жадаючыя ўступіць у легіён, сабралася 
каля ста эмігрантаў [168, s. 231-233], Нягледзячы на актыўнасць Бэма, легіён 
так і не быў сфарміраваны. Французскія ўлады, апасаючыся дыпламатычных 
складанасцяў, не давалі дазвол на выезд эмігрантаў у Партугалію. У хуткім 
часе, пасля заняцця Лісабона Донам Пэдра, патрэба ў польскіх легіянерах 
знікла. Партугальскі бок разарваў дамову з Чартарыскім. Добраахвотнікі, што 
знаходзіліся ў дэп. Шарант-Энфэр’ёр, у большасці засталіся жыць там, частка 
з іх была расселена па іншых дэпартаментах. Невялікая іх колькасць была за- 
вербавана ў Іншаземны легіён [426, s. 270-271],

На размяшчэнне эмігрантаў нямала паўплывала іх перасяленне ва ўнівер- 
сітэцкія цэнтры. Калі ў 1832 г. гэты працэс яшчэ не быў моцна распаўсюджаны, 
то ў 1833 г. ён набыў масавы характар. Раздзяляючы вялікія калоніі, француз- 
скія ўлады амаль без абмежаванняў выдавалі дазволы на перасяленне эмігран- 
таў у гарады, у якіх знаходзіліся вышэйшыя навучальныя ўстановы, за выклю- 
чэннем Парыжа, дзе з самага пачатку прыбыцця паўстанцаў меліся пэўныя 
абмежаванні ў пасяленні.

У 1833 г. павялічылася колькасць эмігрантаў у Медыцынскай акадэміі ў Ман- 
пэлье. Яна была найбольш папулярная сярод эмігрантаў-студэнтаў медыцыны 
ў Францыі. Прычыну гэтага магчыма знайсці ў фінансавым боку, таму як атры- 
манне медыцынскай адукацыі значна паляпшала матэрыяльны стан і павышала 
прэстыж эмігрантаў. Напрыклад, студэнтам медыцыны выплачвалася сты- 
пендыя ў памеры 45 франкаў штомесяц, раз на тры месяцы яны атрымоўвалі 
75-100 франкаў дадаткова для пакупкі інструментаў, абсталявання і кніг. Пасля 

заканчэння навучання на працягу 1.5 года ім выплачвалася іх студэнцкая сты- 
пендыя цалкам, а потым яшчэ паўгода — яе палова [286, s. 22-24]. Аднак 
французскія ўлады нсахвотна выдавалі дазволы на вучобу ў Парыжы і Страс- 
бургу, дзе існавалі вышэйшыя навучальныя ўстановы. Таму менавіта Ман- 
пэлье стаў тым горадам, дзе вучылася найбольшая колькасць студэнтаў-меды- 
каў. У 1832-1840 гг. тут атрымалі адукацыю 213 былых удзельнікаў паўстання 
1830-1831 гг., якія абралі для сябе медыцынскія прафесіі, у Парыжы — 151, 
у Страсбургу — 48 [286, s. 47^48]. Колькасць ураджэнцаў беларуска-літоўскіх 
губерняў, якія вучыліся ў Манпэлье ў 1833 г., складала не мснш за 16 чал.

Хаця далёка не ўсе ахвотныя мелі магчымасць вучыцца ў Парыжы, аднак 
там атрымоўвала адукацыю істотная частка эмігрантаў. Уладкаванню на вучобу 
ў Парыжы спрыяла Таварыства Навуковай Дапамогі пад кіраўніцтвам А. Чар- 
тарыскага [286, s. 26-27].

3 гэтага ж 1833 г. у Парыжы пражывала найбольшая колькасць эмігрантаў 
з беларуска-літоўскіх губерняў (у тым ліку дзякуючы студэнтам). Напрыкан- 
цы гэтага года тут жыў не менш чым 61 прадстаўнік эміграцыі.

Некалькі эмігрантаў набывалі адукацыю ў г. Пуацье дэп. Вьен, дзе дзей- 
нічалі медыцынская школа і факультэт права ва ўнівсрсітэцс. Вядомы імёны 
шасцёх ураджэнцаў беларуска-літоўскіх губсрняў, якія знаходзіліся там у гэ- 
тым годзе. У Тулузе, дзе існавала магчымасць вывучэння права, іх было так- 
сама шасцёра.

Змяншэннс колькасці эмігрантаў у Францыі не змагло кампснсаваць далу- 
чэнне новых палітычных уцекачоў. У гэтым годзе вядома пра прыбыццё ў Фран- 
цыю 38 ураджэнцаў беларуска-літоўскіх губерняў. Наяўныя звссткі ўказваюць, 
што агульная іх колькасць зменшылася на 17% і напрыканцы года складала не 
менш за 829 чал.

Найбольшая пасля Парыжа група ўраджэнцаў бсларуска-літоўскіх гу- 
берняў апынулася ў дэп. Лянд, куды эмігранты пачалі прыбываць у траўні 
1833 г. Напрыканцы года тут іх апынулася не менш за 51 чал. Другім паводле 
колькасці стаў дэп. Кальвадо, дзе ў канцы года жыло нс менш за 50 ўраджэнцаў 
беларуска-літоўскіх губерняў. Трэцім быў дэп. Манш, дзе іх пражывала не 
менш за 41. Усяго яны размяшчаліся больш чым у 20 дэпартаментах Францыі, 
дзе іх колькасць складала, як правіла, ад аднаго да нскалькіх чалавек. Вядома, 
што ў гэтым годзс памерла дзевяць ўраджэнцаў беларуска-літоўскіх губерняў. 
адзін з якіх (Адам Бурба) — у Алжыры.

У 1834 г. не адбывалася такіх вялікіх змен у колькасці і размяшчэнні эмі- 
грантаў з прычыны адсутнасці падзей, якія б маглі значна паўплываць на гэта. 
3 гэтага часу пачынаецца перыяд пэўнай стабілізацыі. Тым не менш некато- 
рыя змены таксама адбываліся.

3 пачатку 1834 г. частка ўдзельнікаў франкфурцкай экспедыцыі вяртала- 
ся ў Францыю. У большасці гэта былі асобы, якія падалі пстыцыю каралю

Францыі з просьбай аб дазволе на вяртанне і якія не ўдзельнічалі ў савойскай 
экспедыцыі. Працэс іх прыезду, распачаты ў канцы 1833 г., адбываўся на праця- 
гу ўсяго 1834 г. Частка эмігрантаў засталася ў Швейцарыі [261. s. 165],

Адначасова з гэтым прыбывалі новыя эмігранты. У 1834 г. гэта адбывалася 
пераважна марскім шляхам. 17 лістапада 1833 г. з Прусіі ў Амерыку адплылі 
караблі Union і Marianne з 445 былымі паўстанцамі на борце. 25 лістапада 
адправіўся карабель Wrouw Elisabethe са 152 пасажырамі. Пасажырамі Union 
і Wrouw Elisabethe былі пераважна ўраджэнцы беларуска-літоўскіх губерняў. 
У час падарожжа па Балтыйскаму мору караблі атрымалі пашкоджанні і былі 
вымушаны зайсці ў парты Францыі і Англіі для рамонту. Былыя паўстанцы 
выкарысталі гэта для таго, каб застацца ў гэтых краінах. Эмігранты, якія на 
Wrouw Elisabethe прыбылі ў Гаўр у студзені 1834 г., атрымалі дазвол застац- 
ца ў Францыі [422, t. 1, s. 255]. Каля ста з іх паходзілі з беларуска-літоўскіх 
губерняў [315].

Карабель Union прыбыў у англійскі порт Гарвіч. Яго пасажырам не ўда- 
лося застацца ў Англіі. Пад пагрозай далейшага падарожжа ў Паўночную 
Амерыку яны згадзіліся завербавацца ў Іншаземны легіён у Алжыры. 27 кра- 
савіка 1834 г. 219 чал. сышлі на бераг Афрыкі ў г. Аран і практычна ўсе былі 
прыняты на службу [166, s. 17; 412, s. 177; 436, s. 40-41], Колькасць ура- 
джэнцаў беларуска-літоўскіх губерняў сярод іх складала не менш за 162 чал. 
Гэта тры чвэрці ўсіх ураджэнцаў беларуска-літоўскіх губерняў, якія прынялі 
службу ў Іншаземным легіёне ў першыя некалькі дзесяцігоддзяў яго існа- 
вання.

Апрача гэтага, пэўныя вынікі мела таксама агітацыя А. Чартарыскага ся- 
род эмігрантаў за ўступленне ў легіён. Вядома, што як мінімум 7 ураджэнцаў 
беларуска-літоўскіх губерняў добраахвотна паступілі на службу ў 1834 г.

3 канца 1833 г. пачалося высяленне эмігрантаў з тэрыторыі Аўстрыйскай 
імпсрыі, а пазней — з Кракава. Праз Трыест высяленне працягвалася да 1837 г. 
Эмігранты высылаліся ў Францыю і іншыя краіны (ЗША, Алжыр). Такім чы- 
нам былі высланы 130 чал. Сярод іх меліся і ўраджэнцы беларуска-літоўскіх 
губерняў, напрыклад, Нарцыз Капярніцкі, Ануфры Гарадэцкі, Антоні Станіслаў 
Прускі, Ян Дамінік Прагалінскі і інш.

Як мінімум 10 эмігрантаў з беларуска-літоўскіх губерняў памерлі ў 1834 г.
117 выхадцаў з Беларусі і Літвы прыбыло ў гэтым годзе ў Францыю, што 

крыху павялічыла іх шэрагі ў гэтай краіне. Амаль усе яны былі пасажырамі 
Wrouw Elisabeth.

У 1837 г. Францыя прыняла чарговую хвалю эмігрантаў з беларуска-лі- 
тоўскіх губерняў. Пераважную большасць з іх складалі жаўнеры Іншаземнага 
легіёна. У 1834-1835 гг. яны праходзілі службу ў Афрыцы. Некаторыя з іх за- 
гінулі ці памерлі ў гэты час (Ян Буткевіч, Францішак Вялічка, Юзаф Камблевіч 
і інш.). У ліпені 1835 г. Іншаземны легіён быў пераведзсны на службу Іспаніі, 

- 37 -



МатвейчыкД. Ч. Выгнаныя з роднага краю: Паслялістападаўская эміграцыя з Беларусі і Літвы

дзе прымаў удзел у грамадзянскай вайне на баку каралевы Ізабэлы. Там паса- 
жыры Union заставаліся да 1837 г., калі скончыўся трохгадовы тэрмін іх служ- 
бы. Некаторыя за гэты час загінулі ў баях, памерлі ад ран ці хваробаў альбо 
зніклі без звестак. Тыя, хто дажыў да вясны 1837 г., былі масава звольнсны 
са службы, пераведзены ў Францыю і расселены ў французскіх правінцыях 
[166, s. 7, 17, 103, 196]. Гэта выклікала моцнае павелічэнне ў 1837 г. колькас- 
ці ўраджэнцаў беларуска-літоўскіх губерняў у наступных гарадах: Ангулем 
дэп. Уаз — 21 (для параўнання, у 1835 г. іх было 4), Бавэ дэп. Шарант — 17 
(1835 г. — 3), Арлеан — 14 (3) і Тур дэп. Эндр-э-Люар — 24 (4). Як мінімум 
128 эмігрантаў з беларуска-літоўскіх губерняў прыбылі ў гэтым годзе ў Фран- 
цыю, памерла не менш за 15.

У 1838-1839 гг. у колькасці і размяшчэнні эміграцыі ў Францыі не адбыло- 
ся істотных зменаў. Такім чынам, напрыканцы 1839 г. у Францыі знаходзілася 
1007 ураджэнцаў беларуска-літоўскіх губерняў, з якіх каля 80 чал. жылі ў Па- 
рыжы.

9 чэрвеня 1839 г. французскі ўрад выдаў пастанову, паводле якой усім эмі- 
грантам, якія жылі ў Францыі 5 гадоў, дазвалялася свабодна абіраць месца 
жыхарства на яе тэрыторыі [424, s. 24]. 3 гэтага часу пачынаецца настолькі 
шырокае рассяленне эмігрантаў па Францыі, што прасачыць яго становіц- 
ца немагчыма. Да таго ж менавіта 30-мі гг. XIX ст. абмяжоўваецца перыяд 
прыбыцця ў Заходнюю Еўропу ўдзельнікаў паўстання 1830-1831 гг. Штогод 
у Францыі знаходзілася як мінімум 829 чал. (у 1833 г.), як правіла, іх колькасць 
вагалася ад 950 да 1000 чал. 3 1833 г. самым буйным цэнтрам эміграцыі стано- 
віцца Парыж.

Варта таксама ўзгадаць пра памерлых эмігрантаў з беларуска-літоўскіх 
губерняў у Францыі ў 30-х гг. Маюцца звесткі пра 77 з іх, што складае 5,6% ад 
іх агульнай колькасці. Да гэтай лічбы варта дадаць 14 памерлых ці загінулых на 
службе ў Іншазсмным легіснс.

Застаюцца складанасці з вызначэннем колькасці прадстаўнікоў сямей (жо- 
нак, дзяцей) паўстанцаў, якія таксама адправіліся ў эміграцыю ўслед за сваімі 
бацькамі ці мужамі. Гэта вызначана тым фактам, што ў крыніцах яны, як 
правіла, не фіксаваліся, а ў выпадку фіксацыі не запісваліся асобна, а проста 
ўказваліся пры главах сваіх сем’яў. Тут жа варта адзначыць, што пераезд сем’яў 
былых паўстанцаў з беларуска-літоўскіх губерняў у эміграцыю не набыў ма- 
савага характару, вядомыя выпадкі можна характарызаваць як адзінкавыя. 
Як адзначае С. Калембка, у 1839 г. у Францыі на 5472 эмігранта з зямель былой 
Рэчы Паспалітай прыпадала менш за 200 полек [261, s. 248],

Найбольшая пасля Францыі група эмігрантаў апынулася на тэрыторыі Вя- 
лікабрытаніі. У 1836-1838 гг. тут стала ці часова жылі каля 800 эмігрантаў з зя- 
мель былой Рэчы Паспалітай [261, s. 64], Яны пачалі сюды прыбываць у 1831 г. 
Адным з першых ураджэнцаў беларуска-літоўскіх губерняў у Лондан прыбыў 

вядомы літаратар Юльян Урсын-Нямцэвіч, які быў высланы сюды ў якасці 
прадстаўніка паўстанцкага ўрада з мэтай пераканаць англійскі ўрад адкрыта да- 
памагчы паўстанцам. Пасля паражэння паўстання ён застаўся ў эміграцыі і пер- 
шыя некалькі гадоўправёўменавітаў Лондане [399,t. 1].Тутжаў 1831 г. пэўны 
час знаходзіўся і актыўна супрацоўнічаў з Ю. Нямцэвічам іншы прадстаўнік 
паўстанцкага ўрада — Л. Ельскі [399, t. 1; 421, t. 11, s. 156-159]. У 1832-1833 
гг. па розных гарадах Вялікабрытаніі праехаў У. Плятэр з мэтай папулярызацыі 
дзейнасці эмігрантаў і пошуку сродкаў для дапамогі ім [421, t. 26, s. 686; 13— 
A, с. 30]. У 1833 г. у Лондан прыбыў Леан Леапольд Савашкевіч, у далейшым 
актыўны дзеяч дэмакратычнага руху ў эміграцыі і паплечнік I. Лялевеля [165; 
449, s. 603-604].

Да 1834 г. прыбыццё эмігрантаў з беларуска-літоўскіх губерняў у Вялі- 
кабрытанію было нячастым. У 1834 г. сюды прыбылі некалькі значных груп 
былых паўстанцаў. У студзені 1834 г. у англійскі горад Портсмут прычаліў ка- 
рабель Marianne, які вымушаны быў зайсці туды для рамонту. 212 яго па- 
сажыраў выкарысталі гэта для таго, каб застацца ў Вялікабрытаніі. Ім гэта 
ўдалося, 14 лютага яны сышлі з карабля і былі паселены ў гэтым горадзе 
[166, s. 16-17; 261, s. 64], У гэтай групе знаходзілася 34 ураджэнцы беларуска- 
літоўскіх губерняў, пераважна ў чыне радавых [374]. На працягу 30-40-х гг. 
8 з іх памерла ў Портсмуце.

У 1834 г. у Англію пачалі прыбываць таксама эмігранты са Швейцарыі. Гэта 
былі ўдзельнікі савойскай экспедыцыі, якіх швейцарскія ўлады выдалялі са сва- 
ёй тэрыторыі, а французскія не прымалі да сябе. У выніку частка іх выбрала для 
сябе жыццё ў Англіі. Вядомы прозвішчы 13-ці з іх, якія паходзілі з беларуска- 
літоўскіх губерняў, напрыклад, Ян Грабоўскі, Напалеон Граф, Юзаф і Юльян 
Каменскія, Фелікс Пуслоўскі і інш. [167, t. 2, s. Ill, 115, 244-245; t. 3, s. 354, 
i інш.]. Эмігранты з гэтай групы затрымаліся ў Англіі часова і на працягу пэўнага 
часу выязджалі ў іншыя краіны, як правіла, вярталіся ў Францыю. Часам перы- 
яд знаходжання ў Англіі быў вельмі кароткім. Напрыклад, Фартунат Падбярэскі 
прабыў там усяго каля 1 месяца [167, t. 3, s. 309], Частка гэтай групы засталася 
жыць у Англіі да канца жыцця, напрыклад, Міхал Кярсноўскі, Тадэвуш Лянкевіч, 
Карнэль Пятроўскі [167, t. 2, s. 270; t. 3, s. 29,296],

Пэўная частка эмігрантаў асела ў Бельгіі, куды яны пачалі прыбываць так- 
сама з 1831 г. 1х колькасць у гэтай краіне ніколі не перавышала некалькіх со- 
цень чал. I хаця эмігранты тут пасяляліся ў некалькіх мясцовасцях, галоўным 
і найбольш шматлікім цэнтрам заставаўся Брусэль. Безумоўна, найбольш 
вядомым эмігрантам, які жыў тут стала, быў I. Лялевель. Вакол яго заўжды 
гуртавалася пэўная частка эмігрантаў з памяркоўна-дэмакратычнымі поглядамі 
[261, s. 57]. У 1832 г. у Брусэлі знаходзіўся дэпутат на сейм ад Вількамірскага 
пав. Людвік Пяткевіч [165]. У розны час тут жылі такія паплечнікі I. Лялеве- 
ля, як Л. Савашкевіч і Канстанцін Залескі [449, s. 603-604, 790-791], У 1834 г.

сюды прыбыло таксама нскалькі ўдзельнікаў савойскай экспедыцыі, якія абралі 
Бельгію як месца пасялення пасля іх выдалення са Швейцарыі. У іх ліку былі 
такія вядомыя дзеячы, як Генрык Калусоўскі і Фелікс Ястрэмбскі [167, t. 2, 
s. 208, 241; 449, s. 260, 274-275],

У 1832 г. распачалася вярбоўка ў бельгійскае войска. Нягледзячы на пачат- 
ковыя намеры бельгійскага караля Леапольда I прыняць на службу 2500-4000 
былых паўстанцаў, яму з-за апасенняў дыпламатычных складанасцяў да кан- 
ца года ўдалося наняць толькі 34-х афіцэраў. Сярод іх былі і сямёра ўраджэн- 
цаў беларуска-літоўскіх губсрняў: Фслікс Прот Прушынскі, Адольф Дэмбінскі, 
Аляксандр Валадковіч, Маўрыцы Грабоўскі, Юзаф Забела, Юзаф Пужыцкі, Отан 
Жавускі [310, р. 197-198], На працягу 30-50-х гг. XIX ст. знаходжанне былых 
паўстанцаў на службе Бельгіі было галоўнай перашкодай для ўсталявання дып- 
ламатычных адносінаў паміж Белыіяй і Расіяй. Яны былі завязаны толькі пасля 
адпраўкі на пенсію ў 1853 г. апошніх польскіх афіцэраў [310, р. 216-228],

Наступнай краінай, дзе знаходзіліся эмігранты, была Швейцарыя. Іх ма- 
савае прыбыццё сюды адбылося ў 1833 г., звязана яно з франкфурцкай экспе- 
дыцыяй. Эмігрантамі была ўтворана Рада, выдадзены адозвы з просьбамі аб 
матэрыяльнай дапамозе.

Большасць эмігрантаў, якія апынуліся ў Швсйцарыі, падала прашэнні да 
французскіх уладаў з просьбай аб дазволе вярнуцца ў Францыю. Швейцарскія 
ўлады таксама намагаліся выдаліць са сваёй тэрыторыі палітычна актыў- 
ных эмігрантаў. У выніку ўдзельнікі франкфурцкай экспедыцыі, за выключэннсм 
часткі ўдзельнікаў савойскай экспсдыцыі, атрымалі дазвол на вяртанне ў Фран- 
цыю. У 1833-1834 гг. яны вярталіся і рассяляліся ў правінцыйных французскіх 
дэпартаментах. Частка эмігрантаў выехала ў Бельгію і Вялікабрытанію [260, 
s. 150-151], У адзінкавых выпадках эмігранты заставаліся ў Швейцарыі на- 
доўга. Напрыклад, ураджэнцы Віленскай губ. Эдвард Мількевіч і Ян Клот 
засталіся тут і сумесна заснавалі майстэрню па вытворчасці гадзіннікаў. У да- 
лейшым яны прымалі ўдзел у польскіх эміграцыйных арганізацыях і да самай 
смерці жылі ў Швейцарыі [167, t. 2, s. 287; t. 3, s. 149],

Часова пэўная колькасць эмігрантаў размяшчалася на тэрыторыі Іспаніі. 
Гэта былі жаўнеры, якія знаходзіліся на службс ў Іншаземным легіёне [гл. вы- 
шэй]. Да іх варта дадаць пэўную колькасць эмігрантаў, якія паступілі на службу 
ў сфарміраваны на базе часткі легіёна полк польскіх уланаў. Ён быў створа- 
ны ў 1836 г. і ўзмоцнсны некаторымі добраахвотнікамі, якія прыбылі з Фран- 
цыі. Сярод іх былі такія ўраджэнцы беларуска-літоўскіх губерняў, як Валеры 
Бялінскі, Антэнор Лабаноўскі, Казімір Чарнецкі і інш. [165; 167, t. 1, s. 197, t. 3, 
s. 57], Вядома пра смерць пяці ўраджэнцаў беларуска-літоўскіх губерняў у час 
вайны ў Іспаніі — А. Лабаноўскага, Павела Шатравіча, Юзафа Урублеўскага, 
Яна Хлябзевіча, Міхала Юхновіча [166, s. 105, 174, 341, 383; 167, t. 3, s. 57], 
Пасля заканчэння службы эмігранты псраводзіліся ў Францыю. Толькі ў рэдкіх 

выпадках яны затрымліваліся на працяглы час. Напрыклад, ураджэнец Ві- 
ленскай губ. Валеры Бялінскі пасля службы ў Іншаземным легіёне перайшоў 
у іспанскае войска [166, s. 84],

У германскіх дзяржавах значная колькасць эмігрантаў знаходзілася толькі 
ў першыя гады пасля паўстання. Важны іх асяродак склаўся ў Дрэздэне — 
сталіцы Саксоніі. Як правіла, былыя паўстанцы затрымліваліся тут па дарозе 
ў Францыю. У гэтым горадзе яны карысталіся прыхільным стаўленнем мясцо- 
вага насельніцтва. У Дрэздэне затрымліваліся А. Міцкевіч, I. Дамейка і многія 
іншыя вядомыя эмігранты. У ліпені 1832 г. пад уціскам расійскага і пруска- 
га ўрадаў урад Саксоніі вымушаны быў выдаць пастанову, якая абавязвала 
ўсіх ўдзельнікаў паўстання 1830-1831 гг. пакінуць яе тэрыторыю. Адзінкавыя 
эмігранты жылі ў многіх германскіх дзяржавах. Як правіла, яны адносіліся да 
арыстакратычных колаў [261, s. 56-57], Напрыклад, у Вялікапольшчы, якая 
належала Прусіі, застаўся жыць Францішак Міцкевіч, брат Адама, а ў 1842 г. 
тут набыў сабе маёнтак Цэзар Плятэр [167, t. 3, s. 135, 302],

Некалькі дзясяткаў былых паўстанцаў прынялі ўдзел у грамадзянскай вайне 
ў Партугаліі. Нягледзячы на няўдачу ген. Ю. Бэма ў стварэнні асобнага легіёна 
з эмігрантаў, пэўная іх колькасць змагла прабрацца ў Партугалію і паступіць 
тут на службу ў войска Дона Пэдра. Галоўным чынам гэта былі кавалерысты 
[261, s. 66], Колькасць ураджэнцаў беларуска-літоўскіх губерняў у гэтай групе 
невядомая.

Няшмат эмігрантаў знаходзілася таксама ў Італіі. У Рыме размяшчала- 
ся прадстаўніцтва А. Чартарыскага пры двары папы. Яго мэтай з’яўлялася 
схіліць папу выказаць сваё негатыўнае стаўленне да царскага ўрада і яго адно- 
сінаў да каталіцкага касцёла ў землях былой Рэчы Паспалітай, якія адышлі да 
Расіі. Напрыклад, у 1838-1840 гг. у якасці прадстаўніка А. Чартарыскага тут 
знаходзіўся Ц. Плятэр [421, t, 26, s. 650; 505, s. 124], Таксама ў Рыме жылі 
пэўны час прадстаўнікі заснаванага польскімі эмігрантамі каталіцкага ордэна 
ўваскрэшанцаў (пол. —zmartwychwstancow) [261, s. 273-274], Да канца 40-х гг. 
колькасць эмігрантаў у Італіі была нязначнай. Найбольш эмігрантаў знаходзілася 
тут падчас рэвалюцыйнага ўздыму ў Еўропе ў 1848-1849 гг. (т. зв. Вясны Наро- 
даў). У гэты час А. Міцкевіч займаўся ў Італіі фарміраваннем т. зв. Польскага 
легіёна, які павінен быў удзельнічаць у ваенных дзеяннях у італьянскіх дзяржа- 
вах на баку рэвалюцыянераў і стаць правобразам будучага польскага войска, якое 
адродзіць Рэч Паспалітую. А. Міцкевічу ўдалося прыцягнуць да супрацоўніцтва 
асобных эмігрантаў, некаторыя з якіх прыбылі ў Італію, напрыклад, Міхал Хо- 
дзька, Аляксандр Бергель, Фердынанд Карвоўскі, Люцыян Стыпулкоўскі і інш. 
Разам са спадам гэтай рэвалюцыйнай хвалі легіён быў распушчаны [267],

Адзінкавыя эмігранты з беларуска-літоўскіх губерняў знаходзіліся ў Італіі 
і пасля Вясны Народаў. Караль Леанард Бразевіч напачатку 60-х гг. выкладаў 
у Польскай Вайсковай школе ў Генуі, дзе ў 1862 г. выдаў Правілы для пешых 

стралкоў [421, t. 2, s. 421 ]. 3 канца 50-х гг. у Італіі жыў таксама Віктар Зянко- 
віч, які заснаваў у Мілане завод па вытворчасці паліва для цягнікоў [286, 
s. 449], Аляксандр Ізэншмідт-дэ-Мільбітц з 1862 г. служыў генерал-маёрам 
у італьянскім войску [167, t. 2, s. 177],

Невялікія групы па некалькі чалавек альбо адзінкавыя эмігранты трапілі 
амаль ва ўсе іншыя краіны Заходняй Еўропы. Як правіла, яны не вылучаліся 
актыўнай дзейнасцю і не аказвалі вялікага ўплыву на жыццё эміграцыі.

Такім чынам, у эміграцыі апынулася каля 9 тыс. удзельнікаў паўстання 
1830-1831 гг., з якіх 1500-1700 чал. паходзілі з беларуска-літоўскіх губсрняў. 
Для апошняй групы характэрны ўсе тыя тэндэнцыі ў рассяленні, якія тычыліся 
эмігрантаў з іншых частак былой Рэчы Паспалітай. На іх размяшчэнне і расся- 
ленне па розных краінах Заходняй Еўропы ўплывалі шматлікія фактары, спалу- 
чэнне якіх вызначыла прыбыццё большай часткі эмігрантаў у Францыю, урад 
якой аказаў эмігрантам арганізацыйную і матэрыяльную дапамогу. 3 паводзінамі 
французскага ўрада моцна кантраставала стаўлснне да эмігрантаў з боку іншых 
еўрапейскіх урадаў. Яны неахвотна і не ў такой ступені давалі эмігрантам дазвол 
на пасяленне на сваіх тэрыторыях. У выніку гэта прывяло да таго, што колькасць 
эмігрантаў па-за Францыяй была нашмат меншай, чым на яс тэрыторыі.

Варта звярнуць увагу на пэўную свосасаблівасць у прыбыцці ў Заходнюю 
Еўропу эмігрантаў з беларуска-літоўскіх губерняў. Па-першае, пераважная іх 
большасць прыбыла праз Прусію. На тэрыторыі гэтай дзяржавы апынулася 
значная колькасць паўстанцаў з Літвы і Беларусі, выцсснсная туды разам з кор- 
пусам А. Гелгуда. Часта яны з’яўляліся грамадзянскімі асобамі. Праз тэрыто- 
рыю Аўстрыі ў эміграцыю прыбывалі ў асноўным тыя, хто на момант паўстан- 
ня знаходзіўся ў радах польскага рэгулярнага войска. Па-другос, значная частка 
эмігрантаў з беларуска-літоўскіх губерняў трапіла ў Заходнюю Еўропу марскім 
шляхам: у жніўні 1832 г. у эміграцыю прыбылі з Прусіі пасажыры караблёў 
Lach і Vigilante, у 1834 г. — караблёў Union, Wrouw Elisabeth і Marianne. 3 Пру- 
сіі на бартах караблёў было выпраўлена больш за 450 ураджэнцаў Беларусі 
і Літвы. Да гэтай лічбы неабходна дадаць невялікую групу эмігрантаў, якія 
прыбылі з Аўстрыі, высланыя на захад праз порт Трыест.

Шматлікія фактары паўплывалі на тое, што эмігранты, якія апынуліся 
ў Францыі, на працягу 1830-х гг. шырока рассяліліся па яе тэрыторыі, няглс- 
дзячы на пачатковыя імкненні размясціць іх вялікімі кампактнымі групамі 
ў правінцыі. Знаходжаннс ў некаторых месцах значнай колькасці ўраджэнцаў 
беларуска-літоўскіх губерняў стварала перадумовы да іх гуртавання.



3. ГУРТАВАННЕ ЎРАДЖЭНЦАЎ 
БЕЛАРУСКА-ЛІТОЎСКІХ ГУБЕРНЯЎ

У ЭМІГРАЦЫІ

3.1. Арганізацыі і палітычныя плыні Вялікай эміграцыі: 
агульны агляд

3 самага пачатку эміграцыі сярод былых паўстанцаў адбыўся раскол павод- 
ле прыкметы палітычных схільнасцяў. Гэты падзел быў закладзены яшчэ ў час 
паўстання, але не мог быць канчаткова аформлены з-за неабходнасці сумеснага 
вядзення барацьбы супраць расійскіх уладаў. У эміграцыі ж нішто не перашка- 
джала выкрышталізацыі супярэчнасцяў паміж асобамі з рознымі палітычнымі 
поглядамі. У выніку сярод эмігрантаў утварыліся два вялікія лагеры: дэма- 
кратычны і кансерватыўны (арыстакратычны, манархічны, Атэль Лямбэр). 
Прадстаўнікі кожнага з іх вінавацілі сваіх апанентаў у паражэнні паўстання, 
вялі актыўную прапаганду, арганізоўвалі выпуск псрыядычнай прэсы з мэтай 
аказаць як мага большы ўплыў на сваіх суайчыннікаў і такім чынам павялічыць 
свой патэнцыял. Ураджэнцы беларуска-літоўскіх губерняў у эміграцыі знахо- 
дзіліся сярод прыхільнікаў усіх палітычных лагераў і ўваходзілі ў склад усіх 
эміграцыйных арганізацый. Таму для аналізу дзейнасці арганізацый, утвора- 
ных ураджэнцамі беларуска-літоўскіх губерняў, неабходна падаць агульны на- 
рыс афармлсння кожнага з эміграцыйных палітычных лагераў.

Дэмакратычны лагер ніколі не быў аднастайным і не меў адзінага ліда- 
ра. Найбольш уплывовым прадстаўніком дэмакратычнага лагера было Поль- 
скае Дэмакратычнае Таварыства (ПДТ). Яно было ўтворана 17 сакавіка 1832 г. 
у Парыжы адной з самых радыкальных апазіцыйных груп дзеячаў Польскага 
Нацыянальнага Камітэта. Сваёй мэтай яно паставіла дзейнасць у польскай на- 
йыянальнай справе ў духу прынцыпаў выключна філасофска-дэмакратычных. 
Кіраўнічым выбарным органам ПДТ была Цэнтралізацыя, якая складалася з 5-9 
(у розны час колькасць сяброў Цэнтралізацыі нязначна змянялася) найбольш 
знакамітых дэмакратычных дзсячаў эміграцыі. Выбары ў яе адбываліся раз на 
1-2 гады. Упершыню Цэнтралізацыя сабралася 30 студзеня 1836 г. [261, s. 101- 
117, 176-198, 323-238]. Галоўным праграмным дакументам ПДТ з’яўляецца т. 
зв. Вялікі маніфест, прыняты ў 1836 г. [376], Асноўным друкаваным органам 
ПДТ стала газета Польскі дэмакрат (Demokrata Polski) [191]. ПДТ займалася 
высылкай эмісараў на радзіму з мэтай разведкі гатоўнасці насельніцтва да 
новага ўзброенага выступлення і яго падрыхтоўкі. Праіснавала гэтае тавары- 
ства да 1863 г., калі з пачаткам паўстання ў землях былой Рэчы Паспалітай яно 
самараспусцілася. Гэта была самая шматлікая арганізацыя, створаная былымі 

ўдзельнікамі паўстання 1830-1831 гг. у эміграцыі. За ўвесь час яго існавання 
праз ПДТ прайшло каля 4 тыс. эмігрантаў, а ў пік яго дзейнасці — у 1848 г. — 
яно налічвала ў сваім складзе больш за 2 тыс. чал. [259; 305; 449].

Больш радыкальнай арганізацыяй, створанай у эміграцыі, быў Польскі 
Народ (Lud Polski). Яна была ўтворана ў 1835 г. групай з некалькіх эмігран- 
таў-радыкалаў, якія жылі ў Англіі. Пад іх уплыў трапіла пэўная колькасць 
эмігрантаў у Вялікабрытаніі, найбольшая група якіх была паселена ў г. Пор- 
тсмут і ўваходзіла ў склад ПДТ. Кірунак новай арганізацыі вызначаецца як 
утапічны сацыялізм. Структурна яна падзялялася на секцыі, якія называліся 
грамадамі. Польскі Народ ніколі не быў шматлікай і ўплывовай арганізацыяй. 
У яе складзе пабывала каля 130 чал. У к. 1830-х гг. яна ўвайшла ў фазу за- 
стою, аў 1846 г. самараспусцілася [172; 261, s. 164-176].

Да дэмакратычнага лагера належала таксама такая арганізацыя, як Маладая 
Польшча (Mloda Polska), утвораная ў сакавіку 1834 г. Яе кіраўнічыя функцыі 
выконваў Часовы камітэт. Аднымі з яе найбольш актыўных дзеячаў былі ўра- 
джэнец Віленскай губ. Канстанцін Залескі і ўраджэнец Мінскай губ. прафссар 
Віленскага ўніверсітэта Валерыян Пяткевіч, сваю падтрымку аказваў ёй і I. Ляле- 
вель. У красавіку 1834 г. Маладая Польшча ўвайшла ў склад новаўтворанай Ма- 
ладой Еўропы і падпісала Якт братэрспіва Маладоіі Еўропы. Утваральнікі Мала- 
дой Польшчы зыходзілі з таго, што незалежнасць да іх радзімы прыйдзе ў выніку 
ўсееўрапейскага паўстання прыгнечаных народаў, і таму ў сваёй дзсйнасці раз- 
лічвалі на рэвалюцыянераў з усёй Еўропы. Для гэтага яны наладжвалі сувязі 
з еўрапейскімі карбанарскімі арганізацыямі, сярод якіх шчыльна супрацоўнічалі 
з італьянскімі рэвалюцыянерамі на чале з Дж. Мазіні. Младапалякі таксама 
высылалі эмісараў на радзіму. Сярод іх найбольшых поспсхаў удалося дасягнуць 
Шыману Канарскаму, дзейнасць яго ў значнай ступені адбывалася на тэрыторыі 
Беларусі. Найболын актыўныя дзеянні младапалякаў заканчваюцца сярэдзінай 
1830-х гг. Затым частка знакамітых публіцыстаў адышла ад супрацоўніцтва 
з імі, а ў 1836 г. Маладая Полыйча злучылася з Канфедэрайыяй Польскага На- 
рода, якая затым пераўтварылася ў арганізацыю Аб ’яднанне Польскай Эміграцыі 
(АПЭ) (Zjednoczenie Emigracji Polskiej) [261, s. 148-159],

Апанентамі дэмакратаў былі прыхільнікі кансерватыўных ідэй на чале 
з князем Адамам Чартарыскім. Вакол яго гуртаваліся пераважна заможныя эмі- 
гранты. Яны будучую незалежную Рэч Паспалітую бачылі канстытуцыйнай 
манархіяй, а яе будучым каралём — прадстаўніка роду Чартарыскіх. Абгрун- 
таваннем гэтага служыў той факт, што род Чартарыскіх знаходзіўся ў сваяцтве 
з Панятоўскімі, прадстаўнік якіх з’яўляўся апошнім каралём Рэчы Паспалітай. 
Часта арганізацыі, створаныя прыхільнікамі гэтага лагера, не мелі палітычнай 
накіраванасці. Вялікія грашовыя сродкі дазвалялі заможным эмігрантам займац- 
ца дабрачыннай і навукова-культурнай дзейнасцю. 9 красавіка 1832 г. у Парыжы 
было створана Літаратурнае (пазней — Гісторыка-Літаратурнае) таварыства на 

чале з А. Чартарыскім. У яго склад увайшлі многія заможныя эмігранты. На яго 
пасяджэннях, апрача чытання літаратурных твораў яго сяброў, абмяркоўваліся 
і палітычныя праблемы. Адной з функцый, якую яно выконвала, была прапаган- 
да дзейнасці эмігрантаў у Еўропе. Дзякуючы гэтай арганізацыі, былі сабраны 
найболын багатыя матэрыялы, якія тычацца эміграцыі ўдзельнікаў паўстання 
1830-1831 гг. Для захавання і публічнага карыстання зборамі ў 1839 г. у Парыжы 
была адкрыта Польская бібліятэка [210], I Гісторыка-Літаратурнае таварыства, 
і Польская бібліятэка існуюць і дзейнічаюць у Парыжы да сённяшняга дня.

29 снежня 1832 г. было ўтворана Таварыства Навуковай Дапамогі, на 
чале якога таксама стаў А. Чартарыскі. Сваёй мэтай яно паставіла дапамогу 
эмігрантам, якія жадалі працягваць сваё навучанне па-за межамі радзімы ці 
ўладкавацца на працу на прамысловыя прадпрыемствы. Для навучэнцаў дапа- 
мога аказвалася ў выглядзе стыпендый, якія выплачваліся аднаразова ці на пра- 
цягу пэўнага часу. За першыя тры гады свайго існавання таварыства выплаціла 
стыпендыі 41-му эмігранту, і яшчэ каля 100 стыпендый былі выплачаны адна- 
разова. Таварыства таксама займалася выданнем навуковых прац эмігрантаў. 
У прыватнасці, дзякуючы яму друкаваліся доктарскія працы эмігрантаў, якія 
вучыліся ў Медыцынскай акадэміі ў Манпэлье. Яго намаганнямі ў Парыжы 
была адкрыта Вайсковая школа для былых паўстанцаў, а ў гарадах Нансі і Ар- 
леан — школы для іх дзяцей [208, t. 3, s. 46; 286, s. 26-27].

12 сакавіка 1834 г. было створана Таварыства Дабрачыннасці Польскіх Дам 
на чале з жонкай А. Чартарыскага Ганнай з Сапегаў. У яго склад увайшлі дамы 
з эміграцыйных арыстакратычных колаў. Таварыства ставіла сабе за мэту апеку 
над хворымі, сіротамі, старымі і знявечанымі, дапамогу пазбаўленым грашовай 
дапамогі ад французскага ўрада і беспрацоўным. Свае сродкі яно атрымоўвала 
ад правядзення дабрачынных латарэй і ахвяраванняў. У першыя гады існавання 
яму ўдавалася штогод збіраць каля 30 тыс. франкаў [208. t. 3, s. 306].

Аднак арганізацыі кансерватараў у эміграцыі не абмяжоўваліся выключ- 
на культурнымі ці дабрачыннымі мэтамі. Для рэалізацыі сваіх палітычных 
мэтаў імі таксама ствараліся асобныя арганізацыі, галоўнай з якіх стаў Саюз 
Нацыянальнай Еднасці (СНЕ). Ён быў утвораны 28 студзеня 1833 г. у Пары- 
жы. Яго заснавальнікамі разам з князем А. Чартарыскім, які стаў на чале яго, 
выступілі некаторыя прадстаўнікі вышэйшага кіраўнічага складу паўстання, 
сярод якіх былі генералы Г. Дэмбінскі і Ю. Бэм. Арганізацыя была тайнай 
і вылучалася ступенчатай іерархіяй. Яна таксама займалася высылкай эміса- 
раў на радзіму. Галоўным друкаваным органам прыхільнікаў А. Чартарыскага 
ў 1830-я гг. стала газетаХроніка польскай эміграцыі (Kronika Emigracji Polskiej) 
[260, s. 122-123; 306],

У 1839 г. ніжэйшыя ступені іерархіі СНЕ былі пераўтвораны ў Паўстан- 
цка-Манархічны Саюз, кіраўніцтва якім з часам перайшло да Уладзіслава 
Замойскага. У Акце палітычнай веры гэтай арганізацыі сцвярджалася, што

незалежная польская дзяржава павінна стаць кантытуцыйнай манархіяй. а яе 
каралём — паляк. Заканчваўся акт фразай караля я лічу адзіным і самым моц- 
ным сродкам для вяртання незалежнасці айчыны. У 1839 г. галоўным орга- 
нам эміграцыйных кансерватараў стала газета Трэці Травень (Trzeci Maj), якая 
выходзіла да 1848 г. [261, s. 213-214],

30 сакавіка 1843 г. было афіцыйна абвешчана пра заснаванне Манархічнага 
Згуртавання Заснавальнікаў і Сяброў Трэцяга Траўня, якое стала больш вядома 
пад назвай Манархічнага Таварыства Трэцяга Траўня альбо Таварыства Трэцяга 
Траўня (ТТТ). Яго мэтай аб’яўлялася палітычная незалежнасць для польскай 
дзяржавы, дасягнутая праз паўстанне ўласнымі сіламі, якія найлепей змогуць 
згуртавацца вакол караля Польшчы. На яго чале стаяў генеральны дырэктар, па- 
саду якога пачаткова заняў Нарцыз Алізар, і капітула, а структурна таварыства 
падзялялася на аддзелы. Таксама арганізоўваліся рэгіянальныя аддзяленні та- 
варыства, у кожным з якіх абіраўся дырэктар і рада. У 1845 г. у яго складзе 
налічвалася каля 1 тыс. эмігрантаў. А. Чартарыскі не прымаў удзелу ў дзейнасці 
гэтага таварыства. 3 часам дамінаваць у ім пачаў У. Замойскі [261, s. 215-216],

У 1843 г. сям’ёй Чартарыскіх быў набыты палац XVII ст. пад назвай Атэль 
Лямбэр (Hotel Lambert). Ён стаў сядзібай А. Чартарыскага, а затым — цэнтрам 
усяго канссрватыўнага лагера. 3 гэтага часу ў адносінах да кансерватыўнай 
плыні пачынае ўжывацца назва Атэль Лямбэр. У перыяд да паўстання 1863— 
1864 гг. гэтая сядзіба была галоўным цэнтрам прапаганды польскай справы 
ў Еўропе [261, s. 216],

Прадстаўнікі кансерватыўнага лагера завязвалі кантакты з французскімі 
і англійскімі дыпламатычнымі коламі, разлічваючы на іх дапамогу ў аднаўленні 
незалежнасці польскай дзяржавы. Дзейнасць А. Чартарыскага ў многіх краінах 
рэалізоўвалася праз місіі. Напрыклад, яго сталая місія знаходзілася ў Рыме, дзе 
эмігранты спрабавалі ўплываць на Папу Рымскага [505], Зыходзячы з перака- 
нання, што незалежнасць вернецца ў Польшчу ў выніку паўстання ці рэвалю- 
цыі, якія адбудуцца ва ўсёй Еўропе, А. Чартарыскі ствараў місіі ў дзяржавах, 
якія з’яўляліся цэнтрамі неспакою ў Еўропе і патэнцыяльна маглі ўступіць 
у канфлікт з Расіяй. Таму значная колькасць місій была створана ў Асманскай 
імперыі і менавіта туды была выслана найбольшая колькасць прадстаўнікоў 
А. Чартарыскага. Некаторым з іх удалося дасягнуць Каўказа, дзе горцамі вялася 
барацьба за незалсжнасць ад Расіі, а таксама Афганістана і Персіі. Галоўным 
вынікам дзейнасці ў Асманскай імперыі стала стварэнне падчас Крымскай 
вайны дывізіі султанскіх казакаў на баку саюзнікаў [261, s. 219-225],

Варта адзначыць, што кансерватыўны лагер таксама не быў аднастайным. 
Асабліва павялічыўся ў ім падзел пасля таго, як кансерватыўная газета Трэці 
Травень з маўклівай згоды А. Чартарыскага пачала называць яго польскім ка- 
ралём de facto. Напрыклад, Юзаф Кашыц крытыкаваў А. Чартарыскага за па- 
добную пазіцыю ў сваім лісце да яго ад 13 сакавіка 1841 г. [161, s. 593-595],

Таксама негатыўна выказваўся тыднёвік Нацыяналыіая газета (Dziennik Naro- 
dowy), уладальнікам якой быў Уладзіслаў Плятэр. 1 красавіка 1843 г. газета пі- 
сала: На чале яе [канссрватыўнай партыі — аўт.] стаіць палітычна памерлы 
cmapau [А. Чартарыскі — аўт.], якім кіруюць некалькі авантурных і пыхлівых 
чалавек [419].

Разам з палярызацыяй палітычных перакананняў назіраецца імкненне пэў- 
най часткі дзеячаў да згуртавання эміграцыі ў межах адной арганізацыі. Ад- 
нак, як правіла, і гэтыя арганізацыі схіляліся да памяркоўна-дэмакратычных 
поглядаў. Найбольш актыўным прадстаўніком падобных памкненняў быў I. Ля- 
левель.

Першай такой арганізацыяй з’яўляецца Польскі Нацыянальны Камітэт 
(Komitet Narodowy Polski) (ПНК). Ён быў утвораны на месцы Часовага Камі- 
тэта Эміграцыі (Komitetu Tymczasowego Emigracji) 8 снежня 1831 г. групай 
з 87 эмігрантаў. Яго старшынёй быў абраны 1. Лялевель. Акрамя яго, у склад 
камітэта было абрана 9 чал. Сваімі мэтамі камітэт паставіў прамаўляць ад імя 
эмігрантаў, клапаціцца пра народны інтарэс і лёсы землякоў, што знаходзяц- 
цаў эміграцыі [174, s. 4], ПНК праіснаваў нядоўга. У ім выразна пераважалі 
прадстаўнікі беларуска-літоўскіх губерняў, якія былі грамадзянскімі асобамі, 
што выклікала негатыўныя адносіны да яго з боку большасці эмігрантаў, якія 
паходзілі з Каралеўства Польскага і былі прафесійнымі вайскоўцамі. За выдан- 
не адозвы Да рускіх, дзе расійскі цар выстаўляўся бязлітасным дэспатам і хлу- 
сам [407], а рускія заклікаліся да барацьбы з ім, усе тыя, хто паставіў пад ёй 
подпіс, былі выдалены з Парыжа. 24 снежня 1832 г. паліцыяй быў забаронены 
і сам камітэт, хаця фармальна ён існаваў да 1 ліпеня 1833 г., калі I. Лялевель 
выдаў паведамленне пра спыненне яго дзейнасці [261, s. 93].

24 жніўня 1832 г. прадстаўнікамі эміграцыйных калоній было прынята ра- 
шэнне стварыць іншы камітэт, главой якога быў абраны генерал Юзаф Двярніц- 
кі. Яго фарміраванне было скончана 27 кастрычніка 1832 г. Ён быў названы 
Нацыянальным Камітэтам Польскай Эміграцыі (НКПЭ). Яго заснавальнікамі 
НКПЭ планаваўся як агульнае прадстаўніцтва для ўсёй эміграцыі, але гэтага яму 
дасягнуць не ўдалося. Камітэт не здолеў атрымаць прызнання гэтага статуса ні 
ад эмігрантаў, ні ад французскіх уладаў. Ва ўмовах усё болынай дыферэнцыяцыі 
палітычных поглядаў НКПЭ таксама не змог праіснаваць доўга. 15 траўня 1834 г. 
выйшла паведамленне пра яго самароспуск [261, s. 99-100],

7 чэрвеня 1837 г. было ўтворана Аб’яднанне Польскай Эміграцыі (АПЭ) — 
чарговая арганізацыя, якая прэтэндавала на спалучэнне ў сваіх радах усёй 
эміграцыі. На чале АПЭ стаяў Польскі Нацыянальны Камітэт, які павінен 
быў складацца з 5 чал. Кіраўніком АПЭ быў абраны I. Лялевель. Пачатко- 
ва яму ўдалося атрымаць прызнанне ад прыкладна 2,5 тыс. эмігрантаў, але 
АПЭ не змог разгарнуць актыўнай дзейнасці. Аб’яднанне было занята скла- 
даным працэсам унутранага фарміравання і не змагло выйсці па-за яго межы.

Выбары ў кіраўнічы камітэт часам цягнуліся гадамі. У выніку з-за адсутнасці 
дзейнасці многія эмігранты адышлі ад працы ў АПЭ. 11 ліпеня 1846 г. яно было 
афіцыйна распушчана [261, s. 204-210],

Згаданымі аб’яднаннямі спіс эміграцыйных арганізацый нс вычэрпваец- 
ца. Іх былі створаны дзясяткі. Аднак яны моцна саступалі вышэйзгаданым 
і ў актыўнасці, і ў прадстаўнічасці, а існаванне некаторых з іх абмяжоўвалася 
толькі выданнем акта заснавання.

3.2. Таварыства Літоўскае і Рускіх Зямель

Сярод эмігрантаў з беларуска-літоўскіх губерняў тэндэнцыя да гуртаван- 
ня ў асобныя арганізацыі назіралася з самага пачатку іх жыцця па-за межамі 
радзімы.

Прыбыццё і пасяленнс ў Парыжы значнай колькасці ўраджэнцаў беларуска- 
літоўскіх губерняў прывялі да заснавання 10 снсжня 1831 г. Літоўскага Та- 
варыства'. Галоўным ініцыятарам яго стварэння стаў Цэзар Плятэр, а пер- 
шым сакратаром — яго старэйшы брат Уладзіслаў. У арганізацыі таварыства 
ўдзельнічалі 10 эмігрантаў з усходніх тэрыторый былой Рэчы Паспалітай, га- 
лоўным чынам з тэрыторыі былога ВКЛ: Антоні Працішэўскі, Адам Калыска, 
Юзаф Зянковіч, Людвік Замбрыцкі, Валерыян Пятксвіч, Ян Граткоўскі, Антоні 
Глушнсвіч, Караль Эдвард Вадзінскі [148, к. 1-2], Сярод 19 эмігрантаў з бе- 
ларуска-літоўскіх губерняў, чыё знаходжанне ў Парыжы ў гэты час вядома, 
12 увайшлі ў таварыства. 5 сакавіка 1832 г. да яго далучыліся выхадцы з Валыні, 
Падолля і Украіны, і таварыства змяніла сваю назву на Таварыства Ліпюўскае 
і Рускіх Зямель (ТЛРЗ) (пол. — Towarzystwo Litewskie і Ziem Ruskich, фр. — 
La Societe Lithuanienne et des Terres Russiennes) [148, s. 80-81],

Парыж, будучы цэнтрам палітычнага і інтэлектуальнага жыцця Францыі 
і ўсёй Еўропы. быў у гэты час галоўным акумулятарам усялякага роду ідэй. 
Менавіта тут былыя паўстанцы найбольш лёгка маглі даведацца пра адносіны 
еўрапейскай грамадскасці да сваёй радзімы. У першым абзацы акта заснавання 
ТЛРЗ гаворыцца: Ліцвіны, якіх страта агульнай іх Маці, асудзіўшы на балючае 
выгнанне, сабрала ў Парыжы, хутка ўбачылі, якоемаецца недакладнае і нават 
фальшывае ўяўленне пра несмяротнае Літоўскае паўстанне, пра насельніцтва 
Літвы [148, k. 1], У гэтым дакуменце не называюцца іншыя прычыны стварэн- 
ня таварыства.

Колькасць ураджэнцаў беларуска-літоўскіх губерняў не была адзінай пера- 
думовай стварэння ў гэтым горадзе іх асобнай арганізацыі. Напрыклад, у кало- 
ніі ў Авіньёнс ці ў Буржы ў 1832 г. знаходзілася значна большая іх група, алс 
ніводнага падобнага аб’яднання тут створана не было. Павінен быў існаваць

1 Статут ТЛРЗ ужо апублікаваны ў айчыннай навуковай літаратуры [Матвейчык Д. Ч. Рука- 
пісныя дакументы ТаварыстваЛітоўскага...] і таму не змяшчаецца ў гэтым выданні. 

нейкі іншы фактар, які паўплываў на ўтварэнне Таварыства Літоўскага. Гэтым 
фактарам стала прадстаўнічасць ураджэнцаў беларуска-літоўскіх губерняў. 
Гэта не былі радавыя ўдзельнікі паўстання. Сярод заснавальнікаў ТЛРЗ было 
8 дэпутатаў на сейм ад забраных зямель, чацвёра камандзіраў паўстанцкіх 
атрадаў, двое ўваходзілі ў склад Камітэта-Літоўскага паўстання. Гэта была эліта 
паўстанцаў з беларуска-літоўскіх губерняў. Большасць з іх уваходзіла ў склад 
утворанага ў Варшаве ў ліпені 1831 г. Камітэта літоўска-рускіх зямель [313, 
s. 159; 423], Менавіта яны перанеслі ў эміграцыю традыцыю гуртавання ліцві- 
наў і русінаў. ТЛРЗ было арганізацыяй, у складзе якой апынулася вялікая коль- 
касць вядомых дзеячаў культуры. Як пісаў А. Вярніцкі, сярод яго сябраў амаль 
палова паслужыла нашаму народу на полю пісьменніцтва і... ў прыгожых ма- 
стацтвах [456, s. 211]. Яго сябрамі былі Адам Міцкевіч, Юльюш Славацкі, 
Іаахім Лялевель, Генрык Дмахоўскі, генерал Ян Умінскі, Яўстах Янушкевіч 
і шмат іншых вядомых у эміграцыі і на радзіме асобаў.

Галоўнымі мэтамі стварэння ТЛРЗ, як сведчыць яго пачатковы Статут 
(Ustawy), прыняты на пасяджэнні 10 сакавіка 1832 г., абвяшчаліся: па-першае, 
збор матэрыялаў па гісторыі паўстання ў Літве ірускіх землях, па-другое, апі- 
санне гэтых краін з гістарычнага і статыстычнага пункту гледжання, па-трэцяе, 
даследаванне іх насельніцтва [148, к. 9], Такім чынам, ТЛРЗ намеравалася да- 
следаваць свой родны край, а вынікі сваіх даследаванняў падаваць да ўвагі 
еўрапейскай грамадскасці. Асабліва адзначалася, што сябры ТЛРЗ павінны 
былі клапаціцца, каб у сваіх творах не кампраметаваць землякоў і паплечні- 
каў, якія засталіся на радзіме [148, к. 28]. Пазней, сутыкнуўшыся з эміграцый- 
нымі рэаліямі, ТЛРЗ пашырыла пачаткова акрэсленыя мэты. У сваёй адозве 
ад 23 жніўня 1832 г. — чарговым праграмным дакуменце — яно ўжо не 
абмяжоўвалася выключна культурна-прапагандысцкімі мэтамі. У ёй пісалася, 
што ТЛРЗ мае на мэце: займацца лёсам нешчаслівых эмігрантаў аблягчаць на- 
шай моладзі неабходнае вывучэнне навук і мастацтваў, а таксама рыхтавацца 
даўсіх зменаў, якія маглі б адбыццаў палітычным свеце [148, к. 28].

Падобныя па-рознаму інтэрпрэтаваліся сучаснікамі. Напрыклад, Ю. Заліў- 
скі наконт мэтаў ТЛРЗ сцвярджаў наступнае: ... пры выпадку калі б забраныя 
польскія правінцыі якім-небудзь спосабам адпалі ад Расіі, утрымаць сваю ра- 
нейшую назву Вялікага Княства Літоўскага і не даць раздзяліцца на якія- 
небудзь іншыя часткі, г. зн. утрымаць народнасць Ліцвінаў [479, s. 433].

Узяўшы сваёй задачай прапаганду роднага краю, ТЛРЗ ужо на трэцім 
сваім пасяджэнні, на дзевяты дзень свайго існавання, — 19 снежня 1831 г., пры- 
няло рашэнне аб напісанні кожным з яе сяброў пэўнай часткі гісторыі паў- 
стання на тэрыторыі Беларусі, Літвы і Украіны. Напрыклад, К. Э. Вадзінскі 
ўзяў на сябе абавязак напісаць твор пад назвай Паўстанне ў Белавежскай 
пушчы, Л. Замбрыцкі — Паўстанне Віленскага і Троцкага паветаў, 1. Ля- 
левель — Уплыў літоўскага паўстпання на дзейнасць Нацыянальнага Урада 

/ Галоўнакамандуючага і г. д. На гэтым пасяджэнні сябрамі таварыства было 
вырашана напісаць 18 твораў падобнага кшталту [148, к. 36-38]. ТЛРЗ некалькі 
разоў звярталася да землякоў наконт супрацоўніцтва з ім у напісанні ўспамінаў 
пра паўстанне. Ужо 20 лютага 1832 г. адозва да ўраджэнцаў беларуска-літоўскіх 
губерняў у Безансоне заклікала ўсіх Ліцвінаў да ўзбагачэння яго матэрыялаў, 
якія тычацца Паўстання Літвы, новымі ўспамінамі, якія, напэўна, не адзін 
з нас напісаў [148, s. 68], А. Міцкевіч напрыканцы 1832 г. ад імя ўсяго тавары- 
ства звяртаўся да землякоў з адозвай аб напісанні і прысланні яму ўспамінаў 
з часоў паўстання, а таксама падаваў ад сябе некаторыя агульныя прынцыпы 
напісання такога роду твораў [383],

На пасяджэнні 1 красавіка 1832 г. была створана спецыяльная камісія, якая 
павінна была заняцца рэдагаваннем прысланых таварыству прац [148, к. 102]. 
Тэрмін напісання твораў і падачы іх таварыству, паводле прапановы старшыні, 
кожны з аўтараў абіраў сабе сам. Але варта адзначыць, што матэрыялы прыбыва- 
лі са значным спазненнем у адносінах да абранага тэрміну. Некаторыя творы, 
падача якіх была абяцана на вясну 1832 г„ прыбылі толькі ўвосень 1832 г. [148].

Пачаткова ў ТЛРЗ пераважалі намеры выдання сабраных матэрыялаў у аўтар- 
скай версіі. Але пазней, паводле ініцыятывы Фелікса Уратноўскага, было пры- 
нята рашэнне пра выкарыстанне іх для напісання гісторыі паўстання на тэры- 
торыях Беларусі, Літвы і Украіны. Адначасова вялася дыскусія пра магчымасць 
перакладу будучага твору на іншыя еўрапейскія мовы [148, к. 122, 123, 141].

Рэалізаваць свае намеры і напісаць гісторыю паўстання ў беларуска-літоў- 
скіх губернях Ф. Уратноўскаму не ўдалося. У выніку збегу розных акалічнасцяў 
ён быў вымушаны апублікаваць успаміны ў версіі, набліжанай да аўтарскай. 
У студзені 1833 г. у эміграцыйнай прэсе з’явілася інфармацыя пра хуткае вы- 
данне ўспамінаў. 25 лютага пабачыў свет першы сшытак, другі — у сакавіку, 
атрэці выйшаў толькі ў траўні 1833 г. [215, s. 173],

Навукова-прапагандысцкі кірунак быў галоўным, але не адзіным у дзейнасці 
ТЛРЗ. Ведаючы цяжкі стан ўраджэнцаў беларуска-літоўскіх губерняў у эмігра- 
цыі, таварыства рабіла спробы паляпшэння іх долі. У лісце ад 10 лютага 1832 г. 
да сваіх пазнейшых сяброў Міхала Падчашынскага і Канстанціна Залескага ў га- 
радах Мэтц і Страсбург ТЛРЗ разважала над зручнасцямі і нязручнасцямі ў па- 
сяленні эмігрантаў у калоніях Францыі [148, к. 47-61].

Значным крокам наперад у паляпшэнні матэрыяльнага стану ўраджэнцаў 
беларуска-літоўскіх губерняў у Францыі стала заснаванне Літоўскага Вайско- 
вага Камітэта (ЛВК). У яго склад уваходзілі былыя камандзіры паўстанцкіх 
атрадаў, якія дзейнічалі ў Літве, Беларусі і Украіне. Галоўнай мэтай дзейнасці 
павінна было стаць пацвярджэнне вайсковых чыноў ліцвінаў і русінаў, атрыма- 
ных імі ў час паўстання, але не прызнаных французскім урадам [148, к. 72]. Такімі 
дзеяннямі таварыства імкнулася павысіць грашовую дапамогу, якая выплачвалася 
французкімі ўладамі ў залежнасці ад вышыні чына. Часам нават гэтых грошай 

афіцэрам не хапала на аплату найбольш пільных патрэбаў. Большасці эмігрантаў 
з беларуска-літоўскіх губерняў дапамога аказвалася як для падафіцэраў і падха- 
ружых — 22 франкі на месяц [265, s. 498]. Гэта выклікала жаданне атрымаць 
пацвярджэнні сваіх чыноў, у чым і павінна было дапамагаць ТЛРЗ.

Праект заснавання ЛВК быў абмеркаваны на пасяджэнні 27 лютага 1832 г., 
а напісанне яго статута даверана Я. Янушкевічу. 18 сакавіка 1832 г. адбылося пер- 
шае пасяджэнне камітэта, на якім яго старшынёй быў абраны А. Працішэўскі. 
Яго мэтай прызнана жаданне дапамогі сваім землякам, якія шукаюць прытулку 
ў Францыі..., выданне афіцыйных пасведчанняў і прызнанне чыноў атрыманых 
у рэвалюйыі 1831 г., тымусім, якія немаюць ніякіх доказаў нагэта і будуць па 
іх звяртацца ў Камітэт [20, с. 123-137; 148, к. 78; 422, t. 2, s. 482].

Пасля заснавання ЛВК сюда пачалі даходзіць лісты ад эмігрантаў з бела- 
руска-літоўскіх губерняў, якія жылі ў французскай правінцыі. Для прызнан- 
ня чына было дастаткова пасведчання асобаў, якія падчас паўстання ў Літве 
знаходзіліся сярод яго кіраўніцтва. Як правіла, падобныя прашэнні разглядаліся 
камітэтам у станоўчы бок [160, к. 15; 163. к. 423],

У справе чыноў ТЛРЗ завязала кантакты з апошнім старшынёй Нацыя- 
нальнага ўрада А. Чартарыскім, які ўпаўнаважыў генерала Яна Умінскага да 
ўрэгулявання гэтай справы. Менавіта з ім ТЛРЗ кантактавала наконт усіх звя- 
заных з чынамі пытанняў і з яго дапамогай імкнулася зацвердзіць чыны ўра- 
джэнцаў беларуска-літоўскіх губерняў. Ген. Умінскі прыхільна ставіўся да 
дзейнасці ТЛРЗ, абяцаючы дэлегацыі, высланай да яго, сваю поўную дапамогу. 
Ён нават выказаў жаданне ўступіць у склад таварыства [148, к. 46],

Апрача ўрэгулявання спраў вайсковых чыноў ТЛРЗ актыўна займалася по- 
шукам магчымасцяў для маладых эмігрантаў з беларуска-літоўскіх губерняў 
распачаць вучобу ці працягнуць яе ў Францыі. Да такой дзейнасці на карысць 
акадэмікаў таварыства пабуджалася самімі эмігрантамі. Напрыклад, 7 сакавіка 
1832 г. таварыству быў дасланы ліст ад некалькіх ураджэнцаў беларуска-лі- 
тоўскіх губерняў, якія ў той час знаходзіліся ў Страсбургу і выказвалі сваю дум- 
ку наконт іх імкненняў у эміграцыі. Адзін з пунктаў гэтага ліста заклікаў сяброў 
Таварыства звярнуць асаблівую ўвагу на лёс былых студэнтаў і паклапаціцца, 
каб эліта айчыннаіі моладзі не гінула марна, дамагчыся праз свае ўплывы даз- 
волу заканчэння навучання ў французскіх універсітэтах ці памяшчэння ў Па- 
літэхнічнай школе, дзе яны маглі б быць выхаваны добрымі і карыснымі для 
радзімы афіцэрамі і грамадзянамі [150, к. 11-12],

Дзейнічаючы ў гэтым накірунку, ТЛРЗ намагалася рэалізаваць некалькі Ma
lay Па-першае, яно імкнулася выкарыстаць магчымасці атрымання ўраджэнцамі 
беларуска-літоўскіх губерняў адукацыі ў лепшых навучальных установах Еўро- 
пы, што было амаль недаступна для іх землякоў, якія засталіся на радзіме. Таму 
як галоўнай мэтай усіх эмігрантаў было вяртанне на радзіму і аднаўленне яе 
незалежнасці, то набытыя ў час эміграцыі веды павінны былі выкарыстоўвацца 

ў час будучай барацьбы. Іншымі словамі, ТЛРЗ імкнулася да павелічэння патэн- 
цыялу ўдзельнікаў нацыянальна-вызваленчай барацьбы, што ў перспектыве азна- 
чала павышэннс шанцаў на перамогу ў ёй. У сваім праскце рэарганізацыі ТЛРЗ 
I. Дамейка пра карысць навучання ў Францыі пісаў наступнае: У нас mym ёсць 
свабода друку, дастаткова часу, сканцэнтраванне рук / сіл столькіх прыдат- 
ных і адукаваных Эмігрантаў кожны з якіхужо падаў доказы энтузіязму і са- 
маахвяравання для Польшчы, мы жывем сярод мільёнаў кніг, для нас адчынены 
ўсе слаўныя і знакамітыя школы і ўстановы. Было б марнатраўствам гэтыя 
скарбы... не выкарыстоўваць [148, к. 148; 424, s. 73].

Па-другое, вучоба эмігрантаў у навучальных установах палепшыла б іх ма- 
тэрыяльную сітуацыю і сацыяльны прэстыж [гл. раздзел 2.2], Таму адукацыя 
была прыцягальнай для эмігрантаў з беларуска-літоўскіх губерняў, і ТЛРЗ не 
магло не звярнуць на гэта ўвагу.

Асобнае месца ў гісторыі ТЛРЗ займаюць яго адносіны з выхадцамі з Ка- 
ралеўства Польскага, т. зв. караняжамі (пол. — Koroniarze), якія мелі неадназ- 
начны характар.

Амаль з самага пачатку заснавання да ТЛРЗ даходзілі звесткі пра супярэчнас- 
ці ў эміграцыі паміж ураджэнцамі зямель былога ВКЛ (ліцвінамі) і ўраджэнцамі 
Каралеўства Польскага. У лісце ад 20 лютага 1832 г. да палкоўніка Казіміра 
Патуліцкага, пазнейшага сябра ТЛРЗ, які ў той час жыў у Авіньёне, ТЛРЗ пісала: 
3 болем Таварыства даведалася пра крыўды, якія афіцэры з Каралеўства на- 
носяць Ліцвінам. Што ж гэта за від адрознення, якая прычына непаразумен- 
ня паміж тымі, што з аднолькавым самаахвяраваннем, аднолькавай любоўю да 
АІічыны, аднолькава мужна змагаліся за яе незалежнасць [ 148, к. 71; 208, t. 3, 
s. 38], На пасяджэнні ТЛРЗ 29 сакавіка 1832 г. К. Залескі, які пэўны час быў ка- 
рэспандэнтам ТЛРЗ у Страсбургу, даносіў, што Палякі з Кароны з недастаткова 
братэрскім сэрцам адносяі/ца даЛііівінаў [129, s. 58; 148, s. 96].

Супярэчнасці паміж былымі паўстанцамі на глебе паходжання пачаліся 
з моманту іх выезду з радзімы. Яшчэ ў Прусіі, дзе апынулася значная колькасць 
паўстанцаў, паміж ліцвінамі і караняжамі адбываліся частыя паядынкі. I. Да- 
мейка ў сваім дзённіку іх прычынай называў фаталыіы правінцыяналізм [194, 
t. l,s. 84-85],

Наяўнасць падзелу паміж жыхарамі зямсль былой Рэчы Паспалітай, што 
апынуліся ў складзе розных дзяржаваў, адзначае таксама Ф. Уратноўскі. У тво- 
ры Агульны нарыс Паўстання Літвы ён пісаў на пачатку 1833 г.: Для чаго ж 
таіць перад сабой? Сорак гадоў падзелу мелі свой вынік, браты, аддадзеныя 
пад рознае ярмо, пачыналі забывацца адныя пра другіх. Здзіўляецца палякз-над 
берагоў Варты і Віслы, чуючы родную мову над Віліяй і Невяддзю [467, s. 15].

Міхал Ходзька, ураджэнец Вілейскага пав., у далейшым — вядомы літаратар 
у эміграцыі [гл. раздзел 6], пісаў 10 сакавіка 1832 г. з Безансона да свайго стры- 
ечнага брата Леанарда Ходзькі ў Парыж: Дастаткова быць Ліцвінам, каб мець 

тысячы непрыяііеляў у нашых земляках Паляках, ці Варшавянах; я не ведаю, чаго 
гэтыя людзі хочуць ад нас, у чым мы правініліся перад імі; аднак мы не апускаем 
рук, трымаемся разам, не абражаем нікога і сябе абражаць не дазваляем. Неяк 
мы сталі адной сям ’ёй, ілёс аднаго з ’яўляецра лёсам усіх Ліцвінаў [154, к. 124],

Хаця ні з аднаго афіцыйнага дакумента ТЛРЗ не вынікае, што падобныя 
супярэчнасці сталі прычынай яго ўтварэння, але з упэўненасцю можна сцвяр- 
джаць, што менавіта яны ў значнай ступені паўплывалі на ўзнікненне ТЛРЗ. На гэта 
ўказваюць словы аднаго з сяброў ТЛРЗ Пятра Капчынскага1 (пазней — вя- 
домага хіміка), запісаныя ў яго дзённіку: Бачачы, як Варшавяне любяць свае 
ўчынкі, шануюць толькі сваю самаадданасйь, пра Літву і Валынь мала хочуць 
ведаць, мы прынялі рашэнне заснавання Літаратурнага таварыства Рускіх 
зямель... Варта паказаць, шторобяць і зрабілі тыя, што... ўзнялі сцяг волі без 
падтрымкірэгулярнага войска [158, s. 166], Прыкладна падобны тон мае і ліст 
Ф. Уратноўскага да I. Дамейкі ад 25 красавіка 1832 г.: У Безансоне і Авіньёне 
героі саксонскаіі плошчы апанавалі ўсё, павыбіралі рады з сябе, падзялілі агул 
на касты ў адпаведнасці з гадамі службы, маладых узялі пад строгі нагляд, 
загадалі здымаць шапкі на вуліцах, тых, хто ўпіраўся, пачапі судзіць і ка- 
раііь. Натуральна, што нашыя ліі]віны. хаця і пераважалі лічбай, але альбо 
без намінацый, альбо нізкіх чыноў, цярпелі найбольш. Усё больш шматлікія 
і вартыя плачу скаргі прыходзілі ў Парыж. Гэта дало першую нагоду засна- 
вання Літоўскага таварыства ў згодзе і дамове з цэнтральным [Польскім 
Нацыянальным — аўт. ] камітэтам, таму як частка тых жа самых сябраў 
уваходзіць у склад абодвух гэтых згуртаванняў. Аднак, ад гэтага пачаліся но- 
выя сваркі. Крыкачы адразу пачалі крычаііь пра адкол і нават публічна забара- 
няць Ліцвінам імя Палякаў [394].

Можна назваць некалькі прычын супярэчнасцяў на глебе паходжання па- 
між прадстаўнікамі розных частак былой Рэчы Паспалітай. Само ТЛРЗ звяр- 
тала ўвагу на гэтае пытанне і шукала адказ на яго. На пасяджэнні 24 траўня 
1832 г. Я. Янушкевіч, які незадоўга да таго вярнуўся з паездкі ў калоніі ў Лю- 
нэль і Авіньён, выказаў меркаванне, што гэтыя непаразуменні не з’яўляюцца 
вынікам выключна эміграцыйных спрэчак. Ён бачыў прычыну ў пазіцыі прад- 
стаўнікоў арыстакратыі (арыстакратычнага лагера), якая, на яго думку, адроз- 
ніла інтарэсы Літвы і нават сёння, як здаецца, падтрымлівае гэтую справу. 
3 гэтай нагоды Янушкевіч апасаўся, што ліцвіны могуць правесці ў эміграцыі 
больш часу, чым караняжы [129, s. 58; 148, k. 119], А. Глушневіч на гэтым жа 
пасяджэнні абвінаваціў генерала Ю. Бэма ў падтрыманні супярэчнасцяў паміж 
эмігрантамі, а галоўнай іх прычынай назваў вайсковыя чыны, ад якіх, на яго думку, 
былыя паўстанцы павінны былі адмовіцца для дасягнення ўсеагульнай роўнасці 
і згоды [148, s. 119]. 1 адно, і другое меркаванне мелі пад сабой падставы.

1 П. Капчынскі не належаў да заснавальнікаў ТЛРЗ, ён быў прыняты ў яго склад праз два 
месяцы пасля яго заснавання - 12 лютага 1832 г. [BN. - Rkps 11.7871. - К. 64],

Пра слушнасць меркавання Я. Янушкевіча наконт каранёў супярэчнасцяў 
паміж паўстанцамі гаворыць частая крытыка эмігрантамі з беларуска-літоўскіх 
губерняў варшаўскага ўрада і польскага рэгулярнага войска. Як правіла, яна гу- 
чала на публічных мерапрысмствах. На ўрачыстым пасяджэнні ТЛРЗ 25 сакаві- 
ка 1832 г. У. Плятэр моцна крытыкаваў дыктатара паўстання Юзафа Хлапіцка- 
га: Дыктатар, імправізаваны жаўнер у Варшаве, вёў закулісныя перамовы 
замест таго, каб дзешіічаць, шукаў канчапіковага поспеху ў дыплсшатыі, 
замест таго, каб дамагчыся яго лязом шаблі. Ён асуджаў таксама дзейнасць 
кіраўніцтва польскіх рэгулярных войскаў на беларуска-літоўскіх землях за 
тое, што ...іх прысутнасць прывяла толькі да звужэння паўстання без яго 
ўзмацнення [316, р. 43, 44].

Сябра ТЛРЗ Міхал Падчашынскі ў адным са сваіх лістоў пісаў: ...усеўрады 
ў Варшаве грэбавалі Літвой, ашуканыя ці нейкімі пачуццямі Мазавейкага па- 
трыятызму, ці палітычнымі поглядамі іншых краін [150, к. 4],

Падобныя словы прагучалі крыху пазней з вуснаў К. Залескага. На 
пасяджэнні 12 лістапада 1832 г. ён не толькі абвінаваціў камандаванне 
польскага рэгулярнага войска ў няўмелым кіраўніцтве, але нават саму яго 
прысутнасць на беларуска-літоўскіх землях назваў галоўнай прычынай па- 
ражэння паўстання на гэтых тэрыторыях: Сумны вопыт пераканаў, што калі 
і дзе-небудзь рэгулярнае войска паказалася і сутыкнулася з паўстанііамі, 
паўсюль сапраўдная рэвалюцыйная справа згасла, а паўстанцам забараня- 
лася дзейнічаць і нішчыліся іх моцныя намаганні па падаўленні і выгнанні 
захопнійкіх ворагаў... Мы пацярпелі паражэнне не з-за нас саміх, але з-заўплы- 
ву тых, у кім мы павінны былі знайсці сапраудную дапамогу і вызваленне [148, 
s. 168; 171, s. 154-155],

Падобная крытыка гучала не толькі ў сталіцы Францыі, але і ў правінцыі. 
У некаторых выпадках ураджэнцы беларуска-літоўскіх губерняў сваю барацьбу 
выстаўлялі як найлепшы прыклад мужнасці і самаадданасці радзіме. На адным 
са сходаў калоніі ў г. Безансон Караль Гяцэвіч, эмігрант з Вількамірскага пав. 
[167, t. 2, s. 71], абвінаваціў ураджэнцаў Каралеўства Польскага ў зайздрасці да 
ліцвінаў і выставіў іх галоўнымі віноўнікамі паражэння паўстання ў землях бы- 
лога ВКЛ. Ён казаў: ...пакуль ліпюўскія паўстанцы самі вялі вайну з Маскалямі, 
з кулакамі ці каламі ў руцэ яны былі здольны здабыць сабе зброю ад Маскалёў, 
білі іх паўсюль і нават дастаткова значны атрад выгналі ў Прусію, што бача- 
чы, Палякі, нібыта дзеля помсты за маскоўскую знявагу і пакарання гераічнай 
Літвы, выслалі ў Літву сваё войска, каб раззброійь мужнае паўстанне яе 
сыноў, і чаго Масква не змагла дамагчыся ў Літве, у тым Палякі дапамаглі ёй 
[422, t. 1, s. 107], Геранім Кайсевіч, ураджэнец Аўгустоўскага ваяводства, землі 
якога часткова ўваходзілі ў склад ВКЛ [208, t. 2, s. 238], у адным са сваіх вершаў 
сцвярджаў: Калі брат Лях ад гарматы засланяўся гарматай / Ліцвін цела 
і косткі выстаўляў супраць ядраў [471, s. 26],

Захаванню і нават павелічэнню напружанасці паміж ураджэнцамі зямель 
былога ВКЛ і Каралеўсва Польскага спрыялі моцныя супярэчнасці, звязаныя 
з вайсковымі чынамі. Караняжы не прызнавалі ліцвінаў, якія ў псраважнай 
большасці не служылі да паўстання ў рэгулярным войску і ўдзельнічалі ў ім 
у якасці апалчэнцаў, годнымі тых вайсковых чыноў, якімі яны карысталіся ці 
імкнуліся карыстацца ў эміграцыі. Утварэнне Літоўскага Вайсковага Камітэта 
яны таксама ўспрынялі негатыўна. Як пісаў Л. Гадон, знайшліся такія былыя 
польскія афіцэры, што, пабуджаныя нейкай зайздрасцю, супраціўляліся гэта- 
му і агітавалі, каб чыны, нададзеныя Літоўскім Камітэтам, не прызнаваліся 
[208, t. 3, s. 42], Сярод гэтых былых афіцэраў знаходзіліся таксама і ўраджэнцы 
зямель былога ВКЛ. На пасяджэнні ТЛРЗ 13 траўня 1832 г. палкоўнік Міхал 
Яцкоўскі, ураджэнец Вільні, удзельнік напалеонаўскіх войнаў [167, t. 2, s. 184], 
негатыўна выказаўся пра дзейнасць камітэта і пра некаторых, што неналежна 
ісвавольна надаюць сабе вайсковыя чыны [ 148, k. 113]. К. Залескі ў лісце да ТЛРЗ 
са Страсбурга ад 6 сакавіка 1832 г. пісаў, што не ўсе ліцвіны, якія праязджалі 
праз гэты горад, падтрымлівалі таварыства ў справе вайсковых чыноў і асуджалі 
намаганні паіівердзіць чыны і спосаб іхразгляду і прызнання [ 150, к. 9].

У пачатковы перыяд эміграцыі выпадкі, калі старэйшыя (ці старыя) вай- 
скоўцы, якія на момант пачатку паўстання ўжо знаходзіліся ў складзс рэгулярнага 
войска, адносіліся са знявагай да непрафесійных жаўнераў, у калоніях адбываліся 
нярэдка. Прычым сярод старых вайскоўцаў былі не толькі вышэйшыя чыны, але 
і ніжэйшыя. У калоніі ў Буржы група старых вайскоўцаў складалася псраважна 
з падхаружых і падафіцэраў, а на чале іх стаяў паручнік Канстанцін Траскоўскі 
(ураджэнец г. Брэста Гродзенскай губ.). Варта заўважыць, што гэтая група за- 
ставалася ў калоніі ў колькаснай меншасці. Большасць былых прафесійных вай- 
скоўцаў, якія там жылі, спагадліва ставілася да апалчэнцаў, якія ўдзельнічалі 
ў паўстанні, імкнуліся перадаць ім свас всды [133, s. 152-153], У калоніі ў Бе- 
зансоне адбыўся падзел на старых і маладых вайскоўцаў. Старыя заставаліся 
прыхільнікамі ген. Ю. Бэма, маладыя — I. Лялевеля і ПНК. Да групы маладых 
Юзаф Патрыкоўскі адносіў маладых афіцэраў з паўстання, студэнтаў падха- 
ружых і ўсіх людзей розуму і навук [422, t. 1, s. 106-107],

Ужо сам факт заснавання ТЛРЗ многімі караняжамі быў успрыняты як 
праява літоўскага сепаратызму. Пасля свайго вяртання з Авіньёна і Люнэль 
Я. Янушкевіч даносіў таварыству, што знайшоў там наракаючых наўтварэнне 
Таварыства Літоўскага / Рускіх Зямель, якое складаецца з арыстакратаў і мае 
мэты, супрацьлеглыя духу часу [148, к. 116], Тое ж вынікала з ліста да ТЛРЗ 
з Авіньёна, прачытанага на пасяджэнні 4 сакавіка 1832 г.: Некаторыя, як зда- 
ецца, у ім [ТЛРЗ — аўт.] бачаць нейкі від адрознення ад галоўнага для ўсіх 
Палякаў і агульнага інтарэсу [148, к. 79],

Гэтыя абвінавачанні ў сепаратызме супярэчылі галоўнаму дакументу 
ТЛРЗ. У іх няма ніводнай згадкі пра сепаратызм, пра аддзяленне ліцвінаў 

ад караняжаў і да т. п. Наадварот, усе публічныя выступленні таварыства 
сведчаць пра імкнснне да сумеснай дзейнасці для аднаўлення агульнай ай- 
чыны — Рэчы Паспалітай Абодвух Народаў. Найбольш яскравым прыкладам 
такой пазіцыі могуць паслужыць матэрыялы публічнага сйяткавання першай 
гадавіны паўстання ў землях былога ВКЛ 25 сакавіка 1832 г. Гэтае святкаван- 
не было самым вядомым публічным выступленнем ТЛРЗ. У прамовах кож- 
нага з выступоўцаў гучалі словы, якія сведчаць пра імкненне да сумеснай 
дзейнасці. Прыкладам узорнага братэрскага злучэння народаў выстаўляліся 
Крэўская і Люблінская ўніі [316],

Падобны тон мела адозва ТЛРЗ да землякоў ад 20 жніўня 1832 г.: Ліцвіны 
і Русіны заснавалі Таварыства Літоўскае, каб абвясціць свету, што Русь 
і Літва падзяляюць лёс Польшчы, што Літва і Русь з ’яўляюцца Польшчай [407, 
s. 15], Яшчэ не раз падобныя словы сустракаюцца ў іншых дакументах тава- 
рыства. У дасланым яму лісце з Авіньёна пісалася: Ліцвіны... не пераста- 
лі быць братамі Палякаў, не забылі пра самыя шчыльныя сувязі гэтых двух 
братэрскіх народаў [150, к. 7]. М. Падчашынскі ў лісце да ТЛРЗ пісаў: Няма 
Літвы без Польшчы і Полыйчы без Літвы [150, к. 4], Міхал Лісецкі, высланы 
ад ТЛРЗ у Безансон, пераконваў мясцовых эмігранаў, што польскі нацыянальны 
інтарэс стаіць на першым планеўЛіцвінаў і Русінаў [148, к. 109],

Каб канчаткова пазбавіцца абвінавачанняў у літоўскім сепаратызме, на 
пасяджэнні 13 жніўня 1832 г. было прапанавана замяніць назву аб’яднання на 
Таварыства Польскае. Супраць гэтага выступіў новапрыняты на папярэднім 
пасяджэнні (6 жніўня) Станіслаў Ворцэль, які сказаў, што быў бы рады ба- 
чыць як мага даўжэйшае існаванне Таварыства з яго цяперашняй назвай, каб 
усялякімі спосабамі паведамляць Еўропе пра нашую старажытную гісторыю, 
працы і апошняе паўстанне [148, к. 136; 371, s. 72],

Таксама ідэю адзінства ўсіх зямель былой Рэчы Паспалітай выражала сім- 
воліка таварыства. На яго віньетцы на псршым планс была змяшчана Пагоня, 
над якой — Белы Арол, а пад стапамі яго знаходзіліся харугвы з гербамі за- 
браных зямель: Белай Русі, Чорнай Русі, Княства Смаленскага, Жмудзі, Чыр- 
вонай Русі, Валыні, Падолля і Украіны. Гэта ўсё сімвалізавала як еднасць усіх 
зямель адзінай дзяржавы, так і іх гістарычныя своеасаблівасці [405, s. 208]. 
На пячатцы ТЛРЗ былі прадстаўлены Пагоня і Белы Арол, а над імі 8 зорак, якія 
з'яўляліся сімвалам 8 згаданых частак Рэчы Паспалітай.

Падобная пазіцыя ТЛРЗ давала пэўны плён. Караль Баркоўскі, ураджэнец 
Валыні, які ніколі нс быў сябрам Таварыства, адзначаў у сваіх успамінах: Та- 
варыства Літоўскае і Рускіх Зямель выклікала адвечную салідарнасць, якая 
заўжды яднала Палякаў, Ліцвінаў і Русінаў каб і гэтыя апошнія прымалі ўдзел 
у барацьбе, якая пачынаецца дзеля справы супольнай Айчыны — Польшчы г/э- 
лай, вольнай, незалежнай [171, s. 13].

Для больш шырокай прапаганды сваіх ідэй, а таксама для атрымання матэ- 
рыяльнага прыбытку ТЛРЗ вырашыла адбіць медаль у памяць пра паўстаннс 
ў Літве ірускіх землях. Ен прадстаўляў атлета, які разрываў ланцугі, што абазна- 
чала Рэч Паспалітую, якая вызваляецца, з другога боку знаходзіліся гербы ВКЛ 
і Каралеўства Польскага ў атачэнні паўстанцкай сімволікі. 3 25 лістапада 1832 г. 
выбіццём медаля займаўся Ю. Славацкі, і ў пач. 1833 г. яму ўдалося рэалізаваць 
гэты праект, нягледзячы на шматлікія перашкоды. Аднак ніякага прыбытку гэтая 
аперацыя не прынесла. Медаль быў адбіты са значным спазненнем і нават не 
ўсе падпісчыкі яго атрымалі. Замест паляпшэння матэрыяльнага стану акцыя 
запатрабавала дадатковых выдаткаў. Яшчэ ў 1836 г. да сяброў ТЛРЗ прыходзілі 
лісты з просьбай даслаць аплачаныя некалькі гадоў таму медалі [155; 271].

3 цягам часу дзейнасць таварыства запавольвалася. 3 10 снежня 1831 г. да 
7 ліпеня 1833 г., калі адбыўся апошні сход, ТЛРЗ правяло 60 пасяджэнняў. Палова 
з іх (30) прыпала на першыя паўгода яго існавання. За наступныя паўгода (да 
10 снежня 1832 г.) адбылося 20 пасяджэнняў, а ў апошняе паўгоддзе — з 15 сту- 
дзеня да 7 ліпеня 1833 г. — 10. 3 лета 1832 г. таварыства ўсё больш хілілася да 
заняпаду. У канцы 1832 г. адбываліся спробы асобных эмігрантаў выйсці з яго.

На 42-м пасяджэнні 17 верасня 1832 г. I. Дамейка ўнес праект падзелу пра- 
цы на 2 аддзелы (секцыі):

• аддзел гістарычных і адміністрацыйных навук, а таксама літаратуры 
і мастацтва, да якога павінны былі адносіцца Права, Адміністрацыя, 
Палітыка, Гісторыя, Навука гандлю, Паэзія і прыгожыя мастацтвы',

• аддзел навук вайсковых, натуральных і тэхнічных, які павінен быў ахапіць 
Ваенную навуку, Матэматыку, Навуку прыродазнаўства, Механіку, Агра- 
номію, Тэхналогію, Архітэктуру і да т. п.
На думку I. Дамейкі, такі падзел мог надаць Таварыству свежую энергію 

і прыцягнуць у яго новых сяброў. Пасяджэнні аддзелаў павінны былі адбывац- 
ца два разы на месяц, а на трэці раз — агульнае пасяджэнне ўсяго таварыства. 
Праект быў адзінагалосна прыняты на гэтым жа сходзе [148, к. 146-161].

Нягледзячы на аптымістычную ацэнку I. Дамейкі на агульным справаз- 
дачным за год пасяджэнні ТЛРЗ 10 снежня 1832 г. [гл.: 148, к. 191-195; 463, 
к. 564-566], хутка выявіліся негатыўныя моманты падобнага падзелу. 1 лютага 
1833 г. Г. Кайсевіч і Ф. Шэмёт раскрытыкавалі падзел. На думку Г. Кайсевіча, 
ён выклікаў разрыў кантактаў паміж сябрамі, што ў сваю чаргу прывяло да 
адзервянення таварыства [148, к. 197-198], На гэтым жа пасяджэнні К. Залескі 
выказаў прапанову аб ліквідацыі падзелу, і на наступным сходзе 1 сакавіка 1833 г. 
ён быў спынены на неабмежаваны час [148, к. 199-200],

Яшчэ адной спробай выйсця з крызісу стала прапанова К. Залескага, зро- 
бленая на пасяджэнні 12 лістапада 1832 г. Паводле яго жадання, Ц. Плятэр 
склікаў надзвычайнае пасяджэнне, на якім Залескі прапанаваў унясенне іншых 

зменаў у арганізацыю ТЛРЗ: стварэнне асобнага (апрача ўжо існуючых на той 
момант двух аддзелаў) палітычнага аддзела для сувязяў упалітычных мэтах 
з Ліцвінамі, што знаходзяцйа ў калоніях. Як слушна адзначае А. Новак, пра- 
панова Залескага фактычна была накіравана на стварэнне літоўскай палітыч- 
най партыі [405, s. 213]. Аднак большасць прысутных на гэтым сходзе сяброў 
не падтрымала яго. Толькі Ксаверы Аранскі, Леан Працлаўскі і Л. Ходзька 
выказаліся за больш дакладны разгляд гэтай прапановы [148, к. 167-171; 
171, s. 154-157]. Тым не менш нават сама пастаноўка такога пытання сведчыла 
пра існаванне нявырашанай праблемы палітычнага прадстаўніцтва ў эміграцыі 
ўраджэнцаў Беларусі і Літвы.

Унесеная 12 лістапада 1832 г. прапанова Залескага была не першым вы- 
казваннем пра патрэбу палітычнай дзейнасці ТЛРЗ. Упершыню падобныя словы 
прагучалі з вуснаў Залескага яшчэ 29 сакавіка. Яго тады падтрымаў Ф. Шэ- 
мёт, які сказаў: ... я заўжды хацеў каб [Таварыства — аўт. ] мела палітычныя 
мэты... ія перакананы, што палітычная дзейнасць прынясе найбольш карысці 
Ліцвінам [148, к. 97]. Хаця 12 лістапада Залескі не атрымаў падтрымкі, ён не 
спыніў імкненні надаць таварыству больш палітычны характар. У далейшым 
на пасяджэннях гэты актывіст падымаў пытаннс пра ўдзел таварыства ў палітыч- 
ным жыцці эміграцыі, але таксама беспаспяхова [148, к. 199],

Сярод фактараў, якія паспрыялі запавольванню дзейнасці ТЛРЗ, варта так- 
сама адзначыць і часам негатыўныя адносіны эмігрантаў да яго кіраўніка — Цэ- 
зара Плятэра і яго брата Уладзіслава. Напрыклад, П. Капчынскі піша пра яго 
ў сваім дзённіку 23 лютага 1832 г.: ...я зразумеў што Цэзар Плятэр сапраўды 
салонны, гэта значыць павярхоўны, цёмны чалавек [158, s. 176], I яшчэ запіс 
ад 2 сакавіка 1832 г.: Прызнаюся, я немаю вялікай ахвоты хадзіць у Літоўска- 
Рускае таварыства, бо пасяджэнні адбываюііца ў Плятэраў, якія абодва — 
плоскія галовы, а апрача гэтага панічы фанабэрацйа, бо з ’яўляюцца графамі, 
і таму не бываюць на народных пасяджэннях [ 158, s. 181].

Апошні з вядомых пратаколаў ТЛРЗ датуецца 7 ліпеня 1833 г. Галоўнай 
тэмай дыскусіі была адозва генерала Ю. Бэма да эмігрантаў, у якой у асобнай 
частцы ён заклікаў літоўскую моладзь у Легіён, які павінен быў дзейнічаць 
у Партугаліі [148, к. 214-216]. Апошняс публічнае выступлснне ТЛРЗ — гэта 
яго адкрыты ліст ад 14 верасня 1833 г. наконт выхавання моладзі ў эміграцыі. 
Таварыства заклікала дасылаць яму спісы эмігрантаў, якія жадалі працягваць 
навучанне ў французскіх навучальных установах [ 150, к. 31 ].

ТЛРЗ, не справіўшыся з глыбокім унутраным крызісам, заняпала. Кожны 
ўнесены ў таварыства праскт выклікаў ажыўленыя дыскусіі, якія часта не пры- 
водзілі да якой-небудзь актыўнай дзейнасці. Апрача таго, ТЛРЗ не вытрыма- 
ла канкурэнцыі з іншымі эміграцыйнымі арганізацыямі. Кожная з галін яго 
дзейнасці з другой паловы 1832 г. пераймалася іншымі таварыствамі. Так, напры- 
клад, справай размяшчэння эмігрантаў у французскіх навучальных установах па- 

чало займацца Таварыства Навуковай Дапамогі, справамі літаратуры і гісторыі — 
Літаратурнае (у далейшым — Гісторыка-Літаратурнае) Таварыства і г. д. [405, 
к. 217]. Ва ўмовах усё большай спецыялізацыі эміграцыйных арганізацый і вы- 
разнай палярызацыі палітычных поглядаў ТЛРЗ страціла сваю актуальнасць.

Нягледзячы на тое, што ў 1833 г. ТЛРЗ спыніла сваю дзейнасць, некато- 
рыя закладзеныя ім традыцыі працягвалі існаваць яшчэ пэўны час. Адной з іх 
была праца над выданнем дзённікаў пра паўстанне на землях Беларусі, Літвы 
і Украіны, чым займаўся Фелікс Уратноўскі. На працягу 30-х гг. ён выдаў ма- 
тэрыялы, якія былі сабраны ў 1832-1833 гг., аўтарамі якіх сярод іншых былі 
Ануфрый Яцэвіч, Маўрыцый Прозар. Ігнат Клюкоўскі', Казімір Руткоўскі, 
Вінцэнт Барткевіч, 1. Клімашэўскі [467; 468; 471]. Неапублікаваныя матэрыя- 
лы былі выдадзены ў 40-х гг. XIX ст. Каралем Бранікоўскім у 4-томным збо- 
ры Польскія ўспаміны. У ім выйшлі мемуары Андрэя Прыалгоўскага, Міхала 
Яцкоўскага, Юзафа Зянковіча, Міхала Лісецкага, Юзафа Пятра Шчапінскага, 
Аляксандра Есьмана, Аляксандра Бурбы, Канстанціна Парчэўскага, Аўгуста 
Хомскага, Караля Яўтака [173]. У 1875 г. Ф. Уратноўскі здзейсніў перавыданне 
сабраных Таварыстам Літоўскім мемуараў і надрукаваных ім у 30-х гг. [466],

Сярод традыцый, якія засталіся пасля ТЛРЗ, можна назваць святкаваннс 
гадавіны паўстання ў землях былога ВКЛ. Яшчэ ў 1832 г. гэтае святкаванне вый- 
шла па-за межы Парыжа. 29 сакавіка ў Безансоне ў касцёле Святой Магдалены 
адбылося набажэнства ў памяць паўстання на літоўска-беларускіх землях, на 
якім прысутнічалі амаль усе Ліцвіны і Русіны, а таксама і дастаткова значная 
колькасць Караняжаў суправаджала іху гэтым святкаванні [422, t. 1, s. 105],

У 1833 г. святкаванне ў Парыжы было больш сціплым, чым за год да гэ- 
тага, але мела амаль такі ж сцэнарый. На пасяджэнні, на якім прысутнічала 
значная колькасць Англічанаў і Французаў, старшыня і некалькі іншых сяброў 
прачыталі свае прамовы і вершы [382], 3 гэтым днём звязаны невялікі скандаль- 
ны выпадак. Паводле самавольнага рашэння Ц. Плятэра, быў зменены парадак 
правядзення гэтага мерапрысмства, ухвалены за дзень да гэтага на надзвычай- 
ным сходзе. У выніку прамовы сказалі некаторыя сябры ТЛРЗ, якіх не было 
ў праграме правядзсння ўрачыстага пасяджэння (напрыклад, У. Плятэр), а не- 
каторыя з тых, чые прамовы былі падрыхтаваны для мерапрыемства, нс змаглі 
іх прачытаць. Апрача таго, прамова У. Плятэра выклікала моцную крытыку 
за супярэчнасці з мэтамі ТЛРЗ (яе тэкст не захаваўся ў матэрыялах ТЛРЗ). 
Вынікам стала рашэннс аб забароне публікавання прамоў, што прагучалі ў гэты 
дзень [148, к. 202-204].

У гэтым жа годзе святкаванне адбывалася і па-за межамі Парыжа — у асоб- 
ных эміграцыйных калоніях: Нансі, Бурж, Леўру і Шатару. У іх некаторыя

1 Успаміны I. Клюкоўскага былі выдадзены Ф. Уратноўскім толькі часткова. Працяглы час 
яны заставаліся ў рукапісе і былі надрукаваны толькі ў 2007 г. В.В. Гарбачовай [За вольнасць і веру. 
Ігнацій Клюкоўскі і яго ўспаміпы аб падзеях паўстання 1830-1831 гадоў...] 

эмігранты сказалі прамовы. прысвечаныя гэтай урачыстасці [414, s. 4], У 1834 г. 
быў прыняты новы сцэнарый святкавання. 3 гэтага часу ўрачыстасць пачы- 
нае адзначацца ў касцёлах. У тым жа годзе ўпсршыню дадзенае святкаваннс 
было перанесена на іншы дзень — 7 красавіка — з прычыны вялікага піыдня 
[150, к. 33],

У 1835 і 1836 гг. ўрачыстасць у Парыжы адбывалася ў касцёле Сэн-Жэр- 
мэн-дэ-Прэ ля труны караля Яна Казіміра. Прычым такім мерапрыемствам 
яго ўдзельнікі чарговы раз выклікалі на сябе крытыку і абвінавачанні ў пра- 
вінцыяналізме. Падобны тон мела кароткая нататка пра святкаванне, змешчаная 
ў эміграцыйнай газецс Тыднёвік Польскаіі Эміграцыі (Tygodnik Emigracji Pol- 
skiej) [148, k. 218; 447; 448]. 25 сакавіка 1835 r. пасля касцельнай імшы ліцвіны 
ў колькасці больш за 10 чал. (kilkunastu) сабраліся ў Я. Янушкевіча. На гэтым 
прыёмс са сваімі паэтычнымі імправізацыямі выступаў А. Міцксвіч [442, s. 415].

3 1838 г. урачыстасць псраносіцца на 5 траўня, як у сёмую гадавіну злуча- 
ных паўстанняў Літвы і Рускіх Зямель. Аднак, як паказвае аналіз правядзення 
мерапрыемства ў 1838 г., сцэнарый застаўся такі ж — урачыстае набажэнства 
ў касцёле Сэн-Жэрмэн-дэ-Прэ [389], У названым годзе святкаванне ўрачыстасці 
было праведзена таксама ў Нансі. 25 сакавіка там адбылася імша ля труны кара- 
ля Станіслава Ляшчынскага, пасля чаго ўдзельнікі свята сабраліся ў памяшканні 
Эзэхеля Станевіча, камандзіра паўстанцкага атрада ў 1831 г. у Жмудзі. Там былі 
сказаны прамовы адным з камандзіраў паўстанцкіх атрадаў у Цельшаўскім пав. 
У. Гадонам, ксяндзом Юзафам Малішэўскім і некалькімі іншымі эмігрантамі [390].

У 1839 г. святкаванне прайшло 25 сакавіка. Пасля традыцыйнага ранішняга 
набажэнства ля труны Яна Казіміра, увечары адбыўся ўрачысты абед, на якім 
старшынстваваў У. Гадон. Сярод іншых запрошаных прысутнічалі пэр Францыі 
Вільман і кашталян Людвік Плятэр. У некалькіх невялікіх прамовах-тостах 
славілася паўстанне ў Літве, Беларусі і Украінс, а таксама сднасць усіх частак 
былой Рэчы Паспалітай [392],

У 1840 г. таксама планавалася адзначаць дату паўстання на землях Бела- 
русі, Літвы і Польшчы 5 траўня [446], аднак нічога невядома пра правядзенне 
гэтага мерапрыемства. У далейшым эмігрантамі не праводзілася святкаванне 
гадавіны паўстання ў землях былога ВКЛ. Гэтая традыцыя згасла.

3.3. Таварыства Братэрскага Аб’яднання

Таварыства Літоўскас нс было адзіным згуртаваннем, створаным амаль 
выключна ўраджэнцамі беларуска-літоўскіх губерняў. 25 красавіка 1832 г. 
у вялікай калоніі эмігрантаў у г. Безансон, дзе апынулася значная колькасць 
паўстанцаў з зямсль былога ВКЛ, было заснавана Таварыства Братэрскага 
Аб’яднання (Towarzystwo Zjednaczenia si^ Braterskiego). Яно было створана 
ў бастыёне д’Арэн, куды камандуючым мясцовым гарнізонам генералам Шар- 

лем Марандам было запрошана каля 60 студэнтаў і падхаружых. Гэты бастыён 
служыў летняй рэзідэнцыяй генерала [422, t. 1, s. 97-98].

Заснавальнікамі таварыства выступілі сябры ТЛРЗ у Безансонс на чалс 
з маёрам Ежы Булгарынам. Іншымі яго стваральнікамі былі такія актыўныя дзся- 
чы эміграцыі, як Міхал Ходзька, Генрык Калусоўскі, Пётр Семяненка. Акт яго 
заснавання ў першы дзень быў падпісаны 126-цю асобамі. Амаль на кожным 
чарговым пасяджэнні прымаўся адзін ці некалькі новых сяброў. Агульная іх 
колькасць складала каля 142 чал. [136, к. 480-483, 493—497],

На падабенства да ТЛРЗ указвас і паходжаннс пяці яго заснавальнікаў. Трос 
з іх паходзілі з зямель Беларусі і Літвы (Г. Калусоўскі, М. Ходзька, Ю. Камен- 
скі), адзін — з Беластоцкай вобласці (П. Семяненка) і адзін — з Аўгустоўскага 
ваяводства (Е. Булгарын). Іншымі словамі, усе яны былі родам з зямель, якія 
рансй уваходзілі ў склад ВКЛ. 3 дваццаці яго псршых кіраўнікоў большасць 
нарадзілася на тэрыторыях былога ВКЛ, з Каралеўства Польскага паходзіла 
менш за чвэрць. У ТБА уваходзілі пераважна эмігранты з Беларусі і Літвы 
з ніжэйшымі вайсковымі чынамі, студэнты Віленскага ўніверсітэта. Такая 
значная перавага ўраджэнцаў з беларуска-літоўскіх губерняў стала прычы- 
най таго, што нскаторыя аўтары па-іншаму пісалі яго назву, напрыклад, Тава- 
рыства Літоўскае ў Бсзансоне (Towarzystwo Litewskie w Besan^on) (Л. Гадон) 
[208, t. 3, s. 50] ці Таварыства Братоў Ліцвінаў (Towarzystwo Braci Litwinow) 
(Ш. Канарскі) [287, s. 113]. Міхал Яцкоўскі на пасяджэнні ТЛРЗ 13 траўня 
1832 г. сказаў, што ў Безансоне Ліцвіны засноўваюць неіікае літоўскае тава- 

рыства [148, к. 113],
3 арганізацыйнага пункту глсджання гэтае таварыства складалася з двух 

родаў сяброў: сапраўдных і ганаровых. Ганаровымі сябрамі лічыліся ўсе, хто 
ўваходзіў у ТБА. 3 іх абіралася 20 чал. кіраўніцтва (Сапраўднае кола), якія 
лічыліся сапраўднымі сябрамі. Выбары адбываліся наступным чынам: кожны 
ганаровы сябра пісаў на аркушы паперы імёны трох сяброў, якія, на яго дум- 
ку, былі годныя ўвайсці ў Сапраўднае кола. Адмысловая камісія, складзсная 
з трох сяброў, якія карысталіся агульным даверам, падлічвала галасы, і 20 чал., 
якія набралі найбольш галасоў, абіраліся сапраўдным сябрамі. Старшынёй ста- 
навіўся той, хто атрымоўваў найбольш галасоў. 3 сапраўдных сяброў абіраліся 
два сакратары: адзін — для вядзення карэспандэнцыі, другі — для вядзсння 
пратаколаў пасяджэння і загадвання касаіі (калі якая-небудзь з’явішіа). Звы- 
чайны склад Сапраўднага кола павінсн быў налічваць старшыню і 9 сяброў, 
якіх праз месяц замянялі іншыя 9 чал. Сходы Сапраўднага кола павінны былі 
праходзіць штосуботу ў прысутнасці ганаровых сяброў [136, к. 485],

Першыя выбары кіраўніцтва адбыліся на другім пасяджэнні таварыства 
28 красавіка 1832 г. Старшынёй быў абраны Е. Булгарын, які атрымаў 102 
галасы. Разам з ім у Сапраўднае кола ўвайшлі Міхал Ходзька (57 галасоў), 
Юзаф Сырэвіч (41), Гснрык Калусоўскі (35), Канстанцін Губарэвіч (30), Юзаф

Каменскі (19), Юзаф Макарскі (8), Караль Гяцэвіч (7), Люцыян Каменскі (6), 
Крыспін Башчэвіч (4), Геранім Мартыноўскі (3), Пётр Сакалоўскі (3), Вільгсльм 
Лукашэвіч (2), Юльян Грос (2), Караль Тавянскі (2), Міхал Кярсноўскі (2), 
ксёндз Вайткевіч (2), Канстанцін Махвіц, Пётр Семсненка і Фелікс Ястрэмбскі 
(па 1 голасе) [136, к. 486],

ТБА мела некалькі мэтаў свайго заснавання. Па-першае, як шматразова 
падкрэслівалі яго сябры, галоўнай мэтай павінна была стаць навуковасць. 
Як казаў на другім пасяджэнні ТБА М. Ходзька, адзінаіі мэтаІі нашага та- 
варыства будзе навука. Пад гэтым разумелася, што сябры ТБА бралі на сябе 
абавязак самавыхавання і самаўдасканалення, узаемнага карыстання ведамі 
і вопытам, набытымі да і ў перыяд паўстання, а таксама, як і ў ТЛРЗ, пошуку 
матэрыялаў па гісторыі паўстання 1830-1831 гг. у Літве (землях былога ВКЛ) 
[136, к. 486,490, 517; 151, к. 6].

Навуковасць нс засталася адзінай мэтай таварыства. Яно не магло абмі- 
нуць факту цяжкага матэрыяльнага стану студэнцкай моладзі і паўстанцаў 
з ніжэйшымі вайсковымі чынамі. Таму яшчэ адной мэтай ТБА была дапа- 
мога эмігрантам у паляпшэнні матэрыяльнай сітуацыі. Гэтая мэта таксама 
падобна да адной з мэт ТЛРЗ. ТБА у лісце да Рады эмігрантаў у Безансоне 
рэкамендавала маёру Ліпскаму, якога яно мела намер выслаць у Парыж, каб ён 
пажадаў актыўна заняіціа лёсам цалкам пакінутых Урадам маладых падхару- 
жых і студэнтаў, якія павінны мець неаспрэчнае першае права наўсе пабочныя 
рэсурсы [136, к. 413], Таксама з мэтай паляпшэння лёсу студэнтаў Е. Булгарын 
14 траўня 1832 г. пісаў да ТЛРЗ, перасылаючы спіс студэнтаў і вучняў з Безан- 
сона, якія жадалі працягваць сваё навучанне ў Францыі [150, к. 18],

Наконт мэтаў ТБА сярод яго сяброў меліся таксама і іншыя погляды. На- 
прыклад, на чацвёртым пасяджэнні таварыства 4 траўня 1832 г. адзін з яго 
сяброў прапанаваў разумсць яго мэты значна шырэй. У якасці галоўнай з іх 
прапаноўвалася наступнае: дабіііііа ўзмацнення і заііверджання радзімы, 
у якасці прынцыпаў дзейнасці — бескарыслівасць і праўда, а ў якасці сродкаў — 
стараннасць і сумесная праца [136, к. 490], Г. Калусоўскі ў сваім лісце да ТБА 
ад 11 лістапада 1832 г. яго мэтамі называў згоду, адзінства, узаемную дапамогу 
і навуку [151, к. 28]. У лісце ТБА да недалёкіх ад Безансона калоній у Лён-лё- 
Саньс і Салсн, рэдактарам якога быў М. Ходзька, галоўнай мэтай таварыства 
называецца збор звестак, якія тычацца Літоўскага паўстання, звяртаючы 
асаблівую ўвагу на цяперашнія акалічнасці, на сумесныя намаганніў далейшых 
падзеях, сумесную навуку і, нарэшйе, на падтрымку братоў, якія пазбаўлены 
ўсялякіх рэсурсаў і дапамогі [ 136, к. 512],

У першы перыяд сваёй дзейнасці ТБА было шчыльна звязана з ТЛРЗ. 1х 
сувязі не абмяжоўваліся толькі заснаваннем Братэрскага Аб’яднання сябрамі 
ТЛРЗ і падабенствам іх галоўных мэтаў. ТБА працягвала ў Безансоне рэалі- 
зацыю прынцыпаў, абвсшчаных ТЛРЗ у Парыжы. Менавіта пра гэта пісаў 

- 62 -



3. Гуртаванне ўраджэнцаў беларуска-літоўскіх губерняў у эміграцыі

Е. Булгарын у вышэйзгаданым лісце да ТЛРЗ, у прыватнасці, называючы ТБА 
пэўным адгалінаваннем ТЛРЗ у Безансоне, і казаў, што іх статуты амаль ад- 
нолькавыя, [150, к. 18], Апрача гэтага, ТБА таксама мела намер святкаваць дату 
пачатку паўстання ў землях былога ВКЛ 25 сакавіка. Е. Булгарын на першым 
пасяджэнні ТБА 25 красавіка прапанаваў святкаваць штомесяц 25-ты дзень як 
напамін пра гэтую падзею і нават дзень заснавання таварыства звязваў з днём 
паўстання ў Літве [136, к. 477-480]. М. Ходзька на другім пасяджэнні ТБА 
казаў, што мы [сябры ТБА — аўт.] будзем святкаваір усе святыя дніў Літве 
ў часяе паўстання [136, к. 484],

Заснаванне ТБА было падтрымана сябрамі ТЛРЗ. I. Лялевель у сваім лісце 
да Е. Булгарына ад 22 чэрвеня 1832 г. станоўча выказваўся пра яго імкненні 
адхіліць сум ад моладзевага веку і пра карысць абраных для гэтага сродкаў [312, 
t. l,s. 64],

Як і ТЛРЗ, ТБА ад самага свайго стварэння вымушана было абараняцца ад 
абвінавачанняў у літоўскім сепаратызме і аддзяленні ад агульнай справы. Пер- 
шым, хто заклікаў сяброў ТБА, каб таварыства, створанае з Лііівінаў не аддзя- 
лялася ад Братоў Палякаў, быў эмігрант з беларуска-літоўскіх губерняў, ураджэ- 
нец Расіенскага пав. маёр Станіслаў Мацэвіч. У сваім лісце да ТБА ад 3 траўня 
1832 г. ён заклікаў: He аддзяляйце лёсу Літвы ад лёсу Польшчы [ 151, к. 5], У ад- 
казе, адрэдагаваным Фердынандам Мірскім, ТБА пісала, што яно утворана з вы- 
ключна навуковымі намерамі, мае мэтай выключна згоду, еднасць / выхаванне 
розуму... Ніхто з нас не хоча адрозніць справы Літвы і Кароны, тамуяк адно 
без другога існаваць не можа [136, к. 517; 151, к. 6], Падобным чынам гучаў 
адказ Е. Булгарына ад імя ўсяго таварыства на пытанне безансонскай Рады, ці 
з’яўлясцца гэтае таварыства правінцыйным: Гэтае таварыства не правінйыйнае 
/ нават ніколі не магло быі/ь такім. Мы б сышлі з дарогі абавязку Паляка, з дарогі 
еднасці / нашых сумесных намаганняў [ 151, k. 17, 19].

У сваім лісце да ТЛРЗ Е. Булгарын тлумачыў прычыну, паводле якой ТБА 
было заснавана ў якасці асобнай арганізацыі, а не як рэгіянальнае аддзяленне 
ТЛРЗ. На яго думку, мы [сябры ТБА — аўт.] таму далі асобную назву нашаму 
таварыству, што не хацелі даць нагоду Караняжам да болыйай непрыязні да 
нас [Ліцвінаў — аўт.], якая і так з’яўляецца вялікай [151, к. 18],

У сваёй дзейнасці ТБА выйшла за межы Безансона. На пяты дзень пасля за- 
снавання яно выслала ў суседнія эміграцыйныя калоніі ў Сален і Лён-лё-Санье 
паручніка Ксаверыя Сырэвіча з лістом, у якім заклікала да супрацоўніцтва 
і ўступлення ў таварыства. Шэсць ураджэнцаў беларуска-літоўскіх губерняў 
даслалі праз К. Сырэвіча дэкларацыю ўступлення і на шостым пасяджэнні 
былі прыняты ў яго склад [136, к. 500, 511-512, 520].

На чацвёрым сходзе ТБА 12 траўня 1832 г. К. Башчэвіч у вуснай форме, а на 
пятым (19 траўня) — у пісьмовай, прапанаваў праект падзелу навуковых прац 
таварыства на аддзелы: ваіісковасці, да якога павінна было адносіцца вывучэнне

вайсковых спраў; літаратуры, дзе павінны былі збіраццаўсе паэпіычныя плады 
(арыгіналыіыя ці перакладныя); і палітыкі, дзе павінны былі збіраццаўсе думкі 
Народаў, якія мелі дачыненне да Палякаў і іх Айчыны [136,.к. 488; 151, к. 21- 
23]. Праскт Башчэвіча хаця і быў прыняты, але не быў рэалізаваны. і падобнае 
пытанне больш не падымалася ў таварыстве.

У хуткім часе пасля свайго заснавання ТБА апынулася ў стане крызісу. 
Верагодна, прычынай гэтага стала невыразнасць яго мэтаў. Яно не выйшла 
за межы выкарыстання абстрактных паняццяў: братэрства, згода, еднасць 
і да т. п. У першы перыяд свайго існавання ТБА не прыняло ніводнай канкрэт- 
най праграмы дзейнасці ці хаця б правядзення якога-небудзь культурнага ме- 
рапрыемства. Такая нявызначанасць выклікала адыход некаторых сапраўдных 
сяброў ад выканання сваіх абавязкаў. Ужо на шостым пасяджэнні ТБА было 
вымушана звярнуць увагу некаторых сяброў на іх адсутнасць на сходах і па- 
ставіць пытанне, ці намсрваюцца яны ў далейшым выконваць узятыя на сябе 
абавязкі [136, к. 521; 151, к. 24],

Падобная нявызначаная праграма дзейнасці была ў пэўнай ступені вынікам 
адсутнасці ў ТБА фінансавых сродкаў. Таварыства яднала пераважна моладзь 
і эмігрантаў з ніжэйшымі вайсковымі чынамі, сродкам да жыцця якіх была вы- 
ключна дапамога ад французскага ўрада і ад нассльніцтва Францыі. чаго часта 
не хапала на задавальненне нават самых пільных патрэбаў. Таму фінансаванне 
дзейнасці ТБА з гэтай крыніцы было немагчымым. Нават для вядзення карэс- 
пандэнцыі таварыства заклікала афіцэраў, дапамога якім з боку ўрада была 
крыху вышэйшай, да адмысловай складкі [136, к. 526], 3 іншых паступленняў 
у ТБА вядома ахвяраваннс ад капітана Эдмунда Карабевіча, які падараваў каня 
для правядзення латарэі на карысць таварыства, і аднаго з братоў Клотаў, які 
выдзеліў 77 франкаў для студэнтаў [136, к. 488].

Усё гэта стала прычынай спынення дзейнасці таварыства. Яго сходы былі 
прыпынсны на восьмым пасяджэнні 27 чэрвеня 1832 г. — крыху больш чым 
праз два месяцы пасля заснавання. Афіцыйна абвешчаная прычына — гэта 
адсутнасць належнага месца для правядзення пасяджэнняў. Тады ж было 
пастаноўлена, што кожны сапраўдны сябра павінен узяць дзесяць ганаровых 
накшталт кліентаў, з якімі ён быў абавязаны ўзаемна дзяліцца ведамі [136, 
к. 501]. На гэтым заканчваецца першы псрыяд існавання ТБА.

Праз чатыры з паловай месяцы з дня прыпынення дзейнасці таварыства 
група яго сяброў зрабіла спробу ўзнавіць ТБА. 10 лістапада 1832 г. было 
праведзена дзевятае пасяджэннс. Яно пачалося з прыняцця новых сяброў — 
палкоўніка Вінцэнта Матушэвіча, паручніка Напалсона Графа, падпаручнікаў 
Яна Дварэцкага і Людвіка Навіцкага [136, к. 502], У час бяздзейнасці тавары- 
ства з Безансона выехала болынасць яго заснавальнікаў. П. Семяненка ўвосень 
1832 г. быў пераведзены ў калонію ў дэп. Эндр і паселены там у Леўру [421, 
t. 36, s. 22], М. Ходзька прыняў удзел у экспедыііыі Заліўскага і пакінуў Безан- 

сон [167, t. 1, s. 296]. Е. Булгарын таксама займаўся падрыхтоўкай экспедыцыі 
Заліўскага, у ліпсні 1832 г. ён выехаў у Парыж, а ўвосень 1832 г. пакінуў Фран- 
цыю і прыбыў у Галіцыю [167, t. 1, s. 270; 421, t. 3, s. 131-132], Апрача гэта- 
га, увосень з Бсзансона была пераведзена ў Шатару вялікая група студэнтаў 
і грамадзянскіх асобаў. Замест сапраўдных сяброў, якія выехалі з Безансона, 
было пастаноўлена абраць новых і аднавіць дзейнасць таварыства.

На наступным пасяджэнні 12 лістапада 1832 г. былі праведзены новыя 
выбары. Старшынсй ТБА быў абраны палкоўнік В. Матушэвіч — адзін з ка- 
мандзіраў паўстанцкіх атрадаў у Віленскай губ. У сапраўднае кола былі ўве- 
дзены: капітан Станіслаў Кільвэйн, прыняты ў склад ТБА на гэтым жа сходзе, 
падпаручнік Бенедыкт Ходзька, Фелікс Гяцэвіч, Караль Яўтак, Генрык Крыў- 
коўскі, Юзаф Міцюта. Намеснікамі былі абраны Агатон Стачкоўскі і Караль 
Песляк. Сакратаром гэтага складу Сапраўднага кола стаў Ю. Міцюта [136, 
к. 503], Такім чынам, склад кіраўніцтва быў значна зменшаны, што тлумачыцца 
змяншэннем колькасці сяброў ТБА, якія заставаліся ў Безансоне.

Аднаўленне дзейнасці ТБА было адзначана невялікім скандалам. Адзін з двух 
заснавальнікаў таварыства, якія яшчэ заставаліся ў Безансоне, Г. Калусоўскі 
(раней выконваў абавязкі сакратара) на пасяджэнні 10 лістапада 1832 г. быў 
абвінавачаны Агатонам Стракоўскім у дрэнным вядзенні спраў і недастатко- 
ва належных адносінах да таварыства. Г. Калусоўскі адчуў сябе абражаным 
і 11 лістапада напісаў да ТБА ліст, у якім абвяшчаў аб сваім выхадзе з яго складу. 
Аднак, каб залагодзіць скандал, на наступным пасяджэнні таварыства абвясціла, 
што захоўвае да Спадара Калусоўскага адназначную павагу, і ўключыла яго 
ў склад камісіі, утворанай на гэтым жа сходзе для ўпарадкавання ўжо існуючых 
і напісання новых статутных дакументаў ТБА [136, к. 503; 151, к. 28-29],

На гэтым жа пасяджэнні ТБА Караль Песляк выступіў з прапановай вы- 
слаць адрас I. Лялсвелю з заклікам не адыходзіць ад дзейнасці ў створаным ім 
Польскім Нацыянальным Камітэце. Прапанова была ўхвалена таварыствам, але 
нічога невядома пра яе здзяйсненне [ 136, к. 503],

Разам з дзясятым пасяджэннем заканчваецца другі перыяд існавання ТБА. 
Надыходзіць больш чым гадавы перапынак у яго дзейнасці.

На працягу 1833 года эмігранты з безансонскай калоніі былі расселе- 
ны па іншых мясцовасцях Францыі. Вялікая колькасць з іх трапіла ў Каан 
дэп. Кальвадо. Менавіта там была зроблена чарговая спроба адрадзіць ТБА. 
Гэта адбылося 11 снежня 1833 г., калі прайшло адзінаццатае пасяджэнне 
ТБА. На ім В. Матушэвіч прачытаў статут таварыства, адрэдагаваны адмыс- 
лова створанай для гэтага камісіяй з яго ўдзелам. Пасля агучвання статута 
і дыскусіі аб ім пасяджэнне закрылі, а датай правядзення наступнага было 
абвешчана 3 студзеня 1834 г„ каб даць час сябрам дакладней азнаёміцца з да- 
кументамі. Абавязкі сакратара таварыства з гэтага часу выконваў Ю. Патры- 
коўскі [136, к. 505], Варта адзначыць, што ў яго дзённіках за гэты перыяд,

якія дайшлі да нас, звссткі пра названую падзею пададзены вельмі каротка. 
Аўтар абмяжоўваецца толькі згадкай пра адкрыццё пасяджэнняў таварыства 
[422, t. 1, s. 240].

Найбольш яскравым момантам з трэцяга перыяду існавання ТБА з’яўляец- 
ца прапанова аб змене яго назвы, зробленая на дванаццатым пасяджэнні тава- 
рыства 28 снежня 1833 г. Янам Дварэцкім. Яго варыянт назвы гучаў так — 
Таварыства Згуртавання Сяброу Чалавеіітва. I хаця ніхто з прысутных не 
выказаўся супраць, рашэнне па гэтаму пытанню прынята не было [136, к. 506],

He абышлося без скандала і ў гэты перыяд. Сапраўдны сябра Людвік 
Навіцкі ў прысутнасці сведкаў завязаў бойку на вуліцы з падпаручнікам Ва- 
лентам Вішанем. У выніку ён нс змог удзельнічаць у дванаццатым пасяджэнні 
і быў вымушаны пісьмова тлумачыць свой учынак. Усю віну ён ускладаў на 
свайго праціўніка і апраўдваўся самаабаронай [136, к. 505, 528, 529],

Апошняе вядомае пасяджэнне таварыства адбылося 9 студзеня 1834 г. 
На ім не было прынята ніякіх важных рашэнняў: да таварыства далучыліся 
двое новых сяброў (Платон Шчэрба і Аўгустын Карповіч), і разглядалася спра- 
ва Л. Навіцкага (без вынясення канчатковага рашэння). У гэты ж дзень быў вы- 
сланы ліст да некалькіх сяброў таварыства, у якім крытыкавалася старая гвар- 
дыя таварыства за бяздзейнасйь і малую актыўнасцьу дзейнасці [136, к. 509. 
531; 422, t. l,s. 246],

Усё ўказвае на тое, што таварыства ў далейшым мела намер працягваць сваю 
дзейнасць. Па-першае, справа Л. Навіцкага была адкладзена на больш позні 
час [422, t. 1, s. 246], Гэта азначае, што ТБА збіралася пазней вярнуцца да раз- 
гляду гэтага пытання. Па-другое, на намеры далейшай дзейнасці ўказвае на- 
друкаванне бланка для вядзення карэспандэнцыі, на якім быў напісаны апошні 
вядомы ліст таварыства. Па-трэцяе, варта адзначыць, што дакументы ТБА, 
якія дайшлі да нас, абрываюцца раптоўна, фактычна на паўслове. Дзённік жа 
Ю. Патрыкоўскага, які патэнцыяльна мог бы запоўніць прабелы, не захаваўся 
цалкам і змяшчае вялікія храналагічныя пусткі. Таму наяўныя дакументы не 
дазваляюць прасачыць далейшую гісторыю ТБА.

У другі і трэці перыяд свайго існавання ТБА не выйшла за тыя межы 
дзейнасці, якія былі акрэслены яшчэ першымі яго дзеячамі. Як і раней, та- 
варыства прымала розныя праекты, амаль на кожным пасяджэнні ў яго склад 
прымаліся новыя эмігранты, вялікая ўвага надавалася арганізацыйным моман- 
там. Аднак і ў гэтым выпадку адсутнічалі рэальныя вынікі. Канкрэтная пра- 
грама дзейнасці таксама прынята не была. Апеляванне абстрактнымі паняцця- 
мі і разгляд учынкаў сваіх сяброў (Г. Калусоўскага і Л. Навіцкага) не маглі 
прынесці таварыству рэальнай карысці. Усе спробы адрадзіць дзейнасць ТБА 
скончыліся нічым. 3 часам многія сябры адыходзілі ад удзелу ў ім, а некаторыя 
з іх перайшлі ў Аб’яднанне Польскай Эміграцыі [137].

3.4. Літоўска-Рускі Клуб

Наступная спроба стварэння ўраджэнцамі беларуска-літоўскіх і ўкраін- 
скіх зямель асобнай арганізацыі была зроблена ў 1848 г. 15 чэрвеня гэтага 
года было абвешчана аб утварэнні Літоўска-Рускага Клуба і прыняты акт яго 
заснавання і статут [гл. дадатак]. Іх падпісалі 20 асобаў: Міхал Сабалеўскі, 
Альфонс Патрыкоўскі, Францішак Патрыкоўскі, Марцэлі Пранеўскі, Фла- 
рыян Доўгірд, Казімір Ленартовіч, Станіслаў Каліноўскі, Ян Баркоўскі, Юзаф 
Сырэвіч, Вінцэнт Матушэвіч, Леанард Ходзька, Юзаф Урбановіч, Рамуальд 
Букаты, Казімір Яністоўскі, Андрэй Прыалгоўскі, Казімір Тамкевіч, Ферды- 
нанд Хатомскі, Ян Кульчыцкі, Рафал Яленскі, Ян Юр’евіч.

Як сведчыць аналіз біяграм1 17 заснавальнікаў Клуба, сярод іх выразна 
пераважалі прадстаўнікі кансерватыўнага лагера, якія былі ў той ці іншай ступе- 
ні звязаны ў эміграцыі з А. Чартарыскім. А. і Ф. Патрыкоўскія ўваходзілі ў склад 
ТТТ, М. Пранеўскі працаваў карэктарам у газеце Трэці Травень, Ю. Сырэвіч 
і В. Матушэвіч у 1843 г. выказаліся ў падтрымку А. Чартарыскага, а апошні з іх 
нават выступіў адным з заснавальнікаў ТТТ і ўзначальваў канцылярыю Трэця- 
га Траўня. Ю. Урбановіч таксама быў адным з заснавальнікаў ТТТ і з 1843 г. 
уваходзіў у склад яго кіраўніцтва; А. Прыалгоўскі яшчэ ў 1834 г. выступіў 
у абарону А. Чартарыскага ад нападаў эміграцыйных дэмакратаў; Ф. Хатомскі 
ў 1835-1843 гг. уваходзіў у склад ГЛТ, а пасля 1848 г. стаў карэспандэнтам ТТТ; 
Л. Ходзька ў 1851 г. уступіў у ГЛТ; Ф. Доўгірд і К. Ленартовіч у 1852 г. падпісалі 
адрас да Напалеона III з выразамі адданасці, які ініцыявалі эміграцыйныя 
кансерватары; Р. Яленскі ў 1854 г. выказаўся ў падтрымку А. Чартарыскага; 
Р. Букаты з 1844 г. супрацоўнічаў з ГЛТ, робячы для яго выпіскі з гістарычных 
дакументаў; К. Тамксвіч, выключаны з ПДТ яшчэ ў 1841 г., у 1846 г. з’яўляўся 
аўтарам аднаго з артыкулаў у Трэцім Траўні, С. Каліноўскі ў 1836 г. намагаўся 
ўступіць у полк польскіх уланаў у Іспаніі, за што актыўна ў той час агітавалі 
кансерватары [гл.: 167; 421; 449],

Пра сувязі Я. Кульчыцкага (нар. 19.03.1796 у Вышгарадзе каля Крамян- 
ца ва Украіне) з лагерам кансерватараў нічога невядома. Гэта была асоба 
без яскрава выражаных палітычных поглядаў, якая ў той час супрацоўнічала 
ў эміграцыі з генералам М. Рыбінскім. Ён жа працягваў называць сябе га- 
лоўнакамандуючым паўстанцкімі вайсковымі сіламі. нягледзячы на малую 
папулярнасць сярод суайчыннікаў на чужыне. Праз некалькі месяцаў пасля 
заснавання Клуба ён прыкладаў намаганні для стварэння Польскага легіёна 
ў П'ямонце, а затым, пасля правалу яго місіі, супрацоўнічаў з А. Міцкевічам 
пры стварэнні яго Польскага легіёна ў Італіі. Уключэнне Я. Кульчыцкага 
ў склад заснавальнікаў Клуба сведчыць, на думку Д. Файнгаўза, пра імкненне

1 Трох асоб - Яна Баркоўскага. Казіміра Яністоўскага, Яна Юр'евіча - ідэнтыфікаваць не 
ўдалося.

прыцягнуць да супрацоўніцтва з Клубам асобаў з найбольш разнастайных 
палітычных сіл эміграцыі [167, t. 2. s. 389; 206].

Пра адносіны М. Сабалеўскага да лагера А. Чартарыскага таксама нічога 
невядома.

Варта адзначыць, што ў складзе Клуба апынуліся некаторыя ў мінулым сябры 
ТЛРЗ і ТБА. Л. Ходзька быў сакратаром ТЛРЗ у апошні перыяд яго функцыянавання, 
у яго склад уваходзіў таксама і М. Сабалеўскі [148; 149]; В. Матушэвіч быў старшы- 
нёй ТБА падчас апошняй спробы ўзнаўлення яго дзейнасці, а акт яго заснавання на 
першым пасяджэнні падпісаў сярод іншых палкоўнік Юзаф Сырэвіч [136],

Пра шчыльныя сувязі Клуба з лагерам А. Чартарыскага гаворыць не толькі 
аналіз біяграм яго заснавальнікаў, але і сутнасць яго Акта заснавання. Галоўным 
указальнікам на гэта з'яўляецца дэкларацыя падпарадкавання Сейму, які сён- 
ня бярэцца ізноў заруль Айчыннага карабля, і падтрымкі яго дзейнасці. Спра- 
ва ў тым, што галоўным прыхільнікам і ініцыятарам склікання Сейму ў эмі- 
грацыі ў 1848 г. з’яўляўся А. Чартарыскі1. На яго думку, Сейм павінен быў 
стаць органам, які будзе складацца з паслоў з усіх частак падзеленай Рэчы 
Паспалітай і які будзе з'яўляцца галоўным прадстаўніком яе інтарэсаў на 
палітычнай арэне. Як пісаў А. Чартарыскі да Міхала Чайкоўскага 29 красавіка 
1848 г., для задавальнення гэтай патрэбы (каб магчы выступаць ад імя ўсёй 
незалежнай Польшчы) ёсйь думка збору польскага сейма, павялічанага, можа, 
прадстаўнікамі Познані і Галіііыі. Гэты Сейм сабраўся бы ў Франкфурце [цыт. 
паводле: 206, s. 104]. Першае пасяджэнне Сейму адбылося 15 траўня 1848 г., 
аднак ён так і не змог апраўдаць спадзяванняў А. Чартарыскага. У яго складзе 
не ўдалося сабраць шырокага прадстаўніцтва ад розных частак былой Рэчы 
Паспалітай. Тут былі прадстаўлены толькі нешматлікія паслы з расійскага 
забору, якія не карысталіся вялікім аўтарытэтам у эміграцыі. Апрача таго, 
Сейм крытыкаваўся шмат якімі эмігрантамі за яго выразную збліжанасць 
з кансерватыўным лагерам [206, s. 103-104]. Таму магчыма выказаць мерка- 
ванне, што ўтварэнне Літоўска-Рускага Клуба было адным са сродкаў, якімі 
эміграцыйныя кансерватары імкнуліся павысіць аўтарытэт Сейму і прыцяг- 
нуць у яго склад іншых вядомых у эміграцыі і на радзіме асоб, у псршую 
чаргу — з зямель сённяшніх Беларусі, Літвы і Украіны.

У цэлым на Акт заснавання Клуба ў значнай ступені паўплывалі дэмакра- 
тычныя ідэі. Гэта з’яўляецца ўплывам падзей 1846-1848 гг. на землях бы- 
лой Рэчы Паспалітай. У іх эміграцыйныя дэмакраты прымалі самы актыўны

1 Варта заўважыць, што ў канцы 1832-пачатку 1833 г. кн. А. Чартарыскі быў адным з галоўньіх 
праціўнікаў збору Сейма ў эміграцыі з прычыны адсутнасці ў ім падтрымкі для яго. Калі Антоні 
Астроўскі ў 1832 г. заклікаў А. Чартарыскага да ўдзелу ў сеймавых пасяджэннях. той выказваў 
вялікі скептыцызм наконт паспяховасці яго дзейнасці. Пасля пачатку пасяджэнняў і нарадаў. 8 сту- 
дзеня 1833 г. група прыхільнікаў А. Чартырыскага ўвогуле паралізавала далейшую дзейнасць 
Сейма, аргументуючы гэта тым. што з паспешнасці падобнага кроку для нашай Айчыны і для 
сувыгііаннікаўмаглі б ііадысці згубпыя выпікі [Zalinski Н. Ж Zdziejow sejmupolskiego... - S. 61-63],

ўдзел, а колькасць сяброў ПДТ дасягнула ў гэты час сваёй найбольшай лічбы — 
каля 2 тыс. чал. [гл. вышэй]. Гэтым дэмакраты практычна цалкам выцеснілі 
эміграцыйны кансерватыўны лагер. Таму, каб прыцягнуць да супрацоўніцтва 
як мага больш шырокія колы, у тым ліку і ўмерана-дэмакратычныя, у акце за- 
снавання былі змешчаны многія палажэнні дэмакратаў, напрыклад, перадача 
сялянам зямлі, адмена саслоўных прывілеяў, наданне правоў грамадзянства 
яўрэям, увядзенне ўсеагульнай адукацыі, свабоды сумлення, веравызнання, 
друку, згуртаванняў і г. д. Аднак у ім асобна адзначалася недатыкальнасць 
прыватнай уласнасці і недапушчальнасць яе перадзелу.

Падобныя дэмакратычныя дэкларацыі не раз выказваліся А. Чартырыскім 
у 1848 г. у публічных прамовах і дакументах. У адозве Да землякоў на радзіме, 
выпушчанай 24 сакавіка 1848 г., ён заклікаў зямельных уладальнікаў: Першай 
вашаіі думкай няхай будзе знішчэнне згубнай рэшты ранейшых усталяванняў, 
якія не могуць застацца — знішчэнне, і неадкладнае, паншчыны [207, s. 250]. 
Падчас свайго праезду праз германскія дзяржавы ў Берлін увесну 1848 г. на 
мітынгу ў Кёльне ён заявіў, што прагне Польшчы вольнай, без прывілеяў Поль- 
шчы дэмакратычнай [434, s. 449],

Варта таксама звярнуць увагу на рыторыку Акта заснавання. У ім пры- 
сутнічаюць характэрныя для кансерватыўнага лагера абвінавачанні эміграцыі 
ў нязгодзе, непаразуменнях, уласных нараканнях, маральным аслабленні, рас- 
коле, дэкларацыі аб імкненні вынішчаць згубную анархію, аддаць... належнае 
ўшанаванне старэчаму вопыту і г. д.

Адразу ў Акце заснавання стваральнікі Літоўска-Рускага Клуба выказалі 
ідэю адзінства ўсіх частак былой Рэчы Паспалітай. Магчыма, гэта было зробле- 
на для таго, каб пазбавіць караняжаў магчымасці абвінаваціць Клуб у адрыве 
ад агульнай справы эмігрантаў, як гэта было ў выпадку з ТЛРЗ і ТБА. У Акце 
сцвярджалася пра непарыўныя сувязі Літвы, Русі і Польшчы ў выглядзе вечнай 
уніі Літвы з Польшчай альбо адзінай Полыйчы цэлай, вольнай, незалежнай. Пры 
гэтым палажэнне першага артыкула Статута Клуба — няма Полыйчы без Літвы 
з Руссю, няма Літвы з Руссю без Польшчы — практычна даслоўна паўтарыла 
аналагічны пастулат, сфармуляваны ў адозве ТЛРЗ ад 20 жніўня 1832 г. ўняма 
Польшчы безЛітвы і Русі, Русь і Літва з’яўляюцца Польшчай [408, s. 14-15]).

Як вядома, на землях Літвы, Беларусі і Украіны. якія знаходзіліся на той 
час у складзе Расійскай імперыі, грамадска-палітычны рух 1846-1848 гг. так 
і не змог перарасці ва ўзброеную барацьбу. Аднак тут дзейнічалі агенты як 
дэмакратычнага, так і кансерватыўнага лагера. Напрыклад, у Гродна ў 1846— 
1847 гг. працаваў агент А. Чартарыскага Эстэргазэ, які збіраў грошы сярод 
мясцовых памешчыкаў і перасылаў іх у Атэль Лямбэр. У красавіку 1848 г. ва 
Усходнюю Прусію ўякасці агента А. Чартарыскага выехаў палкоўнік Рымкевіч, 
які з Круляўца завязваў кантакты са Жмуддзю [207, s. 249, 380], Таму магчы- 
ма выказаць меркаванне, што асобным зваротам да ліцвінаў і русінаў лагер

А. Чартарыскага імкнуўся павялічыць свой уплыў на тых тэрыторыях былой 
Рэчы Паспалітай, якія яшчэ не былі ахоплены паўстаннем.

Заснавальнікі клуба хацелі паказаць сваю ідэйную сувязь з ТЛРЗ. Пра гэта 
сведчыць той факт, што ў сваёй карэспандэнцыі яны карысталіся пячаткай 
ТЛРЗ, як гэта відаць на двух лістах з запрашэннем да ўдзелу ў пасяджэннях, 
высланых ураджэнцу Віленскай губ. Казіміру Ленартовічу [149, к. 10], Адсут- 
насць дакументаў не дазваляе прасачыць далейшы лёс гэтай арганізацыі.

& & &

Такім чынам, наяўнасць шэрагу прычын абумовіла стварэнне ўраджэнцамі 
беларуска-літоўскіх губерняў у эміграцыі некалькіх арганізацый, што стала 
працягам традыцыі, вынесенай з паўстанцкіх часоў. Яны вымушаны былі зай- 
мацца рознымі накірункамі дзейнасці, чаго патрабавалі эміграцыйныя абста- 
віны. Дзякуючы ТЛРЗ, у радах якога аб’ядналася значная частка прадстаўнікоў 
інтэлектуальнай эліты, што апынуліся па-за межамі свайго краю, быў створа- 
ны найбольшы комплекс мемуарных крыніц. якія тычыліся паўстання 1830— 
1831 гг. на Беларусі, Літве і Украіне, а таксама выгравіраваны медаль у памяць 
пра подзвіг паўстанцаў. Стварэнне ТБА сведчыць пра невыпадковасць і зака- 
намернасць гуртавання эмігрантаў з Беларусі, Літвы і Украіны, а падабенства 
яго мэтаў да мэтаў ТЛРЗ указвае на шэраг неразвязаных праблем у пачатковы 
перыяд эміграцыі. Менавіта гэтымі дзвюма арганізацыямі было пастаўлена 
ў эміграцыі пытанне пра адзінства і раўнапраўнасць прадстаўнікоў усіх ча- 
стак былой Рэчы Паспалітай і прыкладзена шмат намаганняў для вырашэння 
супярэчнасцяў паміж выхадцамі з іх. 1 менавіта імі, асабліва ТЛРЗ, было зро- 
блена нямала для прапаганды сваёй радзімы ў Заходняй Еўропе. Урэгуляван- 
не некаторых праблем жыцця эмігрантаў, што прывяло да пэўнай стабілізацыі 
ў іх становішчы, а таксама недастатковасць сіл саміх арганізацый выклікалі іх 
заняпад. Аднак з чарговай хваляй рэвалюцыйных падзей у Еўропе, калі сярод 
іншых ізноў паўстала пытанне пра лёс зямель Беларусі, Літвы і Украіны, тра- 
дыцыя гуртавання ліцвінаў і русінаў у эміграцыі ўзнавілася — быў створаны 
Літоўска-Рускі Клуб, які, аднак, не разгарнуў у эміграцыі актыўнай дзейнасці.



4. САМАСВЯДОМАСЦЬ I САМАВЫЗНАЧЭННЕ 
ЭМІГРАНТАЎ 3 БЕЛАРУСКА-ЛІТОЎСКІХ

ГУБЕРНЯЎ

На ўяўленні Мійкевіча моцна ўздзейнічае літоўская 
прадузятасйь супрайь Короны, Мазовіі; гаворыць. што 
Лійвіны любяць Мазураў, любяйь іх мову, што маюць 
вялікае ўяўленне пра іх мужнасць, хіба шпю не ўшаноў- 
ваюць іх, але тысячы заганаў ён прыкмячае ў нас.

Генрык Накваскі пра Адама Міцкевіча 
3 лістапада 1838 г. 

[цыт. паводле: 442, s. 446],

Эміграцыйныя творы ўраджэнцаў беларуска-літоўскіх губерняў 30-40-х гг. 
XIX ст. дазваляюць прасачыць узровень іх самасвядомасці і вызначыць уза- 
емазалежнасць тэрмінаў ліцвін і паляк, якія выкарыстоўваліся эмігрантамі для 
самаакрэслення ці ідэнтыфікацыі сваіх землякоў, а таксама высветліць, які тэр- 
мін і ў якой сітуацыі ўжываўся.

Варта звярнуць увагу на існаванне некалькіх узроўняў самасвядомасці эмі- 
грантаў з беларуска-літоўскіх зямель. На кожным з іх эмігранты атаясамлівалі 
сябе з акрэсленай групай, а сваё паходжанне — з пэўнай тэрыторыяй.

На першым узроўні такія эмігранты лічылі сябе еўрапейцамі. Хаця гэта 
катэгорыя не праяўлялася выразна, але аналіз дакументаў дазваляе вылучыць 
яе. Падобнае еўрапейскае самавызначэнне выводзілася з уяўленняў эмігрантаў 
пра сваю радзіму як пра фарпост на ўсходняй мяжы Еўропы, які заўжды 
абараняў яе ад азіяцкіх ордаў. У адозве ПНК Да рускіх, аўтарам якой быў 
Іаахім Лялевель і якая была скіравана ў першую чаргу да еўрапейскай гра- 
мадскай думкі, было напісана: Сапраудны паляк, калі падзе, загіне з той ра- 
дасцю ў сэрцы, што калі нябёсы не дазволілі яму выратаваць уласную волю 
і айчыну, то смяротнай барацьбой ён засланіў прынамсі на хвіліну свабо- 
ды еўрапейскіх народаў [314, s. 219; 407, s. 229], Пра гэта ж 1. Лялевель пісаў 
у сваёй шматтомнай гістарычнай працы Полыйча, яе гісторыя і справы (Polska, 
jej dzieje і rzeczy): Польшча засланіла Еўропу ад печанегаў, манголаў, туркаў 
і маскалёў і абараніла Хрысціянства, Цывілізацыю і Свабоду [459, s. 50]. Па- 
добныя матывы гучалі на ўрачыстасці ТЛРЗ 25 сакавіка 1832 г. Францішак 
Шэмёт, актыўны ўдзельнік паўстання на тэрыторыі сённяшняй Літвы, сказаў 
у сваёй прамове: Цывілізаваная Еўропа не забылася, што менавіта дзеля яе мы 
прынеслі сябе ў ахвяру, што калісьці мы выратавалі яе ад ярма туркаў, што

- 71 -



МатвейчыкД. Ч. Выгнаныя з роднага краю: Паслялістападаўская эміграцыя з Беларусі і Літвы 

сёння мы выратавалі яе ад ярма башкіраў і калмыкаў [316, р. 41], Эмігранты 
супрацьпастаўлялі лібсральную палітычную сістэму, якая ў той час панава- 
ла ў Заходняй Еўропе, усходняму дэспатызму, а расійскага цара называлі 
паўночным дэспатам [316, р. 41 ].

Выстаўленне сябе еўрапейцамі павінна было спрыяць закліку да еўрапей- 
скіх народаў пра дапамогу ў вызваленні Польшчы. Адам Міцксвіч у сваіх Кні- 
гах польскіх пілігрымаў (Ksi^gach pielgrzymstwa polskiego) прыводзіў карціну 
пажару дэспатызму, які пагражае агульнаму дому — Еўропе, і палякаў, якія 
першыя ўзняліся тушыць той пажар. У гэтым Міцксвіч бачыў місію Польшчы 
ў адносінах да Еўропы [380, s. 27-28].

У параўнанні з іншымі ўзроўнямі самасвядомасці эмігрантаў першы з іх 
быў выражаны найбольш слаба.

На наступным узроўні эмігранты з беларуска-літоўскіх губсрняў лічылі сябс 
палякамі. Гэтае атаясамлснне вынікала з паходжання з тэрыторый, што калісьці 
былі часткай Рэчы Паспалітай, якую часта называлі проста Польшча. Менавіта 
з існаваннсм гэтай дзяржавы, якая вызначалася як польская, эмігранты звязвалі 
наяўнасць польскага народа (фр. — nation). Таму тэрмін паляк у тым сэнсе, 
у якім ён выкарыстоўваўся эмігрантамі, з’яўляецца палітонімам. нсідэнтычным 
сённяшняму этноніму паляк. Палітонім паляк быў распаўсюджаны сярод усіх 
жыхароў былой дзяржавы. I. Лялевель у сваіх працах абараняў гэты пункт гле- 
джання. Ён прызнаваў палякамі ўсіх жыхароў Рэчы Паспалітай, усс яны маюць 
роўныя правы. 3 іншага боку ён падкрэсліваў розніцу ў мове і веравызнанні 
[314, s. 75; 459, s. 44-46], Свае погляды ён прадстаўляў таксама і на палітычнай 
арэне. У лісце да французскага міністра Адольфа Цьсра Лялевель, пратэстую- 
чы супраць намсраў разглядаць эмігрантаў паводлс іх паходжання і аддзяліць 
жыхароў Княства Пазнанскага, Кракава і Галіцыі ад астатніх, пісаў: Ці ў Ка- 
ралеўстве, вызначаным Венскім кангрэсам, ді ў яго рэштках, названых Кпя- 
сіпвам Вартаўскім, кракавяне ііі галіііыяне, пазнаньшчыкі ці лііівіны — гэта 
заўжды былі палякі і кожны з іх лічыўся ў Каралеўстве грамадзянінам краіны, 
карыстаючыся таксама правамі грамадзянства [312, t. 5, s. 14], Крыху пазней 
у адозве Да польскага пароду (1844 г.) Лялевель пералічвае ўсіх тых, хто, на 
яго думку, складаў катэгорыю палякаў: Народ былоіі Польшчы, нашай улюбё- 
най Айчыны. вельмі шматлікі. Ліі/він, кракавяк, русін, мазур, жмудзін, кашуб, 
прус, украінец, вялікапалянін, гэта ўсё — палякі [459, s. 44], А таму Польшча 
лічылася вялікаіі айчынай для ўсіх народаў, якія жылі на яс тэрыторыі. I. Ля- 
левель залічваў да гэтай катэгорыі таксама яўрэяў і татараў. Як прыклад ужы- 
вання тэрміна паляк не толькі у адносінах да жыхароў Каралеўства Польска- 
га, можна прывесці наступны факт. У чарнавым варыянце аднаго з праектаў, 
дасланых ТЛРЗ эмігрантамі са Страсбурга, сустракаецца выраз: ...сумеснага 
іўзгодненага дзеяння зпалякамі. Затым словы з палякамі былі перапраўлены на 

з нашымі братамі з Кароны, і ў такім выглядзе дакумент быў адасланы ў ТЛРЗ 
[150, к. 10; 164, к. 19-22].

Наступны ўзровень самасвядомасці эмігрантаў з зямель былога ВКЛ — 
гэта самаідэнтыфікацыя як ліцвінаў. Часта ўжываемы эмігрантамі тэрмін — 
Litwin (фр. — Lithuanieri) — выкарыстоўваўся для акрэслення паходжання 
з Літвы (у сэнсе — Вялікага княства Літоўскага), для атаясамлення з яе 
насельніцтвам. На ўрачыстасці 25 сакавіка 1832 г. кожны прамоўца, які па- 
ходзіў з Літвы (Цэзар і Уладзіслаў Плятэры, Леанард Ходзька, Францішак 
Шэмёт), у той ці іншай форме (часта выкарыстоўвалася формал/ьг —ліцвіньі) 
ужываў гэтае самавызначэнне [316, р. 29-31, 36-50], Таксама гэта знайшло 
сваё адлюстраванне ў эпісталярнай і мемуарнай спадчыне. Уладзімір Дма- 
хоўскі, ураджэнец в. Нагародавічы Слонімскага пав., у сваім лісце да I. Да- 
мейкі ад 13 студзеня 1857 г. называў сябе Ліцвін са Слонімшчыны [394], 
У сваіх эміграцыйных творах ліцвінамі сябе называлі 1. Дамейка [194, t. 1, 
s. 78, 86], А. Міцкевіч [378, t, 15, cz. 2, s. 391], Юзаф Патрыкоўскі [422, t. 1, 
s. 97], Геранім Кайсевіч [471, s. 26], Станіслаў Ходзька [394], Антоні Гарэцкі 
[141, s. 34-35; 230],

Яшчэ часцей такое вызначэнне ўжывалася аўтарамі ў адносінах да іншых 
асобаў, як, напрыклад, у творах Ю. Урсын-Нямцэвіча [399], 1. Лялевеля [312], 
Караля Гофмана [244], А. Міцкевіча [378, t. 15, cz. 2, s. 220], Міхала Пяткевіча 
[415, р. 128-129], Юзафа Багдана Залескага [442, s. 498], Сустракаецца і двайны 
тэрмін — паляк-ліцвін, які ўжыў Іпаліт Клімашэўскі ў сваім лісце да ТЛРЗ ад 
11 лістапада 1832 г. [150, к. 22],

Намінацыя Літва выкарыстоўваўся эмігрантамі не толькі ў адносінах да 
пэўнай краіны, але часам і як зборны тэрмін для абазначэння яе жыхароў, які 
быў раўназначны па сэнсу спецыяльнаму найменню ліцвіны. У гэтым значэнні 
ён сустракаецца ў карэспандэнцыі 1. Лялевеля (ліст да Канстанціна Залескага 
ад 20 лютага 1832 г.: ...тут разыходзіцца звестка, як быццам Літва, якая 
эмігруеў Францыю, можа наракаць на мазураў...) [404, s. 30], А. Міцкевіча 
(ліст да яго брата Францішка ад 23 траўня 1841 г.: 3 тутэйшых знаёмых часцей 
за ўсё бачу [Стэфана] Зана, [Юзафа]Кашыца і іншую Літву) [378, t. 15, cz. 2, 
s. 390-391], Канстанціна Залескага (ліст да ТЛРЗ ад 6 сакавіка 1832 г.: ...калі 
б Літва прысутнічала на гэтых выбарах...) [150, к. 10; 164, к. 19-22], Леа- 
нарда Нядзвецкага (ліст да Вінцэнта Навіцкага ад 26 красавіка 1839: Тутэйшы 
Клуб складзены амаль з аднае Літвы... [398, s. 502]), а таксама ў пратаколах 
пасяджэнняў ТЛРЗ (пратакол за 29 сакавіка 1832 г.: Літва яго [ПНК — аўт.] 
шануе і здольная ўтрымаць) [148, к. 97],

Добрым прыкладам іерархічнай сувязі тэрмінаў ліцвін і паляк, іх несу- 
пярэчлівасці адно аднаму з’яўляюцца словы Цэзара Плятэра, сказаныя 25 са- 
кавіка 1832 г.: Насуперак сваім прыгнятальнікам ліцвіны і жыхары рускіх 

зямель захавалі своІі нацыянальны тып; яны засталіся палякамі [316, s. 29]. Па- 
добныя словы нс першы раз прагучалі ў асяроддзі ТЛРЗ. У адозве да ліцвінаў 
у Безансоне ад 20 лютага 1832 г. таварыства сцвярджала: Мы не перасталі 
быць палякамі [148, к. 66]. Іерархічную сувязь паміж вышэйназванымі тэрмінамі 
ўсталёўвае і А. Міцкевіч у раздзеле XII Кніг польскіх пілігрымаў: лфвін імазур — 
гэта браты; ці сварашіа браты за тое, што аднаму імя Уладзіслаў а другому — 
Вітаўт? Іх прозвішча агульнае: прозвішча палякаў [380, s. 36].

Намінацыі ліцвін эмігранты з беларуска-літоўскіх губерняў супрацьпа- 
стаўлялі некалькі тэрмінаў для абазначэння эмігрантаў з зямель Каралеўства 
Польскага. Першы з іх — кароняж. Гэтае спецыяльнае найменне з’яўляецца 
вытворным ад уласнага імя Карона, якім часта называлася Каралеўства Поль- 
скае (адсюль яго сінонім — палякі з Кароныў Такія выпадкі сустракаюцца най- 
больш часта ў эміграцыйных дакументах [194, t. 1, s. 84; 422, t. 1, s. 97], Другі 
тэрмін — гэта мазур. Яго выкарыстаннс ў адносінах да выхадцаў з Каралеўства 
Польскага звязана з тым, што землі Мазовіі ўтваралі яго цэнтр, які стагоддзямі 
суседнічаў з землямі ВКЛ. Гэтую намінацыю выкарыстоўваюць I. Лялевель [404, 
s. 30], А. Міцксвіч [380, s. 36, 37], сустракаецца яна і ў эміграцыйнай перыёдыцы 
[410, s. 8]. Яшчэ адным тэрмінам з’яўляецца слова лях. Яно рэдка сустракаецца 
ў эміграцыйных творах. Нам вядомы толькі адзін выпадак яго выкарыстання для 
супрацьпастаўлсння тэрміну лііівін— у вершы Гераніма Кайсевіча [гл. вышэй].

Гаворачы пра спсцыяльнас наймсннс паляк, варта адзначыць пэўную нспа- 
слядоўнасць у яго выкарыстанні. Часцей за ўсё дадзенае слова ужывалася 
для вызначэння выхадцаў з усіх зямель Рэчы Паспалітай. Адначасова маецца 
шэраг выключэнняў, калі яно выкарыстоўваецца як сінонім тэрмінам каро- 
няж і мазур, не звязана іерархічна з тэрмінам ліцвін, а выкарыстоўваецца па- 
ралельна ці супрацьпастаўлена яму. У Кнігах польскіх пілігрымаў А. Міцксвіч 
гаворыць пра братэрства ліцвіна і мазура, а далей змяшчае сказ: Ці спрачаецца 
ліцвін з палякам за мяжу Нёмана, і за Гродна, і за Беласток?, дзе абодва 
тэрміны ўжыты ў раўназначным сэнсс для абазначэння паходжання з розных 
частак Рэчы Паспалітай. I крыху ніжэй: 1 француз, і немец, і маскаль павінны 
быць як паляк і ліцвін [380, s. 49]. Такая непаслядоўнасць сустракаецца такса- 
ма і ў дзённіку Юзафа Патрыкоўскага. Апісваючы дыскусію, якая адбылася на 
адным з пасяджэнняў Рады палякаў у Бсзансоне паміж караняжамі і ліцвінамі 
аб прычынах паражэння паўстання на землях былога ВКЛ, ён цытуе словы ад- 
наго з мазураў: Гэта зрабіў ліцвін Гелгуд, а не паляк, і ніжэй: ...раздзяліііь на 
палякаў і ліцвінаў. У гэтых выпадках тэрмін паляк выразна супрацьпастаўлены 
намінацыі ліцвін [422, t. 1, s. 107],

Аднак неабходна падкрэсліць, што такая непаслядоўнасць з’яўляецца вы- 
ключэннем. Амаль у кожным выпадку пад зборным тэрмінам палякі разумеюц- 
ца выхадцы з усіх зямель былой Рэчы Паспалітай.

У эміграцыйных дакументах не знойдзена прыкладаў выкарыстання тэрмі- 
на беларус для абазначэння паходжання. Тэрмін Беларусь (Бела-Русь, Белая 
Русь) (пол. — Bialorus, Bialo-Rus, Rus Biala, фр. — La Russie Blanche) выка- 
рыстоўваўся эмігрантамі вельмі рэдка, часцей за ўсё — у кантэксце размовы 
пра рускія землі Рэчы Паспалітай. Напрыклад, у статуце ТЛРЗ: Жыхары поль- 
скаіі Русі: Белай, Чорнай і Чырвонай, Валыні, Падолля і Украіны ёсць русіны, 
рутэны ці руснякі, у залежнасці ад пісьменнікаў, якія далі гэтыя назвы тым 
жа самым народам [456, s. 212]. У гэтым жа значэнні ён ужыты А. Рыпінскім: 
Гэтая [Белая] Русь, наколькі толькі ёсць і будзе Польшчай, з ’яўляецца неад 'ем- 
най часткай нашай дарагой Айчыны. I ніжэй: Частка польскай зямлі, дзвюма 
амаль роўнымі праспюрамі па абодвух баках горада Полацка, калісыр сталіцы 
ўдзельнага княства, а пазней Польскага ваяводства, акрэсленая: налева па 
Прыпяць і Пінскія балоты, а на поўнач па Пскоў, Апочку іЛукі, да сённяшняга 
дня носіць вядомую нам здаўна асобную назву Белай-Русі [427, s. 10-16], Тэрмін 
Беларусь у якасці лакалізацыі месца нараджэння таксама сустракаецца вельмі 
рэдка. У спісе эмігрантаў, створаным Адольфам Красноўскім на аснове 8 тыс. 
прозвішчаў і выдадзеным ім некалькі разоў у Парыжы, намінацыя Беларусь 
выкарыстана ў адносінах толькі да двух асобаў — Яна Алаізія Невяровіча 
і Мікалая Рагозы [307; 308], Магчыма, галоўная прычына гэтага — малая рэ- 
прэзентацыя ў эміграцыі прадстаўнікоў Віцебскай і Магілёўскай губерняў, 
землі якіх у той час называліся Беларуссю. Іх было ў эміграцыі ўсяго некалькі 
дзясяткаў чал., сярод якіх толькі Аляксандр Рыпінскі і Мікалай Рагоза пакінулі 
ў жыцці эміграцыі пэўны след.

Прыведзеныя матэрыялы сведчаць пра немагчымасць атаясамлення тага- 
часных катэгорый самаідэнтыфікацыі з сённяшнімі. Самасвядомасць эміграцыі 
з зямель былога ВКЛ вылучалася шматузроўневасцю. Яны маглі называць сябе 
і еўрапейцамі, і палякамі, і ліцвінамі у залежнасці ад сітуацыі і кантэксту, у якіх 
яны выкарыстоўвалі гэтыя назвы. Думка пра розніцу ў разуменні катэгорый 
ліцвін і паляк у розныя часы, а таксама пра некалькі ўзроўняў у самасвядомасці 
прадстаўнікоў беларуска-літоўскіх губерняў ужо не раз трапляла ў поле ўвагі 
і польскіх, і беларускіх даследчыкаў [25; 107; 458], Даследуючы узровень 
свядомасці жыхароў гэтых зямель, варта чарговы раз пацвердзіць яго эмігра- 
цыйнымі матэрыяламі.

Аднак з’яўляецца пытанне, наколькі вышэйпрыведзеная схема (еўрапеец — 
паляк — ліцвін) характэрна для ўсяго насельніцтва былога ВКЛ. Тут варта звяр- 
нуцца да сацыяльнага паходжання і грамадскай актыўнасці аўтараў тых твораў, 
якія былі ўжыты ў гэтым даследаванні. Становіцца відавочным, што гэта не былі 
радавыя прадстаўнікі эміграцыі. Усе яны паходзілі са шляхецкага саслоўя, пры- 
чым з яе сярэдняй і заможнай часткі. Як правіла, на працягу ўсяго пражывання 
за мяжой ці ў пэўны яго перыяд удзельнічалі ў палітычным і грамадскім жыцці 

эміграцыі. уваходзілі ў склад эміграцыйных арганізацый (Польскі Нацыяналь- 
ны Камітэт, ТЛРЗ, Гісторыка-Літаратурнае Таварыства, Польскас Дэмакратыч- 
нае Таварыства і інш.). Большая іх частка жыла ў Парыжы, што таксама ўказвае 
на іх адносную матэрыяльную забяспечанасць. Гэтыя фактары дапамагалі ім 
усталсўваць кантакты сярод французскай палітычнай і культурнай эліты. Іх 
адукацыйны ўзровень быў высокім, многія з іх да паўстання вучыліся ў Вілен- 
скім універсітэце. Такім чынам, прыведзеныя матэрыялы ілюструюць самавыз- 
начэнне толькі той адносна вузкай групы, якая характарызавалася названымі 
крытэрыямі. Ужываннс гэтай схемы ў адносінах да іншых сацыяльных груп 
будзе неправамоцным.



5. УПЛЫУ ЭМІГРАЦЫІ НА ГРАМАДСКА- 
ПАЛІТЫЧНЫ РУХ НА РАДЗІМЕ

Галоўнай мэтай дзейнасці былых удзельнікаў паўстання па-за межамі 
радзімы з’яўлялася, як ужо сказана вышэй, узнаўленне на радзіме ўзброенай 
барацьбы за незалежнасць. У сувязі з гэтым значная частка іх намаганняў была 
накіравана мснавіта на рэалізацыю гэтай мэты. I хаця ў падобных дзеяннях 
была задзейнічана пераважная меншасць эмігрантаў, некалькі акцый, здзей- 
сненых у 30-40-я гг., мелі гучны рэзананс і на радзіме, і па-за яе межамі.

Асноўнай формай спробаў уплыву на грамадска-палітычны рух на радзіме 
стала дасыланне эмісараў з мэтай разведкі або арганізацыі партызанскіх атра- 
даў, падпольных таварыстваў і гурткоў. Пры гэтым такія намаганні здзяйснялі- 
ся прадстаўнікамі абодвух асноўных лагераў эміграцыі — як дэмакратычным, 
так і арыстакратычным (кансерватыўным).

Дэмакратычны лагер вылучаўся значна большай актыўнасцю ў спробах 
уплыву на грамадска-палітычны рух. Менавіта ім былі рэалізаваны дзве най- 
больш важныя акцыі, якія ўвайшлі ў гісторыю пад назвамі Экспедыцыя Заліў- 
скага і Справа Шымана Канарскага. Кожная з іх атрымала сваё развіццё і на 
землях Беларусі, а таму вартая асобнага разгляду.

5.1. Экспедыцыя Заліўскага на Беларусі і Літве

На працягу 1830-х гг. самым актыўным рэалізатарам ідэі ўзнаўлення 
ўзброенай барацьбы на землях былой Рэчы Паспалітай з’яўлялася асяроддзе 
прыхільнікаў I. Лялевеля. Першая з падобных спроб была здзейснена ў 1832- 
1834 гг. і атрымала назву Экспедыцыя Заліўскага.

Юзаф Заліўскі нарадзіўся ў 1797 г., атрымаў адукацыю ў Полацкім езуіцкім 
калегіуме. У 1819 г. ён паступіў на службу ў польскае войска і ў 1820 г. быў 
прыняты ў вайсковую змову, мэтай якой было распаўсюджванне сярод ваен- 
ных ліберальных ідэй і падрыхтоўка рэвалюцыі. У 1830 г. Ю. Заліўскі быў ад- 
ным з арганізатараў паўстання 29 лістапада ў Варшаве. Падчас паўстання ён 
атрымаў дастаткова вялікі досвед партызанскай барацьбы. На тэрыторыі Поль- 
шчы, акупаванай расійскімі войскамі, ён у лютым 1831 г. стварыў партызанскі 
атрад, які нападаў на невялікія расійскія атрады, адбіраючы ў іх зброю і грошы, 
забяспечваючы сябе неабходным за кошт ворага. Атрад хутка павялічваўся за 
кошт сялянства і ў хуткім часе дасягнуў значнай колькасці. Разам з корпусам ге- 
нерала Гелгуда гэты атрад удзельнічаў у паходзе на Літву, далучыўся да штурма 
Вільні. Пасля няўдачы пад Вільняй Заліўскі абвінаваціў А. Гелгуда ў здрадзе, 
аддзяліўся ад яго і здолеў дабрацца да Варшавы [372, s. 59-63],

Чалавек немалых здольнасцяў і энергіі, ён змог за час паўстання вырас- 
ці ў чынах ад паручыка да палкоўніка. Ужо ў час самога паўстання ён пры- 
трымліваўся дэмакратычных поглядаў, быў прыхільнікам шырокіх сацыяль- 
ных пераўтварэнняў на землях, ахоплсных паўстаннсм, стаяў у апазіцыі да 
кансерватыўнага ўрада. Разам з тым Заліўскаму быў уласцівы пэўны аван- 
турызм у дзеяннях, дыктатарскія схільнасці ў адносінах да падначаленых. 
Яго вялікая энергія ў пэўныя моманты была не надта дарэчнай, магла не 
падабацца яго атачэнню і кіраўніцтву, часам яго крокі былі паспсшлівымі, 
не да канца прадуманымі і неабгрунтаванымі. Вось якую знішчальную ха- 
рактарыстыку дае названай асобе расійекі гісторык XIX ст. М.В. Бэрг: Гэта 
быў тып паляка самых нястрымныхуласцівасцяў для якога не існавала нідзе 
і ні ў чым перашкодаў. Характар вёрткі і неспакоўны, які не мог зжыцііа ні 
з якім на свеце гуртком. Ен усюды быў як бы не на сваім месцы, усюды хацеў 
камандаваііь, будаваў планы, сварыўся, перашкаджаў. Упусціць яго куды-не- 
будзь і даць волю — гэта азначала ўсё знішчыць. Ен быў прыдатны для вы- 
буху ў першыя хвіліны, але потым яго трэба было куды-небудзь прыбраць [3, 
с. 14-15]. Падобную ацэнку дае Заліўскаму і польскі гісторык канца XIX — 
пачатку XX ст. Баляслаў Ліманоўскі [372, s. 58],

Пакінуўшы тэрыторыю Польшчы пасля падаўлсння паўстання, Заліўскі 
ў Кракаве стварыў адну з першых арганізацый эмігрантаў незалежніцкага на- 
кірунку, але затым вымушаны быў эміграваць далей на захад — у Францыю. 
Калі ён прыбыў у Парыж, эмігранты 9 студзеня 1832 г. наладзілі банкет у яго 
гонар, дзе яму была падаравана шабля аднаго з афіцэраў напалеонаўскіх войскаў, 
які псрадаў яс Леанарду Ходзьку з запавстам уручыць яе паляку, які найболый 
зрабіў для лістападаўскага паўстання [171, s. 5]. У Францыі Заліўскі шчыльна 
сышоўся з Лялевелем, увайшоў у склад ПНК пад яго кіраўніцтвам і на працягу 
некалькіх месяцаў працаваў у ім. Шлях да незалежнасці Рэчы Паспалітай ён 
бачыў у выкарыстанні велізарных сілаў, некранутых яшчэ да йяперашняга 
часу, маючы на ўвазе ўдзел шырокіх слаёў грамадства ў будучай барацьбе 
з захопнікамі. Паходзячы з небагатай сям’і, ён супрацьпастаўляў сябе сацыяль- 
най эліце, якая, як ён лічыў, прывяла паўстанне да паражэння [ 171, s. 28-29], 
Пэўныя сувязі меў Заліўскі з французскімі і нямецкімі карбанарыямі і сам 
з’яўляўся карбанарыем. Ён быў прасякнуты ідэяй усееўрапсйскай рэвалюцыі, 
у якой Польшчы адводзілася месца вартаўніка ад умяшальніцтва расійскага 
царызму. Пасля перамогі еўрапейскія народы прыйдуць Кароне на дапамогу 
ў аднаўленні сваёй дзяржаўнасці. Нямецкія змоўшчыкі планавалі ўзняць увес- 
ну 1833 г. паўстанне ў сваёй краіне, і на гэты ж час Заліўскі прымеркаваў пача- 
так паўстання ў Польшчы, Літве, Беларусі і Украіне [208, t. 2, s. 250],

Падрыхтоўка да выступлення пачалася ўвосень 1832 г., калі згуртаваная 
вакол Лялевеля і Заліўскага група эмігрантаў пачала распрацоўку плана пар- 
тызанскай экспедыцыі на землі былой Рэчы Паспалітай. Яе мэтай вызна- 

чалася разгортванне ўзброенага паўстання ў гэтых землях. 28 снежня 1832 г. 
група эмігрантаў сабралася на нараду ў адным з парыжскіх дамоў. На гэтым 
пасяджэнні была створана арганізацыя Помста Народа (Zemsta Ludu), задачай 
якой ставілася кіраўніцтва ўсімі справамі, звязанымі з будучай экспедыцыяй. 
Апрача таго, былі створаны два камітэты: адзін — для кіраўніцтва бягучымі 
справамі, другі — для выпрацоўкі канстытуцыі будучай незалежнай Польшчы. 
У камітэты ўваходзілі такія вядомыя дзеячы эміграцыі, як 1. Лялевель, Вален- 
ты Звяркоўскі, Станіслаў Ворцэль, Антоні Глушневіч, Леанард Ходзька і інш. 
Галоўны накірунак дзейнасці абодвух камітэтаў вызначаў сам Заліўскі [261, 
s. 137-138]. Менавіта ён распрацаваў стратэгію будучай экспедыцыі і тактыку 
вядзення партызанскай вайны. Ён зыходзіў з таго, што насельніцтва Польшчы, 
захопленай Расійскай імперыяй (Рускаіі Польшчы), гатова ізноў пачаць узбро- 
еную барацьбу, але для гэтага яму неабходны пэўны штуршок. Гэтым штурш- 
ком павінны стаць прыезд з эміграцыі эмісараў і фарміраваннс імі партызан- 
скіх атрадаў. Галоўнай пачатковай сілай атрадаў, якія будуць сфарміраваны 
ў Галіцыі і Пазнаньшчыне і затым пераправяцца ў Рускую Польшчу, Заліўскі 
бачыў жаўнераў і афіцэраў польскага войска, якія яшчэ знаходзіліся на тэрыто- 
рыі Прусіі і Аўстрыйскай імперыі (напрыклад, у пачатку 1833 г. на тэрыторыі 
Галіцыі знаходзілася каля 12 000 польскіх вайскоўцаў). Пасля ўступлення ў Ру- 
скую Польшчу яны павінны будуць гуртаваць вакол сябе паўстанцаў з ліку мяс- 
цовага насельніцтва [3, с. 22; 171, s. 100]. Пэўныя спадзяванні ўскладаліся на 
еўрапейскія рэвалюцыі, якія, як лічыў Заліўскі, пачнуцца ў той жа час і не да- 
дуць прускай і аўстрыйскай манархіям умяшацца ў польскія справы. Пры гэтым 
ігнаравалася непадрыхтаванасць паўстання ўнутры краіны і страх насельніцтва 
перад выступленнямі з-за дзеянняў суровай царскай рэпрэсіўнай машыны, якая 
падаўляла ўсялякія антырасійскія праявы настрояў. Да таго ж варта адзначыць, 
што Заліўскі не меркаваў заклікаць да паўстання насельніцтва польскіх зямель, 
якія былі ў складзе Аўстрыйскай імперыі і Прусіі, плануючы распачаць бараць- 
бу толькі ў Рускай Польшчы. На гэта паўплывала тая акалічнаць, што ён спадзя- 
ваўся на нейтралітэт у адносінах да яго экспедыцыі з боку аўстрыйскага ўрада, 
без чаго ў плануемай акцыі было б нашмат складаней выкарыстаць тэрыторыю 
Галіцыі ў якасці плацдарма для эмісараў. Падобнай пазіцыі прытрымліваліся 
некаторыя польскія дыпламаты ў псршых гадах эміграцыі, лічачы, што Аўст- 
рыя жадае аднаўлення польскай дзяржавы [214, t. 3, s. 350], Такая пазіцыя За- 
ліўскага не супадала з поглядамі I. Лялевеля. Ён, адпаведна духу еўрапейскага 
рэвалюцыянізму, выступаў за ўзняцце агульнаеўрапейскай рэвалюцыі, а зна- 
чыць, і на землях былой Рэчы Паспалітай у складзе Прусіі і Аўстрыі. Апрача 
таго, ён вызначаў расійскаму рэвалюцыйнаму руху кіруючую ролю ў рэвалю- 
цыйным руху ўсіх славянскіх народаў і выступаў за актыўнае супрацоўніцтва 
з ім. Заліўскі ж ніколі не быў прыхільнікам актыўнага супрацоўніцтва з расій- 
скімі рэвалюцыянерамі [284, s. 117-118].

Землі Рускаіі Польшчы, а таксама былога Вялікага княства Літоўскага для 
вядзення партызанамі баявых дзеянняў былі падзелены Заліўскім на акругі, 
кожная з якіх ахоплівала адзін-два паветы. У кожную акругу дасылаўся эмісар, 
прычым пажадана, каб ён паходзіў родам з гэтых мясцін альбо меў тут знаё- 
мых і сяброў. Такі чалавек прызначаўся акруговым камандзірам з вялікімі паў- 
намоцтвамі. Інструкцыя, якой партызанскі камандзір павінсн быў кіравацца 
ў сваёй дзейнасці, была напісана самім Заліўскім.

Распрацаваўшы ўсе неабходныя дакументы, арганізатар экспсдыцыі даслаў 
сваіх давераных асоб у калоніі для вярбоўкі эмігрантаў, якія б у якасці яго 
эмісараў адправіліся на радзіму. Сярод маладых эмігрантаў задума Заліўска- 
га знайшла пэўны водгук і падтрымку. Найбольш палымяныя прыхільнікі 
ўзброенай барацьбы супраць Расіі, у пераважнай большасці з дэмакратычнымі 
поглядамі, згаджаліся прыняць удзел у экспедыцыі. Той, хто выявіў жадан- 
не адправіцца на радзіму эмісарам, павінен быў усяго толькі паставіць свой 
подпіс пад тэкстам інструкцыі і прысягі і абраць сабе акругу для дзеянняў; 
калі эмісар не абіраў сабе акругу сам, яе прызначаў Заліўскі. Для пашырэння 
кола прыхільнікаў яго пасланцамі экспсдыцыя паказвалася пабудаванай на 
непагрэшных сродках, звярталася ўвага на падтрымку яс з боку еўрапейскіх 
народаў і нават расійцаў, што павінна было пераконваць эмігрантаў у паспя- 
ховым выніку [171, s. 9], У калоніях Заліўскі сустрэўся з супрацьдзеяннем 
прыхільнікаў кансерватыўнага лагера, якія распачалі актыўную агітацыю 
супраць яго намеру ўзняць паўстанне. Пры вярбоўцы эмісараў быў дапу- 
шаны шэраг памылак, якія ў далейшым негатыўна сказаліся на ходзе ўсяе 
экспедыцыі. Заліўскі пераацаніў жаданне і гатоўнасць эмігрантаў рушыць эмі- 
сарамі на радзіму, якая была занята ворагам і дзе панавалі жорсткія рэпрэсіі, 
і добраахвотнікаў ён сабраў значна менш, чым пачаткова разлічваў. У выніку 
да ўдзелу прыцягваліся ўсе жадаючыя асобы, а сярод іх часам былі людзі 
і бсз неабходных вайсковых ведаў і ўмення весці партызанскую вайну. Апрача 
таго, вярбоўка эмісараў у закладах праводзілася дастаткова адкрыта, без на- 
лежных канспірацыйных мерапрыемстваў, неабходных пры падрыхтоўцы па- 
добнай акцыі, што дазволіла расійскаму пасольству ў Францыі даведацца пра 
плануемую экспсдыцыю і перадаць гэтыя звесткі ў Санкт-Пецярбург. Таму, 
калі эмісары ўступалі ў межы Расійскай Імперыі, расійскія службы былі да 
гэтага падрыхтаваныя [208, t. 2, s. 252],

Нскаторыя гісторыкі канца XIX — першай паловы XX ст. бачылі вакол 
экспедыцыі Заліўскага пэўную палітычную гульню ўрадавых колаў Расіі 
і Францыі. Імі выказвалася меркаванне, што расійскі ўрад, такім своеасаблі- 
вым чынам заманьваючы эмігранцкіх эмісараў на падуладныя яму тэрыторыі, 
імкнуўся пазбавіць эміграцыю часткі яе актыўных і найбольш апазіцыйна на- 
строеных асоб. Французскі ж урад Людовіка Філіпа — караля Францыі — быў 
рады выдаліць з тэрыторыі сваёй краіны актыўныя дэмакратычныя элементы, 

бо яны маглі патэнцыяльна пасадзейнічаць пашырэнню асяроддзя прыхільні- 
каў левай апазіцыі [3, с. 27; 208, t. 2, s. 250; 284, s. 126],

У канцы 1832—пачатку 1833 гг. эмісары пачалі адпраўляцца са сваіх месцаў 
жыхарства. У гэты час сярод іх адбыўся раскол. Некаторыя будучыя эмісары, 
што ўжо далучыліся да акцыі і падпісалі інструкцыю і прысягу, пажадалі атры- 
маць больш дакладныя звесткі пра кіраўніцтва экспедыцыяй, стан у іх акру- 
гах (размяшчэнне і колькасць расійскіх войскаў, месцы знаходжання крамаў, 
вайсковых складоў і інш.). Свае пажаданні яны выказвалі не толькі аген- 
там Заліўскага, але і яму самому. Эмісары, завербаваныя ў калоніі ў г. Авіньё- 
не, даслалі свайго прадстаўніка ў Парыж непасрэдна да Заліўскага з мэтай 
атрымаць адказы на свае пытанні. Аднак пасля вяртання пасланніка з Пары- 
жа выявілася, што ніякіх новых звесткак з ім перададзена не было. Эмісарам 
даслалі іх зацвярджэнні ў якасці камандзіраў акруг і ўжо вядомыя ім словы, 
што не магло не выклікаць у іх шэрагу ваганняў і няўпэўненасці. Гэта стала 
прычынай таго, што ў горадзе Ліён, куды эмісары павінны былі прыбыць пе- 
рад ад’ездам на радзіму, частка з іх адмовілася ад далейшага супрацоўніцтва 
з Заліўскім і вярнулася ў калоніі [171, s. 18].

Тыя ж, хто працягваў удзельнічаць у экспедыцыі, у Ліёне атрымоўвалі 
пашпарты і нсвялікія грошы на дарогу; у астатнім яны павінны былі дабірац- 
ца самастойна. Некаторыя эмісары большую частку дарогі вымушаны былі 
прайсці пехатой з-за адсутнасці сродкаў на больш хуткае падарожжа. Асобных 
з іх псрахапіла паліцыя у Францыі ці германскіх землях, і яны не дайшлі да пры- 
значаных пунктаў, адкуль павінны былі перабрацца ў Рускую Польшчу. Мерка- 
валася, што эмісары будуць канцэнтравацца ў Кракаўскай рэспубліцы, Галіцыі 
і Княстве Пазнанскім. Аднак палітычная абстаноўка ў Кракаве змянілася з-за 
дзеянняў расійскай дыпламатыі, і эмісары вымушаны былі дзейнічаць толькі 
з тэрыторыі Галіцыі і Пазнаньшчыны. Усяго ж на гэтыя тэрыторыі ў першыя 
месяцы 1833 г. трапіла каля 70 эмісараў. Пры падтрымцы некаторых польскіх 
шляхецкіх родаў яны займаліся фарміраваннем сваіх атрадаў, забеспячэннем 
іх зброяй, рыштункам і харчаваннем [171, s. 27; 208, t. 2, s. 254], Далёка не 
ўсім гэта ўдалося, і таму толькі малая частка з іх зрабіла ў далейшым спробу 
распачаць актыўныя дзеянні супраць Расіі.

Нягледзячы на ўсе перашкоды, Заліўскі прызначыў уступленне ў межы 
Расійскай імперыі на 19 сакавіка, дзень сваіх імянінаў. 3 гэтага часу і да 
канца красавіка шэраг партызанскіх атрадаў, падначаленых Заліўскаму, пад 
кіраўніцтвам Каспара Дзявіцкага, Стэфана Гецальда, Эдварда Шпэка, Арту- 
ра Завішы і некаторых іншых эмісараў уступіў у межы Расійскай Імперыі 
і распачаў сваю дзейнасць. Да эмісараў, што стаялі на чале атрадаў, далучылі- 
ся некаторыя былыя ўдзельнікі паўстання і грамадзянскія асобы з Галіцыі 
і Пазнаньшчыны, іншыя далучаліся ў Рускай Польшчы. Аднак іх колькасць 
была значна меншай за тую, на якую разлічваў Заліўскі, — атрады засталіся

малаколькаснымі. Часцей за ўсё яны ўключалі крыху болып за дзесяць чалавек, 
самы вялікі налічваў 26 чалавек [132], Некаторыя эмісары пераходзілі мяжу, 
не маючы пад сваім кіраўніцтвам падначаленых, спадзеючыся сфарміраваць 
атрады ў сваіх акругах (Міхал Валовіч, Марцэлі Шыманскі, Адам Пішчатоўскі, 
Шыман Канарскі і інш.).

На землях сённяшніх Беларусі і Літвы дзейнічалі двое эмісараў — Міхал 
Валовіч і Марцэлі Шыманскі.

Міхал Валовіч паходзіў са старажытнага беларускага шляхецкага роду Ва- 
ловічаў, вядомага на Бсларусі з першай паловы XIV ст. Ён нарадзіўся 18 чэр- 
веня 1806 г. у маёнтку Парэчча Слонімскага пав., які належаў яго бацьку Ка- 
зіміру. Сваё дзяцінства ён правёў на Слонімшчыне, затым вучыўся ў гімназіі 
ў Жаліборы, а з 1822 па 1825 гг. — у Віленскім універсітэце [432, s. 17; 480, 
s. 42^13, 51]. 3 пачаткам паўстання ў 1830 г. у Каралеўстве Польскім Валовіч 
прыняў рашэнне далучыцца да яго. 15 студзеня 1831 г. ён пакінуў свой ма- 
ёнтак і накіраваўся ў Варшаву разам з Леанам Працлаўскім ад Літоўскага 
паўстанцкага камітэта да дыктатара польскіх войскаў Ю. Хлапіцкага прасіць 
дапамогі ў падрыхтоўцы паўстання на Літве. Хлапіцкі, аднак, не быў пры- 
хільнікам пашырэння паўстання на тэрыторыю літоўскіх і беларускіх губерняў 
і не аказаў ім ніякай дапамогі. Валовіч і Працлаўскі, не бачачы сэнсу вяртан- 
ня на Літву, засталіся ў Варшаве і ўступілі ў склад Літоўскага легіёна, які 
фарміраваўся ў гэты час [432, s. 21 ].

Увесну, калі пачынае разгортвацца паўстанне ў землях былога ВКЛ, паў- 
станцкі ўрад у Варшаве выслаў групу эмісараў, сярод якіх былі Валовіч і Прац- 
лаўскі, у г. Палангу для сустрэчы партыі зброі, якая павінна была туды прыбыць 
на англійскім караблі. Эмісары здолелі прабрацца ў Жмудзь, але Паланга на той 
час знаходзілася ў руках расійскіх войскаў. 13 траўня адбыўся штурм Палангі 
аб’яднанымі паўстанцкімі атрадамі, які аказаўся няўдалым. Расійскія войскі 
пачалі наступленне на партызанскія атрады. Валовіч і Працлаўскі вырашылі 
вярнуцца ў Варшаву, каб паведаміць пра сітуацыю, якая склалася ў Літве 
і Жмудзі. Відавочна, па дарозе ў Польшчу яны сустрэліся з корпусам Гелгуда, які 
наступаў на Жмудзь. Валовіч стаў ад’ютантам генерала Ю. Шыманскага, з якім 
прыняў удзел у некалькіх бітвах. Пасля паражэння паўстання ў беларуска- 
літоўскіх губернях Валовіч у ліпені апынуўся ў Прусіі. На той час ён быў 
у чыне ротмістра кавалерыі [432, s. 22],

За ўдзел у паўстанні 19 кастрычніка 1832 г. ён быў прысуджаны да другой 
катэгорыі дзяржаўных злачынцаў [94, арк. 31 адв.-32]. Яго бацька, Казімір 
Валовіч, таксама ўдзельнічаў у паўстанні — на тэрыторыі Слонімскага па- 
вета ў складзе партызанскага атрада пад камандаваннем Цітуса Пуслоўскага 
і Антона Бронскага. Пасля паражэння паўстання Казімір Валовіч, як і яго 
сын, падаўся ў эміграцыю ў Францыю, жыў ў Парыжы. 26 кастрычніка 
1832 г. ён таксама быў прысуджаны да дзяржаўных злачынцаў другой

катэгорыі [94, арк. 30 адв.-31], Маёнтак Парэчча, які належаў Валовічам, быў 
канфіскаваны [82].

3 Прусіі М. Валовіч падаўся ў эміграцыю ў Францыю, дзе жыў у Парыжы, 
атрымоўваючы грашовую дапамогу ад французскага ўрада ў памеры 84 франкаў 
у месяц [290, s. 6; 432, s. 22-23], У эміграцыі ён 19 лютага 1832 г. уступіў у склад 
Таварыства Літоўскага, іўтымжа 1832 г. — у склад ЦДТ [148, к. 65; 449, s. 761],

У межах дзейнасці ТЛРЗ ім была напісана праца, якая была прысвеча- 
на з’яве, што ў недалёкай будучыні стане для яго лёсавырашальнай. Яна мае 
ўмоўную назву Партызанская вайна. Эсэ было напісана ў 1832 г., але не апуб- 
лікавана сваім стваральнікам. У ім Валовіч выказваецца як гарачы прыхільнік 
метадаў партызанскай вайны і выступае яе тэарэтыкам. На падставе шматлікіх 
прыкладаў з гісторыі ён паказвае, якую карысць могуць прынесці такія метады, 
а таксама аналізуе дзейнасць партызанаў падчас апошняга паўстання. На яго 
думку, партызанская вайна здольная прывесці да адраджэння Рэчы Паспалітай 
і найбольш адпавядае сучаснаму яе стану. Ён пісаў: Галоўнай мэтай кожнага ча- 
лавека з ’яўляецца адраджэнне Аіічыны. ... Для дасягнення такой вялікай мэты 
няма іншага сродку. як узброеннае паўстанне ўсяе нацыі. Але, каб яно было 
карысным, трэба зайікавіць усе саслоўі, усе ўзрушыць адначасова, вынішчыць 
адразу войскі маскоўскія, прускія іАўстрыі, якія знаходзяцца ў краіне, а но- 
вым іх сілам даць моцны адпор. У эсэ Валовіч прапанаваў цэлую сістэму 
фарміравання і дзеянняў партызанскіх атрадаў і злучэнняў на землях былой 
Рэчы Паспалітай [163, s. 476-541],

Пасля пачатку падрыхтоўкі экспедыцыі Заліўскім Валовіч звязаўся з ім 
і далучыўся да акцыі. Для дзеянняў ён абраў сабе Слонімска-Навагрудскую 
акругу, адкуль быў родам.

Яго рамантычныя рэвалюцыйныя перакананні яскрава малюе I. Дамей- 
ка ў сваіх успамінах. У вусны Валовіча вядомы ў будучыні геолаг укладае на- 
ступныя словы, нібыта сказаныя ім 10 студзеня 1833 г. пасля пасяджэння ТЛРЗ, 
калі малады чалавек заклікаў і Дамейку далучыцца да экспедыцыі: ...на наш 
народ, толькі на саміх сябе мы можам і павінны разлічвайь; не на паноў не на 
дыпламатыю, не на чужых; а зрэшты, што чакае нас тут? якая будучыня? 
марнатраўства, спрэчкі, бяздзейнасйь; тым часам нашых на радзіме мучаюць, 
катуюйь, вывозяць у Сібір, набіраюць рэкрутаў. Раздражненае рэкрутчынаіі на- 
ша сялянства што ж не дакажа, калі мы дамо яму волю і зямельную ўласнасць, 
калізраўнаем яго са шляхтай; што ж тычыйца паноў то... але што там марна 
разлічваць: дастаткова, што хто толькі адважны ў эміграцыі, у кім ёсць душа, 
той пойдзе, ш далі сабе слова і на гэтым канец. Заліўскі правадыр. ... Ды хаця 
б я сам адзін павінен быў прабраццаў Польшчу, у Літву, то дайду, павесяг{ь мяне, 
а сваёй смерцю я разагрэю дух, які стыгнеў народзе [ 194, t. 1, s. 176-177],

Праз некалькі дзён пасля гэтай размовы Валовіч пакінуў Парыж і, ру- 
хаючыся праз Швейцарыю (кантоны Бэрн, Люсэрн, Канстанс), Баварыю, 

Саксонію, Прусію, прыбыў у Княства Пазнанскае. Там ён сустрэўся з Юзафам 
Яцкевічам — яшчэ адным эмісарам Заліўскага, які далучыўся да яго ў якасці 
памочніка. На тэрыторыю Каралеўства Польскага яны разам уступілі на па- 
чатку сакавіка і рухаліся праз Плоцкае і Аўгустоўскае ваяводствы, прайшлі 
каля Беластока і прыбылі ў межы Гродзенскай губерні, а затым прабраліся 
ў Слонімскі павет [432, s. 6-7].

Кіраўніцтву Віленскага генерал-губернатарства было вядома пра наме- 
ры часткі эмігрантаў вярнуцца на тэрыторыю былой Рэчы Паспалітай з мэ- 
тай аднаўлення паўстання. Яшчэ са студзеня 1833 г. паміж канцылярыямі 
віленскага ваеннага губернатара князя Мікалая Далгарукава і гродзенскага гра- 
мадзянскага губернатара на правах ваеннага губернатара па горадзе Гродне 
Міхаіла Мураўёва вялася перапіска, у якой апошняму загадвалася павялічыць 
пільнасць у Гродзенскай губ. з мэтай недапушчэння ў яе межы эмісараў За- 
ліўскага [73], 7 красавіка Мураўёў даносіў Далгарукаву, што ім яшчэ з люта- 
га па ўсёй губерні павятовым кіраўнікам і паліцэйскім установам рассылаліся 
распараджэнні ўзмацняць назіранне за ўсімі невядомымі асобамі, не дапускаць 
хавання ў вёсках, шынках і корчмах сумнеўных і падазроных асоб, а такса- 
ма ствараць грамадзянскія {обывательскйе) каравулы і заставы ва ўсіх зруч- 
ных для хавання і праезду злодзеяў месцах (лясах, дарогах і да т. п.) і рабіць 
вобыскі ва ўсіх падазроных асоб [73, арк. 23 адв.]. У другой палове сакавіка 
ў Каралеўстве Польскім было арыштавана некалькі эмісараў, якія на допы- 
тах паказалі, што многія эмісары накіроўваюцца ў Белавежскую пушчу. Таму 
ва ўсе самыя важныя пункты Белавежскай пушчы былі накіраваны расійскія 
войскі ў колькасці некалькіх соцень жаўнераў пяхоты і казакаў, па ўсіх даро- 
гах былі расстаўлены каравулы і раз’язджалі дзённыя і начныя патрулі. Аднак 
на тэрыторыі Белавежскай пушчы не было знойдзена ніводнага эмісара [73, 
арк. 93-93 адв.].

Загадам ад 7 красавіка ва ўсіх паветах стваралася Сакрэтная тайная палі- 
цыя, якая павінна была складацца з добранадзейных асоб і ў абавязкі якой 
уваходзіла сачыць за з’яўленнем у паветах падазроных людзей. Калі падобныя асо- 
бы прыбывалі, іх затрымлівалі і дастаўлялі Мураўёву асабіста [72, арк. 14-15].

У такіх складаных умовах давялося Міхалу Валовічу распачаць сваю 
дзейнасць. Пасля ўваходжання на тэрыторыю Слонімскага павета ён пачаў 
выкарыстоўваць свае сваяцкія сувязі. Так ён наведаўся да памешчыка Дамініка 
Аскеркі (Аскіркі), які быў жанаты на яго малодшай сястры Ганне. Затым праз 
Д. Аскерку звязаўся з памешчыкам Францішкам Шабанскім, які быў суседам 
Аскеркі і арандаваў у яго маёнтак Калядзічы. Ніводзін з іх не падтрымаў яго 
намераў узняць паўстанне, абодва раілі яму вярнуцца за мяжу [432, s. 34]. Іх 
нежаданне падтрымаць Валовіча тлумачыцца тым, што яны ў 1830 г. былі вы- 
сланы у Варонежскую губ., адлуль вярнуліся толькі ў 1832 г. і знаходзіліся пад 
наглядам паліцыі [74, арк. 292; 432, s. 34].

- 84 -



5. Уплыў эміграцыі на грамадска-палітычны рух на радзіме

Падчас знаходжання Валовіча ў Аскеркі ён наладзіў сувязь з аканомам 
фальварка Яловікі, што належаў маёнтку Парэчча. Міхалам Песакоўскім. бы- 
лым прыгонным яго бацькі. які быў адпушчаны на волю, і перабраўся да яго. 
мяркуючы адтуль вербаваць людзей у свой атрад. Напачатку яго дзейнасць 
была спынена з-за моцнай хваробы — на яго здароўі негатыўна адбілася доўгае 
блуканне па лясах ранняй вясной. He маючы магчымасці атрымаць мсдыцын- 
скую дапамогу ў М. Песакоўскага, ён перабраўся да Ф. Шабанскага. Той паслаў 
у Ваўкавыск па доктара Ізыдара Нагумовіча, які спачуваў патрыятычным сілам 
у краіне, і менавіта ён аказваў дапамогу Валовічу падчас яго хваробы [432, s. 37],

Пасля выздараўлення эмісар пачаў вербаваць людзей для свайго атра- 
да. Галоўным аб'ектам яго ўвагі стаў маёнтак Парэчча. Вялікую дапамогу 
яму аказваў аканом Песакоўскі. Менавіта ён наладзіў сустрэчу з лясніком 
вёскі Парэчча Лявонам Панасюком. Спачатку той адмовіўся супрацоўнічаць 
з Валовічам, але пасля другой сустрэчы застаўся з ім [290, s. 8]. У хуткім часе да 
Валовіча далучыліся сяляне з Парэчча Васіль Алізар, Мікалай Фяратка, Фёдар 
Сяйчук, Ян Мартынкевіч, а таксама браты Лявона Панасюка Ян і Васіль (Васіль 
Панасюк хаваўся ад рэкруцкага набору і лічыўся дэзерцірам) [74, арк. 237]. 
Такім чынам. разам з самім Валовічам і Юзафам Яцкевічам колькасць атрада 
дасягнула дзевяці чалавек. 3 мэтай забеспячэння свайго атрада матэрыяльнымі 
сродкамі М. Валовіч прымае рашэнне напасці на паштовую брычку, на якой 
перавозіліся дзяржаўныя грошы. Першыя дзве спробы былі зроблены ім ля 
в. Навіны Наваградскага павета, але яны аказаліся няўдалымі з прычыны ад- 
сутнасці ў Валовіча дакладных звестак пра рух пошты [290, s. 9],

Каб наладзіць сувязь з кіраўніцтвам і ўзгадніць дзеянні з іншымі пар- 
тызанскімі атрадамі, 18 красавіка Валовіч паслаў у Вільню Ю. Яцкевіча. Аднак 
праз некалькі дзён, калі праязджаў праз мястэчка Воранава, той быў западозра- 
ны ключвойтам яўрэем Мойшам Алькеніцкім і схоплены расійскімі ўладамі 
[74, арк. 197].

He дачакаўшыся звестак ад Яцкевіча і не ведаючы пра яго лёс, Валовіч 
вырашыў дзейнічаць самастойна. Ён зрабіў яшчэ адну спробу напасці на паш- 
товую брычку, на гэты раз у Слонімскім пав., якая ехала з Брэста ў Вільню. 
26 сакавіка ён і яшчэ 5 чалавек з яго атрада схаваліся ў засадзе ў 15 мілях ад 
Слоніма і ў 4 мілях ад паштовай станцыі Задвор’е і, калі брычка параўналася 
з імі, выскачылі з засады і паспрабавалі спыніць яе. У брычцы ў гэты час 
знаходзіліся: фурман Пётр Мялешка, паштальён Антон Гарныш і ўзяты паса- 
жырам яўрэй Аўсей Міхелеовіч. Пры нападзе А. Гарныш загадаў гнаць коней 
як мага хутчэй, і такім чынам брычцы ўдалося вырвацца з засады. Да таго ж 
быў збіты коньмі Васіль Алізар, які атрымаў цяжкія цялесныя пашкоджанні 
і ў хуткім часе памер [74, арк. 165-166].

Гэты няўдалы напад прыцягнуў да атрада Валовіча ўвагу ўладаў. Слонім- 
скаму земскаму ўрадніку Курбацкаму было загадана як мага хутчэй правесці

расследаванне гэтай справы і знайсці злачынцаў (тады яшчэ не было вядома, 
што напад быў здзейснсны атрадам Валовіча). Курбацкі сам асабіста выехаў 
на месца злачынства і правёў аблогі ў навакольных лясах, аднак нікога не змог 
знайсці. У навакольных вёсках ён даведаўся, што сярод тутэйшых сялянаў хо- 
дзяць чуткі пра тое, што вярнуўся М. Валовіч і збірае атрад. Усе гэтыя звесткі 
ён тэрмінова паведаміў Мураўёву [74, арк. 19-19 адв.].

Колькасць атрада Валовіча працягвала павялічвацца. Да яго далучыўся 
Тамаш Васіліцкі — селянін, які ўдзельнічаў у паўстанні 1830-1831 гг., пас- 
ля паражэння якога апынуўся ў Прусіі, затым атрымаў дазвол на вяртанне, 
вярнуўся і пасяліўся на ранейшым месцы жыхарства [74, арк. 237], 1 траўня 
Валовіч наведаўся да памешчыка Слонімскага павета адстаўнога капітана 
польскіх войскаў Яна Валовіча — свайго цёзкі па прозвішчы, які служыў у яго 
бацькі аканомам, — спадзеючыся атрымаць у яго дапамогу людзьмі і зброяй. 
Ян Валовіч адмовіўся яму дапамагаць, відавочна, баючыся суровага пакарання, 
якое было абвешчана Мураўёвым за ўсялякую сувязь і дапамогу паўстанцам 
і за неданясенне пра іх. Тым не менш Валовічу ўдалося ўгаварыць двух яго 
сялянаў — Аляксандра Лапко і Сцяпана Сідаркевіча — далучыцца да яго атра- 
да [74, арк. 13 адв.].

На наступны дзень, 2 траўня, Ян Валовіч з’явіўся ў Слонім да маёра Га- 
лянкоўскага, які быў прызначаны асабіста Мураўёвым на дапамогу Курбац- 
каму. Ён паведаміў, што напярэдадні да яго прыходзіў М. Валовіч з некалькімі 
людзьмі і прасіў дапамогі. Па загадзе маёра Галянкоўскага адразу ж былі 
наладжаны аблогі ў накірунку, паказаным Я. Валовічам. У хуткім часе быў 
злоўлены першы чалавек з атрада Валовіча — Лявон Панасюк, які з-за хваро- 
бы не мог ісці далей з атрадам і быў пакінуты ў лесе. Ён паказаў на допытах 
пра сувязь атрада з М. Песакоўскім, уніяцкім святаром в. Парэчча Марцінам 
Якутовічам, а таксама з памешчыкамі Д. Аскеркам і Ф. Шабанскім. У хуткім 
часе ўсе яны былі арыштаваны [74, арк. 52-53 адв.]. 3 мэтай не дапусціць 
Валовіча на тэрыторыю іншых паветаў Мураўёвым было загадана на мяжы 
Слонімскага пав. паставіць каравулы і заставы. Аблогі для пошуку яго і іншых 
эмісараў Заліўскага, якіх чакала кіраўніцтва Гродзенскай губерні, праводзіліся 
ў Лідскім, Гродзенскім, Ваўкавыскім, Пружанскім пав., а таксама каля Беласто- 
ка [74, арк. 24], На рацэ Шчары былі знішчаны ўсе лодкі, каб Валовіч са сваім 
атрадам не змог пераправіцца.

Аблогі, што праводзіліся ў Слонімскім павеце, давалі свае вынікі. Нягле- 
дзячы на добрае веданне Валовічам мясцовасці і ўмелае манеўраванне, яго 
людзі адзін за адным траплялі ў рукі маёра Галянкоўскага і ўрадніка Кур- 
бацкага. Урэшце 11 траўня быў схоплены Тамаш Васіліцкі, які паказаў, што 
з Валовічам заставаліся толькі тры чалавекі [74, арк. 115],

13 траўня аблога натрапіла на след Валовіча ля в. Парэчча. Акружаны з усіх 
бакоў у балоцістым месцы, ён быў схоплены з трыма людзьмі, што заставаліся

з ім. Пры гэтым ён цяжка параніў чыноўніка 14-га класа Караля Календу і лёг- 
ка — селяніна Паўла Булгака і хацеў скончыць жыццё самагубствам, аднак 
гэта яму зрабіць не далі. Пасля арышту Валовіч захварэў, і таму некалькі дзён 
ўтрымоўваўся ў Слонімскай турме, чакаючы пераводу ў Гродна. На допытах 
ён нічога не адкрываў [74. арк. 148-148 адв.; 290, s. 9],

Спачатку пасля перавозкі ў Гродна маёрам Галянкоўскім Валовіч адмаў- 
ляў палітычную накіраванасць сваёй дзейнасці, сцвярджаючы, што вярнуўся 
на радзіму, бо не мог больш заставацца па-за яе межамі, каб правесці жыццё 
сваё ў тутэйшых лясах і памерці тут, і што свой атрад ён сабраў толькі для 
ўласнай бяспекі [290, s. 8],

Усе матэрыялы справы Валовіча і звязаных з ім асоб былі перададзены 
Мураўёвым у Камісію ваеннага суда для разгляду і вынясення прысуду. Камісія 
прысудзіла Валовіча і ўсіх людзей з яго атрада да смяротнага пакарання, як 
і М. Песакоўскага: М. Валовіча і М. Песакоўскага — чвартаваць, Л. Панасюка, 
Т. Васіліцкага, Я. Мартынкевіча, Ф. Сяйчука, Я. Панасюка — павесіць, М. Фя- 
ратку і В. Панасюка — калясаваць, С. Сідаркевіча і А. Лапко — пазбавіць жыцця 
(лйшйть жйвота) [290, s. 25-28], Прысуд быў значна палегчаны Далгарукавым 
і зацверджаны ім у наступным варыянце: Валовіч прысуджаўся да павешання, 
Л. Панасюк — да 35 удараў бізуном і ссылкі ў Сібір на катаргу, Ф. Сяйчук, 
Я. Мартынкевіч і Я. Панасюк — да 20 удараў бізуном і ссылкі ў Сібір на катар- 
гу, Т. Васіліцкі — да 15 удараў бізуном і ссылкі ў Сібір на катаргу, М. Фярат- 
ка — да 500 удараў шпіцрутэнамі па два разы і высылкі ў арыштанцкія роты 
ў Бабруйскую крэпасць. С. Сідаркевіч і А. Лапко — першы да 1500, другі да 
1000 удараў шпіцрутэнамі і ссылкі ў Сібір на пасяленне [472]1. Ф. Шабанскі 
быў прысуджаны да высылкі ў радавыя салдаты Асобнага Каўказскага корпу- 
са. Прабыўшы там каля года, ён у лістападзе 1834 г. атрымаў дазвол вярнуц- 
ца на ранейшае месца жыхарства пад нагляд паліцыі. I. Нагумовіч за лячэнне 
мяцежніка Валовіча і неданясенне пра яго намеры быў прысуджаны Камісіяй 
Ваеннага суда да смяротнага пакарання, але прысуд яму быў палегчаны і замс- 
нены на высылку ў Вяцкую губ. з паніжэннем у званні да фсльчара. Д. Аскер- 
ка пачаткова таксама быў прысуджаны да пакарання смерцю, але Далгарукаў 
палегчыў яму пакаранне і прысудзіў да адказнасці на падставе агульных па- 
ліцэйскіх пастаноў аб ператры.мальніцтве валацугаў і беспашпартных, з яго 
належала таксама спагнаць усе выдаткі, што былі затрачаны на пошук і пала- 
ненне атрада Валовіча — 4 329 руб. 86 кап. асігнацыямі [74, арк. 309-310, 382, 
414. 422, 437], Юзаф Яцкевіч пачаткова, як і ўсе асобы, асуджаныя ваенным 
судом па справе Валовіча, быў прысуджаны да пакарання смерцю, але пры- 
суд быў палегчаны і заменены на пазбаўленне правоў шляхецтва і высылку на 
цяжкія працы ў Сібір [432, s. 61-62],

1 Пра лёсы людзей з атрада М. Валовіча гл.: Sliwowska W. Zeslancy polscy w Imperium Rossyjskim 
w pierwszej polowie XIX wieku. Warszawa, 1998. S. 161. 344. 442. 544. 545, 635.

Разам з пакараннем удзельнікаў атрада Валовіча і тых, хто супрацоўнічаў 
з ім, адбывалася ўзнагароджванне асоб, якія вылучыліся пры яго паланенні. 
Першым атрымаў узнагароду Ян Валовіч — 1000 руб. за тое, што першы даў 
ведаць пра з’яўленне злачынцы Валовіча і па сваіх паказаннях садзейнічаў 
адкрыццю яго хавальнііітва і ператрымальнікаў. Маёр Галянкоўскі быў узна- 
гароджаны ордэнам Святой Ганны II ступені. Караль Календа атрымаў 500 руб. 
і медаль на стужцы Св. Уладзіміра з надпісам Заусердйе. Медаль яму быў уру- 
чаны ў Гродне ў прысутнасці чыноўнікаў, гродзенскіх дваранаў і гарадскіх вяр- 
хоў. Па 150 руб. атрымалі Павел Булгак і воранаўскі ключвойт Мойша Альке- 
ніцкі [74, арк. 341, 360, 379],

Міхал Валовіч быў павешаны на плошчы ў Гродне 21 ліпеня / 2 жінўня 
1833 г. у прысутнасці вялікай колькасці жыхароў горада [74, s. 358].

& & &

Апрача Міхала Валовіча, у Гродзенскай губ. дзейнічаў таксама эмісар 
Марцэлі Шыманскі — асоба, адначасова падобная да М. Валовіча ў актыўнасці 
дзеянняў і цалкам яму супрацьлеглая ва ўзаемаадносінах з расійскім ўладамі 
пасля арышту.

М. Шыманскі нарадзіўся каля 1810 г. і быў сынам Тамаша (былога вучня 
Брэсцкага базыльянскага калегіума, затым — чыноўніка Гродзенскай казённай 
палаты; пам. 11.11.1830 у Гродне) і Тэклі. У 1829 г. ён скончыў вучобу ў гімназіі 
і паступіў на фізіка-матэматычны факультэт Віленскага ўніверсітэта. Падчас 
вучобы ён выклікаў у сваіх суайчыннікаў добрае ўражанне. Вось як яго апісваў 
кіраўнік аднае з кафедраў універсітэта Дамінік Раўкоўскі: хуткага розуму, 
імпульсіўны, гарачы патрыёт, не пазбаўлены знешняй прьігажосці, музычны, 
нядрэнна граў на фартэпіяна, бягла валодаў нямецкай мовай [239, s. 295],.

3 пачаткам паўстання ў Варшаве Шыманскі адным з першых жыхароў зя- 
мель былога ВКЛ далучыўся да яго. Ужо 29 студзеня 1831 г. ён пакінуў Віль- 
ню. Пачаткова ён прымкнуў да партызанскага атрада ў Аўгустоўскім ваяв., 
а затым перайшоў у Жмудзь і далучыўся да атрада Караля Тура ў Троцкім 
пав. У красавіку ён быў высланы ў Вільню, дзе ўступіў у 1 полк уланаў і з чы- 
нам падпаручніка ўдзельнічаў у паходзе ген. Д. Хлапоўскага ў землі былога 
ВКЛ, пасля няўдачы паходу ў складзе корпуса ген. Ю. Дэмбінскага адступіў 
у Варшаву. Яго ўдзел у паўстанні адзін з сучаснікаў — Казімір Красіцкі — 
вызначаў наступным чынам: Асабліва Шыманскі шмат падаваў доказаў нечу- 
ванай стойкасці, адвагі, актыўнасці і самаадданасці без межаў [239, s. 296]. 
За свае заслугі ён быў узнагароджаны чынам паручніка і залатым крыжом 
Virtuti Militari. Ген. Крукавецкім ён быў ізноў высланы ў землі былога ВКЛ з за- 
даннсм навядзення кантактаў з атрадам Мірскага і фарміравання новага атра- 
да з рэшткаў разбітых і расссяных, і дзеяння ў тылах праціўніка, а ў выпадку, 

калі б гэта было немагчымым, вяртання з атрадам у Варшаву. Калі Шыманскі 
прыбыў у Вількамірскі і Троцкі пав., да яго дайшла звестка пра падзенне Вар- 
шавы [239, s. 296-298]. Аднак гэты факт не прымусіў яго адмовіцца ад сваёй 
місіі. Расійскія ўлады наступным чынам характарызавалі яго дзейнасць у гэты 
перыяд: Распаўсюджваў абуральныя адозвы да жыхароў Віленскай губерні 
пасля ўжо ўзяцця Варшавы з ілжывымі пераконваннямі пра існаванне нібыта 
там рэвалюііыйнага Праўлення, збіраў у той жа губерні шайку мяцежнікаў 
і праводзіў напады ірабаўніцтвы [94, арк. 231 адв.-233]. За свядома негатыўнай 
тэрміналогіяй расійскіх чыноўнікаў відаць актыўнага і адданага паўстанца, 
прычым ва ўсім спісе паўстанцаў па Гродзенскай губ. такім чынам ахарактары- 
заваны адзінкавыя асобы.

Тым не менш утрымацца працяглы час у Віленскай губ. Шыманскаму 
не ўдалося. Праз пэўны час ён быў вымушаны перайсці ў Прусію, а ў 1832 г. 
прыбыў у Францыю. Пачаткова месцам яго пасялення стала калонія ў Сален, 
якая таксама не была пазбаўлена сварак і гарачых дыскусій сярод эмігрантаў. 
У лісце ад 16 жніўня 1832 г. да 1. Лялевеля Шыманскі так апісваў сітуацыю, 
якая склалася ў калоніі: Шпю тычыцца агульнага духу — ён слабы, адныя чака- 
юйь вайны, другія думаюць накіравацца даДона Пэдра ціўАмерыку і г. д. Там 
сталыя сваркі, нязгода... Тут жа ён эмацыянальна выказвае свае адносіны да 
такога жыцця: Дзеля гонару — досыць ужо сядзець. Яшчэ трохі пачакаю, a по- 
тым альбо ізноў у Літву, хайя б і на смерць, альбо куды-небудзь глыбей у свет 
[цыт. паводле: 239, s. 296]

У канцы кастрычніка ці пачатку лістапада Шыманскі ўжо знаходзіўся 
ў Парыжы, актыўна супрацоўнічаў з ПНК пад кіраўніцтвам I. Лялевеля. Ве- 
рагодна, прыкладна ў гэты час ён пазнаёміўся з Заліўскім. Атрымаўшы ад яго 
інструкцыю і выканаўшы прысягу, Шыманскі быў прызначаны камандзірам 
гродзенска-лідскай аругі, а затым высланы ў некаторыя мясцовасці Францыі 
і Швейцарыі для праверкі падрыхтоўкі экспедыцыі, пасля чаго вярнуўся ў Па- 
рыж [239, s. 300-301; 435, s. 391],

На пачатку сакавіка 1833 г. Шыманскі пакінуў Парыж і праз германскія 
дзяржавы 12 сакавіка прыбыў у Дрэздэн. Адтуль ён перабраўся ў Галіцыю, дзе 
атрымаў дапамогу ад кн. Патоцкай, што дазволіла яму праз Княства Пазнан- 
скае і Каралеўства Польскае прыбыць у Вільню. На працягу ўсяго шляху ён 
карыстаўся дапамогай мясцовых памешчыкаў і іх службоўцаў [239, s. 302],

У Вільні Шыманскі пасяліўся ў доме Барталамея Шаблоўскага, вядомага 
сваімі патрыятычнымі настроямі. Яго мэтай з’яўлялася стварэнне камітэта, які 
б узяў на сябе далейшую арганізацыю — наладжванне сувязі з суседнімі паве- 
тамі і збор сродкаў. Галоўным чынам Шыманскі разлічваў на Эдварда Ромэ- 
ра, Міхала Балінскага і Станіслава Шумскага, немалую дапамогу аказваў яму

1 На жаль. сама карэспандэнцыя не захавалася да нашых дзён. Да Другой Сусветнай вайны 
яна захоўвалася ў Нацыянальнай бібліятэцы ў Варшаве і загінула падчас яе. 

ў Вільні Зыгмунт Раўкоўскі (сын Дамініка). Аднак стварэнне камітэта застало- 
ся толькі праектам. Асобы, на якіх ён разлічваў, нс жадалі ўвязвацца ў такую 
рызыкоўную авантуру. Праз непрацяглы час ён пакінуў Вільню і накіраваўся 
да мясцовасці, вызначанай яму для дзеяння. 3/15 красавіка ён прыбыўу маён- 
так Бальцэнікі памешчыкаў Ваўрынца і Марыі Путкамераў, затым праз Ра- 
дунь, Забалаць, Дайнараўшчыну, Равіцічы і Міхалкаўшчыну 18 красавіка (но- 
вага стылю) псрабраўся ў Гродна. Па ўсім сваім шляху ён завязваў кантакты 
з уладальнікамі маёнткаў (за выключэннем Дайнараўшчыны), вынікам чаго 
стала стварэнне сеткі карэспандэнтаў, праз якіх было б магчыма перасылаць 
лісты [239, s. 301-307].

У Гродна пры дапамозе знаёмых і сяброў, у т. л. Антонія Яжоўскага, Яна Эйс- 
манта, а таксама сваёй маці. Шыманскаму ўдалося завязаць кантакты з вучнямі 
мясцовай гімназіі, некаторымі памешчыкамі Гродзенскага пав. і чыноўніка- 
мі. Да змоўшчыкаў далучыўся ксёндз Азёрскага касцёла Шымборскі, які па- 
абяцаў стварыць атрад стралкоў і пачаць выступленне па першай камандзе. 
Для пашырэння кола дзеянняў Шыманскі ізноў накіраваўся ў Вільню, куды 
прыбыў 10 траўня.

У Вільні сталую дапамогу эмісару працягвалі аказваць 3. Раўкоўскі і Б. Шаб- 
лоўскі, дзякуючы чаму яму ўдалося прыцягнуць да супрацоўніцтва Міхала 
Бударксвіча, былога студэнта Віленскага ўніверсітэта, і Юзафа Васілеўскага. 
Пэўную падтрымку ён знайшоў таксама ў мясцовых манахаў-францысканцаў, 
сярод якіх знаходзіўся Казімір Бараноўскі — стары сябра сям’і Шыманскіх 
і хросны бацька Марцэлія.

Прабыўшы ў Вільні 4 дні. Шыманскі адправіўся назад у Гродна. Тут у ягс 
адсутнасць колькасць змоўшчыкаў пашыралася. Да іх далучыўся ксёндз Ігнат 
Няцюнскі, які меў мноста знаёмстваў і карыстаўся аўтарытэтам. У яго жытле 
адбываліся нарады па арганізацыйных пытаннях, а ён сам быў прыхільнікам па- 
чатку ўзброснага выступлсння. Шыманскі разлічваў на кола сваіх прыхільнікаў 
у горадзе (больш за 10 чал.), партыю з Новага Двору з 24 чал. і атрад ксян- 
дза Шымборскага, які абяцаў даставіць каля 80 стралкоў. Менавіта ў гэты час 
ў асяроддзі змоўшчыкаў з’явілася ідэя замаху на М. Мураўёва, аднак ніводнай 
спробы выканання намеру зроблена не было.

Групуючы людзей вакол сябс, Шыманскі намсрваўся распачаць узброе- 
нае выступленне, але яго дата так і не была агучана. Каб выйсці з падобнай 
няпэўнасці, якая ў пэўнай ступені дэмаралізавала яго прыхільнікаў натхнёны 
прыкладам М. Валовіча, ён прызначыў пачатак выступлення на 15/27 траўня. 
Для каардынацыі сваіх дзеянняў з суседзямі, Шыманскі звязаўся з Юзафам 
Гардынскім, які дзейнічаў на Беласточчыне, аднак атрымаў ад таго толькі 
скептычныя меркаванні наконт далейшага развіцца падзей з прычыны слабой 
падтрымкі эмісараў з боку мясцовага насельніцтва. 3 іншага боку паліцыя, 
да якой ужо дайшлі чуткі пра дзейнасць Шыманскага, распачала яго пошукі 

ў горадзе. Усё гэта вымусіла эмісара адмовіцца ад далейшых дзеянняў. 3 Грод- 
на ён выехаў у Вільню з намерам перабрацца назад у Францыю. 25 траўня ён 
прыбыў у Вільню і затрымаўся ў ксяндза Шаблоўскага, а затым з Я. Эйсмантам 
накіраваўся да яго жытла на начлег, дзе трапіў у пастку паліцыі [239, s. 303-315],

На пачатковых допытах Шыманскі нікога не выдаваў і яго паказанні нікога 
не кампраметавалі, але яго пазіцыя хутка змянілася. 29 і 30 траўня 1833 г. ён даў 
вялікія паказанні, у якіх назваў мноства асоб, з якімі супрацоўнічаў у эміграцыі 
і асабліва на радзіме. Для вядзення следства па справе Шыманскага 9 чэрвсня 
ў кляштары базыліянаў у Вільні была створана асобная следчая камісія. На пра- 
цягу ўсяго чэрвеня цягнуліся арышты, усяго было затрымана і давала паказанні 
перад камісіяй каля 40 чал., 26 з іх былі пакінуты ў зняволенні, з якіх 16 за- 
тым былі аддадзены пад ваенны суд. 25 жніўня 1833 г. у Вільні пачала праца- 
ваць асобная камісія ваеннага суда на чале з камендантам Вільні палкоўнікам 
Юкічавым, якая выносіла рашэнне асобам па справе Шыманскага. 9 верасня 
яна абвясціла свой прысуд: Б. Шаблоўскага — да пакарання смерцю, 15 іншых 
асобаў, якія былі звязаны з ім, —да ссылкі ў жаўнеры, а ў выпадку немагчымасці 
з прычыны слабасці здароўя — да ссылкі ў Сібір на пасяленне. Гэты прысуд 
быў адпраўлены на канфірмацыю да Далгарукава, які зацвердзіў яго ў наступ- 
ным варыянце: Б. Шаблоўскі прысуджаўся да 25 удараў кіем і катаржных прац 
у Сібіры, 8 чал. — да ссылкі ў жаўнеры на Каўказ (некаторыя з правам выслугі), 
3 — да ссылкі ў Сібір на пасяленне, 2 — да ссылкі ўглыб Расіі, 2 — да вяртання 
на ранейшае месца жыхарства пад нагляд паліцыі. Апрача таго, усе выдаткі на 
пошук, арышт, утрыманне ў зняволенні і вядзенне следства былі пакладзены 
на найбольш заможных асоб, што мелі стасункі з Шыманскім [239, s. 317-322],

Асобна ад Віленскай працавала таксама камісія ў Гродне на чале з М. Му- 
раўёвым асабіста. Значную ролю ў гродзенскім следстве граў ксёндз Шымбор- 
скі, які на першым жа допыце даў паказанні, у якіх згадаў усіх вядомых яму 
людзей, звязаных з Шыманскім. Паводле вынікаў працы камісіі, пад суд пры 
гродзенскім ардананс-гаўзе было аддадзена 25 чал. з Гродна і 45 чал. з Гро- 
дзенскай губ. 23 верасня былі абвешчаны першыя прысуды, якія былі значна 
больш жорсткімі за віленскія — 21 чал. прысуджаўся да пакарання смерцю. 
Такія ж прысуды былі вынесены 30 лістапада 31-й асобе. Маёмасць усіх іх 
канфіскоўвалася ў казну. Аднак жорсткасць прысудаў была значна зменшана 
падчас зацвярджэнняў у розных інстанцыях. У выніку Далгарукаў падпісаў іх 
у наступным варыянце: 4 чал. прысуджаліся да ссылкі ў Сібір на пасяленне, 
15 — да ссылкі на Каўказ у жаўнеры, 15 — да ссылкі ўглыб Расіі, 9 — да 
ссылкі ў аддаленыя манастыры на розны тэрмін, 15 — да вяртання на раней- 
шае месца жыхарства пад нагляд паліцыі, 1 — да цялеснага пакарання. Маці 
Шыманскага Тэкля была адпушчана на волю. Выдаткі былі ўскладзены на 
найбольш заможных асоб. 3 невялікімі зменамі гэтыя канфірмацыі былі за- 
цверджаны Мікалаем I [239, s. 323-328],

Лёс жа самога Шыманскага склаўся дастаткова складана. Улічваючы яго 
супрацоўніцтва са следствам і падачу ў паказаннях усіх вядомых яму звестак, 
прысуд зняволенаму так і не быў вынесены, а было прынята рашэнне выкары- 
стаць яго ў якасці шпега для паставак інфармацыі пра дзейнасць эміграцыі ў За- 
ходняй Еўропе. Ён быў вывезены ў Санкт-Пецярбург, дзе атрымаў інструкцыі. 
У яго абавязкі як шпега ўваходзіла сачыць за найбольш уплывовымі асобамі 
эміграцыі — 1. Лялевелем, ген. Ю. Двярніцкім і кн. А. Чартарыскім, пільнаваць 
эмігрантаў, якія падтрымліваюць адносіны з радзімай, збіраць звесткі пра вы- 
сланых на радзіму эмісараў, наладжваць стасункі з кіраўнікамі нямецкіх пад- 
польных арганізацый і выкрываць іх у патрэбны час. Усе данясенні Шыман- 
скі павінен быў накіроўваць на імя шэфа жандармаў Аляксандра Бенкендорфа 
[239, s. 330-332],

Ужо па дарозе ў Францыю Шыманскі напісаў прынамсі адну справазда- 
чу, якая датычыла яго новай дзейнасці. 3 Гамбурга ён дакладваў, што не можа 
знайсці слядоў дзейнасці карбанарыяў з тае прычыны, што ііі змоўшчыкі змя- 
нілі карбанарскія знакі, ці таксама таму, што жыхары гэтага горада болый 
займаюцца прамысловасцю і, канешне, ні да якіх змоў не належаць. Затым ён 
паведамляў, што намсрваецца неадкладна выехаць праз Парыж у Лондан, дзс 
нібыта знаходзіўся I. Лялевсль і прасіў арганізацыйнай дапамогі для падарож- 
жа [460, s. 396-397], Нічога іншага пра шпіянаж М. Шыманскага невядома.

У якасці падрыхтоўкі глебы да з’яўлення Шыманскага ў Парыжы яшчэ 
9 чэрвеня 1834 г. у газеце Le Constitutionel быў выпушчаны ініцыяваны расій- 
скім амбасадарам у Францыі артыкул, дзе апавядалася пра патрыятызм Шы- 
манскага і яго ўдалыя ўцёкі з Санкт-Пецярбурга. Аднак сам Шыманскі, пры- 
быўшы ў Парыжы, адразу прызнаўся ў сваёй ролі ў Экспедыііыі Заліўскага 
на радзіме і ў місіі, з якой ён быў высланы ў Парыж, ген. Ю. Двярніцкаму 
і некалькім блізкім да яго асобам. Апрача таго, ён сцвярджаў, што ў Францыю 
высланы з Расійскай імперыі яшчэ некалькі шпегаў. Ён паабяцаў выкрыць іх 
прозвішчы і паведаміць пісьмова і падрабязна пра ўсё, што ведаў, пасля чаго 
разарваць адносіны з расійскай амбасадай і выехаць у Амерыку. Да прызнання 
Шыманскага эміграцыя аднеслася з вялікай насцярожанасцю і недаверам, але 
ген. Двярніцкі апублікаваў артыкул з заклікам да перасцярогі ў адносінах да 
шпегаў і правакатараў расійскіх уладаў. Сам жа Шыманскі не падаў абяцанай 
інфармацыі і знік. Пасля гэтага звесткі пра яго губляюцца [239, s. 332-333],

Пасля страты кантактаў з Шыманскім орган Камітэта Ю. Двярніцкага Ты- 
днёвік Польскай Эміграцыі 31 ліпеня 1834 г. надрукаваў артыкул Пра Марцэлія 
Шыманскага. У ім да агульнага ведама эміграцыі была пададзена ўся гісторыя 
яго знаходжання ў Парыжы пасля прыбыцця з Расійскай імперыі, якая была вя- 
дома Двярніцкаму і яго атачэнню. Заканчваўся артыкул характарыстыкай Шы- 
манскага — някчэмная істота [406],

Апрача Валовіча і Шыманскага, непасрэдныя спробы ўзняць паўстанне на 
землях былой Рэчы Паспалітай падчас Экспедыцыі Заліўскага зрабілі таксама 
такія ўраджэнцы беларуска-літоўскіх губерняў, як Стэфан Гецальд і Генрык 
Дмахоўскі.

Стэфан Гецальд нарадзіўся ў 1803 г. у в. Лаўры Ваўкавыскага пав. Пачатко- 
вы перыяд жыцця быў для яго часам росту па кар’ернай лесвіцы. Скончыўшы 
гімназію ў Свіслачы, ён вывучаў права ў Віленскім універсітэце. Пасля наву- 
чання ў 1824 г. ён паступіў на службу чыноўнікам Гродзенскай казённай па- 
латы, а ў 1827 г. вярнуўся ва ўніверсітэт у якасці канцылярскага служачага. 
За службу яму быў нададзены чын тытулярнага радцы. 3 пачаткам паўстан- 
ня 29 красавіка 1831 г. Гецальд узяў адпачынак, выехаў у Ваўкавыскі пав. 
і ў хуткім часе далучыўся да паўстанцаў. Калі ў Беларусь увайшлі корпусы рэ- 
гулярных польскіх войскаў, ён прыпісаўся да 13 палка ўланаў з чынам харужа- 
га. Прыняўшы ўдзел у некалькіх бітвах і сутычках з расійскімі войскамі, у скла- 
дзе корпуса ген. Г. Дэмбінскага ён адышоў у Варшаву, дзе, як і ўсе жаўнеры 
корпуса, атрымаў дыплом добрай службы Айчыне. 4 кастрычніка ён быў уз- 
ведзены ў чын падпаручніка, але ўжо на наступны дзень пакінуў Каралеўства 
Польскае і ў складзе корпуса ген. М. Рыбінскага перайшоў у Прусію [17, с. 108; 
167, t. 2, s. 72; 360, арк. 55].

У Прусіі С. Гецальд прабыў нядоўга. 22 снежня ён з некалькімі тавары- 
шамі выправіўся ў Францыю, куды прыбыў у студзені 1832 г. і быў паселе- 
ны ў калоніі ў Авіньёне. Праз свайго сябра Эдварда Шпэка ў канцы 1832 г. 
ён звязаўся з Ю. Заліўскім, 15 снежня 1832 г. прыбыў у Парыж, дзе сустрэўся 
з ім і згадзіўся ўдзельнічаць у плануемай экспедыцыі. Для дзеянняў яму была 
вызначана ваўкавыска-пружанская акруга Гродзенскай губ. 22 студзеня 1833 г. 
С. Гецальд разам з Э. Шпэкам нелегальна пакінуў Францыю і праз Швейца- 
рыю, Віртэмбэрг і Чэхію прыбыў у Галіцыю. Тут сябры злучыліся яшчэ з тры- 
ма ўдзельнікамі экспедыцыі, 24 сакавіка 1833 г. перайшлі мяжу Каралеўства 
Польскага і накіраваліся ў бок Любліна. Адным з людзей іх атрада быў Максім 
Гаўрыленка, ураджэнец Мінскага пав., уніят, які ў 1831 г. перайшоў на бок 
паўстанцаў і пасля паражэння знаходзіўся ў Галіцыі. Варта таксама заўважыць, 
што атрад С. Гецальда і Э. Шпэка быў адным з самых малаколькасных у экспе- 
дыцыі [435, s. 47, 294-297, 309, 391 і інш.].

Якіх-небудзь актыўных дзеянняў С. Гецальду распачаць не ўдалося. У хут- 
кім часе пасля раздзялення атрада на 2 часткі, ён быў схоплены вясковай вар- 
тай ля в. Росаш Вішнеўскай гміны каля Седльцаў у Каралеўстве Польскім. 
Адбылося гэта 4 красавіка. М. Гаўрыленка таксама быў злоўлены і 13 красавіка 
выдадзены расійскім уладам у в. Вулька Плябанская мясцовым войтам. Яны 
абодва былі адасланы ў Варшаву, дзе над імі пачаліся следства і суд. Гецальд, 
нягледзячы на тое, што ў канцы допытаў даў шчырыя паказанні, быў прысу- 
джаны да пакарання смерцю і 14/26 лістапада 1833 г. расстраляны ў Варшаве 

за іерусалімскімі заставамі. М. Гаўрыленка, які ў сваіх паказаннях не выдаваў 
нікога, быў прысуджаны да больш чым 1000 удараў палкаІі і высланы ў Сібір на 
катаргу [73, арк. 32-32 адв.; 132, s. 255-257; 435, s. 47, 309].

Адным з самых адданых паплечнікаў Ю. Заліўскага ў экспедыцыі быў Ген- 
рык Дмахоўскі. Ён нарадзіўся 14 кастрычніка 1810 г. у Вільні альбо в. Забалаць 
Браслаўскага пав. Яго вучоба таксама праходзіла ў Віленскім універсітэце, які 
Дмахоўскі скончыў са ступенню магістра права. Падчас паўстання ён увайшоў 
у атрад віленскай студэнцкай моладзі на чале з Валерыянам Пяткевічам, у скла- 
дзе якога пакінуў Вільню. Атрад пасля некалькіх сутычак з расійскімі войска- 
мі злучыўся з партызанскім атрадам Заліўскага. Дмахоўскі таксама прыняў 
удзел у дзеяннях корпусаў рэгулярных войскаў на Беларусі і Літве, пасля чаго 
адышоў у Варшаву. Тут ён наблізіўся на палітычнай лявіцы да I. Лялевеля, з-за 
чаго пасля жнівеньскіх непарадкаў у сталіцы быў нават часова арыштаваны 
паўстанцкімі ўладамі [167, t. 1, s. 367-368; 421, t. 5, s. 206-207].

Пасля паражэння паўстання Г. Дмахоўскі апынуўся ў Галіцыі, дзе таксама не 
затрымаўся доўга. 22 лістапада 1831 г. ён атрымаў пашпарт на прыезд у Фран- 
цыю і праз Базэль накіраваўся ў Авіньён, але ўжо 6 студзеня 1832 г. ён прыбыў 
у Парыж. Непрацяглы перыяд жыцця ў Францыі стаў для яго часам актыўнай 
палітычнай і грамадскай дзейнасці. У гэты час ён блізка сышоўся з I. Лялевелсм 
у дзейнасці ПНК і выказаў яму сваю падтрымку. 4 сакавіка 1832 г. ён уступіў у ТЛРЗ, 
аднак толькі прысутнічаў на яго пасяджэннях на працягу 1832—пачатку 1833 гг., 
яго ўдзел у найбольш значных мсрапрыемствах таварыства нс зафіксаваны. Пасля 
прыезду Ю. Заліўскага ў Парыж Дмахоўскі пачаў шчыльна супрацоўнічаць з ім 
у падрыхтоўцы экспедыцыі і быў прызначаны ад’ютантам яе кіраўніка1. У гэ- 
тай якасці ён у сакавіку 1833 г. прыбыў у Галіцыю пад фальшывым прозвішчам 
Гснрыка Місінскага. Разам з Заліўскім і Дмахоўскім атрад, з якім яны перайшлі 
мяжу Каралеўства Польскага ўночы з 19 на 20 сакавіка. налічваў усяго 8 чала- 
вск. Праз некалькі дзён пасля пачатку дзеянняў з атрада ўцяклі 3 чалавекі. Рэштка 
атрада ўзяла накірунак на м. Янава, адтуль — на Люблін. Мясцовае насельніцтва 
не падтрымала Заліўскага, і ў выніку, адчуваючы марнасць сваіх намаганняў, ён 
распусціў свой атрад з загадам паведамляць усім акруговым камандзірам сваё ра- 
шэнне адкласці экспедыцыю. 10 красавіка 2 чалавекі з яго атрада былі схопле- 
ны. Самому Заліўскаму з Дмахоўскім удалося ў другой палове красавіка перайсці 
мяжу і вярнуцца ў Галіцыю [132, s. 252-255; 148].

У Галіцыі Дмахоўскі актыўна ўдзельнічаў у арганізацый карбанарскіх саю- 
заў, забароненых у Аўстрыйскай імперыі, мэтай якіх было адраджэннс Рэчы

1 У сваіх паказаннях пасля арышту Ю. Заліўскі назваў Г. Дмахоўскага камандуючым акругі ў 
Віцебскай губ. на тэрыторыі сённяшняй Латвіі [гл.: Spoleczenslwo polskie і proby wznowienia walki 
zbrojnej... s. 392], але гэта выглядае сумнеўным - невядомы аніякія сувязі Г. Дмахоўскага з гэтым 
рэгіёнам да паўстання, а падчас экспедыцыі ён не рабіў аніякіх спробаў прабрацца іуды і дзейнічаў 
пры Заліўскім.

Паспалітай і агульная еўрапейская рэвалюцыя. Сярод іншага ён належаў да 
заснавальнікаў Саюза Польскіх Карбанарыяў, які павінен быў стаць цэнтрам іх 
дзейнасці ў Галіцыі. Наколькі складана ішоў гэты працэс, магчыма меркаваць 
паводле ўспамінаў аднаго з эмісараў Заліўскага Вінцэнта Мігурскага, які пад- 
час апісання аднаго з пасяджэнняў згадваў, што дыскусія так накалілася, што 
ледзь не вылілася ў паядынак паміж ім і Дмахоўскім [304, s. 31-32],

Актыўная дзейнасць заліўшчыкаў у Галіцыі не магла не выклікаць адказную 
рэакцыю боку аўстрыйскіх уладаў. Распачаліся арышты карбанарыяў, якія не 
паспелі ўцячы. У хуткім часе быў арыштаваны і сам Заліўскі. Дмахоўскі, які 
быў схільны да таго, каб пратрымацца ў Галіцыі як мага даўжэй, трапіў у рукі 
паліцыі 2 траўня 1834 г. На следстве, у адрозненне ад свайго камандзіра, ён 
адмаўляўся ад знаёмстваў з мноствам паплечнікаў і не выдаваў вядомых яму 
карбанарыяў і ўдзельнікаў экспедыцыі. У 1837 г. у Львове за сваю дзейнасць ён 
быў асуджаны на 5 гадоў зняволення. Пакаранне ён адбываў у турме Куфштэйн 
да 1841 г., калі быў вызвалены, пад эскортам адпраўлены ў порт Трыест і вы- 
сланы ў Францыю [24, с. 62-70; 421, t. 5, s. 206-207; 435].

Некаторыя вядомыя ўраджэнцы Беларусі і Літвы — Міхал Ходзька, Вале- 
рыян Пяткевіч і інш. — дзейнічалі на працягу ўсяе экспедыцыі не на радзіме, 
а ў Галіцыі, якая з’яўлялася галоўным плацдармам для эмісараў.

Ураджэнец Вілейскага пав., вучань Мінскай гімназіі і студэнт Віленскага 
ўніверсітэта Міхал Ходзька быў прызначаны ў экспедыцыі камандзірам пін- 
ска-слуцкай акругі. Аднак яму не ўдалося адначасова з іншымі эмісарамі пе- 
райсці мяжу, а пасля вяртання Заліўскага з Каралеўства Польскага ў гэтым 
ужо не было сэнсу. Ён застаўся ў Галіцыі і сумесна з Дмахоўскім і іншымі 
эмісарамі займаўся арганізацыяй карбанарскага руху і падрыхтоўкай працягу 
экспедыцыі. Яму таксама не ўдалося ўтрымацца ў Аўстрыйскай імперыі пра- 
цяглы час, ужо ў 1834 г. ён быў вымушаны вярнуцца ў Францыю. Дзейнасць 
эмісараў Заліўскага і трагічная смерць некаторых з іх стала ў далейшым тэмай 
некалькіх яго публіцыстычных і літаратурных твораў1 [7—А].

Валерыян Пяткевіч, ураджэнец Мінскай губ., да паўстання быў выкладчы- 
кам рымскага права ў Віленскім універсітэце, а падчас яго — сакратаром Вілен- 
скага Цэнтральнага Паўстанцкага Камітэта, камандзірам атрада віленскай сту- 
дэнцкай моладзі і дэпутатам на Сейм ад Слуцкага пав. Ён таксама быў знаёмы 
з Заліўскім і падтрымліваў I. Лялевеля яшчэ з часоў паўстання. У эміграцыі ён 
з’яўляўся адным з заснавальнікаў ПНК (стаў яго сакратаром) і ТЛРЗ. Заліўскі 
даручыў яму падрыхтоўку ўступлення атрадаў з тэрыторыі Галіцыі і з гэтай мэ- 
тай выслаў яго туды яшчэ ў верасні 1832 г. Прыбыўшы на месца ў лістападзе, 
Пяткевіч разгарнуў даручаную яму дзейнасць, але не дасягнуў, нягледзячы на 
пэўныя станоўчыя вынікі, значных поспехаў. Тым не менш у Парыж Лялевелю

1 Гл. раздзел 6.

ён пісаў дастаткова аптымістычныя справаздачы. чым дэзынфармаваў Заліў- 
скага і выклікаў у яго ўпэўненасць у паспяховасці акцыі. Доўга Пяткевіч 
у Галіцыі не знаходзіўся, ужо ў студзені 1833 г. ён быў у Дрэздэне, адкуль затым 
вярнуўся ў Парыж. Пасля заканчэння экспедыцыі ён быў моцна раскрытыкава- 
ны і за недастатковую падрыхтоўку, якая стала адной з прычын яе паражэння, 
і за свае аптымістычныя лісты [360, арк. 55; 421, t. 28, s. 158-159; 435]1.

У сваіх паказаннях пасля арышту Ю. Заліўскі называў яшчэ некалькі ўра- 
джэнцаў Беларусі і Літвы, якія, паводле яго, былі прызначаны ім камандзірамі 
акруг. Напрыклад, Леана Працлаўскага ён называў камандзірам брэсцка-коб- 
рынскай акругі, Калікста Сузіна — бабруйска-ігуменскай, Людвіка Арліцка- 
га — рэчыцка-мазырскай, Францішка Шэмёта — цельшаўска-шавельскай, 
Аляксандра Зброжака — невельска-себежскай, Ігната Хадкевіча — беліцка- 
рагачоўскай і г. д. [435, s. 391-392], Цяжка казаць, ці з’яўляюцца праўдзівымі 
падобныя паказанні, бо Заліўскі шмат хлусіў на допытах, і наколькі актыўнымі 
былі дзеянні згаданых эмігрантаў у падрыхтоўцы экспедыцыі, бо практычна 
ўсе яны засталіся на тэрыторыі Францыі. Аднак вядома, што прынамсі не- 
каторыя з іх сапраўды на пэўным этапе супрацоўнічалі з Заліўскім, напры- 
клад, К. Сузін і Л. Працлаўскі [165; 167, t. 3, s. 371],

У цэлым Экспедыцыя Заліўскага скончылася поўным паражэннем. Нівод- 
наму атраду не ўдалося разгарнуць шырокамасштабную дзейнасць. Насель- 
ніцтва ў сваёй пераважнай большасці не падтрымала эмісараў — далі свой вынік 
стомленасць нядаўнім паўстаннем і жорсткія метады царскіх уладаў у адно- 
сінах да яго ўдзельнікаў і тых, хто ім дапамагаў. Застаючыся малаколькаснымі, 
атрады вымушаны былі дзейнічаць у складаных умовах: абыякавасць, а часам 
нават варожасць насельніцтва, няспынныя аблогі і пагоні расійскіх войскаў, ня- 
стача зброі і харчавання і да т. п. Удзельнікі экспедыцыі былі схоплены альбо 
выцеснены за межы Расійскай імперыі. 18 чалавек былі пакараны смерцю, яшчэ 
большая колькасць была выслана на катаргу ў Сібір альбо ўключана ў расійскія 
войскі. Экспедыцыя паказала немагчымасць хуткага ўзнаўлення паўстання, на 
што спадзяваліся эміграцыйныя дэмакраты.

5.2. Дзейнасць Шымана Канарскага
Нягледзячы на катастрофу экспедыцыі Заліўскага, у асяроддзі 1. Ляле- 

веля імкненні да ўзнаўлення паўстання на радзіме не зніклі. Чарговым эмі- 
грантам, які ўзяў на сябе ролю эмісара і згадзіўся выехаць на радзіму дзеля 
дасягнення гэтай мэты, стаў Шыман Канарскі. Ён нарадзіўся 5 сакавіка 1808 г. 

1 Следству па справе Ю. Заліўскага ў Галіцыі было вядома пра дзейнасць В. Пяткевіча па 
падрыхтоўцы экспедыцыі, у сувязі з чым Ю. Заліўскі адмаўляў якую б ні было прыналежнасць да яе, 
сцвярджаючы, што В. Пяткевіч прыбыў у Галіцыю шукаць бацьку Г Дмахоўскага дзеля атрымання 
ад таго грошай для сына. Сам жа Г. Дмахоўскі сцвярджаў, што ўвогуле не ведае пра мэту падарожжа 
Пяткевіча [гл.: Spoleczenstwo polskie іproby wznoyvienia walki zbrojnej... s. 360. 495)

у в. Добкішкі Кальварыйскага пав. тагачаснага Ломжынскага дэпартамента 
Княства Варшаўскага і быў сынам Ежы Стэфана і Паўліны Вішнеўскай. Яго 
пачатковым выхаваннсм займалася пераважна маці, затым ён вучыўся ў школах 
у Сейнах і Ломжы. У 1825 г. Канарскі паступіў на службу ў войска Каралеўства 
Польскага. Падчас паўстання ён прымаў удзел у бітвах пад Ваверам, Грохавам 
і інш., а таксама ў экспедыцыі ген. Д. Хлапоўскага ў землі былога ВКЛ. На 
працягу яе ўдзельнічаў у бітвах за Вільню, Паневеж і Шаўлі, 1 ліпеня 1831 г. 
атрымаў чын паручніка, a 15 ліпеня разам з корпусам А. Гелгуда перайшоў 
у Прусію [131, s. 12; 167, t. 2, s. 307],

3 Прусіі ў лютым 1832 г. Канарскі прыбыў у Францыю і быў паселены ў ка- 
лоніі ў Безансоне, дзе ўступіў у масонскую ложу Стойкасць-Надзея і звязаўся 
з карбанарскімі арганізацыямі. Падчас падрыхтоўкі экспедыцыі Заліўскага 
ён згадзіўся прыняць на сябе ролю акруговага камандзіра Марыямпольскага 
і Кальварыйскага пав. Аўгустоўскага ваяв. 3 Францыі ён перабраўся ў Прусію, 
але прыбыць на месца дзеяння яму не ўдалося. У Прусіі ён быў арыштаваны 
і 4 месяцы правёў у зняволенні ў Эльблёнгу1. Пасля вызвалення Канарскі быў 
высланы з Прусіі і прыбыў у Бельгію, зарабляў на жыццё ў складзе вандроўнага 
аркестра, граючы на флейце. У лістападзе 1833 г. ён перабраўся ў Швейца- 
рыю, дзе ўдзельнічаў у савойскай экспедыцыі, а затым працаваў на фабрыцы 
гадзіннікаў. У верасні 1834 г. Канарскі вярнуўся ў Францыю, пасяліўся ў Па- 
рыжы, дзе са студзеня 1835 г. выдаваў радыкальную газету Поўнач (Рдіпосў за 
што ў траўні гэтага ж года быў выдалены з краіны і перабраўся ў Лондан [131; 
266, s. 108; 287].

Частыя пераезды і рэчаіснасць выклікалі ў ім расчараванне ў эміграцыі, 
і Канарскі прыняў рашэнне вярнуцца на радзіму ў якасці эмісара. Вялікую 
падтрымку ў сваіх намерах ён атрымаў ад I. Лялевеля і яго атачэння. У кан- 
цы чэрвеня 1835 г. пад імем Букгарта Сіверса ён прыбыў у Кракаў. На працягу 
некалькіх месяцаў эмісар займаўся падрыхтоўкай уваходжання на тэрыторыю 
Расійскай імперыі, пасля чаго перанес сваю дзейнасць на Валынь.

Канарскі з’яўляўся глыбока перакананым дэмакратам і звязваў пачатак 
паўстання за незалежнасць Рэчы Паспалітай з сацыяльнай рэвалюцыяй, якая 
прывядзе да вызвалення сялянства, ліквідацыі прывілеяванага саслоўя і ўсталя- 
вання раўнапраўя. Аднак ён быў праціўнікам хуткага ўзнаўлення ўзброенай ба- 
рацьбы, лічачы, што ей павінна папярэднічаць працяглая арганізацыйная і ідэа- 
лагічная праца. Таксама Канарскі выступаў супраць поглядаў эміграцыйных 
кансерватараў аб неабходнасці дапамогі будучым паўстанцам з боку еўрапей- 
скіх манархій. Ён пісаў: Сорамна казайь пра пабочную чужую сілу, прасіць 
яе, станавіцца залежным ад яе тады, калі мы маем уласную сілу. Гэтая сіла 

1 У сваім дзённіку за 1831-1834 гг. Ш. Канарскі нічога не піша пра экспедыцыю Заліўскага
і яе мэты, верагодна, лічачы. што канспірацыя не дазваляе яму што-небудзь згадваць пра яе нават 
у асабістых нататках [гл.: Konarski S. Dziennikz lat 1831-1834...].

змяшчаецйа ў найбольш шматлікім, найбяднейшым саслоўі. Гэтая сіла — гэ- 
тыя нашыя сяляне [цыт. паводле: 131, s. 193].

На працягу ўсяго 1836 і пачатку 1837 г. Канарскі наладжваў сетку карэс- 
пандэнтаў і праводзіў зандаж мясцовай сітуацыі з мэтай аб’яднання ўсіх па- 
трыятычных сілаў у рэгіёне. Увесну 1837 г. падчас кіеўскіх кантрактаў, куды 
з’язджалася вялікая колькасць украінскай шляхты, ён правёў папярэднія пера- 
мовы з найбольш палітычна актыўнымі асобамі, каб схіліць іх да падтрымкі 
сваёй акцыі. Атрыманыя вынікі далі яму магчымасць 3 чэрвеня 1837 г. правесці 
ў Бярдычаве ў ходзе кірмашу, што дазваляла не трапіць у поле ўвагі паліцыі, 
арганізацыйны сход, на якім была створана арганізацыя Згуртаванне Польска- 
га Народа. Кіраўніком згуртавання стаў сам Канарскі, яго намеснікам — Каспер 
Машкоўскі. Арганізацыя структурна падзялялася на губернскія і павятовыя ячэй- 
кі, на чале якіх стаялі сакратары. Менавіта на іх ускладалася найбольш важная 
частка арганізацыйнай і прапагандысцкай працы: вярбоўка новых сяброў, прыняц- 
це іх прысягі, збор сродкаў, падрыхтоўка сустрэч і сходаў, распаўсюджванне заба- 
роненай літаратуры, падтрымка сувязі з паралельнымі, вышэйшымі і ніжэйшымі 
структурнымі адзінкамі і інш. Пазней Канарскі распрацаваў адмысловую інструк- 
цыю для сакратароў, у якой значылася, што ў іх абавязкі ўваходзіў таксама збор 
зброі, тапаграфічных і стратэгічных планаў, наладжванне кантактаў з вайскоўцамі 
расійскай арміі. На Беларусі функцыі сакратароў выконвалі: Антоні Ажэшка ў Пін- 
скім пав., Людвік Орда — у Кобрынскім, Ян Яленскі — у Мазырскім, Тамаш 
Булгак — у Навагрудскім, Ежы Брынк — у Слуцкім [ 131, s. 154-155].

1837 год стаў перыядам актыўнай арганізацыйнай і прапагандысцкай 
дзейнасці Згуртавання. Колькасць яго сяброў няспынна павялічвалася, пашы- 
ралася геаграфія яго ўплыву. Надзвычай вялікую падтрымку яно знайшло ў сту- 
дэнцкіх колах Медыка-Хірургічнай Акадэміі ў Вільні, універсітэта Св. Ула- 
дзіміра ў Кіеве і Дэрпцкага ўніверсітэта. Увосень 1837 г. пры пасрэдніцтве 
свайго даўняга паплсчніка Ігната Радзевіча Канарскі сустрэўся з кіраўніком 
патаемнага студэнцкага таварыства ў Вільні Францішкам Савічам. Тады ж 
Савіч заявіў Канарскаму, што студэнты аддаюць сябе ў яго распараджэнне. Па- 
добным жа чынам выказала сваё падпарадкаванне Канарскаму група студэнтаў 
Кіеўскага ўнівсрсітэта ў колькасці каля 30 чал. на чале з Уладзіславам Гардо- 
нам. Ян Юшкевіч, іівёрды ліцвін, цалкам адданы Канарскаму, вёў улік усіх, 
хто далучаўся да патаемнай арганізацыі, запісваючы іх прозвішчы. У студзені 
1838 г. у яго спісе налічвалася каля 3000 змоўшчыкаў [ 131, s. 161-162].

Дзякуючы сваім здольнасцям, Канарскаму ўдалося арганізацыйна згурта- 
ваць разнастайныя самастойныя да таго часу гурткі і патрыятычныя саюзы. 
Аднак аддаленыя тэрытарыяльна і парозненыя ідэйна яны аб’ядналіся пад 
агульнай назвай Згуртавання Польскага Народа выключна за кошт шматба- 
ковага кампрамісу. Сацыяльных поглядаў Канарскага не падзяляла вялікая 
колькасць ранейшых шляхецкіх гурткоў. У хуткім часе ў Згуртаванні пачаў

выразна праяўляцца падзел на дзве плыні — шляхецкую-памяркоўную, адным 
з галоўных прыхільнікаў якой быў Мышкоўскі, і дэмакратычную, якую рэпрэ- 
зентаваў сам Канарскі. Тым не менш цалкам аформіцца гэты падзел не паспеў, 
а Канарскі 8 студзеня 1838 г. даносіў Лялевелю, што радзіма пачынае дзейні- 
чаць па сваёй волі і ў гэты момант арганізуейца для яшчэ большай дзейнасці 
[131, s. 164-170],

Аб’ектам прапаганды Канарскага і яго Згуртавання была перш за ўсё шлях- 
та. Гэта стала вынікам, вынесеным ім з папярэдняй дзейнасці, якая пера- 
канала, што просты зварот непасрэдна да сялянства немагчымы, а давесці 
яму штосьці можа толькі шляхта. Як паказваў затым на следстве I. Радзевіч, 
Канарскі намераваўся пераканаііь шляхту, прымусіць яе адкінуць здзейс- 
неную ёю несправядлівасйь у адносінах да сялянаў якіх пазбавілі зямлі і звялі 
да ўзроўню быдла; ён прагнуў каб шляхта зразумела гэта і захацела ўсё гэта 
выправіць [131, s. 192],

Паводле планаў Канарскага і яго паплечнікаў, галоўным цэнтрам будучага 
паўстання мусілі стаць Палессе і Белавежская пушча. Яны асабліва разлічвалі 
на Мазырскі і Рэчыцкі паветы з прычыны ўцягнутасці іх у арганізацыйныя 
справы і прыродныя своеасаблівасці рэгіёну, а таксама на Пінскі, часткова 
Слуцкі і Бабруйскі паветы. На думку Уладзіслава Яленскага, арганізатара гур- 
тка студэнцкай моладзі ў Дэрпцкім універсітэце, Пушча нязмерна шырокая, 
гушчары амаль непраходныя, павывернутыя дрэвы незвычайна затрымліваюць 
рух на кожным кроку. Балоты ... расцягваюцца ў розныя бакі, адныя пакры- 
тыя густымі зараслямі, другія на цэлыя мілі зарослыя высокім трыснягом..., 
некаторыя і ўзімку не замярзаюць, часам цягнуііца малыя азёры, цалкам за- 
крытыя ад вачэй чаротам / зарослымі выспамі; гэтыя азёры злучаюцца паміж 
сабой рэчкамі і пратокамі, якія ствараюць сапраўдны лабірынт; засады і на- 
пады могуць рабішіа на кожным кроку нябачныя рукі могуць забівайь тысячы 
ворагаў [131, s. 205],

Для пашырэння сваёй прапаганды Канарскі планаваў у траўні 1838 г. за- 
пусціць друкарню. Яе працаўнікамі меркаваліся двое майстроў, прысланых 
Лялевелем, а іх памочнікамі павінны былі стаць двое сыноў Евы Фялінскай — 
памешчыцы з Украіны, — якія былі адмысловым чынам да гэтага падрыхта- 
ваны. Месцам дзейнасці друкарні быў абраны маёнт. Кашары1 на Палессі, дзе 
на пэўны час хацеў пасяліцца сам Канарскі пасля свайго шлюбу. Шрыфты для 
друкарні планавалася прывезці з-за мяжы з дапамогай віленскіх гандляроў. 
У траўні 1838 г. Канарскі выехаў у Вільню па справе друкарні. Тут 26 траўня ён 
быў арыштаваны разам з I. Радзевічам пры спробе пакінуць горад, ратуючыся 
ад пошукаў расійскай паліцыі [131, s. 198, 223-224],

1 У навуковых працах найбольш часта сустракаецца назва ў варыянце Кашары. Магчыма, 
маецца на ўвазе населены пункт Пінскага пав„ які сёння мае назву Альмянская Кашара ў Столінскім 
раёне Брэсцкай вобласці. У спісах населеных пунктаў XIX ст. ён згадваецца таксама як Ка.мары.

30 траўня ў Вільні была ўтворана камісія на чале з Аляксеем Трубяцкім, за- 
дачай якой з’яўлялася правядзенне следства па справе Канарскага і яго паплеч- 
нікаў. У хуткім часе былі арыштаваны яшчэ некалькі з іх, а таксама студэнты 
Медыка-Хірургічнай Акадэміі, у т. л. Ф. Савіч. Пачаткова камісіі не ўдавалася 
прасунуцца наперад істотна, Канарскі нікога не выдаваў. Аднак сітуацыя кар- 
дынальна змянілася ў сярэдзіне чэрвеня. Пасля фізічных катаванняў і мараль- 
нага злому I. Радзевіч даў поўныя паказанні, не хаваючы прозвішчаў асобаў, 
пра прыналежнасць якіх да Згуртавання ведаў. Гэтыя звесткі сталі падставай 
для масавых арыштаў не толькі на Беларусі і Літве, але і на Украіне. Вялікая 
колькасць зняволеных стала прычынай стварэння камісій у Кіеве, Адэсе і Вар- 
шаве. Усяго следства вялося каля 9 месяцаў. Віленская камісія праслухала спра- 
вы каля 600 падазраваемых, кіеўская — 320, адэская — 96. Большая частка 
з іх была зняволена ў турмах. Віленская камісія атрымала асабісты загад 
цара зламаць Канарскага, які па-ранейшаму не даваў паказанняў супраць сваіх 
паплечнікаў, таму яго маральнае падзенне стала для яе асабліва важнай зада- 
чей. Для дасягнення гэтай мэты ў адносінах да Канарскага ўжываліся фізічныя 
катаванні — яго білі кіямі, разразалі скуру на спіне, націраючы яе спіртам 
з дадаткам лаку, пасля чаго запальвалі сумссь, адрывалі пазногці і г. д. Аднак 
Канарскі застаўся нязломным і нікога не выдаў [131, s. 225-229].

У гэтым паводзіны эмісара моцна кантраставалі з паводзінамі некаторых 
яго паплечнікаў. А. Ажэшка ў Вільні і Антоні Савашкевіч у Кіеве не толькі далі 
поўныя паказанні пра ўсё, што ведалі, але таксама былі выкарыстаны як права- 
катары. Напрыклад, афіцэры расійскага войска, якія належалі да корпуса ген. 
Фёдара Гейсмара, на чале з капітанам Аглаем Кузьміным-Караваевым зрабілі 
спробу вызваліць Канарскага і яго паплечнікаў з турмы. але ў выніку здрады 
А. Ажэшкі былі арыштаваны. Каля 500 афіцэраў з корпуса Гейсмара трапілі пад 
арышт, 200 з іх зняволілі ў казематах Бабруйска, Модліна, Варшавы і Замосця; 
у 1842 г. Караваеў быў сасланы на катаргу. Самому Ажэшку гэта дапамагло 
толькі часткова. Ён быў прысуджаны да ссылкі ў Сібір з пазбаўленнем правоў 
стану; да 1858 г. ён жыў у Томскім пав. [131, s. 231-232; 437, s. 548],

28 студзеня 1839 г. у Вільні пачаў працаваць ваенны суд, 25 лютага пра- 
цэс быў скончаны. Абвінавачаныя былі падзелены на 5 катэгорый. Да першай 
быў аднесены толькі Канарскі, які быў прысуджаны да смяротнага пакарання. 
Да другой — яго галоўныя паплечнікі, заснавальнікі асобных гурткоў, што 
ўваходзілі ў Згуртаванне, і найбольш актыўныя дзеячы; яны былі прысуджа- 
ны да катаржных прац пажыццёва ці на тэрмін ад 20 да 25 гадоў. Да трэцяй 
катэгорыі былі залічаны асобы, што не прымалі асабліва актыўнага ўдзелу 
ў дзейнасці Згуртавання, яны прысуджаліся да ссылкі ў Сібір ці аддачы ў сал- 
даты. Чацвёртая ўключала ўсіх, хто ведаў пра існаванне змовы, але не данёс 
уладам; іх прысуд — ссылка ўглыб Расіі з аддачай пад паліцэйскі нагляд. У пя- 
тую катэгорыю трапілі ўсе асобы, якія падазраваліся ў супрацоўніцтве, але віна 

якіх не была даказана; яны былі прысуджаны да аддачы пад нагляд паліцыі на 
месцы жыхарства. I хаця ў далейшым на розных інстанцыях прысуд быў кры- 
ху адрэдагаваны, у Вільні было прызнана вінаватымі каля 80 сябраў Згурта- 
вання, у Кіеве і Адэсе — 117. 3 Медыка-Хірургічнай Акадэміі было асуджана 
25 чал., Ф. Савіч і яго паплечнікі былі сасланы ў салдаты на Каўказ [131, 
s. 233-237],

27 лютага 1839 г. Шыман Канарскі быў публічна расстраляны ў Вільні.
У цэлым дзейнасць Канарскага мела большыя поспехі, ахапіла значна 

большы рэгіён і згуртавала большую колькасць прыхільнікаў, чым гэта было 
ў Экспедыйыі Заліўскага. Прычынамі гэтага з’яўляюцца формы і метады, якія 
ўжываліся кіраўніком акцыі. He заклікаючы да хуткага паўстання, а робячы 
стаўку на доўгатэрміновую перспектыву, агітацыйную і арганізацыйную працу, 
Канарскі нс выклікаў настолькі негатыўную рэакцыю і памешчыкаў, і студэн- 
таў, і іншых груп насельніцтва, як эмісары Заліўскага. I хаця яму не ўдалося 
ідэйна аб’яднаць усіх сяброў свайго Згуртавання, але ўся яго дзейнасць паказала 
перспектыўнасць далейшых намаганняў. Пільнасць расійскай паліцыі і ў гэты 
раз стала вырашальным фактам, які перашкодзіў далейшаму распаўсюджванню 
ўплыву Згуртавання.

& & &

Нягледзячы на паражэнне дзвюх разгледжаных вышэй акцый, эміграцый- 
ныя дэмакраты не спынілі спробаў наладзіць дзейнасць сваіх канспірацый- 
ных арганізацый на радзіме. Эмісараў на радзіму прысылалі на працягу ўсяго 
перыяду 40-х гг. XIX ст. Улетку 1840 г. з Францыі ў Каралеўства Польскае 
праз Княства Пазнанскае ад дэмакратаў прыбыў ураджэнец Мінскай губ. 
Гектар Алендскі. Яго мэтай было правядзенне разведкі на землях былой Рэчы 
Паспалітай наконт падрыхтаванасці да новага паўстання і ўвядзення дэ- 
макратычных пераўтварэнняў. Шырокую дзейнасць ён распачаць не змог. 
Дабраўшыся да г. Друскенікі, ён ледзь не быў затрыманы і мусіў вярнуц- 
ца ў Прускае Каралеўства [67]1. У 1842 г. на беларуска-літоўскіх губернях 

1 У канцылярыю гродзенскага губернатара ў 1847 г. паступілі звесткі пра знаходжанне 
Г. Алендскага ў 1843 г. у Віленскай губ., куды ён прыбыў з Францыі праз Прусію, але гэтыя звесткі 
ўрыўкавыя, што не дазваляе крытычна ацаніць іх [НГАБу Гродпе. — Ф. 1. — Воп. 21. — Спр. 400],

Некаторыя гісторыкі [[Ратч В.Ф.]. Польская эмйграцйя... — С. 110: Швед В.В. Паміж Поль- 
шчай і Расіяй.,.1 — С. 194] са спасылкай на карэспандэнцыю царскай жандармерыі пісалі пра 
дзейнасць у 1844-1846 гг. на тэрыторыі Украіны. Беларусі і Літвы былога мазырскага маршалка 
эмігранта Фелікса Кяневіча, які нібыта ездзіў па вёсках Мазырскага пав. і ўзбуджаў да паўстання 
памешчыкаў Мінскай губ. Гэта выглядае сумнеўным. калі ўлічыць, што невядомы аніякія звесткі 
пра якую-небудзь значную палітычную актыўнасць Ф. Кяневіча ў эміграцыі; хутчэй наадварот — 
ён належаў да найбольш апалітычных асобаў эміграцыі. Супраць яго жадання ўдзельнічаць у 
падпольных акцыях на радзіме сведчыць хаця б той факт, што на працягу яго жыцця ў эміграцыі 
(1831-1857) ён чатыры разы (паводле наяўных звестак, гэта найбольшая колькасць!) падаваў

дзейнічаў эмісар Канстанцін Дабравольскі, у 1843 г. — Оскар Свідэрскі і 
N. Жарданоўскі, у 1844 г. — Валенты Раецкі, у 1845 г. — Міхал Сламчэўскі, 
Юзаф Клот, Людвік Тарашкевіч [207, s. 345 і інш.].

Вясна Народаў дала эміграцыйным дэмакратам чарговы штуршок да акты- 
візацыі сваёй працы на радзіме. У канцы 1845 г. з Познані быў выпраўлены 
ў Вільню адным з кіраўнікоў ПДТ В. Гэльтманам эмісар Ян Рэр — ураджэнец 
Пазнаньшчыны, былы студэнт Берлінскага ўніверсітэта. Доўга пратрымацца 
ён не здолеў і ў пачатку 1846 г. вярнуўся ў Познань. У гэтым жа месяцы — 
студзені 1846 г. — ён быў высланы паўторна іншым вядомым эміграцыйным 
дэмакратам Людвікам Мераслаўскім (на гэты раз як кіраўнік Літвы падчас 
агульнага паўстання на землях былой Рэчы Паспалітай). Яго мэтай была кан- 
чатковая падрыхтоўка да выступлення. У гэты ж час у Вільню прыязджалі такія 
эмісары, як Міхал Сламчэўскі і Тэафіл Магдзінскі. Апошні з іх быў прызнача- 
ны Мераслаўскім камандзірам жмудскіх паўстанцаў і кароткі час знаходзіўся 
ў Расіенскім пав. [258, s. 200-201],

Я. Рэру ўдалося знайсці кола аднадумцаў і сфарміраваць падпольную арга- 
нізацыю. Галоўнай сваёй апорай змоўшчыкі лічылі насельніцтва паміж рэкамі 
Шчарай і Бугам, а асабліва — стралкоў Белавежскай пушчы. Аднак пасля другой 
паездкі ў Літву на след Рэра неўзабаве натрапіла расійская паліцыя. 27 лютага 
1846 г. у м. Кнышын ён быў арыштаваны, услед за гэтым распачаліся арышты 
яго саўдзельнікаў. Усяго было арыштавана некалькі дзясяткаў асоб. Вядзенне 
справы Рэра было даручана адмыслова створанай у Вільні следчай камісіі на 
чале з віленскім ваенным губернатарам Фёдарам Міркавічам. Паводле прысу- 
даў гэтай камісіі, 14 чал. было прызнана змоўшчыкамі і саўдзельнікамі Я. Рэра: 
Аніцэты Рэгнер (Рэнігер, Ранье), Аўгустын Сузін, Браніслаў Залескі і інш.; 
яшчэ 6 чал. было прызнана саўдзельнікамі падпольнай працы Аніцэнта Рэгне- 
ра, якую ён вёў незалежна ад Я. Рэра. Апрача таго, у сувязі са знаходжаннем 
у 1846 г. на землях былога ВКЛ эмісара Т. Магдзінскага, пра што таксама стала 
вядома камісіі, 8 чал. было таксама прысуджана да розных ступеняў пакаран- 
ня, у т. л. Антоні Шэмёт, Адольф, Францішак і Юзэфа Працішэўскія, Юльян 
Урбановіч і інш. [258, s. 201-202],

Найбольш жорскія прысуды былі вынесены Я. Рэру, А. Рэгнеру, Юзафу 
Багуслаўскаму і Апаліну Гафмайстару. 26 лютага 1848 г. у Вільні быў выкананы 
прысуд над Я. Рэрам, які атрымаў 1000 удараў шпіцрутэнамі, пасля чаго больш

расійскім уладам прашэнні аб атрыманні амністыі і дазволе вярнуцца ў Мазырскі пав. — у 1832. 
1847. 1853 і 1857 гг. Два з іх былі задаволены, аднак у 1847 г. Каневічу дазвалялася вярнуцца 
толькі пры ўмове, што ён будзе аддадзены пад суд, у выніку чаго ён застаўся жыць у Францыі, дзе 
на той час меў невялікую нерухомую маёмасць. Вярнуўся ён у 1857 г., калі гэта не пагражала якімі- 
небудзь рэпрэсіямі [гл.: LV1A. — F. 378. —Ар. 138. — В. 81: НГАБ. — Ф. 320. — Bon. 1. — Спр. 366; 
Ф 561. — Bon. 1. — Спр. 3. — Арк. 63 адп. 64 адв.: Polski Slownik Biograficzny. — Т. 12. — S. 415, 
і інш.]. Сумненні ў актыўнасці Кяневіча на падставе супярэчлівых данясенняў карэспандэнцыі 
царскай паліцыі выказаваў і Д. Файнгаўз [Fajnhauz D. Ruch konspiracyjny... — S. 358], 

за 10 дзён правёў у шпіталі, і быў сасланы на катаргу на 12 гадоў. Праз некалькі 
дзён — 1 сакавіка — адбылося пакаранне Рэгнера, Багуслаўскага і Гафмайстра, 
якія пазбаўляліся дваранства і ссылаліся на катаргу (Рэгнер на 15 гадоў, Ба- 
гуслаўскі на 12, Гафмайстра на 7). Перад адпраўкай над імі публічна была пе- 
раламана шпага [258, s. 202-207],

У 1847 г. на землі былога ВКЛ прыбыў у якасці эмісара ПДТ Антоні Вя- 
лічка — сын сярэдняга шляхціца з-пад Крэтынгі, што ў сённяшняй Літве, былы 
афіцэр расійскіх войскаў. На пачатку 1847 г. ён уцёк з Расійскай імперыі ў Пру- 
сію, а затым перабраўся ў Францыю. Пасля непрацяглых кантактаў з лагерам 
А. Чартарыскага ён блізка сышоўся з Цэнтралізацыяй ПДТ. Атрымаўшы ад яе 
інструкцыі, эмісар у верасні 1847 г. прыбыў праз Гаўр у Клайпеду і вярнуўся 
ў дом свайго бацькі. Аднак праз сваіх агентаў у Еўропе расійская паліцыя 
ведала пра прыезд А. Вялічкі і сачыла за ім. У лістападзе 1847 г. ён быў 
арыштаваны. Пачаткова мужна трымаючыся на допытах, ён не выдаваў сваіх 
саўдзельнікаў, аднак, маральна зламаны, прапанаваў супрацоўніцтва расій- 
скім уладам у выглядзе шпіянажу ў Еўропе. Гэтая прапанова не прыйшлася 
даспадобы Мікалаю 1, і ваенны суд прысудзіў А. Вялічку да пазбаўлення 
шляхецтва і пажыццёвых катаржных прац у рудніках. Палявы аўдытарыят 
1-й Арміі зацвсрдзіў прысуд, зменшыўшы толькі тэрмін катаргі да 15 гадоў 
[207,5.209-211],

Увесну і ўлетку 1848 г. эміграцыйныя дэмакраты намагаліся ўзняць паў- 
станне на землях Літвы і Беларусі. Гэтая дзейнасць яшчэ больш ажывілася пад- 
час паўстання ў Княстве Пазнанскім у 1848 г. 3 канца сакавіка 1848 г. расійскія 
паліцэйскія органы ўсё часцей атрымоўвалі паведамленні пра новых эмісараў. 
Напрыклад, 19 красавіка з Прусіі ў Расіенскі пав. перайшлі 5 эмісараў, адзін 
з якіх — Платон Пасербскі — быў арыштаваны; у траўні да ўладаў дайшлі 
звесткі пра дзейнасць у Ковенскім пав. эмісара Эдварда Ставінскага, які на- 
магаўся стварыць канспірацыйную арганізацыю [207, s. 242-243], Аднак, як 
і раней, дзейнасць эмісараў не прынесла поспехаў. Большасць з іх вымушана 
была пакінуць радзіму і зноў вярнуцца ў эміграцыю, пэўная частка была арыш- 
тавана расійскай паліцыяй.

Дзейнасць на працягу 30-40-х гг. на зсмлях падзеленай Рэчы Паспалі- 
тай вялікай колькасці эмісараў ад дэмакратычных арганізацый сутыкалася 
з памкненнямі А. Чартарыскага, які таксама прэтэндаваў на ролю лідара 
эміграцыі ва ўзаемаадносінах з радзімай. Прычым эмісары ад дэмакратаў ад- 
начасова з іншымі накірункамі сваей дзейнасці працягвалі весці барацьбу 
супраць Атэля Лямбэр і стваралі негатыўны вобраз А. Чартарыскага як дзе- 
яча нацыянальна-вызваленчага руху. Лагер прыхільнікаў А. Чартарыскага 
таксама намагаўся аказваць уплыў на развіццё падзей на радзіме, аднак 
значных поспехаў на гэтай глебе не дасягнуў. Уся агітацыя 30-х гг. XIX ст. 
А. Чартарыскага зводзілася, па-сутнасці, да ўмацавання патэнцыялу радзімы:

гаспадарчае развіццё, патрыятычнае выхаванне моладзі, распаўсюджванне 
асветы і г. д. У поўнай ступені падобная пазіцыя была выказана ў 1837 г. 
у адозве да землякоў на радзіме. У ёй князь заклікаў да развіцця літаратурных 
заняткаў, упарадкавання маёнткаў, стварэння прамысловых прадпрыемстваў, 
ашчаднасці ў выдатках, збору сродкаў, пашырэння школ і да т. п. і адначасова 
негатыўна выказваўся ў адносінах да несвоечасовых ці фатальных выбухаў 
ці змоваў. Усё гэта павінна было надаваць грамадству карысныя рысы, якія б 
затым змаглі стаць падрыхтоўкай да ўзброенай барацьбы і аднаўлення не- 
залежнасці Рэчы Паспалітай [434, s. 377-379],

Падобныя дзеянні давалі толькі часовы вынік. Невялікая група патрыя- 
тычна настроеных маладых людзей у Вільні на чале са Станіславам Шум- 
скім і Эдвардам Ромэрам ініцыявала ў 1834 гг. выданне адозвы Навуковыя 
погляды і даследаванні (Wizerunki і Rozstrzqsania Naukowe), кірунак якой быў 
блізкі да тэксту Чартарыскага ад 1837 г. У 1836-1837 гг. гэтая група пачала 
дзейнічаць больш актыўна. Паводле меркавання Е. Скаўронка, магчыма, на- 
ват прымала і распаўсюджвала эміграцыйныя выданні, а грошы перасылала 
ў Парыж. Аднак уплыў эміграцыйных кансерватараў і на гэтую групу быў сла- 
бым у параўнанні з агітацыяй дэмакратаў. У хуткім часе яна падпала пад уплыў 
Ш. Канарскага і была разгромлена разам з усёй яго канспірацыяй. Падобным жа 
чынам заканчваліся намаганні прыхільнікаў Атэля Лямбэр і ў іншых частках бы- 
лой Рэчы Паспалітай: Галіцыі, Кракаве і Каралеўстве Польскім [434, s, 379-380],

3 канца 30-х гг. лагер А. Чартарыскага перайшоў да больш актыўных 
дзеянняў. У 1839 г. у якасці эмісара з Парыжа выехаў Юзаф Урбановіч — ура- 
джэнец Расіенскага пав„ які ў паўстанні камандаваў створаным ім жа атрадам 
расіенскіх сялянаў. Яго пунктам прызначэння з’яўлялася Жмудзь, але пры- 
быць туды Урбановіч не здолеў. Арыштаваны ў Прусіі, ён каля года правёў 
у зняволенні, пасля чаго быў выпушчаны. У 1843 ці 1844 г. у Жмудзь быў вы- 
сланы А. Чартарыскім Людвік Быстраноўскі. Пасля свайго вяртання ў Парыж 
ён рэкамендаваў для поспеху будучага паўстання абавязкова вызваліць сяля- 
наў з прыгоннай залежнасці [207, s. 68-76],

Важную ролю перавалачных пунктаў для эмісараў Атэля Лямбэр падчас 
іх шляху на радзіму адыгравалі гарады Тыльзіт і Кёнігсберг. У Тыльжы жыў 
зяць Ю. Урбановіча Дамінік Шымкевіч, а ў Кёнігсбергу — яго брат. Немалую 
ролю ў кантактах з беларуска-літоўскімі губернямі грала т. зв. скандынаўская 
агенцыя лагера з цэнтрам у г. Осла, якой з 1840 г. кіраваў інжынер Аляксандр 
Валігурскі [207, s. 77],

Намаганні прыхільнікаў А. Чартарыскага далі пэўны плён. На землях Бе- 
ларусі і Літвы імі была створана патаемная канспірацыйная сетка, галоўным 
чынам з асобаў, якія ўжо былі раней заангажаваны ў патрыятычную дзейнасць 
і вядомы сваімі манархічнымі поглядамі, вялікую частку з іх складалі мясцовыя 
памешчыкі. Аднак поспехі ў гэтым накірунку былі дастаткова сціплымі з тае

прычыны, што пасля выкрыцця патаемных арганізацый дэмакратаў у ЗО-х гг. 
паліцэйскі нагляд значна ўзмацніўся, нават патрыёты-памешчыкі не жадалі 
прымаць удзел у якіх бы то ні было патаемных арганізацыях. Апрача таго, 
у агітацыі А. Чартарыскага выразна гучаў матыў неабходнасці аграрнай рэфор- 
мы на радзіме, што таксама разыходзілася з настроямі шмат каго з патрыётаў- 
кансерватараў [207, s. 78—80].

Пасля падзей 1846 г. эмісарам Атэля Лямбэр даводзілася ствараць канспі- 
рацыйную сетку фактычна нанова. Ва ўмовах узмацнення рэпрэсій большая 
частка ранейшых карэспандэнтаў адышла ад канспірацыйнай дзейнасці альбо 
не праяўляла актыўнасці. У красавіку 1847 г. у Кёнігсбергу была створана 
асобная агенцыя для навядзення кантактаў з беларуска-літоўскімі землямі на 
чале з Феліксам Вянгерскім. Яго галоўнай задачай з’яўлялася агітацыйная 
праца з мэтай паказаць шляхце марнасць і шкоднасць пазіцыі дамовы з за- 
хопнікамі, пераканаць яе ў неабходнасці вызвалення сялянства, прыцягнуць 
да канспірацыйнай працы яўрэяў. Эмісары А. Чартарыскага павінны былі шу- 
каць людзей, здольных стаць камандзірамі ў будучым паўстанні і павятовымі ці 
ваяводскімі кіраўнікамі, збіраць інфармацыю пра расійскія войскі, заахвочваць 
шляхту і сялянаў да назапашвання зброі, збіраць грошы. Аднак, нягледзячы на 
пэўную актывізацыю дзейнасці, дасягнуць якіх-небудзь істотных вынікаў Атэ- 
лю Лямбэр не ўдалося. Яго эмісары так і не змаглі выйсці па-за межы вузкага 
кола, у якім яны дзейнічалі, і не толькі не ўзмацнілі пазіцыі А. Чартарыскага на 
радзіме, але і не аднавілі ранейшую канспірацыйную сетку [207, s. 201-204],

Увогуле, Д. Файнгаўз на падставе сабраных звестак называў прозвішчы 
25 эмісараў ад дэмакратычнага лагера эміграцыі і 6-ці ад лагера А. Чартарыска- 
га, якія ў 1840-1849 гг. дзейнічалі на землях Беларусі і Літвы1 [207, s. 345-346], 
Аднак у гэты спіс не ўнесена значная колькасць эмісараў, якія не трапілі ў рукі 
расійскай паліцыі і не пакінулі мемуарных ці эпісталярных твораў, дзе была 
б апісана іх дзейнасць.

Паражэнне рэвалюцыйных выступленняў і разгром канспірацыйных арга- 
нізацый ва ўсіх частках падзеленай Рэчы Паспалітай (Галіцыя, Кракаў, Кара- 
леўства Польскае, Княства Пазнанскае, забраныя землі) у канцы 40-х гг. ста- 
ла прычынай дэмаралізацыі як дэмакратычнага лагера эміграцыі, так і Атэля 
Лямбэр. У выніку высылка эмісараў з-за мяжы на землі Беларусі і Літвы пас- 
ля падзей Вясны Народаў спыняецца. У канцы 50-х і тым больш на пачатку 
60-х гг. XIX ст. пасля смерці кн. А. Чартарыскага і I. Лялевеля і адыходу ад 
актыўнай дзейнасці значнай часткі вядомых дзеячаў-дэмакратаў у сувязі са 
сталым узростам, эміграцыя амаль перастае ўплываць на развіццё грамадска- 

1 Трэба, аднак, заўважыць, што сам Д. Файнгаўз насупраць 5-ці прозвішчаў эмісараў ад дэ- 
маратаў і 2-х ад кансерватараў паставіў знак пытальніка. Гэта азначала, што наконт некаторых 
асобаў няма ўпэўненасці ці пра іх дзейнасць у якасці эмісараў, ці пра функцыянаванне іх на тэры- 
торыі Беларусі і Літвы. Сярод іх, напрыклад, ёсць таксама і вышэйзгаданы Ф. Кяневіч.

палітычнага руху на радзіме. Як адзначаў С. Калембка, улетку 1863 г. Вялікая 
Эміграцыя, разумеемая як сукупнасць польскіх незалежнійкіх выгнаннікаў 1831, 
1849 і 1856 гг., якія стала жылі і дзейнічалі ў Заходняіі Еўропе, нягледзячы на 
яе нядаўнія палітычныя, прапагандыскія, вайсковыя намаганні, канчаткова пе- 
растала сур 'ёзна лічыцца [261, s. 389].

Такім чынам, на працягу 30-40-х гг. асноўнай формай уплыву эміграцыі на 
развіццё грамадска-палітычнага руху ў беларуска-літоўскіх губернях была пры- 
сылка эмісараў з мэтай правядзення разведкі ці для непасрэднага фарміравання 
паўстанцкіх атрадаў альбо канспірацыйных арганізацый. Большая частка эмі- 
сараў так і не змагла распачаць актыўных дзеянняў з-за пільнасці расійскай 
паліцыі. Тыя ж, каму ўдалося дасягнуць пэўных арганізацыйных поспехаў, 
з цягам часу былі арыштаваны і прысуджаны да суровых пакаранняў, некалькі 
з іх былі пакараны смерцю. Паражэнне рэвалюцыйных падзей Вясны Народаў 
прывяло да дэмаралізацыі ўсіх лагераў эміграцыі, якая прыняла ў гэтых па- 
дзеях самы актыўны ўдзел. 3-за названых падзей, а таксама з прычыны ад- 
сутнасці істотных вынікаў падобнай тактыкі, у 50-х гг. XIX ст. накіраванне 
эмісараў на радзіму спынілася.



6. ПІСЬМЕННІЦКАЯ IВЫДАВЕЦКАЯ 
ДЗЕЙНАСЦЬ У ЭМІГРАЦЫІЎРАДЖЭНЦАЎ

БЕЛАРУСКА-ЛІТОЎСКІХ ГУБЕРНЯЎ:
АГУЛЬНЫ АГЛЯД

3 самага пачатку жыцця і дзейнасці па-за межамі радзімы сярод эмігрантаў 
была шырока распаўсюджана пісьменніцкая дзейнасць. Для гэтага меўся шэраг 
перадумоў:

1) наяўнасць сярод эмігрантаў вялікай колькасці добра адукаваных асоб; вар- 
та паўтарыцца, у іх ліку апынулася значная колькасць былых студэнтаў Вілен- 
скага ўніверсітэта, вучняў гімназій і іншых навучальных устаноў якія да пачатку 
паўстання альбо ўжо скончылі сваё навучанне, альбо яшчэ працягвалі яго;

2) адсутнасць у Францыі, Англіі і іншых заходнееўрапейскіх краінах жор- 
сткай палітычнай цэнзуры, што дазваляла эмігрантам свабодна публікаваць 
свае творы, якія ў значнай ступені былі накіраваны супраць Расійскай імперыі 
і заклікалі да адраджэння Рэчы Паспалітай.

Паражэнне Экспедыі/ыі Заліўскага, Справы Шымана Канарскага і іншых 
канспірацыйных акцый 30—40-х гг. паказала, што эміграцыйныя сродкі ўплыву 
на грамадска-палітычны рух на радзіме шляхам прысылкі эмісараў не могуць 
даць значнага плёну з-за рэпрэсіўнай дзейнасці расійскіх уладаў. Таму вялікая 
ўвага эмігрантаў з 30-х гадоў была скіравана на стварэнне і выданне за мяжой 
твораў, што ні ў якім разе не змаглі б убачыць свет на землях былой Рэчы Пас- 
палітай, якія адышлі да Расіі, і адпраўкі іх на радзіму.

Ступень важнасці для эміграцыі пісьменніцкай дзейнасці адзначалася яшчэ 
самімі эмігрантамі. Нацыянальная Газета У. Плятэра пісала ў артыкуле Ма- 
ральная барайьба. — Нашыя майстры слова у нумары ад 26 верасня 1846 г.: 
He маючы ні мяча, ні войскаў, ні правадыроў мы не можам весці бітваў для 
вызвалення сябе з-пад палітычнага ярма; але мы маем маральную зброю, маем 
маральных жаўнераў і правадыроў, якія, ведучы духоўную барацьбу з ворагамі, 
могуць захаваць нацыянальны дух ад паланення: а калі ён будзе вольным, на- 
дыдзе палітычная воля. Гэтым нашым маральным мячом ёсць слова, войскам 
і правадырамі ёсць людзі слова [451, s. 1141],

Пісьменніцкая і выдавецкая дзейнасць эмігрантаў мела шэраг мэтаў:
1) перамога ў ідэалагічнай барацьбе супраць Расійскай імперыі: прапаган- 

да сваёй справы ў Еўропе, адабрэнне еўрапейскай грамадскай думкай пазіцыі 
былых паўстанцаў і да т. п.;

2) павышэнне свайго ўласнага матэрыяльнага стану і сацыяльнага прэ- 
стыжу.

- 107 -



МатвейчыкД. Ч. Выгнаныя з роднага краю: Паслялістападаўская эміграцыя з Беларусі і Літвы

Пры напісанні твораў ураджэнцамі беларуска-літоўскіх губерняў у эмігра- 
цыі шчыльна перапляліся дзве тэндэнцыі — уласна літаратура і палітычная пра- 
паганда. Інакш кажучы, назіралася імкненне аўтараў да эстэтычнай прыгажос- 
ці сваіх твораў і імкненне да распаўсюджвання сваіх палітычных поглядаў.

На працягу ўсяго часу эміграцыі сярод былых удзельнікаў паўстання з бе- 
ларуска-літоўскіх губерняў адным з найлепей развітых з’яўляўся такі від літа- 
ратуры, як мемуарыстыка. Пры гэтым вялікая яе тэматычная частка прысвечана 
падзеям паўстання 1830-1831 гг. Найбольшы ўклад у гэта ўнесла, безумоў- 
на, ТЛРЗ [гл. вышэй], аднак і па-за яго межамі таксама быў напісаны і выда- 
дзены шэраг твораў.

Найболыл было ўспамінаў пра паўстанне ў Белавежскай пушчы. Першым 
напісаў і выдаў у 1832 г. у г. Безансон свае мемуары пад назвай Успаміны пра 
паўстанне ў БелавежскаІі пушчы ўраджэнец Гродзенскай губ. Ігнат Крыва- 
блоцкі [309], У 1839 г. у Парыжы выйшлі невялікай брашурай Успаміны пра 
белавежскае паўстанне Тамаша Краскоўскага — аднаго з кіраўнікоў бела- 
вежскіх паўстанцаў. У сваіх мемуарах ён не толькі апісвае дзейнасць паў- 
станцаў, але і моцна крытыкуе паводзіны іншых паўстанцкіх камандзіраў у пу- 
шчы — Караля Нямцэвіча, Яна Жылінскага і Яўгена дэ Ронкі — за нерашучасць 
і няўзгодненасць у дзеяннях [303].

Праз працяглы час—у 1863 г.—у Парыжы выдаў свае Успаміны за 1831 год Ка- 
раль Нямцэвіч (1797-03.02.1867). Гэты твор, як піша сам аўтар, быў пачаты яшчэ 
ў 1832 г. і скончаны ў 1835 г. у Гамбургу. Успаміны пачынаюцца з падзей задоўга 
да паўстання 1830-1831 гг. — з абрання яго брэсцкім маршалкам у 1826 г., а за- 
канчваюцца яго злучэннем з корпусам М. Рыбінскага ў ліпені 1831 г. [400],

Храналагічна адным з першых быў выдадзены ў Парыжы ў 1831 г. Леанар- 
дам Ходзькам твор ураджэнкі Навагрудскага пав. Кунегунды Гедройць1 (1793- 
24.04.1883) Польскія нарысы ііі асобныя фрагменты і асаблівасці, якія павінны 
служыць да гісторыі цяперашняй рэвалюцыі Польшчы, дзе апісваюцца не- 
каторыя падзеі паўстання, сведкам якіх К. Гедройць з’яўлялася [134], Нарысы 
напісаны на французскай мове і выдадзены ў той час, калі паўстанне яшчэ не 
было падаўлена канчаткова. Твор быў скіраваны да еўрапейскай грамадскасці 
з мэтай атрымання ад яе падтрымкі нацыянальна-вызваленчага руху на землях 
былой Рэчы Паспалітай, які цярпеў паражэнне. Каб не прыцягваць да К. Гедройць 
увагу расійскай паліцыі, твор выйшаў ананімна. Л. Ходзька ў прадмове назваў 
аўтара так: Адна польская дама высокага становішча (Une dame polonaise dune 
haute position) [134, p. V], Нашмат пазней выйшла яшчэ адна публікацыя К. Гед- 

1 Кунегунда Гедройць яшчэ да паўстання выйшла замуж за Ежы Белапятровіча, і таму яе імя 
ў Польскім біяграфічным слоўніку і каталогах рукапісаў (Нацыянальная бібліятэка ў Варшаве
і Музей літаратуры імя Адама Міцкевіча ў Варшаве) пазначана як Кунегунда Белапятровіч
з Гедройцаў. Аднак у эміграцыі яна працягвала карыстацца сваім дзявочым прозвішчам, пра што 
сведчыць яе карэспандэнцыя за 60-я гг. XIX ст. [BN. - Rkps. 2952. - К. 45-54; ML AM - Rkps. 92. - 
Т. 1. - К. 4: Rkps. 102. - К. 3-5],

ройць пра паўстанне 1830-1831 гг. Гэта быў яе дзённік, які з’явіўся таксама 
ананімна ў 1879 г. яшчэ пры яе жыцці ў пазнанскай газеце Лех (Lech) пад назвай 
Успаміны княжны Г за 1830 і 1831 гады [135]. 3 дастаткова значнымі прабеламі 
(напрыклад, за прамежак з 8 траўня да 23 ліпеня 1831 г. няма ніводнага запісу), ён 
ахоплівае падзеі з кастрычніка 1830 г. да 7 жніўня 1831 г., якія адбываліся пера- 
важна ў Варшаве, дзе К. Гедройць жыла з дапаўстанцкіх часоў.

У 1834 г. выйшлі ў свет успаміны ўраджэнца Расіенскага пав. капітана Він- 
цэнта Нешакоця (21.01.1792-1876) пад назвай Школа бамбардзіраўуночы 29ліс- 
тапада, ці адказ В. Н„ капітана артылерыі польскіх войскаў, на абвінавачанні, 
выказаныя яму ў гісторыі Спазера пра польскую рэвалюцыю [403], В. Нешакоць 
быў актыўным удзельнікам падзей Лістападаўскай Ночы ў Варшаве (29 лістапа- 
да 1830 г.) і ва ўспамінах апісаў сваю дзейнасць, у т. л. камандаванне Шко- 
лай бамбардзіраў, і сваё паланенне. Будучы прафесійным вайскоўцам (служыў 
артылерыстам у войску Княства Варшаўскага, а затым Каралеўства Польскага 
з 1813 г.), ён у эміграцыі пакінуў пасля сябе яшчэ некалькі твораў, у якіх закрана- 
юцца некаторыя бакі навукі вядзення ваенных дзеянняў. Паселены французскімі 
ўладамі ў 1833 г. у мясцовасці Мон-дэ-Марсан дэп. Лянд, ён у 1834-1835 іт. чытаў 
там для эмігрантаў лекцыі па вайсковай навуцы. Магчыма, у сувязі з гэтым 
там у 1835 г. быў выдадзены яго псраклад твора Аналітычны вобраз самых пера- 
давых камбінацый вайны, напісаны генералам Яміні [402], У 1836 г. пасля прыез- 
ду ў Парыж ён выдаў таксама невялікую брашуру Пра сістэму партызанскай 
вайны, якая з ’явілася сярод эміграцыі, у якой выказваўся за партызанскую вайну 
толькі ў якасці дапаможнага элемента рэгулярным войскам, без якіх немагчыма, 
на яго думку, вызваленне айчыны [401],

Блізка да мемуараў пра паўстанне 1830-1831 гг. знаходзяцца гістарычныя 
творы, якія апісвалі яго. Некаторыя з іх, напісаныя ў першыя гады пасля пара- 
жэння, характарызуюцца значнай суб’ектыўнасцю ў апісанні і аналізе падзей. 
Менавіта такім з’яўляецца твор Міхала Пяткевіча1 (1803-22.09.1834) Літеа 
і яе апошяе паўстанне, які выйшаў у Брусэлі ў 1832 г. [415], У ім М. Пяткевіч 
не толькі апісвае найбольш значныя падзеі паўстання на беларуска-літоўскіх 
землях, але і менш важныя, сведкам якіх ён сам з'яўляўся, напрыклад, су- 
стрэчу з эмісарамі да Нацыянальнага ўрада Леанам Працлаўскім і Міхалам 
Валовічам (с. 128-129). Выданне яго на французскай мове выразна ўказвае на 
адрасаванасць твора еўрапейскай грамадскасці і ставіць яго ў шэраг іншых 
франкамоўных твораў пра тыя ці іншыя падзеі паўстання [441, s. 397], Тут жа 
неабходна згадаць Юзафа Заліўскага і яго твор Польская рэвалюцыя 29 ліста- 
пада 1830 года, што з’явіўся ў Парыжы ў 1832 г. [478].

Да ліку актыўных папулярызатараў польскай справы ў Еўропе належыць 
ураджэнец Свянцянскага пав. Юзаф Страшэвіч (7—05.05.1838). У 1832 г. ён 

1 М. Страшэўская памылкова прыпісвае гэтую працу ўраджэнцу г. Мінска Мэдарду Пяткевічу 
[Straszewska М. Zycie literackie Wielkiej Emigracji... S. 397],

выступіў адным з ініцыятараў выдання, а таксама сакратаром рэдакцыі газе- 
ты Успаміны пра Польшчу (Souvenirs de la Pologne), якая стала першай фран- 
камоўнай газетай эміграцыі ў Парыжы [441, s. 273; 443, s. 74-80], У гэтым жа 
годзе ён выдаў вялікую паводле аб’ёму (каля 1 тыс. старонак дастаткова шы- 
рокага фармату, якасныя папера і друк) франкамоўную працу Палякі і Полькі 
рэвалюцыі 29 лістапада 1830 года, якая ўяўляе сабой першы біяграфічны слоў- 
нік удзельнікаў паўстання [440], У ёй пададзены біяграмы найбольш актыўных 
і вядомых паўстанцаў аб’ёмам ад паасобных да некалькіх дзясяткаў старонак 
кожная. Пры гэтым усе біяграмы (за некалькімі выключэннямі) суправаджаюц- 
ца партрэтнай выявай (літаграфіяй) апісваемай асобы і яе ўласным подпісам- 
аўтографам. Сярод іх ёсць і больш за 10 ураджэнцаў беларуска-літоўскіх 
губерняў, у т. л. камандзіры паўстанцкіх атрадаў Юльюш Гружэўскі, Вінцэнт Ма- 
тушэвіч, Якуб Шрэтэр, Юзаф Кашыц, Юзаф Зянковіч і інш. Самой эміграцыяй 
зборнік быў прыняты неадназначна. Неглядзячы на тое, што ў цэлым ацэнка была 
станоўчая, Ю. Страшэвіча крытыкавалі як эміграцыйныя кансерватары, да кола 
якіх ён належаў, так і дэмакраты. I адныя, і другія ставілі яму ў віну размяшчэнне 
ў зборніку біяграм некаторых асобаў, якія не былі таго вартыя ў параўнанні 
з іншымі [441, s. 284-285], Тым не менш у 30-х гг. гэтая праца была перакладзена 
на некалькі іншых еўрапейскіх моў: італьянскую, нямецкую, англійскую.

Папулярызацыі польскай справы ў Еўропе была прысвечана таксама фран- 
камоўная праца Ю. Страшэвіча Эмілія Плятэр. Яе жыццё і смерць [438], вы- 
дадзеная ў Парыжы ў 1835 г. і перавыдадзеная на англійскай мове ўжо пасля 
яго смерці ў Нью-Ёрку ў 1843 г. пад назвай Жыццё графіні Эміліі Плятэр [439], 
Значная частка гэтага твора прысвечана паказу падзей на землях былога ВКЛ 
да і падчас паўстання 1830-1831 гг.: віленскія вучнёўскія таварыствы, ваенныя 
дзеянні паўстанцаў і г. д.

Пэўную вядомасць набыў Ю. Страшэвіч і як выдавец. У 1835 г. ім была 
надрукавана на французскай мове 3-томная праца I. Лялевеля Нумізматыка ся- 
рэднявечча [311], Затым ён намерваўся працягваць і ўжо пачаў рыхтаваць да 
выдання працу I. Лялевеля Гісторыя Польшчы, але падчас гэтага памёр у Па- 
рыжы [268, s. 517],

3 цягам часу ўраджэнцы беларуска-літоўскіх губерняў пераходзілі ад апісання 
дзейнасці ў паўстанні да апісання свайго жыцця ў эміграцыі. У выніку актыўна па- 
чала развівацца мемуарыстыка, галоўным прадметам якой была сама эміграцыя. 
Як правіла, усе гэтыя творы не выдаваліся сваімі аўтарамі і заставаліся ў рукапі- 
сах. Адным з самых аб’ёмных з’яўляецца дзённік ураджэнца Слонімшчыны 
Юзафа Альфонса Патрыкоўскага (1805-03.08.1863). У ім апісаны падзеі жыцця 
ў гг. Безансон і Каан у 1832-1836 гг. і Парыжы ў 1841, 1848, 1850, 1853-1859 гг. 
[422]. Багатыя мемуары пакінуў пра свае філамацкія часы, А. Міцкевіча і пра па- 
дарожжы ў эміграцыі па Еўропе і Паўднёвай Амерыцы вядомы навукоўца Ігнат 
Дамейка [194]. Часткова яны былі выдадзены яшчэ пры яго жыцці [192; 195;

- 110 -



6. Пісьменніцкан і выдавецкая дзейнасць у эміграцыі ўраджэнцаў беларуска літоўскіх губерняў: агульны агляд

199], Свае ўспаміны пра эміграцыю пакінулі таксама Ф. Уратноўскі [395; 469], 
Уладзілаў Лясковіч [162], Ю. Урсын-Нямцэвіч [399], Я. Янушкевіч [19; 254; 
268], Тадэвуш Юзаф Хамскі [175], А. Калыска [384, t. 1, s. 43] і інш.

Апрача мемуарыстыкі і шчыльна з ёй звязаных гістарычных даследаван- 
няў, іншыя творы эмігрантаў з Беларусі і Літвы маюць паміж сабой слабую су- 
вязь. Кожны з аўтараў абіраў сабе прадмет апісання, даследавання ці аналізу 
ў адпаведнасці са сваімі асабістымі схільнасцямі. У сувязі з гэтым у далейшым 
варта сканцэнтраваць увагу на асобных пісьменніках і выдаўцах.

Істотны ўклад у пісьмснніцтва Вялікай эміграцыі ўнёс Міхал Ходзька (1808- 
22.05.1879). У 1832-1833 гт. ён прымаў удзел у Экспедыііыі Заліўскага, што накла- 
ла моцны адбітак на яго творчасць. Яго першым творам, выдадзеным у эміграцыі, 
з’яўляецца палемічная брашура Экспедыцыя ў Полыйчу ў 1833 годзе, напісаная 
адным з эмісараў, надрукаваная ў 1835 г. у Парыжы. У ёй М. Ходзька падаў сваё 
бачанне гэтай акцыі, выказаўшыся адназначна ў абарону Ю. Заліўскага і моцна кры- 
тыкуючы арыстакратычны лагер у эміграцыі, які супрацьдзейнічаў экспедыцыі. 
Пры гэтым М. Ходзька выразна і свядома ідэалізуе дзейнасць эмісараў [ 187]1.

У 1841 г. М. Ходзька выдаў свой найбольш значны паэтычны твор — паэму 
Дзесяііь вобразаў з партызанскай экспедыііыіў Полыачу 1833 года [178], На пачат- 
ку твора змешчана прысвячэнне Міхалу Валовічу — сябру М. Ходзькі. Дзеючымі 
асобамі твора з’яўляюцца многія рэальныя ўдзельнікі экспедыцыі, а таксама 
некалькі асобаў якія ўяўляюць сабой зборныя вобразы. Паэма хаця і напісана як 
выразна рамантычны літаратурны твор, але адначасова з’яўляецца і палемічным 
памфлетам, і гістарычным нарысам. Аўтар, будучы глыбока перакананым дэмакра- 
там, знішчальна крытыкуе сваіх палітычных апанентаў з арыстакратычнага лагера, 
дзеянні якіх, на яго думку, былі здрадай нацыянальнай справе. Апрача таго, да 143 
старонак паэмы змешчаны 130 старонак дадаткаў і тлумачэнняў, у якіх выказаны 
асабістыя адносіны да той ці іншай падзеі, асабістыя палітычныя погляды, а так- 
сама пададзены некаторыя дакументы з часоў экспедыцыі і гістарычныя факты.

У 40-х гг. М. Ходзька падпаў пад уплыў рэлігійнага вучэння Андрэя Та- 
вянскага2, што адбілася на яго паэзіі. У 40-70-х гг. ім быў выдадзены шэраг паэ- 
тычных твораў — вершаў і паэм — у выразным хрысціянска-маралізатарскім 
накірунку: Два акта, Возера цудаў, Легенда пра Медэя з XVI стагоддзя, Ноч 
пілігрыма, Яны— гэта мы, Шыман Канарскі [177; 179; 180; 181; 182; 184],

1 Апрача гэтай палемічнай брашуры. М. Ходзька з'яўляецца аўтарам твора Успаміпы пра 
экспедыцыю ў Полыйчу ў 1833 г.. напісаныя паводле нататак пасля вяртанпяў Парыж у 1835 
1836 гг. (Pami^tnik wyprawy do Polski 1833 r. spisany _ notatekpo powrocie do Paryza 1835 1836). 
Рукапіс трапіў пасля яго смерці ў зборы Раперсвільскага музея, у 1927 г. быў перавезены ў На- 
цыянальную бібліятэку ў Варшаве і загінуў падчас Другой Сусветнай вайны.

2 Пра форму і сутнасць рэлігійнага вучэння А. Тавянскага гл.: Gorski К. Mickiewicz-Towian- 
ski. — Kferszawa: Panstwowe Wydawnictwo Naukowe, 1986. 172 s.; Szpotanski S. Andrzej Towianski: 
Jego zycie i nauka. — Warszawa: Wydawnictwo Kasy im. Mianowskiego. 1938. — 295 s.: Witkowska A. 
Towianczycy. — Warszawa: Panstwowy Instytut Wydawniczy, 1989. — 250 s., i інш.

Самым значным празаічным творам М. Ходзькі можа лічыцца Адам Мііікевіч 
і Польскі Легіён у Італіі. Успаміны пра сорак восьмы год, які выйшаў у 1862 г. 
у Парыжы [176]. Як ужо было сказана вышэй [гл.: 2.2], у 1848 г. А. Міцкевіч 
сфарміраваў у Італіі т. зв. Польскі легіён. М. Ходзька належаў да найбольш га- 
рачых прыхільнікаў гэтай ідэі, займаючыся як вярбоўкай у Легіён эмігрантаў 
у Францыі, так і арганізацыяй яго ў Італіі [267], Пасля паражэння гэтай акцыі, ён 
у 1850 г. у Познані апублікаваў свае нататкі пад назвай Сем лістоў пра польскі 
легіён у Італіі [183]. Аднак, на думку Ходзькі, яны засталіся няпоўнымі. У выніку 
ў 1862 г. ён здзейсніў іх перавыданне з уласнымі дадаткамі і каментарыямі. якія 
перавышаюць аб’ём саміх лістоў, і ў якіх ён выступае не столькі як мемуарыст, 
колькі як гісторык Легіёна. Прычым у поле яго ўвагі трапляюць падзеі задоўга 
да 1848 г., напрыклад, большая частка дадатку да першага ліста прысвечана 
супрацоўніцтву А. Міцкевіча з А. Тавянскім. Таксама ў дадатках змешчаны 
некаторыя гістарычныя дакументы, якія тычыліся гісторыі Легіёна. Аднак да 
лістоў М. Ходзькі як да крыніцы даследавання неабходна ставіцца крытычна. 
Яшчэ галоўны біёграф А. Міцкевіча — яго сын Уладзіслаў — адзначаў, што яны 
поўныя недакладнасцяў і празмерных пахвалаў, a М. Ходзька пісаў і пра падзеі, 
сведкам якіх не быў некаторыя падрабязнасці прыхаваў [385, t. 4, s. 23, 155].

У эміграцыі М. Ходзька выступіў таксама ў якасці гісторыка-біяграфіста. 
Храналагічна першымі былі ім напісаны жыццяпісы М. Валовіча і А. Завішы — 
удзельнікаў экспедыцыі Ю. Заліўскага, — якія выйшлі ў серыі Usque adfi- 
пет'. Нацыянальныя жыццяпісы апошніх ста гадоў [185], Аднак пры гэтым 
М. Ходзьку цікавіла не толькі апісанне жыцця гэтых асобаў, але і стварэнне ра- 
мантычнага вобразу змагароў-пакутнікаў. Да біяграфіі ён дадаў таксама ўрыўкі 
са сваёй паэмы Дзесяць вобразаў з апісаннем мужнай смерці патрыётаў.

У 1862 г. пад адной вокладкай з апаведам пра Легіён А. Міцкевіча М. Ходзь- 
ка выдаў Жыццё Ігната Хадкевіча, у якім падаў біяграфію былога студэнта 
Віленскага ўніверсітэта, удзельніка паўстання і эмігранта, з якім ён быў знаёмы 
асабіста і супрацоўнічаў у Італіі ў 1848 г. [176, s. 142-165]. У гэтым жа годзе 
асобнай брашурай выйшла яго праца Жыццё Раймунда Рамбялінскага — ад- 
наго з патрыётаў і вышэйшых чыноўнікаў Княства Варшаўскага і Каралеўства 
Польскага [ 188]. Да абедзвюх гэтых прац дададзены некаторыя дакументы, якія 
тычыліся апісваемых асобаў.

М. Ходзька выступіў у эміграцыі таксама і як перакладчык. На пачатку 40-х гг. ён 
пераклаў на польскую мову твор французскага публіцыста і літаратара Рабэра Лямэ- 
нэ Словы аднаго крыжака (Paroles d'un croyant) і, атрымаўшы маральную падтрым- 
ку ад аўтара, намерваўся выдаць свой пераклад пад назвай Прадвесці Лямэнэ. Для 
збору сродкаў на выданне ён у 1843 г. звярнуўся да эміграцыі з адозвай падпісвацца 
за пераклад [186]. У сувязі з тым, што нічога невядома пра падобную публікацыю, 
магчыма выказаць меркаванне, што рэалізаваць гэты праект так і не ўдалося.

1 «Да самага канца» (лац.).

Антоні Гарэцкі.
Гравюра сяр. XIX cm.

Генрык Дмахоўскі.
Гравюра сяр. XIX cm.

Віктар Гэльтман.
Малюнак 1864 г.



Генрык Калусоўскі.
Фота з алейнага партрэту 
невядомага мастака

Казімір Швыкоўскі. 
Алейны партрэт

Кунегунда Белапятровіч 
з Гедройцяў



Міхал Валовіч і Леан Працлаўскі. 
Літаграфія 1832 г.

Леанард Ходзька.
Гравюра 1840 г.



Цэзар Плятэр. 
Літаграфія 1832 г.

Шыман Канарскі. 
Літаграфія. 1866 г.

Напалеон Орда.
Літаграфія (каія 1875 г.)

Яўстах Янушкевіч.
Мачюнак невядомага мастака. 1851 г.



Ігнат Дамейка.
Літаграфія 1832 г.

Факультэт медыцыны ў Манпэлье.
Галоўны ўваход. Фотаздымак



Польская Бібліятэка ў Парыжы.
Малюнак К. Брандэля

рс^Лле^о’
ГЖ f treJL, ’

Акты Версальска-Віленскай бібліятэкі. 
Тытульны аркуш. 1841 г.



Уладзіслаў Плятэр. 
Фотаздымак позняга 
перыяду жыцця

Замак у Раперсвілі. 
Фотаздымак. 1905 г.



Авэрс і рэверс медаля Таварыства Літоўскага і Рускіх Зямель з праспекта аб яго выбіцці. 1833 г.

Юзаф Заліўскі. 
Літаграфія. 1841 г.

Іаахім Лялевель.
Літаграфія

Найбольш знакамітым у эміграцыі паэтам і байкапісцам сярод выхадцаў з 
беларуска-літоўскіх губерняў з’яўляецца ўраджэнец Вільні Антоні Гарэцкі 
(1787-18.09.1861). Ён набыў вядомасць сваімі паэтычнымі творамі яшчэ да 
паўстання. Сярод іншага яму належыць напісанне і выданне верша ў гонар ге- 
нерала Грабоўскага, які палёг у бітве пад Смаленскам у 1812 г. [218], За патры- 
ятычную накіраванасць сваёй творчасці ён быў часова зняволены ў Варшаве 
ў 1828 г. і вывезены ў Вільню. У эміграцыі А. Гарэцкі — адзін з самых плён- 
ных літаратараў. У 30-60-х гг. у Францыі ім было выдадзена каля 10 зборнікаў 
вершаў і баек, у т. л. Паэзія Ліцвіна (1834 г.), Польскі каласок ці новы томік 
паэзіі (1843 г.), Разнастайнасці (1861) і інш., і яшчэ некалькі твораў выйшлі 
асобнымі брашурамі [217; 219; 220; 221; 222; 223; 224; 226; 230; 232; 233; 234; 
235; 236; 237], Накірунак яго творчасці магчыма акрэсліць як маральна-патры- 
ятычны. Галоўная яе мэта — павышэнне маральнага ўзроўню барацьбітоў за 
адраджэнне Рэчы Паспалітай і вызваленне айчыны.

Пэўную частку твораў Гарэцкага складаюць вершы, прысвечаныя тым 
ці іншым асобам, сярод якіх сустракаеццца значная колькасць яго землякоў- 
ліцвінаў: Канстанцін Гарубовіч, Аляксандр Есьман, Караль Нямцэвіч, Цэзар 
Плятэр і інш. У нскаторых з падобных твораў ён звяртаецца да гэтых асобаў 
з крытыкай іх дзеянняў. Напрыклад, у ліпені 1852 г. ён напісаў верш Да Юзафа 
Кашыйа, у якім ушчувае таго за марнатраўства [141, к. 34-35]. Таксама вершы 
Гарэцкага з’яўляюцца адказам на некаторыя падзеі, што выклікалі ў эміграцыі 
вялікі рэзананс, напрыклад, экспедыцыя Ю. Заліўскага (верш Да братоў, што 
пайшлі змагацца (1833 г.)) ці выданне царскай амністыі ў 1856 г. (байка Амніс- 
тыя (1857 г.) і вершДа адступнікаў эміграцыі (1856 г.)). Некаторыя творы, выда- 
дзеныя А. Гарэцкім у эміграцыі, былі напісаны яшчэ да паўстання, пераважна 
ў 20-я гг. Апрача асобных зборнікаў і брашур, свае творы ён выдаваў на старон- 
ках эміграцыйнай прэсы, дасылаў у лістах эмігрантам, чытаў на шматлікіх ура- 
чыстасцях (у т. л. у выглядзе рыфмаваных тостаў і імправізацый) і да т. п. Высока 
ацаніў творчасць А. Гарэцкага Леан Зянковіч, які ў сваіх прачытаных у Парыжы 
лекцыях па польскай літаратуры адзначаў, што яго байкі і вершы заўжды супра- 
ваджаюцца ўласцівай яму жывасцю / самым высакародным пачуццём, адзнакай 
вартасці якіх з ’яўляеііца той найбольш красамоўны доказ, што яны ёсць у руках 
усіх пілігрымаў [497, t. 1, s. 228], Значная папулярнасць твораў А. Гарэцкага ста- 
ла падставай таго, што ў 60-80-х гг., ужо пасля смерці аўтара, выйшла некалькі 
перавыданняў яго паэтычных зборнікаў [216; 225; 227; 228; 229],

Гарачыя палітычныя палемікі, якія цягнуліся ўвесь час у эміграцыі, далі 
ў сваю чаргу таленавітых палемістаў. Да іх шэрагу належалі Віктар Гэльтман 
і Леан Зянковіч.

Ураджэнец Брэсцкага пав. В. Гэльтман (23.12.1796-16.07.1874) яшчэ да 
эміграцыі меў вопыт выдання палітычных твораў і публіцыстыкі. У 1819- 
1820 гг., падчас сваёй вучобы ў Варшаўскім універсітэце, ён уваходзіў у склад 

некалькіх патаемных арганізацый і рэдагаваў газету Польская Дэкада (Dekada 
Polska), дзе выйшлі яго першыя палітычныя артыкулы. У 1821 г. ён быў арыштава- 
ны за выданне Канстытуцыі 3 траўня і ўключаны шарагоўцам у літоўскі корпус. 
У эміграцыі ён адным з першых — у 1832 г. — уступіў у ПДТ і заставаўся ў яго 
складзе да яго самароспуску ў 1863 г. Гэльтман шматразова абіраўся ў склад 
Цэнтралізацыі і з’яўляўся, паводле яго ўласных словаў, галоўным ідэолагам 
таварыства. У 1833 г. сумесна з іншым буйным дзеячам дэмакратычнага руху 
Янам Непамуцэнам Яноўскім у г. Бурж выйшла яго першая ў эміграцыі праца 
Кароткі Палітычны Катэхізіс. У 1836 г. ён выступіў рэдактарам Вялікага 
маніфеста ПДТ [167, t. 2, s. 147; 449, s. 220-222],

40-я гг. сталі найбольш плённым перыядам для публіцыстычнай дзейнасці 
В. Гэльтмана. У гэты час ён уваходзіў у склад рэдакцыі двух буйных органаў 
ПДТ — Выдання Польскага Дэмакратычнага Таварыства (Pisma Towarzystwa 
Demokratycznego Polskiego) i Польскага Дэмакрата — i адначасова з’яўляўся ад- 
ным з найбольш актыўных іх аўтараў. У названых выданнях друкуюцца такія 
яго артыкулы, як Паўстанне 1830-1831, Вераў асобаў і вераў прынцыпы, Шлях- 
та ірэвалюцыя, Улада ў паўстанні і інш. Часам публікацыі дасягалі істотнага 
аб’ёму [122; 449, s. 220-222],

У 1847 г. падчас падзей Вясны Народаў В. Гэльтман сумесна з Л. Зянкові- 
чам [гл. ніжэй] у Парыжы выдаў працу Божыя словы да польскага народу. 
У ёй, апрача разважанняў у выразна хрысціянска-дэмакратычным накірунку, 
аўтары змясцілі заклік да ўсяго насельніцтва зямель былой Рэчы Паспалітай 
да паўстання: Няхай уся Полыйча будзе лагерам, а кожны горад, кожная вё- 
ска, і кожны дом, і кожная хата няхай будзе паўспюнйкай майстэрняй, каб 
Бог бачыў з вышыні Нябёсаў што ваўсёй Полыйчы ніхто абыякавым і ніхто 
нявыкарыстаным для паўстання не з ’яўляецца [243, s. 117], Тут жа даваліся 
практычныя парады па вядзенні ваенных дзеянняў: як будаваць барыкады, 
арганізоўваць забеспячэнне войска, адступаць і атакаваць і да т. п. На думку 
аўтараў, праца павінна была пасадзейнічаць разгортванню паўстанцкага руху, 
у першую чаргу ў Галіцыі. У 1848 г. выйшла другое яе выданне.

У 1848 г. В. Гэльтман выехаў у якасці прадстаўніка ПДТ у Галіцыю. Тут 
ім была заснавана Станіславаўская Газета (Dziennik Stanislawowski), якая 
выкарыстоўвалася для прапаганды дэмакратычных ідэй. У ёй выйшлі такія 
яго артыкулы, як Аб праектах арганізацыі ўласнасці ў Польшчы, Погляд на 
ўнутранае і знешняе становішча Галіцыі з палітычнага пункту гледжання, 
Цэнтральная Народная Рада і іншыя рады і інш.

3 паражэннем Вясны Народаў і палітычнай апатыяй, якая надышла пасля яго, 
звязана змяншэнне публіцыстычнай дзейнасці В. Гэльтмана. Ад баталій са сваімі 
палітычнымі апанентамі ён перайшоў да спробаў асэнсавання дэмакратычнага 
здабытку ў эміграцыі і гісторыі Польшчы. Сярод іншага ён займаўся складаннем 
Сінаптычных табліц польскай гіспюрыі, але выдаць іх яму ўдалося толькі часткова 

[242], Таксама Гэльтман заняўся перавыданнем сваіх палемічных твораў. У 1865 г. 
у Лейпцыгу выйшла публікацыя Польская эміграііыя з 1831 да 1863 года. Кароткі 
гістарычны нарыс, якая з’яўляецца перадрукам яго аб’ёмнага твора Арганізацыя 
эміграцыі [240], Хаця ў назве і заяўлена, што праца з’яўляецца гістарычнай, аднак 
яна ўяўляе сабой хутчэй палемічны твор, у якім немалая ўвага нададзена крыты- 
цы эміграцыйных кансерватараў. У 1866 годзе таксама ў Лейпцыгу была надрука- 
вана наступная яго праца — Польская дэмакратыя ў эміграцыі. Урыўкі з твораў 
В. Гэльтмана [241], Яна таксама ў значнай ступені прысвечана прапагандзе дэма- 
кратычных ідэй і дазваляе ацаніць багацце эміграцыйнай публіцыстыкі аўтара.

Вялікім аўтарытэтам у дэмакратычнай плыні эміграцыі карыстаўся таксама 
ўраджэнец Пружанскага пав. і былы студэнт Варшаўскага ўніверсітэта Леан 
Зянковіч. Яшчэ падчас вучобы ён выдаў Успаміны для Прыгожага Полу. Пас- 
ля паражэння паўстання Зянковіч пэўны час знаходзіўся ў Францыі, дзе прыняў 
удзел у падрыхтоўцы экспедыцыі Заліўскага і перабраўся ў Галіцыю. 3 паражэн- 
нем акцыі ён прыбыў у Кракаў, дзе ў 1835 г. з’яўляўся адным з выдаўцоў Усе- 
агульнай Газеты Навук і Мастацтваў (Powszechny Dziennik Nauk і Umi^tnosci) 
і рэдактарам Вясковага Даведніка (Przewodnik Wiejski). У 1836 г. пасля акупацыі 
Кракава ён вярнуўся ў Галіцыю, дзе быў зняволены паліцыяй і каля 1 года правёў 
у турме. Пасля вызвалення у 1837 г. вярнуўся ў Францыю [449, s. 813],

Тут першым творам Зянковіча стала палемічная брашура Адпраўка пасла 
ці слова пілігрыма, якая была напісана ў стылі Евангелля і накіравана супраць 
яго палітычных апанентаў з кансерватыўнага лагера [489], Брашура атрымала 
самую станоўчую ацэнку ў Польскім Дэмакраце [441, s. 260], Затым было вы- 
пушчана папулярызатарскае выданне Польскі народ, ці дакладнае апісанне яго 
традыцый, звычаяў іўбораў [487]. У гэтым альбоме змешчаны каляровыя вы- 
явы жыхароў розных частак былой Рэчы Паспалітай у традыцыйных народных 
уборах, да якіх былі дададзсны вялікія артыкулы (самы аб’ёмны — да артыкула 
Ліцвіны), дзе апісаны гісторыя той ці іншай мясцовасці, маральныя норавы яе 
жыхароў, іх рэлігія, традыцыі і г. д. У 1841 г. для еўрапейскай грамадскасці аль- 
бом быў перавыдадзены на французскай мове [485].

3 1839 па 1845 гг. Л. Зянковіч з’яўляўся рэдактарам і аўтарам сатырычнай 
газеты ПДТ Pszonka. Напрыканцы выхаду газеты ён выпусціў Альбом Pszonki — 
зборнік найбольш яскравых артыкулаў з гэтага перыядычнага выдання [482]. 
У ім не толькі ў сатырычнай форме востра крытыкаваўся арыстакратычны ла- 
гер, але і прапагандаваліся дэмакратычныя ідэі: Польшча, незалежная праз сваю 
унутраную мой, незалежна ад якіх-небудзь знешніх абставінаў; Полыйча праз 
поўнае вызваленне духа і цела яе Народу, інакш кажучы, Полыйча, утвораная на 
Народным Усяўладдзі, у самым шырокім значэнні гэтага выразу — вось прынцы- 
повы дагмат яго [ПДТ — аўт.] веры, першае і апошняе слова яго навукі, пача- 
так і канец усіх яго намаганняў увесь планяго пабудовы [482, s. V-VI]. Часам ар- 
тыкулы набывалі выгляд фантастычнага апавядання, у якім праводзіліся паралелі 
з сучаснай Л. Зянковічу сітуацыяй.

У 1847 г. ім быў выдадзены на французскай мове жыццяпіс нядаўна памер- 
лага (05.01.1845) ураджэнца Слонімскага пав. генерала Казіміра Малахоўскага. 
У ім дастаткова падрабязна на 24 старонках пададзены ўсе асноўныя ваенныя 
дасягненні генерала, а ў якасці дадатка змешчаны прамовы эмігрантаў (у т. л. 
і аўтара) на яго пахаванні і адкрыцці помніка на магіле і апісанне самога пом- 
ніка [484],

У гэтым жа годзе Л. Зянковіч публічна абвясціў пра свой намер [491], аў на- 
ступным 1848 годзе выдаў першы том працы Палітычны агляд пісьменства 
польскай эміграцыі [492], У ёй Л. Зянковіч адзначаў: Польская Эміграцыя сваім 
удовіным грошам выставіла бібліятэку, на якую іншыя народы ў сваім звы- 
чайным становішчы павінны складацйа стагоддзямі, — і бібліятэку вельмі 
знакамітую не толькі колькасцю тамоў, але і важнасцю іх зместу [492, s. 5], 
У працы прапанавана класіфікацыя ўсёй пісьменніцкай дзейнасці Вялікай эмі- 
грацыі. Яна падзелена на групы: Паэты і Раманісты, Гісторыкі, Філосафы 
і сацыялісты, Тактыкі і стратэгі, Палітыкі і публіцысты, Журналістыка. 
Усяго павінна было выйсці пяць кніг у трох тамах, але падзеі Вясны Народаў, 
у якіх Л. Зянковіч прыняў самы актыўны ўдзел, перапынілі гэтае выданне.

У 1848 г. ён дзейнічаў у Кракаве ў якасці эмісара ПДТ. Гэта быў перыяд 
яго актыўнай публіцыстычнай творчасці. Для прапаганды сваіх ідэй Зянко- 
віч выпускаў газету Агляд (Przeglqd). У гэтым жа годзе ў Кракаве выйшла 
яго палемічная брашура Польскі селянін, як гэта бывала раней, а таксама 
сённяшні стан пад нямецкімурадаму Галіцыі [493]. Галоўным чынам яна была 
накіравана на паяднанне сялянаў-русінаў з польскай шляхтай у Галіцыі, што 
дазволіла б ім кансалідаваць свае сілы ў барацьбе супраць немцаў. Пры гэтым 
Л. Зянковіч выразна рамантызуе часы Рэчы Паспалітай — у брашуры паказана, 
што ў тыя часы сяляне і шляхта нібыта жылі ў міры і згодзе. У 1849 г. выйшла 
наступная палітычная брашура — Палітычныя лісты Леана Надвіслянскага. 
Ліст 1. Наш йяперашні стан [486], у якой змешчаны прапаганда дэмакратыч- 
ных ідэй і палітычныя заклікі. Акрамя гэтага, аўтар выступае за як мага шырэй- 
шае распаўсюджванне адукацыі сярод насельніцтва, што, на яго думку, прывяд- 
зе ў сваю чаргу да вызвалення Рэчы Паспалітай [486, s. 13].

Паражэнне Вясны Народаў выклікала працяглы перыяд блукання Л. Зян- 
ковіча па розных краінах, пасля чаго ён у 1855 г. ізноў вярнуўся ў Парыж. Тут 
у 1859 г. ён выступіў рэдактарам серыі Usque adfinem. Нацыянальныя жыйця- 
пісы апошніх ста гадоў, у якой выходзілі біяграфіі вядомых ураджэнцаў зя- 
мель былой Рэчы Паспалітай — Тамаша Зана, Тадэвуша Касцюшкі, Зыгмунта 
Красінскага і інш. Яго ж аўтарству належыць напісаны для названай серыі 
жыццяпіс Шымана Канарскага [494].

У гэтым жа годзе ён вярнуўся да сваіх даследаванняў польскай літаратуры 
і пачаў выкладаць яе курс у Коле навуковых таварыстваў (фр. — Cercle de societ6s 
savantes). У 1867 г. тэксты яго лекцый былі апублікаваны ў двух тамах пад назвай

Палітычпыя выявы польскай літаратуры [497], Яны ўяўляюць сабой першае ком- 
плекснае даследаванне літаратуры Вялікай эміграцыі. Прычым часта Л. Зянковіч 
канцэнтруе сваю ўвагу не столькі на літаратурных творах, колькі на палітычных 
падзеях, якія выклікалі іх напісанне. Гэта яскрава відаць на прыкладзе шостай 
лекцыі, цалкам прысвечанай Экспедыцыі Заліўскага і Справе Шымана Канарскага. 
У ёй больш апісваецца пакаранне Ш. Канарскага, чым уласна літаратурны працэс.

У першыя гады пасля паўстання 1863-1864 гг. у выдавецтве Фрыдрыха Брак- 
гаўза ў Лейпцыгу Л. Зянковіч выдае адразу некалькі твораў. У 1864 г. выйшлі 
Вечары Ляха з Ляхаў, ці апавяданні пры каміне старога польскага літарата- 
ра [495], У кнізе аўтар адначасова выступае рамантычным эсэістам, які разва- 
жае над добрымі старымі часамі, гісторыкам, які раскрывае сістэму адукацыі 
ў Рэчы Паспалітай і яе землях пасля падзелаў, біяграфістам, які даследуе 
жыццё і дзейнасць некаторых асобаў, што ўнеслі значны ўклад у адукацыю 
Рэчы Паспалітай (Францішка Карпінскага, Станіслава Канарскага, Гуга Калан- 
тая і інш.), і мемуарыстам, які апісвае часы вучобы ў Свіслацкай гімназіі і па- 
дарожжа ў Варшаву для вучобы ва ўніверсітэце. Трапляюцца ў ёй і вершаваныя 
ўрыўкі, якія часам займаюць да некалькіх старонак.

У 1864-1865 гг. Л. Зянковіч здзейсніў выданне 4-томнага зборніка Палітыч- 
ныя выявы гісторыі польскай дзяржавы [496]. У ім сабраны два гістарычныя 
творы Яна Альцыяты (т. 1) і Эдмунда Хаецкага (т. 3), а таксама крыніцы па гісторыі 
Полыпчы з 1831 па 1848 гг. (т. 2) і па гісторыі падзей Вясны Народаў 1848 г. на зем- 
лях былой Рэчы Паспалітай (т. 4). Гістарычныя творы не былі напісаны адмыслова 
для гэтага зборніка, у ім яны перавыдадзены з дадаткамі і выпраўленнямі.

У 1865 г. выйшла яшчэ адна кніга Л. Зянковіча — Маляўнічы народны па- 
дарунак [488]. У прадмове, якая капіруе стыль Евангелля, зноў гаворыцца пра 
патрэбу ўсеагульнай народнай адукацыі як сродка для палітычнага вызвалення 
краіны і сацыяльнага вызвалення сялянства. У кнізе, якая складаецца з невялікіх 
раздзелаў, змешчаны вясковыя песні і прымаўкі, гістарычныя даты, парады па 
гаспадарцы, невялікія аповеды пра асобныя з’явы вясковага жыцця (Пра вёску, 
Пра будынкі і г. д.). Асобна гаворыцца пра запасы харчавання і прыправы да яго 
(Гародніна, Мяса, Хлеб, Мёд, Грыбы і да т. п.), рэцэпты гатавання і захоўвання страў. 
Увогуле, кніга была скіравана да селяніна і прызначана палепшыць яго існаванне.

Некаторыя ўраджэнцы беларуска-літоўскіх губерняў у эміграцыі набылі вя- 
домасць не толькі як майстры пяра, але і як выдаўцы твораў іншых аўтараў. Пра 
важнасць гэтай дзейнасці сведчыць той факт, што, паводле М. Страшэўскай, 
у 1839 г. у Францыі налічвалася 125 друкароў сярод эмігрантаў з зямель бы- 
лой Рэчы Паспалітай і яны з 'яўляліся самай шматлікай прафесійнай групай 
эміграцыі [441, s. 199], 3 іх шэрагу ў першую чаргу варта згадаць ураджэн- 
ца Слуцкага пав. Яўстаха Янушкевіча. Займацца выдавецкай дзейнасцю ён 
пачаў з першага года эміграцыі. У 1832 г. ён стаў выдаўцом газеты Польскі 
Пілігрым (Pielgrzym Polski), адначасова з’яўляючыся кіраўніком яе рэдакцыі 

і адказным за адміністрацыйна-тэхнічны бок. Газета была шчыльна звязана 
з ТЛРЗ і выходзіла да 1833 г. [268; 413; 441, s. 118-119].

У 1833 г. Я. Янушкевіч увайшоў у кантакты з парыжскім выдаўцом Гектарам 
Басанжам, вынікам чаго стала заснаванне першай польскай кнігарні ў Парыжы. 
Адначасова яна займалася гандлем польскімі кнігамі ў Еўропе і перапраўкай 
іх у розныя часткі былой Рэчы Паспалітай. Пра сваю новую дзейнасць вы- 
давец абвяшчаў у сваёй газеце. Я. Янушкевічу таксама належыць публікацыя 
ў 1833 г. брашуры Палякіу Anopma, якая павінна была адхіліць эмігрантаў ад 
уступлення ў Партугальскі легіён ген. Ю. Бэма [420]. Аднак гэты факт у пэўнай 
ступені паспрыяў, на думку самога Я. Янушкевіча, яго выдаленню з Францыі, 
што паклала канец супрацоўніцтву з Г. Басанжам [441, s. 161-162].

У 1835 г. Я. Янушкевіч, пасля свайго вяртання ў Парыж з Бельгіі, сумес- 
на з Аляксандрам Елавіцкім і Стэфанам Дэмбоўскім заснаваў фірму Польская 
Кнігарня і Друкарня А. Елавіцкага і Суполкі (Ksiggarnia і Drukarnia Polska 
A. Jetowickiego i Sp.) i стаў яе фактычным кіраўніком. Гэтую ролю ён выконваў 
да канца 1841 — пачатку 1842 г., калі фірма спыніла сваю дзейнасць. За час 
існавання яе намаганнямі было надрукавана 97 твораў, галоўным чынам літа- 
ратурных і гістарычных прац, і 15 перыядычных выданняў [269, s. 22].

У 1838-1840 гг. Я. Янушкевіч выдаваў у Парыжы газету Маладая Полынча. 
Гістарычныя і літаратурныя навіны (Mloda Polska. Wiadomosci historyczne i li- 
terackie) [388], адначасова з’яўляючыся яе рэдактарам. Яна выходзіла тры разы 
на месяц і мела выразна рэлігійны накірунак. У яе першым нумары пісалася: 
Грамадства ўтварае рэлігія. Пры гэтым рэлігіяй, якая вядзе да цывілізацыі 
і народаўладдзя, выстаўлялася менавіта каталіцтва, а праваслаўе выступала як 
рэлігія, што ўзнікла як бунт супраць каталіцтва і якая вядзе да варварства і дэ- 
спатызму [377]. Разам з гэтым на старонках газеты друкаваліся паведамленні пра 
выхад у свет новых кніг на польскай мове (у эміграцыі і на радзіме), літаратурныя 
творы (А. Гарэцкага, Ю. I. Крашэўскага і інш.), бягучыя навіны і інш. Напрыклад, 
у №№ 35-36 за 1840 г. быў надрукаваны ліст I. Дамейкі з апісаннем Чылі, дзе ён 
жыў з нядаўняга часу. Да кожнага нумара выходзіў дадатак у 4 старонкі, куды 
выносілася частка тэкстаў — навіны, прамовы, лісты і г. д.

У 40-х гг. Я. Янушкевіч супрацоўнічаў з Нацыянальнаіі Газетаіі У. Пля- 
тэра, у прыватнасці, займаўся яе фінансавымі справамі [443, s. 226]. У 1856 г. 
ён сумесна з Валерыянам Калінкам і Юльянам Клячко ўдзельнічаў у засна- 
ванні пры Гісторыка-Літаратурным Таварыстве Выдавецкай Суполкі (Spolki 
Wydawniczej) для друку крыніц па гісторыі Польшчы і здзяйснення поў- 
нага выдання твораў А. Міцкевіча. Я. Янушкевічу, паводле дамовы паміж 
кампаньёнамі, належала ўся матэрыяльная частка прадпрыемства: друк, про- 
даж твораў, вядзенне рахункаў і да т. п. Суполка дзейнічала да 1863 г., калі но- 
вае паўстанне на землях былой Рэчы Паспалітай паклала канец яе дзейнасці 
[269, s. 23; 473, s. 327-328],

Заключны перыяд жыцця стаў для Я. Янушкевіча часам стварэння ўласнага 
пісьменніцкага здабытку. У 1861 г. ён здзейсніў выданне двух значных твораў, 
якія тычыліся блізкіх яму асобаў. Сумесна з Ф. Уратноўскім ім было падрыхта- 
вана Жыццё Адольфа Янушкевіча і яго лісты з кіргізскіх стэпаў [504]. Герой 
кнігі — родны брат Я. Янушкевіча, які ўдзельнічаў у паўстанні, быў паранены, 
трапіў у палон да расійскіх войскаў і з 1832 па 1856 г. знаходзіўся ў ссылцы 
ў Сібіры і Сярэдняй Азіі. Падрабязны жыццяпіс на 240 старонках дапаўняецца 
лістамі А. Янушкевіча да сям’і, у першую чаргу да маці Тэклі, народжанай 
Сакалоўскай, Янушкевіч, у якіх апісваюцца перыпетыі жыцця на чужыне. 
У гэтым жа годзе Я. Янушкевіч у Познані выдае невялікую брашуру Апошнія 
хвіліны Іаахіма Лялевеля, аўтарам якой ён з’яўляўся сумесна з Севярынам Га- 
лянзоўскім [255], У ёй апісаны некалькі апошніх дзён (з 22 па29 траўня 1861 г.) 
вядомага гісторыка і палітыка, сведкам якіх Я. Янушкевіч з’яўляўся асабіста, 
а таксама надрукаваны прамовы некалькіх чалавек на яго пахаванні.

Супрацоўніцтва Я. Янушкевіча з Ф. Уратноўскім працягвалася і далей. 
У 1866 г. імі быў выпушчаны, відавочна, для патрэбаў пакалення дзяцей прад- 
стаўнікоў новай хвалі эміграцыі з зямель былой Рэчы Паспалітай Кароткі 
выклад польскай гісторыі і геаграфіі [256]. На яго 70 старонках у форме 
пытанняў і адказаў падавалася ўся гісторыя Польшчы і ВКЛ ад пачатку да 
сяр. XIX ст. у выразна антымаскоўскім кірунку.

У апошні перыяд свайго жыцця Я. Янушкевіч супрацоўнічаў таксама з кра- 
каўскай газетай Час (Czas), вынікам чаго сталі некалькі яго артыкулаў. Напры- 
клад, у артыкуле Пярэдадзень куііці ў Парыжы 1834 года ён найбольшую ўвагу 
сканцэнтраваў на празаічнай імправізацыі А. Міцкевіча, выказанай у вельмі 
арыгінальнай форме — у выглядзе прамовы на пахаванні Ю. Урсын-Нямцэвіча 
і сказанай у яго прысутнасці [253].

Да пісьменніцкай спадчыны Я. Янушкевіча належаць таксама некалькі яго 
мемуарных твораў, напісаных у 70-я гг. У 1871 г. у кракаўскім перыядычным 
выданні Польскі Агляд выйшлі ў свет яго мемуары пра падзеі франка-прускай вай- 
ны пад назвай Успаміны з часу аблогі Парыжа (Урыўкі з дзённіка, пісанага баць- 
кам для сваёй дачкі) [254], У іх звесткі пададзены не ў форме падзённых запісаў, 
а падзеленыя паводле тэматычнага прынцыпу на асобныя раздзелы: Узбраенне 
Парыжа, Бітва пад Шаційён, Відовішчы і забавы і г. д. Асобна Я. Янушкевіч 
вылучыў раздзел Польская эміграцыя, у якой апісаў яе ўклад у змаганне супраць 
немцаў, а ў Эпілогу выказаўся негатыўна ў адносінах да Парыжскай Камуны.

Найбольш значны мемуарны твор гэтага перыяду быў напісаны Я. Януш- 
кевічам для сваёй дачкі, але не выдадзены пры жыцці аўтара. Успаміны, якія 
былі напісаны ў 1871 г., ахопліваюць падзеі ад нараджэння аўтара да ад’езду 
ў эміграцыю. Нягледзячы на вялікі часавы прамежак, абраны для апісання, 
твор не з’яўляецца аб’ёмным. Паводле В. Гарбачовай, аўтар апісваў асноўныя 
падзеі жыцця, на засяроджваючыся на дробязях. Адзін з найбольш значных 
фрагментаў прысвечаны яго ўдзелу ў паўстанні 1830-1831 гг. [19],

У 1874 г., усяго за некалькі месяцаў да сваёй смерці, Я. Янушкевіч напі- 
саў успаміны пра сваю дзейнасць у По.іьскай Кнігарні і Друкарні. Зроблена 
гэта было ў выглядзе аб’ёмнага ліста да сына А. Міцксвіча Уладзіслава, які 
валодаў у Парыжы на працягу 9 гадоў Люксембургскай Кнігарняй. Разам 
з апісаннем выдавецкіх справаў у ліст былі ўключаны і ягоныя ўспаміны пра 
супрацоўніцтва з А. Міцкевічам, што было здзейснена, відавочна, паводле жа- 
дання У. Міцкевіча, які займаўся збіраннем усіх магчымых звестак пра свайго 
бацьку для напісання яго жыццяпісу1 [268].

Адным з найбольш актыўных дзеячоў перыядычнага друку ў эміграцыі з’яў- 
ляецца Уладзіслаў Плятэр (07.11.1808-22.04.1889). Займацца выдавецкай дзейнас- 
цю ён пачаў з першых гадоў эміграцыі. У 1833 г. у Гісторыка-Літаратурным Та- 
варыстве з’явілася задума выпускаць перыядычнае выданне, якое б інфармавала 
французкае грамадства пра эміграцыю з зямель былой Рэчы Паспалітай. У. Пля- 
тэр стаў гарачым прыхільнікам гэтай ідэі і, атрымаўшы падтрымку ад А. Чарта- 
рыскага і некаторых іншых уплывовых эмігрантаў, пачаў выпуск франкамоўнай 
газеты Паляк (Le Polonais) (пазней назва пачала гучаць іншым чынам — Газета 
пра справы Польшчы (Journal des Interets de la Pologne), яшчэ пазней была за- 
мененая на Газета пра справы Еўропы (Journal des Interets de ГEurope)). У прас- 
пскце абвяшчалася, што газета будзе займацца польскай і замежнай палітыкай 
у адносінах да Польшчы, яе ранейшым і сучасным станам, айчыннай літаратурай 
і навукай, а таксама бягучымі навінамі з радзімы. Першы нумар з’явіўся 1 ліпеня 
1833 г. У. Плятэр быў выдаўцом і галоўным рэдактарам газеты, але да яе вы- 
дання спрычыніўся і шэраг вядомых эміграцыйных дзеячаў — Ю. Страшэвіч, 
Караль Барталамей Гофман і інш. Выходзіў Паляк раз на месяц і меў аб’ём ад 
48 да 84 старонак. У французскай грамадскасці ён успрымаўся часам як орган 
усяе эміграцыі з зямель былой Рэчы Паспалітай, якім ён, аднак, ніколі не быў. 
3 газетай супрацоўнічалі шмат якія грамадскія дзеячы Францыі, на яе старонках 
з’явілася нямала літаратурных твораў у тым ліку А. Міцкевіча, В. Гюго і інш., свае 
артыкулы там друкавалі такія вядомыя эмігранты, як А. Чартарыскі, I. Дамейка, 
Ф. Уратноўскі, Ю. Урсын-Нямцэвіч, а таксама і сам У Плятэр. Амбіцыі і звяза- 
ная з імі рэдакцыйная палітыка вялі да таго, што Паляк ператварыўся ў трыбуну 
рэдактара. Многія вядомыя эмігранты адыходзілі ад супрацоўніцтва з ім. Гэты 
факт, супярэчнасці У. Плятэра з А. Чартарыскім, які аказваў газеце значную ма- 
тэрыяльную падтрымку, а таксама зніжэнне ў Еўропе цікавасці да нацыянальна- 
вызваленчай барацьбы на землях былой Рэчы Паспалітай і да яе прадстаўнікоў 
прывялі да зніжэння накладу выдання, а потым і да яго закрыцця. Апошні нумар 
Паляка выйшаў у чэрвені 1836 г. [441, s. 276-282; 443, s. 78-83].

У канцы 1840 г. У Плятэр пачаў рыхгаваць новае выданне. 1 красавіка 1841 г. 
выйшаў першы нумар Нацыянальнай Газеты. Яна выходзіла штосуботу на ча-

1 Жыццяпіс А. Міцкевіча быў выдадзены У Міцкевічам у Познані ў 1894 г. [Mickiewicz W. 
Zywot Adama Mickiewicza podlug zebranych przez siebie materyalow oraz z wlasnych wspomnien. - 
T. 1-4. - Poznan: Wdrukarm Dziennika Poznanskiego. 1894],

тырох старонках. У. Плятэр быў адзіным уладальнікам і выдаўцом газеты. У ёй 
друкаваліся палітычныя навіны, літаратурныя творы, псрадрукі з еўрапейскай прэ- 
сы, некралогі і лісты ў рэдакцыю. Профіль выдання можна ацаніць як ліберальна- 
манархічны; у першым нумары газеты абвяшчалася: ...святая вера нашых продкаў 
ёсць наша вера: манархічную ўладу мы лічым самым важным знакам сілы на- 
роду. 3 іменем Плятэра пры выпуску Нацыянальнай Газеты звязана некалькі 
скандальных выпадкаў. 3-за публікацый у ёй у 1843 г. былі разарваны адносіны 
У. Плятэра з А. Чартарыскім і А. Міцкевічам. Рэвалюцыйныя падзеі 1848-1849 гг. 
паклалі канец існаванню газсты. Амаль уся яе рэдакцыя прыняла ўдзел у дапамозе 
рэвалюцыйнаму руху ў Польшчы. На той момант выйшла ў свет 364 нумары [196],

Падчас паўстання 1863-1864 гг. У Плятэр, які на той час ужо жыў ў Швейцарыі, 
выступіў з ідэяй выпуску на яе тэрыторыі перыядычнага выдання для павышэння 
цікавасці Еўропы да падзей на беларускіх, польскіх і літоўскіх землях. У гэтым ён 
не знайшоў падтрымкі ў вышэйшых колах эміграцыі, а Уладзіслаў Чартарыскі, 
сын А. Чартарыскага, адмовіў яму ў супрацоўніцтве [189, s. 150-151]. Тым не 
мснш Плятэр у лютым 1864 г. пачаў выпускаць у Цюрыху нямецкамоўную га- 
зсту Белы Арол (Der Weisse Adler). Ен хацеў выставіць яе органам паўстанцкага 
Нацыянальнага ўраду ў Швейцарыі, але атрымаў адмову ў гэтым. У сваім пер- 
шым нумары, які выйшаў 6 лютага 1864 г., газета абвяшчала, што будзе пры- 
трымлівацца прынцыпаў, дэклараваных Нацыянальным урадам, абараняючы па- 
літычную і рэлігійную роўнасць, і дзейнічаць у духу шчыра ліберальным. Белы 
Арол лічыў сябе органам міжнародным і падкрэсліваў сваё служэнне вызваленчым 
ідэям па ўсёй Еўропе. У ім закраналіся падзеі нямецка-дацкай вайны, сітуацыя 
ў прыдунайскіх княствах, дзейнасць Дж. Гарыбальдзі, друкаваліся маніфесты 
парыжскіх рабочых і інш. Газета мела наклад ад адной да шасці тысяч асобнікаў, 
і з яе чэрпалі інфармацыю вядучыя швейцарскія выданні. У чэрвені 1865 г. яна 
была вымушана спыніць свой выхад з-за фінансавых праблем. У. Плятэру не ўда- 
лося знайсці матэрыяльнай падтрымкі для газеты і таму ён сам яе фінансаваў; на 
яе выхад рэдактар выдаткаваў зуласнай кішэні 30 тысяч франкаў [ 170, s. 73—77].

У далейшым У. Плятэр выступіў заснавальнікам Польскага Нацыянапьнага 
Музея ў г. Раперсвіль у Швейцарыі. Паводле яго задумы, музей павінен быў 
стаць яшчэ і выдавецкім цэнтрам, але гэтую ідэю ўдалося рэалізаваць толькі 
часткова. У. Плятэр пры жыцці выпусціў тры тамы Альбома Нацыянальнага 
Музея ў Раперсвілі (чацвёрты том выйшаў ужо пасля яго смерці, у 1894 г.), дзе 
друкаваліся навуковыя працы, гістарычныя крыніцы, прапагандавалася ідэя 
музея, заклікаліся да супрацоўніцтва палітычныя і культурныя дзеячы, уздыма- 
ліся палітычныя праблемы і інш. [127], У 1872 г. быў выпушчаны даведнік па 
музеі з апісаннем яго гісторыі1.

Пэўны ўклад у пісьменніцтва Вялікай эміграцыі ўнес і ўраджэнец Троцкага 
пав. Фелікс Уратноўскі (1803-1871 гт.). Апрача рэдагавання і выдання ўспамінаў

1 Падрабязней пра стварэнне і дзейнасць Раперсвільскага музея гп.: Матвейчык Д. Уладзіслаў 
Плятэр...

пра паўстанне 1830-1831 гг. і супрацоўніцтва з Я. Янушкевічам, яго аўтарству 
належаць таксама і іншыя творы. Ён быў вядомы яшчэ з дапаўстанцкіх часоў 
як перакладчык твораў амерыканскага пісьменніка Джэймса Фенімара Купе- 
ра Шпег і Апошні з магіканін, якія выйшлі ў Вільні ў 1829 і 1830 гг. адпавед- 
на. У 1841-1843 гг. ён з’яўляўся рэдактарам Нацыяналыіай Газеты У Плятэра. 
У гэты час Уратноўскі трапіў пад уплыў А. Тавянскага, што адбілася на яго рэдак- 
тарскай дзейнасці. А. Тавянскі адразу пасля публічнага абвяшчэння свайго вучэння 
трапіў пад шквал крытыкі эміграцыі з розных палітычных лагераў. Ф. Уратноўскі 
ў Наііыянальнай Газеце выступаў хіба што не адзіным яго публічным абаронцам. 
Менавіта на яе старонках быў апублікаваны (у скарачэнні) тэкст выступлення 
А. Тавянскага 27 верасня 1841 г. у саборы Нотр-Дам у Парыжы і яго адозва да 
эміграцыі ад 8 снежня 1841 г. [197; 198]. Апрачатаго, хрысціянска-маралізатарскае 
адценне ў духу вучэння А. Тавянскага мае ўвесь наклад газеты за гэты перыяд.

Да гэтага ж часу належыць шчыльнае супрацоўніцтва Ф. Уратноўскага 
з А. Міцкевічам. Апошні ў 1840-1844 гг. чытаў курс лекцый па славянскай лі- 
таратуры ў Калеж-дэ-Франс {College de France) у Парыжы на французскай мове. 
Уратноўскі выступіў ініцыятарам выдання тэкстаў лекцый і здолеў атрымаць пад- 
трымку У. Плятэра. У выніку на працягу псршых трох гадоў выхаду Нацыяналь- 
най Газеты ў ёй друкаваліся лекцыі А. Міцкевіча ў перакладзе Ф. Уратноўскага 
на польскую мову, спачатку ва ўрыўках у самой газеце, а затым у поўным ва- 
рыянце ў выглядзе дадаткаў да кожнага нумара [144, к. 135-136], Пазней яны 
былі надрукаваны асобным выданнем [381], Пратавянская скіраванасць газеты 
пад рэдактарствам Ф. Уратноўскага стала прычынай яго выдалення са сваёй 
пасады. У. Плятэр, будучы адданым каталіком і вядомай палітычнай постаццю 
ў эміграцыі, не жадаў звязваць сваё імя з А. Тавянскім. У выніку Ф. Уратноўскага 
на пасадзе рэдактара замяніў Язафат Верашчынскі [443, s. 135],

Пэўны час Ф. Уратноўскі належаў да рэдакцыі кансерватыўнай газеты Ра- 
дзіма і Эміграцыя, а ў 40-х гг. актыўна публікаваўся ў розных выданнях. Гэта 
дазволіла С. Шастакоўскаму назваць яго імя ў шэрагу галоўных прадстаўнікоў 
кансерватыўнай крытыкіў эміграцыі [443, s. 100, 214],

Сваю дзейнасць у якасці рэдактара газеты Ф. Уратноўскі працягнуў у 1854 г., 
калі стаў на чале органа кансерватыўнага лагера Польскія Навіны, які выходзіў 
да 1861 г. Галоўным пабуджэннем да заснавання газеты стала Крымская вайна. 
Вялікая ўвага ў ёй надавалася дывізіі польскіх казакаў на службе ў Турцыі 
і ваенным дзеянням супраць Расіі. Пасля заканчэння вайны на яе старонках 
друкаваліся сярод іншага спісы эмігрантаў, якія з 1856 г. атрымалі амністыю 
і дазвол на вяртанне на радзіму [422, t. 2],

Варта таксама яшчэ раз згадаць пра зацікаўленні Ф. Уратноўскага польскай 
геаграфіяй. Задоўга да супрацоўніцтва з Я. Янушкевічам на гэтай глебе [гл. вы- 
шэй] ён з’яўляўся адным са складальнікаў Атласа старажытнай Полыйчы, 
які павінен служыць для вывучэння краін паміж Балтыйскім морам і Чорным

морам, які выйшаў у 1850 г. 12 яго мапаў суправаджаліся тлумачальным тэкстам, 
дзе падаваліся звесткі пра палітычныя падзеі і падзелы, геалогію і гідраграфію 
мясцовасці, для складання якіх выкарыстоўвалася праца I. Дамейкі [477, s. 669].

Пэўныя дасягненні належаць Ф. Уратноўскаму і ў якасці аўтара і выдаўца 
педагагічнай літаратуры. У 1842 г. убачыла свет першае выданне Лемантара для 
польскіх дзяцей [465], які ў далейшым быў таксама перавыдадзены [464]. Імкнен- 
не да яго выдання відавочнае — у эміграцыі нараджалася немалая колькасць 
дзяцей яе прадстаўнікоў, якія былі практычна пазбаўлены магчымасці навучан- 
ня па польскамоўных падручніках. Ва ўмовах жыцця ў іншамоўным асяроддзі 
гэта пагражала хуткай асіміляцыяй генерацыі, якая з’явілася на свет па-за межамі 
радзімы сваіх бацькоў. Як адзначаў Б. Залескі, паводле названага падручніка цэ- 
лае пакаленне, народжанае ў эміграцыі, вучылася бацькоўскай мове [477, s. 668]. 
Гэтай жа мэце быў прысвечаны і наступны падручнік Ф. Уратноўскага, выдадзе- 
ны сумесна з Руфінам Пятроўскім — Асновы польскай граматыкі для ўжытку 
Польскаіі Найыянальнай Школы, які ўбачыў свет у 1864 г. у Парыжы [417],

У 50-х гг. Ф. Уратноўскі з’яўляўся дырэктарам Польскай бібліятэкі ў Па- 
рыжы. У гэтай якасці ён займаўся ў 1854 г. яе пераносам на новае месца і кі- 
раваў яе размяшчэннем і ўпарадкаваннем [477, s. 669]. Відавочна, з падобным 
родам яго дзейнасці звязана і выданне каталога пад назвай Зборы польскіх ста- 
ражытнасцяўу Парыжы Адольфа Ціхоўскага [470].

Напрыканцы жыцця Ф. Уратноўскі працаваў над напісаннем некаторых тво- 
раў сярод якіх быў жыццяпіс Св. Севярына, але гэтыя працы былі спынены фран- 
ка-прускай вайной і аблогай Парыжа, а затым яго смерцю (пам. 02.07.1871) [477, 
s. 670-671 ]. Апрача таго, на працягу больш чым дзесяці гадоў Ф. Уратноўскі вёў 
дзённік, дзе былі запісаны падзеі кожнага дня і выказванні вядомых эмігрантаў, 
у т. л. А. Міцкевіча. Аднак пасля яго смерці дзённік быў спалены [384, t. 1, s. 41].

Гаворачы пра педагогаў і публіцыстаў Вялікай эміграцыі, немагчыма абмі- 
нуць увагай ураджэнца Мазырскага пав. Іпаліта Клімашэўскага (19.01.1802- 
18.09.1874). Ен набыў пэўную вядомасць яшчэ да паўстання — з’яўляўся 
выкладчыкам віленскай гімназіі. У Віленскай Газеце выйшла некалькі яго 
артыкулаў, у 1830 г. з’явілася ў свет яго праца Разбор паэзіі Станіслава Трам- 
беіікага, а затым ён працаваў рэдактарам Літоўскага навагодніка на 1831 год, 
дзе апублікаваў некаторыя свае вершы і песні [276; 474, s. 347].

У эміграцыі I. Клімашэўскі працягнуў сваю рэдактарскую дзейнасць. У 1840— 
1843 гг. пад псеўданімам Баба Ерамія {Baba Jeremiasz) ён рэдагаваў па чарзе 
некалькі сатырычных выданняў, якія нядоўга выходзілі ў Парыжы і Версалі: Баба. 
Безыменны выклік на паядынак {Baba. Bezimiermy karteluszek), Шубравец. Са- 
тырычны месячнік {Szubrawiec, Miesi^cznik satyryczny), Пляткар. Сатырычны 
шматок паперы {Plotkarz. Swistek satyryczny), Сябар Праўды {Przyjaciel Prawdy) 
[421, t. 12, s. 619]. Сумесна з A. Астроўскім, Валентам Звяркоўскім і Францішкам 
Ксаверыем Гадэбскім I. Клімашэўскі ў 1841 г. выступіў заснавальнікам Версальска-

Віленскай Бібліятэкі і заняў у ёй пасады кансерватара і сакратара яе Апекі. Пры- 
значэннем бібліятэкі абвяшчаўся ўжытак для ўсіх, хто хоча ёй карыстацца, 
аў будучыні... ўключэнне ў Бібліятэку Віленскай Акадэміі, абрабавануюў апошніх 
гадах царом [283, s. 3]. Усе значныя падзеі ў дзейнасці бібліятэкі (палеміка з На- 
цыяналызаіі Газетай, перанясенне збораў у г. Тур, праект заснавання друкарні пры 
бібліятэцы і інш.) і адозвы да землякоў і еўрапейцаў I. Клімашэўскі падаваў да ве- 
дама грамадскасці асобнымі брашурамі [272; 274; 278; 280; 281; 282].

I. Клімашэўскі працягваў па-за межамі радзімы сваю педагагічную дзей- 
насць. У 30-х гг. ён з’яўляўся выхавальнікам сыноў ваяводы Антонія Астроўска- 
га, а ў 1847 г. стаў дырэктарам Польскай Школы ў Бацінёль. Амаль адразу пас- 
ля гэтага ён стаў пісаць падручнікі для названай школы. У 1848 г. выдаў працу 
Склад / размяшчэнне мовы, ці вобразная граматыка польскай мовы для ўжытку 
Польскай школы ў Парыжы [277]. Друк іншага падручніка — Правілы польскай 
мовы, — пачаты ў 1853 г., не быў скончаны [421, t. 12, s. 619], Сваю дзейнасць 
на пасадзе дырэктара (атрыманне пасады, далучэнне да школы Версальска-Ві- 
ленскай Бібліятэкі, справаздача за 1850 г. з праграмай курсу навук, звальненне) 
I. Клімашэўскі таксама асвятляў асобнымі брашурамі [273; 275; 279; 280].

Пасля свайго сыходу са школы I. Клімашэўскі пераехаў у Марсэль і не 
ўдзельнічаў актыўна ў грамадскім жыцці эміграцыі. Аднак у гэты час ён напі- 
саў шэраг твораў: верш Гараскоп Іпаліта Клімашэўскага, у якім падаў сваё 
бачанне ўласнага жыцця, і мемуары, напісаныя паводле ініцыятывы Ю. 1. Кра- 
шэўскага, з якім ён у 60-70-х гг. падтрымліваў карэспандэнцыю. Ва ўспамінах 
сярод іншага апісваліся падзеі з гісторыі Віленскага ўнівсрсітэта пасля працэ- 
саў філаматаў і філарэтаў [245; 474, s. 349].

Да 30-х гг. адносіцца творчасць ураджэнца Віленскай губ. Аляксандра 
Варкулевіча, які ў той час жыў у г. Труа дэп. Об. Былы студэнт Віленскага ўні- 
версітэта, афіцэр у паўстанні, ён быў аўтарам Польска-літоўска-лаііінскага слоў- 
ніка. У эміграцыі Варкулевіч паспрабаў свае сілы ў якасці паэтызатара мужнасці 
і трагізму польскіх жаўнераў, якія вымушаны былі зносіць пераследаванні пру- 
скага ўраду, і выступіў аўтарам вялікага драматычнага франкамоўнага твора Дзе- 
сяць тысяч палякаўу Прусіі. У ім у вялікім масштабе паказана карціна знаходжан- 
ня былых паўстанцаў у Прусіі ў першы час пасля паражэння паўстання. Праз два 
гады гэтая ж паэма была выдадзена пад назвай Знішчаны трыумвірат ці Палякі 
ўГданьску. У ёй маюцца элементы шпіёнскага дэтэктыву, рамантычнай меладра- 
мы, згадваецца вялікая колькасць асобаў і месцаў. Пры гэтым першае выданне 
мае выразна дэмакратычны накірунак, другое ўжо прысвечана А. Чартарыскаму, 
які выстаўляецца галоўным абаронцам польскай справы [441, s. 299; 452].

У 30-я гг. XIX ст. разгортваў сваю пісьменніцкую дзейнасць былы маршалак 
Цельшаўскага пав. Уладзімір Гадон. Яго аўтарству належаў праект рэформы ста- 
ну яўрэеў на землях былой Рэчы Паспалітай. У 1835 г. ён выпусціў дзве брашуры, 
прысвечаныя гэтай праблеме, — Пра рэформу Ізраелітаў, а затым у пашыраным 

выглядзе Зборнік пастаноў і абрадаў, якія патрабуюць як найхутчэшйай рэфор- 
мы Ізраелітаў якія жывуцьу правінцыях, што належаць Польшчы [211; 212]. Га- 
дон быў вядомы яшчэ і як гісторык Жмудзі. Удзельнік касцюшкаўскага паўстання, 
ён апісаў свой удзел у ім у творы пад назвай Зборнік важнейшых рысаў пра паў- 
станне жмудскай зямлі ў 1794 г., які, аднак,-застаўся ў рукапісе. У эміграцыі 
ў 1839 г. ён выдаў яшчэ Статыстыку Княства Жмудскага, а таксама з’яўляўся 
аўтарам аб’ёмнага дзённіка, які таксама не быў надрукаваны. Далейшую твор- 
часць Гадона спыніла яго смерць у 1842 г. [167, t. 2, s. 51-52; 421, t. 7, s. 204-205].

Адным з нешматлікіх эміграцыйных філосафаў быў ураджэнец Віленшчы- 
ны Оскар Ігнат Жаброўскі (15.08.1812-17.12.1883). Былы студэнт факультэта 
філасофіі Віленскага ўніверсітэта, у эміграцыі ён першую сваю кнігу, якая вый- 
шла ў 1847 г., прысвяціў гісторыі Полыпчы, а ў прыватнасці, аналізу прычын 
яе ўзросту і заняпаду [502], Найбольш плённым перыядам у яго дзейнасці з’яў- 
ляюцца 60-70-я гг., калі ён выдае некалькі прац пра прынцыпы касмалогіі і пабу- 
довы Сусвету [499; 500; 503], Напрыканцы сваёй творчасці Жаброўскі вярнуўся 
да аналізу гісторыі. Яго апошняя праца — гэта Агульны вобраз прагрэсу людскіх 
грамадстваў, тэматыка якой блізкая да тэматыкі яго першага даследавання [501].

У 1861-1862 гг. напісаннем кнігі па гісторыі сусветнага мастацтва займаўся 
I. Клюкоўскі. Рабілася гэта ў выглядзе лістоў да яго сябра Эдварда Ромэра. Рукапіс 
не быў апублікаваны ні пры жыцці аўтара, ні пасля яго смерці, а на сённяшні дзень 
захоўваецца ў Бібліятэцы князёў Чартарыскіх. Ён складаецца з дзвюх частак. Пер- 
шая з іх прысвечана разгляду мастацгва XIX ст. — аўтар разважае над прычынамі 
яго заняпаду ў XIX ст. і паказвае ўклад у яго розных народаў і мастакоў. Другая 
частка планавалася як аналіз мастацтва старажытнаўсходняга, антычнага і мастац- 
тва эпохі хрысціянства, аднак I. Клюкоўскі паспеў напісаць толькі частку, прысве- 
чаную Старажытнаму Усходу, у т. л. Персіі і Фінікіі, і перайсці да эпохі антычнасці. 
Праца не была скончана з прычыны смерці аўтара 30 траўня 1862 г. у Парыжы [4],

Згаданыя вышэй асобы займаліся пісьменніцкай і/ці выдавецкай дзейнас- 
цю сістэматычна, разглядаючы яе як свой асноўны ці істотна важны занятак 
у эміграцыі. Аднак у некаторых выпадках аўтары абмяжоўваліся напісаннем 
аднаго ці двух твораў падчас свайго эміграцыйнага жыцця. Як правіла, нагоду 
для гэтага давалі тыя ці іншыя палітычныя падзеі.

Прыбыццё вышэйзгаданага А. Тавянскага ў Заходнюю Еўропу і прапаганда 
ім свайго вучэння выклікала самую неадназначную рэакцыю эміграцыі. Раней 
адзначалася, як адносіліся да гэтай з’явы М. Ходзька і Ф. Уратноўскі, аднак 
сярод ураджэнцаў беларуска-літоўскіх губерняў шмат асобаў у адносінах да 
А. Тавянскага былі настоены варожа. Сярод іх быў выхадзец з Віленскай 
губ. Рафал Яленскі. У 1842 г. у г. Пуацье ён выдаў брашуру Паралізаванне 
справы Польшчы, або прароцтва яго міласці спадара Андрэя Тавянскага 
[257]. У ёй Р. Яленскі выказаўся рэзка негатыўна як да вучэння А. Тавянскага, 
якое, на яго думку, было накіравана на аслабленне і раз’яднанне эміграцыі, так 

і да А. Тавянскага асабіста. Яму ў віну ставіліся няўдзел у паўстанні, праца 
ва ўладных органах Расійскай імперыі пасля падаўлення паўстання, прыезд 
за мяжу з расійскім пашпартам і інш. У канцы Р. Яленскі прыходзіць да вы- 
сновы, што А. Тавянскі з’яўляецца расійскім шпегам, накіраваным на працу 
сярод эміграцыі:... як толькі царская дыпламатыя пачула пра нашу думку 
і волю, успрынятую сур ’ёзна, утварэння адзінства ўнутры сябе, адзінства 
ў кіраўнііітве, а затым адзінства ў дзеянні', адразу пачала старанна рабіць 
упартыя і пралічаныя крокі супраць нас. Цуды і чары, не будзем памыляцца, 
з ’яўляюцца яе выдумкай; яны кідаюцца нам у вочы не для падману і ашукання 
некаторых, але для звядзення з добрай дарогіўсіх [257, s. 7],

Крымская вайна (1853-1856 гг.) таксама дала чарговы стымул для напі- 
сання новых публіцыстычных твораў. Адным з іх аўтараў стаў ураджэнец Ві- 
лейскага пав. Аляксандр Валадковіч (02.06.1806-19.03.1862), які ў гэты час 
выдаў брашуру Hi міру, ні бяспекі для Еўропы з Расіяй такоіі, якой яна ёсць 
[462], Напісаная на французскай мове, яна была скіравана да еўрапейскай 
грамадскай думкі і чарговы раз заклікала еўрапейскія ўрады, у першую чаргу 
французскі і англійскі, умяшацца ў справу адраджэння Рэчы Паспалітай. 
А. Валадковіч пісаў: Аднаўленне Польшчы ні ў якім разе не з’яўляецца такой 
складанай справай, як гэта звычайна разумеюць; яно становіііца абсалютнай 
патрэбай эпохі; яно ў інтарэсах усіх цывілізаваных народаў Еўропы... Еўропа 
ніколі не будзе мець патрэбнаіі бяспекі сам-на-сам з захопніцкімі памкненнямі 
Расіі без аднаўлення Польшчы вялікай, моцнай і незалежнай [462, р. 3], У бра- 
шуры паказаны таксама перавагі, якія будуць мець сўрапейскія дзяржавы, у т. л. 
Аўстрыя і Прусія, ад аднаўлення Рэчы Паспалітай. Брашура атрымала пэўны 
грамадскі рэзананс. У французскай газеце Le Siecle (Стагоддзе) 21 снежня 
1854 г. з’явілася рэцэнзія на яе са станоўчай ацэнкай [422, t. 2, s. 145], Невядо- 
ма, ці з’яўляецца А. Валадковіч аўтарам якіх-небудзь іншых твораў, якія б былі 
напісаны да ці пасля Крымскай вайны.

Усе вышэйзгаданыя аўтары і выдаўцы працавалі пераважна ў Францыі, 
дзе галоўным цэнтрам іх дзейнасці з'яўляўся Парыж. Аднак шэраг вядомых 
у эміграцыі пісьменнікаў і выдаўцоў, якія паходзілі з беларуска-літоўскіх зя- 
мель, жылі і працавалі ў Англіі, дзе галоўным іх цэнтрам стаў Лондан. Гэта — 
Аляксандр Рыпінскі, Ігнат Яцкоўскі і Генрык Красінскі.

Першыя творы ўраджэнца Бабруйскага пав. графа Генрыка Красінскага 
(15.07.1804-16.09.1876) былі напісаны ў 30-я гг. у Францыі і выдадзены ў Па- 
рыжы. У 1834 г. тут з’явілася яго невялікая брашура Славуты Вітаўт, вялікі

1 Маецца на ўвазе Сейм у эміграцыі. У 1840-1841 гг. шэраг паслоў на паўстанцкі Сейм 
1831 г„ сярод іх ураджэнцы беларуска-літоўскіх губерняў Ю. Кашыц, А. Калыска і інш., зрабілі 
спробу ўзнавіць яго пасяджэнні ў эміграцыі. Нягледзячы на сцверджанні Р. Яленскага, адзінства ў 
адносінах да гэтага ў эміграцыі не было. 3-за супраціўлення дэмакратаў з аднаго боку і прыхільні- 
каў А. Чартарыскага з другога рэалізаваць задуму не ўдалося. 

князь літоўскі [294], а ў 1836 г. — двухтомны твор Кіргольмская бітва, ці ка- 
ханне аднае Ангелькі, гістарычны раман [293]. Выдадзеныя на французскай 
мове, яны прызначаны галоўным чынам, як гэта і заяўлена самім аўтарам, для 
папулярызацыі гісторыі зямель былой Рэчы-Паспалітай у Заходняй Еўропе.

У 1837 г. Г. Красінскі пераехаў у Англію. 3 гэтага часу свае працы ён пісаў 
пераважна па-англійску і выдаваў у Лондане. Праз лорда Дадлі Сцюарта ён 
пазнаёміўся з некаторымі асобамі з вышэйшых колаў англійскай арыстакратыі, 
але затым большасць яго кантактаў была спынена. Б. Залескі прычынай гзтага 
называе эксііэнтрычнасць характару, якая развілася ў ім з гадамі. У якасці аднаго 
з прыкладаў ён пісаў, што Г. Красінскі ўяўляў сабе, што яго кахаюць усе жанчы- 
ны, і што яны пазапісвалі яму значныя сумы, якія толькі знаёмыя разнастайнымі 
інтрыгамі не дазваляюць яму атрьшаць [475]. Нягледзячы на сваю рэпутацыю, 
у 40-х гг. ён выдаў на англійскай мове некалькі твораў якія мелі тую ж тэматыч- 
ную накіраванасць, што і папярэднія франкамоўныя: Нарыс пра Унію Вялікага 
Княстпва Ліпюўскага з Польшчай (1842 г.), брашура Польская арыстакратыя 
(1843), 3-томны твор Палякі ў Семнаццатым стагоддзі. Гістарычны раман. 
3 нарысам пра Польскіх Казакаў (1843), Гонта, гістарычная драма ў пяці 
актах (1848), Казакі на Украіне (1848) [295; 297; 299; 300; 302]. Падчас Крым- 
скай вайны Г. Красінскі, як А. Валадковіч, не застаўся абыякавым назіральнікам, 
а ўключыўся ў прапаганду супраць Расіі. У 1854 г. ён выдаў сваю адзіную ў Англіі 
франкамоўную брашуру Погляд на сучасны стан Еўропы і сродкі стрымаць Ра- 
сію [296], Французская мова, абраная для твора, указвае на яго скіраванасць не 
толькі да англійскай арыстакратыі, але і да ўсёй еўрапейскай эліты.

Апошні перыяд пісьменніцкай творчасці Г. Красінскага характарызуецца вы- 
даннем дзвюх прац, якія ўяўляюць сабой зборнікі показак пра вядомых прадстаў- 
нікоў еўрапейскай і азіяцкай палітыкі: імператараў Расіі і Францыі, каралёў Прусіі 
і Італіі, асманскага султана і інш. [298; 301], Магчыма, такімі творамі Г. Красінскі 
імкнуўся палепшыць свой матэрыяльны стан, які ў гэты час з’яўляўся складаным. 
Паводле сведчання Б. Залескага, ён памер у вялікаіі беднасці [475, s. 357],

На 40-я—50-я гг. прыпадае творчасць ураджэнца Навагрудскага пав. Ігната 
Яцкоўскага (1800-1873 гг.), які жыў у Лондане з 1834 г. У 40-х гг. ён з’яўляўся 
актыўным прыхільнікам А. Чартарыскага, быў сакратаром лонданскага ад- 
дзялення Таварыства Трэцяга Траўня і карэспандэнтам яго органа Трэці Тра- 
вень. Тэматыка яго артыкулаў дастаткова разнастайная — палеміка з іншымі 
эміграцыйнымі лагерамі, разважанні наконт грамадскай думкі ў Польшчы, 
ацэнка пазіцыі Папы Рымскага ў адносінах да Расіі і г. д., — але ўсе яны мелі 
сваёй мэтай падтрымліваць А. Чартарыскага і павышаць яго аўтарытэт. Вы- 
браныя артыкулы былі ў 1853-1854 гг. выдадзены асобнай брашурай [249], 
Таксама да гэтага часу адносяцца першыя вядомыя паэтычныя творы I. Яцкоў- 
скага, якія не былі апублікаваны і засталіся ў лістах да яго сяброў: байка Аблом- 
кі галоў, верш 23 сакавіка 1843 года і яшчэ адзін без назвы [118, с. 53-55].

- 127 -



МатвейчыкД. Ч. Выгнаныя з роднага краю: Паслялістападаўская эміграцыя з Беларусі і Літвы

Храналагічна першым апублікаваным вершаваным творам I. Яцкоўскага з'яў- 
ляецца Крыжовы naxod. Балада пра Кракуса, які выйшаў каля 1850 г. у Лондане1 
[247], У 1852 г. 1. Яцкоўскі заключыў дамову з Аляксандрам Рыпінскім [гл. ні- 
жэй] і з гэтага часу пачаў выпускаць свае творы асобнымі выданнямі. У гэ- 
тым жа годзе ў выглядзе брашур былі надрукаваны два яго вершы: Да С. Казьмяна 
і Т. Алізароўскага і Панарама [246; 248], Яны абодва маюць настальгічна-патрыя- 
тычны змест, немалая частка твораў апісвае карціны адраджэння Рэчы Паспалітай. 
У іх адсутнічаюць моманты крытыкі сваіх палітычных апанентаў. Таксама ў 1852 г. 
выйшла кніга Асновы хрыаііянскайрэлігіі, якая з’яўляецца перакладам аднаймен- 
нага твора дублінскага арцыбіскупа Мюрэя (Murray) [ 117, с. 21; 251 ].

Галоўным творам I. Яцкоўскага з’яўляецца Ановесць з майго часу. У 1854 г. 
выйшла яе першае выданне невялікім накладам, адзін з асобнікаў быў пасланы 
А. Міцкевічу. У 1856 г. 1. Яцкоўскі атрымаў амністыю і ў 1857 г. выехаў на радзі- 
му. Пры праездзе праз Познань, ён пакінуў адзін асобнік кнігі мясцоваму выдаўцу 
Яну Канстанціну Жупанскаму для перавыдання. Такім чынам у 1858 г. другое вы- 
данне пад назвай Аіювесць з майго часу, або Літоўскія прыгоды [250]2 пабачыла 
свет. У ёй у літаратурнай формс апісаны падзеі, якія адбываліся ў Навагрудскім 
пав. пасля падзелаў Рэчы Паспалітай да прыкладна канца 20-х гг. XIX ст., у т. л. 
вайна 1812 г., яс прадвесце і наступствы. Дзякуючы гэтаму твору, у айчыннай 
літаратуры стала вядомай такая асоба, як Паўлюк Багрым, а таксама яго верш3. 
Яшчэ тут была апісана вялікая колькасць падрабязнасцяў правінцыйнага жыцця: 
кантакты паміж уладальнікамі маёнткаў мясцовыя звычаі ў іх асяроддзі, паездкі ў па- 
вятовы і іншыя гарады, рэлігійныя службы, маёмасныя махінацыі і г. д. Па сутнас- 
ці кніга з’яўляецца энцыклапедыяй жыцця навагрудскай шляхты першай трэці 
XIX ст. Улічваючы тое, што ў Аповесці апісаны падзеі прыкладна таго ж часу, што 
і ў паэме Пан Тадэвуш А. Міцкевіча, С. Пігань сцвярджаў, што яна пісалася не- 
сумненна, як напарнік да «Пана Тадэвуша» [416]. У. Мархель назваў гэтую кнігу 
эмаііыянальна белетрызаваныя мемуары I. Яцкоўскага [28, с. 217]4.

Пасля вяртання на радзіму з эміграцыі I. Яцкоўскі напісаў яшчэ адзін 
верш —Да маіх памерлых сяброў. Напісаны ў 1863 г., ён можа лічыцца так-

1 На тытульным аркушы месца і дата выдання не пазначаны. Меркаванне пра месца і дату 
выдання твора выказана Каралем Эстрэйхерам [Estreicher К. Bibliografia polska... - Т ЕІ. - 
Dopelnienia. -S. 304],

2 Ананімнае выданне Аповесці выклікала ў канцы ХІХ-першай палове XX ст. працяглую 
дыскусію паміж гісторыкамі пра яе аўтарскую прыналежнасць. У айчыннай навуковай літаратуры 
яна апісана М. Хаўстовічам [Хаўстовіч М. Айчыпа здалёку і зблізку... с. 25-26; тое жу: Яго ж. Два 
выданні... С. 240-241],

3 На думку М. Хаўстовіча, аўтарам верша з’яўляецца сам I. Яцкоўскі [гл.: Хаўстовіч М. 
Вершы Ігната Яі{коўскага ... С. 69-71],

4 У 1977 г. у зборніку Пачыналыіікі з’явіўся ўрывак з Anoeecui ў неракладзе на беларускую 
мову - раздзел XXIX, у якім распавядаецца пра выступленне крошынскіх сялянаў і Паўлюка 
Багрыма. а ў 2006 г. М. Хаўстовічам быў выдадзены пераклад усяго тэкста [гл.: Яцкоўскі I. 
Аповесць з майго часу.. ].

сама рэакцыяй аўтара на чарговае паўстанне на землях былой Рэчы Паспа- 
літай1.

У эміграцыі працягвалася традыцыя, закладзеная яшчэ філаматамі і філа- 
рэтамі, публікацыі беларускага фальклору. Гэта выразна праявілася ў творчасці 
Аляксандра Рыпінскага (10.09.1809 — пасля 1886 г.). Першай і галоўнай яго 
працай у гэтым накірунку з’яўляецца зборнік Беларусь, які выйшаў у Пары- 
жы ў 1841 г. [427], Ен быў створаны як шэраг дакладаў для прачытання на 
пасяджэнні Гісторыка-Літаратурнага Таварыства ў 1839-1840 гг. і разбіты на 
раздзелы паводле тэматычнага прынцыпу. У кожным з іх А. Рыпінскім пададзена 
апісанне тых ці іншых абрадаў насельніцтва Паўночнай Беларусі і прыведзены 
прыклады песняў, якія спяваліся ў канкрэтных абставінах: вясельныя, жалобныя 
і г. д. Пры гэтым А. Рыпінскім творы беларускага фальклору параўноўваюцца 
з адпаведнікамі з іншых традыцый: украінскай, рускай, польскай і нават стара- 
жытнагрэчаскай. Праца была высока ацэнена сучаснікамі, пра што сведчаць сло- 
вы самога А. Рыпінскага, змешчаныя на пачатку яе другой часткі.

Далейшыя працы А. Рыпінскага выходзілі ў свет у Лондане, дзе ён жыў 
з 1846 г. Яго актыўная пісьменніцкая і выдавецкая дзейнасць пачынаецца тут 
з заснавання ў 1852 г. выдавецкай суполкі сумесна з I. Яцкоўскім. Адным з пер- 
шых твораў, што былі апублікаваны новастворанай фірмай, быў верш Да генера- 
ла Дэмбінскага (1852 г.), які выйшаў асобнай брашурай [428]. У наступным годзе 
з’явіўся ў 2-х частках зборнік уласных твораў А. Рыпінскага Паэзіі, напісаныя 
ў пілігрымцы [431], дзе ўпершыню быў надрукаваны яго найбольш аб’ёмны 
твор — паэма Сяржант-філосаф. Затым яна ўбачыла яшчэ некалькі выданняў 
у выглядзе асобных брашур пад назвай Сон пра перасяленне душ і была пе- 
ракладзена аўтарам на англійскую мову2. У гэтым жа зборніку А. Рыпінскі 
паспрабаваў сябе ў якасці біяграфіста — тут быў змешчаны жыццяпіс Томаса 
Мора яго аўтарства. Несумненна, найбольш важнай для айчыннай літаратуры 
за лонданскі перыяд жыцця А. Рыпінскага з’яўляецца яго балада Нячысцік, якая 
была напісана на беларускай мове і апублікавана спачатку таксама ў зборніку 
Паэзіі, а затым яшчэ двойчы асобна [120; 430], Стылізаваная пад узоры бела- 
рускай вуснай народнай творчасці, яна мела шмат агульнага з жанрам гутаркі, 
пашыраным у сялянскім асяроддзі. Пасля яе выдання ў Лондане А. Рыпінскі 
зрабіў спробу выдаць яе ў Расійскай імперыі, але атрымаў адмову [1],

У 50-х гг. у Лондане выйшла яшчэ некалькі паэтычных твораў А. Рыпінска- 
га ў выглядзе асобных брашур: Прарок (1851 г.), Нашыя перамагаюць! Гіста- 
рычная песня (1853 г.), Верш да князя Адама Чартарыскага (1853 г.), Верш да 
палкоўніка КрыстынаЛяха-Шырмы (1857 г.) [28, с. 214-215; 120, с. 67, 77; 429] 
і інш. У друкарні, якой ён з 1855 г. валодаў адзінаасобна, выходзілі таксама яго

1 Урыўкі верша апублікаваны М. Хаўстовічам [Хаўстовіч М. Вершы Ігната Яцкоўскага ... С. 70], 
г Паводле падлікаў М. Хаўстовіча, паэма Сяржант-філосаф была апублікавана А. Рыпінскім

5 разоў на польскай мове і 5 разоў на англійскай [Хаўстовіч М. Паэтыка другой часткі... - С. 111],

пераклады англамоўных твораў, напрыклад, у 1852 г. былі апублікаваны паэ- 
мы Томаса Мора Pau і Перы і Роберта Фергюсана Польшча. Тут жа друкаваўся 
ў 50-х гг. галоўны орган ПДТ газета Польскі Дэмакрат [120, с. 66; 421, t. 33, 
s. 546-548],

Пасля вяртання на радзіму ў 1859 г. А. Рыпінскі працягваў займацца 
літаратурна-гістарычнымі працамі. Як ён неаднаразова пісаў у сваіх лістах 
у 1883 г., яго ўвагу займаў збор звестак і падрыхтоўка твору пра беларускіх 
паэтаў і пісьменнікаў з часоў ад сярэднявечча да XIX ст., якіх ён налічыў больш 
за 50 асобаў. Аднак гэтая праца так і не была скончана [1; 142, к. 80-81],

Сярод эміграцыйных выдаўцоў, што працавалі не ў Францыі і Англіі, неаб- 
ходна згадаць ураджэнца Вільні Тамаша Уяздоўскага (12.03.1796-01.10.1836). 
Яшчэ ў 1828 г. ён з’яўляўся рэдактарам Сандамірскаіі газеты, якая выходзіла 
ў Каралеўстве Польскім. Пасля паўстання ён апынуўся ў Кракаве, дзе ў 1834 г. 
пачаў выдаваць тыднёвік Кракаўскія разнастаіінасці (Rozmaitosci Krakowskie), 
які выходзіў у якасці дадатку да газеты Кракаўскія ведамасці (Wiadomosci Kra
kowskie). Выпуск газеты быў спынены з выдаленнем Т. Уяздоўскага з Кракава 
ў 1836 г. У хуткім часе ён памер у порце Трыест [411],

Безумоўна, пералічанымі вышэй спіс твораў, створаных эмігрантамі з Бе- 
ларусі і Літвы, далёка не абмяжоўваецца. Аднак на падставе пададзенага агляду 
становіцца відавочным, што пісьменніцкая дзейнасць ўраджэнцаў беларуска- 
літоўскіх губерняў здзяйснялася ў розных формах і з’яўлялася важнай часткай 
жыцця былых паўстанцаў па-за межамі радзімы пасля паражэння паўстання. 
Менавіта дзякуючы эмігрантам у свет былі выпушчаны дзясяткі і нават сотні 
твораў, якія не маглі б з’явіцца на радзіме з-за панавання жорсткай цэнзуры. 
Навуковыя, філасофскія, літаратурныя, мемуарныя і публіцыстычныя працы 
эмігрантаў мелі самую разнастайную тэматыку. Яны пачалі выдавацца ў пер- 
шы ж год эміграцыі і працягвалі выходзіць у свет на працягу ўсяго яе часу. 
Наколькі вялікі паводле аб’ёму і зместу пласт пісьменніцкай спадчыны быў 
створаны, усведамлялася ўжо самімі эмігрантамі. Наііыянальная Газета пі- 
сала 24 студзеня 1846 г.: Чаго ж ужо не друкавалася ў Эміграцыі? Пасквілі 
і панегірыкі, паэзія і матэматыка, раманы і гісторыя, музыка і ваіісковасць, 
палітыка і заканадаўства, — глупства і мудрасць, шаленства і розум, словам, 
усё, што чалавечае, знайшло сваіх апавядальнікаў і аўтараў: чалавечых навук 
і чалавечых словаў хапала... [203 ].



7. АМНІСТЫЯ 1 ВЯРТАННЕ ЭМІГРАНТАЎ 
НА РАДЗІМУ

Адной з характэрных рыс эміграцыі ўдзельнікаў паўстання 1830-1831 гг. 
з’яўляецца сталае імкненне некаторых яе прадстаўнікоў вярнуцца на радзіму. 
Для гэтага існавала два шляхі:

1) выехаць на радзіму ў якасці эмісара якой-небудзь эміграцыйнай арга- 
нізацыі з мэтай удзелу ў вызваленчым руху, як, напрыклад, гэта было зроблсна 
ў 1833 г. удзельнікамі Экспедыііыі Заліўскага',

2) дамагчыся атрымання царскай амністыі і вярнуцца легальна.
Выразна пераважаў другі шлях, які даваў пэўныя гарантыі бяспекі для тых, 

хто прыбываў на радзіму, і менавіта ён будзе разгледжаны ніжэй.
3 1831 г. назіралася масавае вяртанне на радзіму паўстанцаў, якія пасля па- 

ражэння апынуліся ў Прусіі і Аўстрыі. У адносінах да гэтай групы людзей будзе 
недакладным ужываць тэрмін эмігранты. Найбольш удалая намінацыя ў гэтым 
выпадку — інтэрніраваныя паўстанцы. Як ужо было адзначана вышэй, выдан- 
не амністыі 1 лістапада 1831 г. паўстанцам, якія паходзілі з Каралеўства Поль- 
скага, дало падставы прускім і аўстрыйскім уладам узмацніць ціск на іх з мэтай 
прымусіць вярнуцца пад расійскае панаванне. Выключэннс з гэтай амністыі 
паўстанцаў з беларускіх, літоўскіх і ўкраінскіх зямель не гарантавала ім воль- 
нага вяртання на радзіму. Тым не менш з 1832 г. асобныя ўдзельнікі паўстання 
пачынаюць падаваць на імя Мікалая 1 прашэнні дазволіць ім вярнуцца без ужы- 
вання ў адносінах да іх якіх-небудзь рэпрэсіўных захадаў. Кожная падобная 
просьба адсылался ў губернскія следчыя камісіі з пытаннем, якія звесткі ма- 
юцца ў іх пра ўдзел у паўстанні яе аўтара. Як правіла, у сваіх лістах з Прусіі 
і Аўстрыі паўстанцы сцвярджалі, што далучыліся да паўстання толькі пад па- 
грозамі іншых ці спакушаныя паўстанцкімі эмісарамі і не прымалі актыўнага 
ўдзелу ў ваенных дзеяннях супраць расійскіх войскаў. Прычым падобныя заявы 
гучалі таксама ад некаторых арганізатараў паўстання ў Беларусі. Напрыклад, 
арганізатар паўстання ў Мазырскім пав. Фелікс Кяневіч 2 ліпеня 1832 г. напісаў 
прашэнне, у якім свой удзел у паўстанні выстаўляў пасіўным, а галоўным 
віноўнікам свайго далучэння да яго называў эмісара паўстанцаў Напалеона 
Навіцкага. Гэта, аднак, яму не дапамагло. Яшчэ раней, 21 снежня 1831 г. рашэн- 
нем МГСК ён быў аднесены да 2-га разраду злачынцаў [33, арк. 3-3 адв.]. Па- 
добны ж лёс спасцігнуў многіх іншых кіраўнікоў паўстання, якія ў далейшым 
апынуліся ў эміграцыі: Стэфана Незабітоўскага, Мікалая Мераеўскага, Караля 
Нямцэвіча і інш. [88, арк. 106],

Хаця залічэнне паўстанцаў следчымі камісіямі да другога разраду павінна 
было суправаджацца абавязковай аддачай іх пад суд пасля вяртання і канфіскацыяй

маёмасці, усё ж на практыцы гэта не пазбаўляла канчаткова магчымасці легальна 
прыбыць з-за мяжы на радзіму ў 1832-1833 гг. Як сведчаць матэрыялы Грод- 
зенскай губернскай следчай камісіі, некалькі дзясяткаў паўстанцаў з Гродзен- 
скай губ., якія рашэннем былі аднесены да 2-га разраду дзяржаўных злачынцаў, 
атрымалі ўсяміласцівейшае дараванне і вярнуліся на месца іх ранейшага жыхар- 
ства. Сярод іх быў і вядомы ў далейшым мастак Вінцэнт Дмахоўскі [23]. Апрача 
таго, тым паўстанцам, якім дазвалялася вярнуцца на радзіму ў 1832-1833 гг., 
у якасці асаблівай імператарскай міласці маглі таксама вяртацца канфіскаваныя 
маёнткі. Так, міністр унутраных спраў звяртаўся ў Камітэт заходніх губерняў 
з прапановай вярнуць маёмасць некалькім паўстанцам з Гродзенскай губ., 
якія прыехалі з Прусіі на радзіму ў ліпені-жніўні 1833 г. і аднавілі прысягу на 
вернасць цару [2, с. 121-122].

Такім чынам, у 1831-1834 гг. каля 40 тыс. з ліку тых прыкладна 50 тыс. 
удзельнікаў паўстання, якія перайшлі ў Прусію і Аўстрыйскую імперыю, вяр- 
нуліся назад.

Працэс масавага вяртання ўдзельнікаў паўстання спыніўся пасля выдання 
ўказа ад 4 кастрычніка 1834 г. [гл.: 2.1], Аднак прашэнні аб амністыі працягвалі 
прыходзіць і далей. 3 гэтага часу, аднак, не назіралася масавага імкнення атры- 
маць царскую амністыю. У 1834 г. скончылася выдаленне паўстанцаў з Прусіі 
і Аўстрыі. Усе тыя з іх, хто не жадаў вяртацца пад панаванне расійскага імпе- 
ратара, выехалі ў іншыя краіны Заходняй Еўропы. 3 гэтага моманту ў адносінах 
да іх карэктна ўжываць тэрмін эмігранты. Падача прашэнняў аб дазволе на вяр- 
танне адбывалася ў гэты перыяд асобнымі эмігрантамі альбо іх сваякамі. I толькі 
некаторым з іх удалося атрымаць магчымасць прыбыць на радзіму легальна.

У 1834 г. быў амніставаны ўраджэнец Вілейскага пав., сын буйных зем- 
леўладальнікаў Аляксандр Валадковіч. Але магчымасць вярнуцца ў Расійскую 
імперыю яму дазвалялася толькі пры ўмове службы на Каўказе ў шэрагах ра- 
сійскага войска ў чыне радавога, дзе ён павінен быў верыць у невычарпальную 
міласць імператара. А. Валадковіч не згадзіўся з падобнымі ўмовамі і выка- 
заў расійскаму паслу ў Францыі сваё жаданне чакаць у Парыжы дапаўнення 
міласці імператара [244], Сярод эмігрантаў назіраліся і адваротнае стаўленне 
да прыняцця амністыі. Напрыклад, буйны памешчык Гродзенскай губ. Фелікс 
Пуслоўскі, у якога за ўдзел у паўстанні былі канфіскаваны 3 маёнткі ў Гродзен- 
скім, Пружанскім і Кобрынскім паветах, таксама атрымаў амністыю каля 1834 г. 
з умовай прыняцця ваеннай службы на Каўказе ў чыне радавога. Ён згадзіўся 
на гэта і ў 1835 г. вярнуўся на радзіму. Праз некалькі месяцаў былы памешчык 
быў адпраўлены на Каўказ, дзе служыў да выхаду ў адстаўку ў 1841 г. у чыне 
падпаручніка [94, арк. 170 адв.-173]. Аднак яго маёмасць заставалася ў казне, 
у 1856 г. Пуслоўскі хадатайнічаў аб яе вяртанні [104],

Атрыманне амністыі і магчымасці вяртацца на радзіму, не апасаючыся 
ўжывання рэпрэсій, заставалася ў гэты перыяд прыцягальным для некаторых

эмігрантаў. Гэты фактар выкарыстоўвала расійская амбасада ў Парыжы, якая 
ўжывала абяцанне амністыі ў якасці сродку прыцягнуць жадаючых вярнуц- 
ца да супрацоўніцтва і атрымаць звссткі пра эміграцыю, фактычна — для 
шпіянажу. У 1838 г. эмігрантамі ў Лондане было выкрыта трое шпегаў, двое 
з якіх супрацоўнічалі з расійскай амбасадай (ураджэнец Вількамірскага пав. 
Канстанцін Кумпіксвіч і эмігрант з Ваўкавыскага пав. Тэафіл Петрашэў- 
скі) і адзін — з аўстрыйскай (галічанін Ян Дыдынскі). Як яны апраўдваліся 
перад суайчыннікамі, платай за іх дзейнасць павінна была стаць амністыя 
[391; 481, s. 71],

Некаторым эмігрантам усё ж удалося атрымаць амністыю за супрацоўніц- 
тва з расійскімі ўладамі. Ураджэнец Расіенскага пав. Зянон Вішнеўскі з 1840 г. 
падтрымліваў кантакты з сакратаром расійскай амбасады ў Парыжы. За гэта 
яму была дадзена амністыя і ў 1841 г. ён вярнуўся на радзіму. Пасля вяртання 
Вішнеўскі служыў асэсарам ва Упіцкім пав. Віленскай губ. [165; 449, s. 746].

Нягледзячы на абяцанні расійскіх уладаў неўжывання рэпрэсій, што і назі- 
ралася ў некаторых выпадках, лёс тых эмігрантаў, якія вырашылі вярнуцца на 
радзіму, заставаўся няпэўным. Паказальны ў гэтым планс выпадак з князем 
Габрыэлем Агінскім. У паўстанні ён уваходзіў у склад Цэнтральнага Літоўскага 
ўрада ў якасці намесніка старшыні. Апынуўшыся ў эміграцыі, ён заснаваў май- 
стэрню па пераплёту кніг і ўвайшоў у блізкія адносіны з каралём Францыі 
Людовікам Філіпам. Дзякуючы заступніцтву французскага манарха, Г. Агінскі 
змог у 1839 г. атрымаць амністыю. Пасля вяртання на радзіму ў 1840 г. разам 
з жонкай яму быў всрнуты канфіскаваны маёнтак Стравенікі. Аднак у 1841 г. ён 
быў арыштаваны і каля года правёў у зняволенні. Пасля вызвалсння ён у хуткім 
часе памер [64; 167, t. 3, s. 222-223; 421, t. 23, s. 602],

Падача прашэння аб амністыі ў гэты перыяд не гарантавала яе атры- 
мання нават пры ўмове прыняцця ваеннай службы на Каўказе. Напрыклад, 
у 1838 г. не ўдалося дачакацца амністыі эмігранту з Віленскай губ. ІІІыману 
Андрушкевічу [167, t. 1, s. 145]. У 1842 г. бацька эмігранта з Магілёўскай губ. 
Францішка Комара Станіслаў падаў прашэнне намесніку Каралеўства Польска- 
га аб хадатайніцтвс ім перад імператарам для надання амністыі яго сыну. Ад- 
нак у сваім адказе намеснік адзначыў, што не можа гэтага зрабіць, бо Ф. Комар 
залічаны судом да выгнаннікаў, і гэта рашэнне канфірмавана імператарам [57],

У 1844 г. назіраецца павелічэнне хвалі падачы прашэнняў і атрымання 
амністый. Гэта звязана з прыбыццём імператара Мікалая I з візітам у Лондан. 
Некаторыя мясцовыя эмігранты выкарысталі гэты момант для таго, каб па- 
даць прашэнні. У той час атрымалі амністыю вышэйзгаданыя К. Кумпікевіч, 
Т. Петрашэўскі, а таксама Міхал Петрашэўскі (з Мінскай губ.) і Станіслаў 
Камінскі (з Шавельскага пав.) [202], Аднак і ў гэты раз, нягледзячы на су- 
працоўніцтва К. Кумпікевіча і Т. Петрашэўскага з расійскай амбасадай, вяр- 
танне эмігрантам было дазволена толькі з той умовай, што яны накіруюцца

ў Коўна, дзе будуць аддадзены пад следства, у выніку чаго свабоду яны змогуць 
атрымаць толькі ў тым выпадку, калі суд не знойдзе доказаў іх дачынення да 
якога-небудзь іншага злачынства, апрача ўдзелу ў паўстанні [65, 201]. Таму 
з чатырох згаданых эмігрантаў трое не вярнуліся, а звесткі пра С. Камінскага 
з 1844 г. губляюцца. У гэтым жа годзе з Францыі прашэнне аб амністыі падаў 
ураджэнец Давыд-Гарадка Станіслаў Аткевіч, але не атрымаў адказу, што вы- 
мусіла яго ў 1846 г. паўтарыць сваё прашэнне [338].

3 1844 г. пытанню амністыі і вяртання на радзіму пачынае ўдзяляць вялікую 
ўвагу эміграцыйная прэса. У прыватнасці, на старонках Нацыянальнай газеты 
рэгулярна з’яўляліся спісы тых эмігрантаў, якія атрымалі памілаванне ці падалі 
прашэнне, і артыкулы на гэтую тэму. Характэрным для іх з’яўляецца негатыў- 
нае стаўленне да працэсу вяртання пад панаванне расійскага імператара. Варта 
звярнуць увагу на рыторыку прэсы — працэс вяртання на радзіму шляхам пры- 
няцця амністыі называўся ўцёкамі з эміграцыі, а тыя, хто вяртаўся —уйекачамі 
ці здраднікамі [196].

У адказ на згоду некаторых эмігрантаў вярнуцца назад, асобныя прадстаў- 
нікі польскага каталіцкага духавенства ў свае прамовы пачалі ўключаць крыты- 
ку падобных паводзінаў. Напрыклад, ксёндз Геранім Кайсевіч у сваім казанні 
30 чэрвсня 1844 г. у касцёле Святога Роха ў Парыжы псрасцерагаў вернікаў ад 
прыняцця амністыі [200].

Павелічэнне колькасці падач прашэнняў аб амністыі назіралася ў перы- 
яд еўрапейскіх рэвалюцыйных падзей 1846-1848 гг. і пасля іх. У 1847 г. да 
расійскага імператара звярнуліся дэпутат на сейм 1831 г. ад Вількамірскага 
пав. Людвік Пяткевіч, памешчык Гродзенскай губ. Аляксандр Булгак, вышэй- 
згаданы Ф. Кяневіч, камандзір паўстанцкага атрада ў Віленскай губ. Міхал 
Лісецкі з жонкай, а таксама ўраджэнцы Віленскай губ. Вінцэнт Шымкоўскі 
і Міхал Юшкевіч. Усе яны атрымалі дазвол на вяртанне на радзіму. Як і раней, 
умовай для гэтага павінны былі стаць следства і суд пасля вяртання [338], 
Таму з названай групы эмігрантаў вярнуліся на радзіму толькі Л. Пяткевіч 
і М. Юшкевіч. Яны абодва пасля перасячэння мяжы былі зняволены і аддад- 
зены пад ваенны суд. Л. Пяткевіч быў выпушчаны са зняволення ў 1849 г., 
аМ. Юшкевіч — у 1851 г. [338; 339],

У пачатку 1848 г. атрымалі амністыю Калікст Незабітоўскі і Фердынанд 
Граткоўскі, у 1849 г. — Міхал Мілашэўскі [167, t. 2, s. 123, t. 3, s. 150-151,202; 
204]. Усяго ў 1834-1856 гг. падалі прашэнні аб памілаванні каля 20 эмігрантаў 
з беларуска-літоўскіх губерняў, але толькі нямногім з іх удалося вярнуцца на 
радзіму.

26 жніўня 1856 г. расійскім імператарам Аляксандрам II з нагоды нядаўняга 
ўступлення на трон быў выдадзены маніфест Аб міласцях і аблегчаннях, Уся- 
міласйівейша дараваных вернападданым Яго Імператарскай Вялікасці Цар- 
ства Польскага. У ім абвяшчалася дараванне ўсім палітычным злачынцам, якія

падалі прашэнне аб памілаванні і характарызаваліся бездакорнымі паводзінамі. 
1м дазвалялася свабодна абіраць у межах Імперыі і Царсіпва Польскага мес- 
ца жыхарства за выключэннем сталічных гарадоў. Апрача таго, за тымі з бы- 
лых паўстанцаў, хто карыстаўся правамі спадчыннага дваранства, загадвалася 
пакінуць іх, а таксама за іх дзецьмі [105, т. 31, № 30878]. 3 гэтага часу пада- 
ча прашэнняў аб амністыі ізноў набыла масавы характар. У перыяд з 1856 па 
1862 гг. больш за 150 эмігрантаў з беларуска-літоўскіх губерняў падалі падоб- 
ныя прашэнні і атрымалі дазвол на вяртанне.

Атрыманне амністыі ў гэты перыяд таксама не гарантавала вяртання на 
радзіму. Тут з’явілася праблема ўжо не адміністрацыйнага характару (аддача 
пад следства), як гэта было ў папярэдні перыяд, а выключна фінансавага. Па- 
дарожжа на радзіму з Францыі, часта разам з сям’ёй, патрабавала значных гра- 
шовых выдаткаў з боку эмігрантаў, але далёка не ўсе мслі сродкі, каб пакрыць 
іх. Гэта вымусіла іх шукаць грошы на падарожжа дадому. Сваякам эмігрантаў, 
якія ўжо атрымалі амністыю, дазвалялася перасылаць ім грашовую дапамогу 
за мяжу для пакрыцця падарожных выдаткаў [340],

Падобная сітуацыя стала чарговай нагодай для насмешак зуцекачоў з боку 
тых эмігрантаў, хто быў настроены крытычна ў адносінах да прыняцця амніс- 
тыі. Юзаф Патрыкоўскі 3 лістапада 1856 г. пісаў у сваім дзённіку: Нашы 
амністыянты моцна пакрыўджаны на ўрад маскоўскага цара, наўрад фран- 
цузскага цара [імператара Францыі Напалеона Ш — аўт.] і на саміх сябе. Ім 
далі амністыю, але ніхто і не думае хаця б грош даць на дарогу на радзіму. 
Многія ўжо шмат дзён займаюцца папрашаіініцтвам у землякоў і зямлячак, 
што прыбыліў Францыюў падарожжа, але іх ціў daxtax не прымаюць, ці, калі 
яны якіхі-небудзь чынам здолелі ўвайсці ў гэтыя дамы, то іх дрэнна і няветліва 
выправаджаюць [422, t. 2, s. 359],

У адносінах да памілавання эмігранты падзяліліся на тры лагеры: да пер- 
шага з іх належалі тыя, хто прыняў амністыю; да другога — хто яе не прыняў, 
але ставіўся спагадліва да тых, хто прыняў; і да трэцяга — хто выказаўся рэзка 
негатыўна і да самой амністыі, і да яе прыхільнікаў. Прадстаўнікі трэцяга лаге- 
ра адразу пасля выдання памілавання выпусцілі некалькі адозваў з пратэстамі 
супраць яе. Адным з аўтараў падобных тэкстаў быў вышэйзгаданы Антоні 
Гарэцкі. Прадстаўнікі гэтага лагера займаліся таксама зборам подпісаў пад ак- 
там адмовы ад амністыі [422, t. 2, s. 317, 327],

Немалую ўвагу працэсу вяртання на радзіму працягвала ўдзяляць эміграцый- 
ная прэса. Орган кансерватыўнага лагера Wiadomosci Polskie (Польскія навіны) рэ- 
гулярна публікаваў на сваіх старонках спісы эмігрантаў, якія атрымалі амністыю, 
і падлічваў іх колькасць. Так, паводле звестак газеты, на 19 траўня 1857 г. з за- 
браных зямель (Беларусі, Літвы і Украіны) памілаванне атрымалі 43 чал. [457],

Адной з умоў прыезду эмігрантаў у межы Расійскай імперыі было прыня- 
сенне імі прысягі на вернасць расійскаму імператару. Пасля іх з’яўлення 

на месцы жыхарства за імі ўсталёўваўся паліцэйскі нагляд. Земскія і гарадавыя 
ўраднікі былі абавязаны рэгулярна дакладваць пра іх паводзіны ў вышэйстая- 
чыя органы [41; 42, арк. 2]. У губернскіх праўленнях вяліся справы аб жыцці 
эмігрантаў пасля іх вяртання на радзіму [40],

Нягледзячы на амністыю, расійскімі ўладамі былі ўведзены некаторыя аб- 
межаванні на вяртанне пэўных катэгорый эмігрантаў:

I) эміграцыйныя дэмакраты, якія прымалі актыўны ўдзел у дзейнасці дэма- 
кратычных арганізацый на момант выдання амністыі [348];

2) асобы, якім вяртанне забаранялася асобным рашэннем міністра ўнут- 
раных спраў [350];

3) паўналетнія дзеці асобаў, якія прызнаны выгнаннікамі і якім не даваўся 
дазвол на вяртанне на радзіму [349].

Некаторыя эмігранты падавалі прашэнні аб прыездзе на радзіму не на ста- 
лае жыхарства, а на пэўны час. Як правіла, аргументацыяй для гэтага служы- 
ла жаданне сустрэцца са сваякамі. Менавіта такую просьбу падалі 1. Дамейка, 
Уладзіслаў Невяровіч, Эдвард Бажэнцкі. У гэтым выпадку ім дазваляўся пры- 
езд у якасці іншаземных падданых [69; 70; 76, арк. 126]. Вярталіся не толькі 
самі эмігранты, але і іх дзеці, прычым часам тады, калі іх бацькі ўжо памерлі. 
Так адбылося з сынам эмігранта з Брэсцкага пав. Адама Лышчынскага Генры- 
кам і Міхала Зялінскага Уладзімірам [76, арк. 73-78; 78, арк. 102-105; 351; 356].

Многія эмігранты пасля свайго вяртання на радзіму апынуліся ў скла- 
даным матэрыяльным стане. Гэта прымушала іх звяртацца да дзяржаўных 
органаў ці да сваіх землякоў з просьбамі аб аказанні матэрыяльнай дапа- 
могі. У 1856-1862 гг. прашэнні аб грашовай падтрымцы падалі ва ўладныя 
органы дзясяткі эмігрантаў, якія вярнуліся назад. Асноўная аргументацыя 
прашэнняў — старасць і слабасць здароўя, якія не дазваляюць ім зарабляць 
на жыццё самастойна, а таксама адсутнасць сваякоў, якія маглі б узяць на сябе 
клопат па забеспячэнню іх усім неабходным. Як правіла, прашэнні вырашалі- 
ся станоўча. Ад дзяржавы былыя эмігранты атрымоўвалі ў якасці аднаразовай 
дапамогі ад 150 да 800 руб. срэбрам на першапачатковае ўладкаванне [317; 
318; 319; 320; 321; 322; 323; 324; 325; 326; 327; 328; 329; 330; 331; 332; 333; 
334; 335], Напрыклад, ураджэнец Слонімскага пав. Дыянізі Кісялеўскі, які 
вярнуўся на радзіму ў 1860 г., некалькі разоў звяртаўся да Гродзенскага гу- 
бернскага праўлення з просьбай аб выплаце яму грашовай сумы для пакупкі 
надзела зямлі. Сваю просьбу ён аргументаваў старасцю, адсутнасцю сродкаў 
і сваякоў на радзіме, якія б маглі яму дапамагчы. У выніку ён атрымаў 500 
рублёў срэбрам [68, арк. 130-142], У падобнай сітуацыі апынуўся таксама 
Напалеон Орда, які хадатайнічаў аб вяртанні яму канфіскаванага маёнтка 
Варацэвічы. Маёнтак ва ўласнасць яму не вярнулі, але выплацілі 5790 руб. 
50 кап. срэбрам за кошт пераходу ў будучыні да казны маёнтка яго маці пасля 
яе смерці [61].

Пры разглядзе праблемы вяртання эмігрантаў заслугоўвае ўвагі дзейнасць 
арганізацый, якія займаліся дапамогай тым з былых паўстанцаў, якія прыбы- 
лі на радзіму. Тут неабходна асвятліць працу Віленскага і Мінскага губсрнскіх 
камітэтаў па дапамозе палітычным эмігрантам і палітычным ссыльным, якія 
вярталіся назад.

28 лютага 1859 г. на пасяджэнні Віленскага дваранскага дэпутацкага схо- 
ду была адобрана прапанова па аказанні грашовай дапамогі тым палітычным 
эмігрантам і ссыльным, якія атрымалі памілаванне і вярталіся дадому. Для збору 
сродкаў для дапамогі была абрана форма своеасаблівага дадатковага падатку — 
5 кап. срэбрам на год з кожнай рэвізскай сялянскай душы прыватнаўласніцкіх 
валоданняў Віленскай губ. Гэты падатак было пастаноўлена збіраць на працягу 
трох гадоў. Для размеркавання сабраных сродкаў засноўваўся асобны камітэт, 
які ўзначальваў губернскі маршалак. Акрамя яго, у склад камітэта ўваходзіў 
віленскі павятовы маршалак і два прадстаўнікі ад дваранства Віленскай губ., 
абраныя на дэпутацкім сходзе паводле прадстаўлення губернскага маршалка. 
У траўні гэтага ж года парадак збору сродкаў і размеркавання іх камітэтам 
былі зацверджаны імператарам Аляксандрам II [44, арк. 68],

Павятовыя маршалкі збіралі грошы са шляхты сваіх паветаў і адсылалі іх 
у Вільню. Да 11 лістапада 1861 г. Віленскім камітэтам было такім чынам са- 
брана 4915 руб. 92 кап. срэбрам, і ўсе гэтыя грошы былі выплачаны эмігрантам 
і ссыльным, якія вярнуліся на радзіму, альбо іх сваякам. Як правіла, сумы, якія 
выдаваліся камітэтам, вагаліся ад 60 да 80 срэбрам на 1 чал., і ніводнаму не 
было выплачана больш за 150 руб. [358].

Архіўныя дакументы дазваляюць найбольш поўна асвятліць дзейнасць 
Мінскага губернскага камітэта. На пасяджэнні Мінскага дваранскага дэпутац- 
кага сходу 22 верасня 1859 г. была таксама адобрана прапанова аб увядзенні 
своеасаблівага падатку для дапамогі палітычным ссыльным і эмігрантам, якія 
вярталіся ў Мінскую губ.. і заснаваны спецыяльны камітэт для збору сродкаў 
і размеркавання іх сярод тых, каму яны былі найбольш неабходны. Практыч- 
на поўная ідэнтычнасць тэкстаў пастаноў Віленскага і Мінскага дваранскіх 
дэпутацкіх сходаў аб заснаваннні камітэтаў дазваляе казаць пра несамастой- 
насць ініцыятывы ў Мінску і яе прыўнесенасць з цэнтра генерал-губернатар- 
ства [44, арк. 69-71],

Узначальваў Мінскі камітэт таксама губернскі маршалак. Апрача яго, у ка- 
мітэт уваходзілі старшыня Палаты дзяржаўнага суда і мінскі павятовы марша- 
лак. Кандыдатура апошняга тлумачыцца, верагодна, яго сталым знаходжаннем 
у губернскім горадзе, што дазваляла яму замяняць губернскага маршалка і да- 
памагаць яму ў вядзенні спраў у выпадку неабходнасці. Усе астатнія павятовыя 
маршалкі маглі прымаць удзел у працы камітэта ў той час, калі знаходзіліся 
ў Мінску. 4 снежня 1859 г. Аляксандр II зацвердзіў утварэнне камітэта з за- 
гадам дзякаваць усім, хто ўдзельнічае ў зборы і размеркаванні сродкаў [44, 

арк. 3-4, 12-12 адв.]. У заснаванні падобнага грамадзянскага камітэта магчыма 
ўбачыць фінансавую выгаду для дзяржаўнай казны. Яго дзейнасць аблягчала 
цяжар дапамогі тым, хто не мог знайсці сабе сродкаў для жыцця.

Пра асноўную прычыну падобнай ініцыятывы ў акце заснавання камі- 
тэта гаворыцца, што асобы, якія вярталіся на радзіму, ...знаіішоўшы пас- 
ля доўгачасовай адсутнасйі поўную перамену як у фамільных сувязях, так 
і асабістых сваіх правах і адносінах; пры тым амаль усе гадамі і нягодамі 
абяссілены да крайнасці, не маюць і нават не могуць мець сродкаў для існаван- 
ня [44, арк. 3^4, 12-12 адв.].

На тым жа пасяджэнні 22 верасня 1859 г. быў ухвалены парадак збору 
сродкаў, якімі павінен распараджацца камітэт. Ён быў ідэнтычным Віленскаму 
камітэту — 5 кап. срэбрам на год з кожнай рэвізскай сялянскай душы пры- 
ватнаўласніцкіх валоданняў Мінскай губ. на працягу трох гадоў [44, арк. 12]. 
Павятовыя маршалкі паведамлялі пра прынятую пастанову шляхце свайго па- 
вета і павінны былі збіраць ад іх грошы.

Усяго за 3 гады ў Мінскай губ. планавалася сабраць 43135 руб. 50 кап. срэ- 
брам, але ўся сума так і не паступіла ў казну камітэта. На 21 лістапада 1862 г. 
было сабрана 33034 руб. 88 кап. срэбрам. Размеркаванне грошай адбывалася 
не ў роўнай ступені для ўсіх, а ў адпаведнасці з сацыяльным станам эмігрантаў, 
колькасцю дзяцей у іх і наяўнасцю сродкаў для жыцця [44, арк. 4, 19],

Для раздачы сабраных грошай была ўсталявана норма — не больш за 513 руб. 
Як правіла, на 1 чал. выдавалася ад 100 да 500 руб. Але меліся і выключэнні. На- 
прыклад, мінскім павятовым маршалкам было выдадзена 1200 руб. Аляксандру 
Булгаку. Улічваючы такое вялікае перавышэнне нормы выдачы, на пасяджэнні 
Мінскага дваранскага дэпутацкага сходу было пастаноўлена праз згаданага павя- 
товага маршалка вярнуць ад А. Булгака лішак сумы [44, арк. 23],

Звесткі пра дзейнасць камітэта дайшлі да эмігрантаў у Заходняй Еўропе, 
якія атрымалі амністыю, але не маглі вярнуцца з-за адсутнасці сродкаў. Яны па- 
чалі прысылаць прашэнні на імя губернскага ці павятовых маршалкаў з прось- 
бай аб выдачы ім грошай на падарожжа. Так зрабілі ўраджэнцы Барысаўскага 
пав. Караль Песляк і Тэлесфор Пятроўскі і эмігрант са Слуцкага пав. Антоні 
Зянковіч, якія жылі ў Францыі. Напрыклад, Т. Пятроўскі аргументаваў сваю 
просьбу тым, што мае жонку і васьмёра дзяцей і не мае, апрача сваёй пра- 
цы, іншых матэрыяльных крыніц, а таму не можа пакрыць коштаў падарожжа 
на радзіму, што з’яўляецца адзінай перашкодай для вяртання. Разам з прось- 
бай ён дасылаў пасведчанне аб колькасці дзяцей і візу, выдадзеную яму 
расійскай амбасадай у Парыжы на прыезд на радзіму. Таксама колькасцю дзя- 
цей аргументаваў сваю просьбу і А. Зянковіч [44, арк. 22 адв., 212-215, 330- 
330 адв.].

Пастановай камітэта ад 26 красавіка 1862 г. Т. Пятроўскаму было выдат- 
кавана 840 руб. 97 кап. срэбрам, але атрымаць гэтую суму ён мог толькі пасля 

вяртання на радзіму. К. Песляку і А. Зянковічу таксама планавалася аказаць 
матэрыяльную дапамогу, аднак толькі пасля іх прыезду [44, арк. 19-20 адв., 
22 адв.]. У выніку ніхто з вышэйзгаданых эмігрантаў не змог вярнуцца на- 
зад. Усе яны да канца жыцця жылі ў Францыі [167, t. 2, s. 286, 298],

Пры размеркаванні грошай не абышлося і без скандальных выпадкаў. 
Шляхціц Пінскага пав. Юзаф Міхалоўскі 19 чэрвеня 1862 г. скардзіўся гу- 
бернскаму маршалку на пінскага маршалка князя Друцкага-Любецкага за 
несправядлівы, на яго думку, падзел сродкаў паміж ім і яго жонкай, з якой ён 
жыў асобна, і паміж ім і іншымі асобамі з Пінскага пав., якія атрымоўвалі да- 
памогу. Аднак яго скарга не была задаволена — губернскі маршалак адхіліў яе 
[44, арк. 289-289 адв, 291,294],

9 лістапада 1862 г. 1. Яцкоўскі, які вярнуўся ў Навагрудскі пав., звяртаўся да 
губернскага маршалка з прапановай аб апублікаванні справаздачы для азнаям- 
лення грамадскасці з дзейнасцю камітэта [44, арк. 334], Храналагічна апошні 
з вядомых дакументаў камітэта датуецца 20 лістапада 1862 г. [44, арк. 57-60]. 
Далейшую дзейнасць камітэта перапынілі падзеі паўстання 1863-1864 гг.

Незахаванасць аналагічных матэрыялаў у гродзенскім гістарычным архіве 
не дазваляе прасачыць гісторыю падобнага камітэта ў Гродзенскай губ., хаця 
лагічна выказаць меркаванне пра яго стварэнне і дзейнасць. Тое ж самае магчы- 
ма сказаць пра аналагічныя ковенскі, віцебскі і магілёўскі камітэты.

Некаторыя з эмігрантаў, што вярнуліся на радзіму, спрабавалі дамагчыся 
вяртання правоў на сваю былую маёмасць. Так, былы камандзір паўстанцкага 
атрада ва Упіцкім пав. Антоні Працішэўскі звяртаўся да шляхты Ковенскай губ., 
скардзячыся на свайго брата Гераніма за несправядлівы, на яго думку, падзел 
маёмасці і прэтэндуючы на яе частку. Але яму не ўдалося гэтага дамагчыся. 
Рашэннем Ковенскага дваранскага дэпутацкага сходу ад 12 снежня 1858 г. яго 
прэтэнзіі на маёмасць брата былі адхілены [152, к. 26-27].

Паўстанне 1863-1864 гг. стала той падзеяй, якая моцна паўплывала на лёсы 
некаторых з тых эмігрантаў, якія вярнуліся на радзіму ў 1856-1862 гг. Паколькі 
яны мелі вопыт удзелу ў барацьбе супраць Расійскай імперыі за вызваленне 
айчыны, былыя паўстанцы з падазронасцю ўспрымаліся расійскімі ўладамі. 
Падобныя апасенні мелі пад сабой падставы. Некаторыя з гэтай групы асобаў 
прынялі ўдзел у паўстанні. Так, Генрык Дмахоўскі ў траўні 1863 г. сфарміраваў 
паўстанцкі атрад у Барысаўскім пав. і загінуў у першым жа баі [421, t. 5, s. 206— 
207], Ільдэфонс Анцыпа сфарміраваў атрад у Быхаўскім пав., які праз некалькі 
дзён быў разбіты, а ён сам трапіў у палон і быў пакараны смерцю [165], Пла- 
тон Пасербскі стаў на чале атрада, які дзейнічаў у Ковенскім і Троцкім паветах 
[167, t. 3, s. 264], Былі прызнаны вінаватымі ў падтрымцы паўстання і за гэта 
высланы ў Сібір Міхал Багдановіч і Віктар Віславух [17, с. 86; 165]. Часовазня- 
волены па абвінавачанні ў падтрымцы паўстання Напалеон Орда і Міхал Віткоў- 
скі [110; 165]. Апасаючыся за свой далейшы лёс, некалькі чалавек вымушаны

былі паўторна высхаць у эміграцыю. напрыклад, П. Пасербскі, М. Віткоўскі, 
Станіслаў Зугарэўскі [165; 167, t. 3, s. 264],

Такім чынам, вяртаннс былых паўстанцаў з еўрапейскіх краін на радзіму ла- 
гічна падзяляецца на тры перыяды (1831-1834 гг., 1834-1856 гг., 1856-1862 гг.). 
Кожны з іх характарызуецца пэўнай інтэнсіўнасцю падачы прашэнняў аб амніс- 
тыі і ў выніку — колькасцю тых, хто вярнуўся. Асноўным фактарам, які ўплываў 
на гэты працэс, з’яўлялася выданне расійскім урадам заканадаўчых актаў, якія 
яго рэгламентавалі. Калі ўказ ад 4 кастрычніка 1834 г. практычна перапыніў 
вяртанне на радзіму больш чым на 20 гадоў, то маніфест ад 15/27 траўня 1856 г. 
надаў масавы характар гэтаму працэсу. Варта таксама адзначыць, што імкнен- 
не вярнуцца пад панаванне расійскіх уладаў было характэрна для пераважнай 
меншасці эмігрантаў з беларуска-літоўскіх губерняў. У 1834-1862 гг. выказалі 
падобнае жаданнс каля 200 з іх, што складае каля 12% ад іх агульнай колькасці. 
Неадназначнасць самога факта вяртання прывяла да неадназначнага ўспрыняцця 
яго рознымі групамі. Адныя выкарысталі выданне маніфеста 15/27 траўня 1856 г. 
для таго, каб бесперашкодна прыбыць на радзіму, другія рэзка негатыўна вы- 
казаліся ў адносінах да яго, а само прыняцце памілавання разглядалі як прызнан- 
не палітычнага паражэння і здраду ідэям вызваленчага руху. Аднак атрыманне 
амністыі не гарантавала вяртання. Калі ў 1834-1855 гг. асноўнай перашкодай 
для гэтага былі цяжкія ўмовы прыезду ў Расійскую імперыю (аддача пад след- 
ства, служба на Каўказе і да т. п.), то ў 1856-1862 гг., калі былі памілаваны каля 
150 эмігрантаў з беларуска-літоўскіх губерняў, менавіта адсутнасць у шмат 
каго з іх неабходных сродкаў на падарожжа не дазволіла ім прыбыць у родныя 
мясціны. У выніку выкарыстаць амністыю змагла толькі меншасць з тых, хто яе 
атрымаў. Вяртанне выклікала ў многіх іншыя праблемы. Складаны матэрыяль- 
ны стан вымушаў іх звяртацца да сваіх землякоў і да ўладных органаў па дапа- 
могу. Паўстанне 1863-1864 гг. паклала канец вяртанню палітычных эмігрантаў 
і прымусіла нскаторых з тых, хто ўжо вярнуўся, ізноў высхаць у эміграцыю з-за 
апасенняў трапіць пад рэпрэсіі расійскіх уладаў.



ЗАКЛЮЧЭННЕ

Паўстанне 1830-1831 гг. выклікала рэакцыю расійскіх уладаў, накіраваную 
на яго падаўленне і правядзенне адпаведных захадаў у адносінах да яго ўдзель- 
нікаў. У 1831-1834 гг. былі створаны заканадаўчая база і спецыяльныя органы 
для ажыццяўлення гэтай палітыкі. Царскія ўказы тычыліся як непасрэдна саміх 
паўстанцаў так і ўсёй сістэмы кіравання землямі Беларусі, Літвы, Украіны і Поль- 
шчы, якія знаходзіліся ў складзе Расійскай імперыі. Актыўныя ўдзельнікі паў- 
стання пазбаўляліся асабістай маёмасці праз канфіскацыі, а распачаты ўладамі 
чарговы этап разбору шляхты дазваляў пазбаўляць правоў дваранства найбольш 
шматлікую сацыяльную апору паўстання — дробную і сярэднюю шляхту. Шэраг 
іншых мерапрыемстваў царскіх уладаў (рэфармаванне сістэмы адукацыі, наса- 
джэнне рускага чыноўніцтва і землеўладання, наступленне на рэшткі ранейшага 
заканадаўства і г. д.) хаця і не вызначалі становішча паўстанцаў непасрэдным 
чынам, але былі своеасаблівай абразай іх маральных і патрыятычных пачуццяў. 
Таму прычынамі эміграцыі ўдзельнікаў паўстання 1830-1831 гг. з беларуска- 
літоўскіх губерняў пасля паражэння з’яўляюцца змяненне палітычнай сітуацыі 
на тэрыторыі Беларусі і Літвы, змена сацыяльнага статуса і матэрыяльнага ста- 
ну многіх паўстанцаў, а таксама іх патрыятычныя перакананні.

Радзіму пакінулі каля 9 тыс. удзельнікаў паўстання 1830-1831 гг. з зямель 
былой Рэчы Паспалітай, з якіх ад 1500 да 1700 чал. паходзілі з беларуска-літоў- 
скіх губерняў. Большая іх частка (каля 52 %) былі выхадцамі з Віленскай губ., 
колькасць эмігрантаў з кожнай з іншых губерняў была нашмат меншай. За рэдкім 
выключэннем эмігранты належалі да шляхецкага саслоўя. Пераважная іх боль- 
шасць апынулася ў Францыі, колькасць асобаў у іншых краінах Заходняй Еўропы 
была невялікай, што было характэрна для Вялікай эміграцыі ў цэлым. У 30-х гг. 
XIX ст. эмігранты ў Францыі шырока рассяліліся па яе тэрыторыі.

Назіралася некалькі своеасаблівых рыс у прыбыцці эмігрантаў з беларуска-лі- 
тоўскіх губерняў у Заходнюю Еўропу. Па-першае, пераважная іх большасць пры- 
была праз Прусію, дзе пасля паражэння паўстання апынулася значная колькасць 
паўстанцаў з тэрыторыі Літвы і Беларусі. Па-другое, значная частка эмігрантаў 
з беларуска-літоўскіх губерняў трапіла ў Заходнюю Еўропу марскім шляхам.

У эміграцыі ў 30-40-я гг. ураджэнцамі беларускіх, літоўскіх і ўкраінскіх зя- 
мель было створана некалькі асобных арганізацый: Таварыства Літоўскае і Рускіх 
Зямель, Таварыства Братэрскага Аб’яднання і Літоўска-Рускі Клуб. Намаганнямі 
ТЛРЗ узнік вялікі комплекс мемуарных крыніц, якія тычыліся паўстання 1830— 
1831 гг. на тэрыторыі Беларусі, Літвы і Украіны, а таксама выбіты медаль у памяць 
пра подзвіг паўстанцаў. Стварэнне ТБА сведчыць пра заканамернасць гуртавання 
эмігрантаў з Беларусі, Літвы і Украіны і існаванне ў пачатковы перыяд эміграцыі 
шэрагу нявырашаных праблем ва ўзаеамаадносінах паміж ліцвінамі і русінамі з ад- 
наго боку і караняжамі з другога. Менавіта гэтымі дзвюма арганізацыямі былі 

прыкладзены асноўныя намаганні для іх вырашэння. Ім жа належыць асноўная за- 
слуга ў папулярызацыі звестак пра свой родны край у Заходняй Еўропе. 3 чарговай 
хваляй рэвалюцыйных падзей у Еўропе (Вясна Народаў) ізноў паўстала пытанне 
пра лёс зямель Беларусі, Літвы і Украіны. Г эта выклікала ўзнаўленне традыцыі гур- 
тавання ліцвінаў і русінаў і стварэнне Літоўска-Рускага Клуба.

Творы ўраджэнцаў беларуска-літоўскіх губерняў у эміграцыі паказваюць, 
што самасвядомасць іх аўтараў вызначалася шматузроўневасцю. Яны называлі 
сябе і еўрапеййамі, і палякамі, і ліцвінамі ў залежнасці ад сітуацыі і кантэксту, 
у якіх выкарыстоўваліся гэтыя назвы.

На працягу 30-40-х гг. XIX ст. эмігрантамі неаднаразова рабіліся спробы 
ўзнавіць паўстанне на землях былой Рэчы Паспалітай. Пасля катастрафічна- 
га заканчэння першых узброеных акцый, эміграцыйныя эмісары перайшлі да 
доўгатэрміновай агітацыйнай і арганізацыйнай працы. Аднак дасягнуць сваіх 
мэтаў ім не ўдалося. У большасці яны былі выцеснены з радзімы, некаторыя 
трапілі ў палон і былі прысуджаны да розных ступеняў пакарання. Пасля па- 
ражэння рэвалюцыйных падзей Вясны Народаў у Еўропе, высылка эмісараў 
з эміграцыі на радзіму спынілася.

Пісьменніцкая дзейнасць эмігрантаў мела некалькі мэтаў — перамога 
ў ідэалагічнай барацьбе супраць Расійскай імперыі і павышэнне матэрыяльнага 
і сацыяльнага стану аўтараў. Яна здзяйснялася ў розных формах і з’яўлялася 
важнай часткай жыцця былых паўстанцаў па-за межамі радзімы пасля пара- 
жэння паўстання. Менавіта дзякуючы эмігрантам у свет былі выпушчаны сотні 
твораў, якія не маглі б з’явіцца на радзіме з-за панавання жорсткай цэнзуры.

Для вяртання на радзіму эмігранты мелі два шляхі: тайнае вяртанне для 
ўдзелу ў вызваленчым руху і афіцыйнае — шляхам прыняцця царскай амністыі. 
Выразна пераважаў другі шлях, які даваў некаторыя гарантыі бяспекі. Вяртан- 
не былых паўстанцаў на радзіму з амністыяй падзяляецца на тры перыяды. 
Асноўным крытэрыем для іх выдзялення з’яўляецца інтэнсіўнасць вяртання, 
якая ў сваю чаргу вызначалася царскімі ўказамі, і ў выніку — колькасцю тых, 
хто вярнуўся. У цэлым жаданне вярнуцца пад панаванне расійскіх уладаў было 
характэрна для пераважнай меншасці эмігрантаў з беларуска-літоўскіх губерняў. 
Адносіны эміграцыйных груп да амністыі таксама былі рознымі — ад станоўчага 
ўспрыняцця актаў амністыі да катэгарычнага адмаўлення ад яе і рэзкага асуджэн- 
ня. Прыняцце амністыі стала прызнаннем эмігрантамі палітычнага паражэння, 
аднак некаторыя разглядалі гэты акт як здраду ідэям вызваленчага руху. Атрыман- 
не амністыі не гарантавала вяртання, таму як існаваў шэраг перашкод для гэтага. 
У 1834-1855 гг. вярнуцца не дазваляла пагроза аддачы пад суд і вынясення пры- 
суду аб зняволенні, у 1856-1862 гг. — адсутнасць у многіх эмігрантаў сродкаў на 
падарожжа. У выніку выкарыстаць амністыю змаглі не ўсе з тых, хто яе атрымаў. 
Вяртанне на радзіму часта суправаджалася неабходнасцю вырашаць іншыя пра- 
блемы, як правіла, матэрыяльнага характару. Паўстанне 1863-1864 гг. прымусіла 
некаторых з тых, хто ўжо вярнуўся на радзіму, ізноў выехаць у эміграцыю.

I

ІМЯННЫ СПІС СЯБРАЎ
ТАВАРЫСТВА БРАТЭРСКАГА АБ’ЯДНАННЯ

Ніжэйпрыведзены спіс захоўваецца ў дакументах ТБА ў Бібліятэцы Чарта- 
рыскіх (Rkps. 5331). Ён уключае імёны ўсіх сяброў таварыства — тых, хто пад- 
пісаў яго акт заснавання на першым пасяджэнні (125 чал.), і тых, хто ўступіў у яго 
шэрагі на наступных 13-ці сесіях, — і з’яўляецца найбольш поўным з усіх вядо- 
мых. Прозвішчы пададзены ў такім парадку, у якім яны змешчаны ў арыгінале, 
а не ў алфавітным. Прозвішчы пад нумарамі 124-128 залітыя ў арыгінале чар- 
нілам і не паддаюцца расчытанню. Яны ўзноўлены на падставе пратаколаў 
пасяджэнняў. Насупраць кожнага прозвішча ў арыгінальным польскамоўным 
варыянце праз слэш (/) пастаўлены беларускамоўны адпаведнік. Імёны, змеш- 
чаныя ў квадратных дужках, адсутнічаюць у арыгінале і ўзноўлены, калі гэта 
было магчыма, на падставе іншых крыніц.

В. Czart. — Rkps. 5331,—К. 493-497.

LISTAIM1ENNA / ІМЯННЫ СПІС
1. Bulharyn Jerzy / Булгарын Ежы
2. Kamienski Jozef I Каменскі Юзаф
3. Kalussowski Henryk / Калусоўскі Генрык
4. Semenenko Piotr / Семяненка Пётр
5. Konopacki Antoni I Канапацкі Антоні
6. Syrewicz Ksawery I Сырэвіч Ксаверы
7. Kiersnowski Michal / Кярсноўскі Міхал
8. Syrewicz Jozef/СырэвічЮзаф
9. Jawtok Karol I Яўтак Караль

10. Mierzwihski Stefan I Мярвінскі Стэфан
11. Giedgowd Kajetan I Гедгаўд Каетан
12. Rahoza Mikolaj / Рагоза Мікалай
13. Mirski Ferdynand / Мірскі Фердынанд
14. Pieslak Karol I Песляк Караль
15. Biergiell Zygmund / Бергель Зыгмунд
16. Potrykowski Alfons I Патрыкоўскі Альфонс
17. Gieczewicz Karol / Гячэвіч Караль
18. Kamienski Julian / Каменскі Юльян

19. X[iqdz] Jackowski Jozef I Ксёндз Яцкоўскі Юзаф
20. SiuciHo Tomasz / Сюціла Тамаш
21. Houwalt Kamill / Гоўвальт Каміл
22. Szacfajer Juliusz I Шацфаер Юльюш
23. Wierzbicki Wincenty I Вярбіцкі Вінцэнт
24. Towianski Karol I Тавянскі Караль
25. Murawski Julian / Мураўскі Юльян
26. Strokowski Agaton I Стракоўскі Агатон
27. Gierkowicz Aleksander I Гярковіч Аляксандр
28. Mickiewicz Rafal I Міцкевіч Рафал
29. Sliziewicz Jan / Слізевіч Ян
30. Zaleski Wincenty I Залескі Вінцэнт
31. Sawicki Szymon / Савіцкі Шыман
32. Klimowicz Jan I Клімовіч Ян
33. Korsak Jan / Корсак Ян
34. Hoppen Aleksander / Гопэн Аляксандр
35. Iwanowski Aloizy / Іваноўскі Алаізі
36. Lazowski Leonard I Лазоўскі Леанард
37. Karpowicz Andrzej I Карповіч Андрэй
38. Szalewicz Adolf / Шалевіч Адольф
39. Rechlewicz Leon I Рахлевіч Леан
40. Ciemnolonski Benedykt I Цемналонскі Бенядзікт
41. Andrzejkowicz Adam I Андрайковіч Адам
42. Szylanski Teodor I Шыланскі Тэадор
43. Lapinski Dominik I Лапінскі Дамінік
44. Swi^cicki Karol I Свянціцкі Караль
45. Dzwonkowski Walerian I Дзванкоўскі Валерыян
46. Nowicki Hilary / Навіцкі Гіляры
47. Downarowicz Apoloniusz / Даўнаровіч Апалоніуш
48. Puner Juliusz I Пунэр Юльюш
49. Hummel Jan I Гуммэль Ян
50. Dowbor Dominik I Доўбар Дамінік
51. Terlecki Jan / Тарлецкі Ян
52. Budrewicz Ignacy I Будрэвіч Ігнат
53. Mirski Mikolaj I Мірскі Мікалай
54. Klinibert Mikolaj I Клінібэрт Мікалай
55. Petrusewicz Franciszek / Петрусевіч Францішак
56. Babianski Wincenty / Бабянскі Вінцэнт
57. Karpowicz Jozef I Карповіч Юзаф
58. Migurski Wincenty I Мігурскі Вінцэнт
59. X[iqdz] Wingilewicz Skibinski Jozef I Ксёндз Вінгілевіч Скібінскі Юзаф
60. Korsak Joachim / Корсак Іаахім

61. Biergiell Wojciech I Бергель Вайцех
62. Lukaszewicz Wilhelm I Лукашэвіч Вільгельм
63. Makarski Jozef I Макарскі Юзаф
64. Sielen Herkules / Селень Геркулес
65. Ossochowski Ignacy I Асахоўскі Ігнат
66. Butkiewicz Stefan I Буткевіч Стэфан
67. Gieczewicz Dominik / Гячэвіч Дамінік
68. Iwaszkiewicz Jgnacy I Івашкевіч Ігнат
69. Sokolowski Piotr I Сакалоўскі Пётр
70. Hryniewicz Michal I Грыневіч Міхал
71. Szuszkiewicz Aleksander I Шушкевіч Аляксандр
72. Kolosowski Franciszek I Каласоўскі Францішак
73. Galiriski Franciszek I Галінскі Францішак
74. Bohdanowicz Aleksander I Багдановіч Аляксандр
75. Rudomina Tytus / Рудаміна Цітус
76. Hubarewicz Kazimierz I Губарэвіч Казімір
77. Michalowski Aloizy I Міхалоўскі Алаізі
78. Laskowski Antoni I Ляскоўскі Антоні
79. Krzywkowski Henryk I Крыўкоўскі Генрык
80. Lukowski Andrzej I Лукоўскі Андрэй
81. Straszewicz Aleksander I Страшэвіч Аляксандр
82. Niewiarowicz Ludwik I Невяровіч Людвік
83. Krasnicki Leonard I Красніцкі Леанард
84. Kuczyriski Leopold I Кучынскі Леапольд
85. Rutkowski Konstanty I Руткоўскі Канстанцін
86. Jurcewicz Edward I Юрцэвіч Эдвард
87. Michalowski Juliusz Cezary I Міхалоўскі Юльюш Цэзар
88. Dyrmont Konstanty I Дырмант Канстанцін
89. Milkiewicz Edward I Мількевіч Эдвард
90. Baszczewicz Kryspin / Башчэвіч Крыспін
91. Malicki Teodor / Маліцкі Тэадор
92. Bumejko Antoni I Бурнейка Антоні
93. Kolesiriski Benedykt I Калясінскі Бенядзікт
94. Jastrz^bski Felix / Ястрэмбскі Фелікс
95. Machwitz Adam I Махвіц Адам
96. Kildyszko Julian I Кільдышка Юльян
97. Wieszniewski Ludwik I Вяшнеўскі Людвік
98. Baniewicz Wladyslaw I Баневіч Уладзіслаў
99. Zambrzycki Jan I Замбрыцкі Ян

100. Walicki Walery / Валіцкі Валеры
101. Siemaszko Michal I Сямашка Міхал
102. Chodzko Benedykt / Ходзька Бенядзікт

103. Chomski AdolfI Хомскі Адольф
104. Martynowski Rola Hieronim I Мартыноўскі Роля Геранім
105. Gross Jozef / Грос Юзаф
106. Gross Julian I Грос Юльян
107. Gustowicz Konstanty I Густовіч Канстанцін
108. Sankowicz Franciszek I Саньковіч Францішак
109. Puslowski Felix I Пуслоўскі Фелікс
110. Laskowicz Wladyslaw I Лясковіч Уладзіслаў
111. Marcinowski Julian I Марціноўскі Юльян
112. Gieczewicz Felix / Гячэвіч Фелікс
113. Dobrzariski Jozef I Дабранскі Юзаф
114. Marcinowski Jan I Марціноўскі Ян
115. Rupejko Franciszek I Рупейка Францішак
116. Sokolowski Jozef / Сакалоўскі Юзаф
117. Miciuta Jozef/Міцюта Юзаф
118. Syrewicz Adam I Сырэвіч Адам
119. Koziell Adam I Козел Адам
120. Machwitz Konstanty / Махвіц Канстанцін
121. Jablocki Kazim ierz I Яблоцкі Казімір
122. Bulhak Aleksander I Булгак Аляксандр
123. B^dzkiewicz Onufry / Бандзкевіч Ануфры
124. Perzanowski Lubicz Michal I Пераноўскі Любіч Міхал
125. Jesman Ludwik / Есман Людвік
126. Drozdowski Stanislaw I Драздоўскі Станіслаў
127. Jazdowski Antoni I Яздоўскі Антоні
128. Czemiewski Antoni / Чарнеўскі Антоні
129. Kulinski Antoni I Кулінскі Антоні
130. Zylinski Ksawery / Жылінскі Ксаверы
131. Skiewnarski N. I Скяўнарскі N.
132. Narkiewicz [Ignacy Jozef] / Наркевіч [Ігнат Юзаф]
133. Gasztoft [Waclaw] I Гаштаўт [Вацлаў]
134. Zawistowski Kazimierz / Завістоўскі Казімір
135. Kirklewski Jozef I Кірклеўскі Юзаф
136. Matuszewicz Wincenty I Матушэвіч Вінцэнт
137. Graf Napoleon / Граф Напалеон
138. Dworzecki Jan I Дварэцкі Ян
139. Nowicki Ludwik I Навіцкі Людвік
140. Kilweyn Stanislaw I Кільвэйн Станіслаў
141. Szczerba Platon / Шчэрба Платон
142. Karpowicz Augustyn / Карповіч Аўгустын

АКТ ЗАСНАВАННЯ I СТАТУТ 
ЛІТОЎСКА-РУСКАГА КЛУБА

В. Korn. — Rkps. 2478. - К. 33-34.

ЛІТОЎСКА-РУСКІ КЛУБ
АКТ ЗАСНАВАННЯ

Пішыце ўжо на сэрцах, не на пергаменах, 
Гэтае наканаванне!, перададзенае ад веку ў век. 
Пакуль свет, Ліцвін братам Паляку.
I свет не аддзеліць Арла ад Пагоні.

Прымас Вароніч

Паўстанцы з розных частак старажытнай Літвы, сыны вялікіх Міндоўгаў, 
Гедымінаў, Альгердаў, Вітаўтаў, тагачасных славутых правадыроў народу, якія 
запрошаныя ці незапрошаныя ўмелі гасціць са славай і, як па сваіх жытніцах, 
прахаджвацца ў Маскве, Пскове, Вялікім Ноўгарадзе і іншых княствах, за- 
мененых пазней смутнымі падзеямі ў спадчыну прыгнятальніка і тырана іх 
Айчыны; унукі гэтых вялікіх у стагоддзях рыцараў, якія не паддаліся пад на- 
валам незлічоных атрадаў, няспынна насылаемых з розных закуткоў Заходняй 
Еўропы для знішчэння іх племені, сабраныя на зямлі выгнання, пасля доўгіх 
нарадаў і глыбокага роздуму пастанавілі згуртавацца ў фамільна-палітычнае 
кола пад назвай Літоўска-Рускі Клуб.

У адносінах да нас падзеі. якія змяняюць аблічча свету, хутка ідуць адна за 
адной — сённяшні дзень не можа разгадаць заўтрашняга. Гатоўнасць да дарогі, 
да дзеяння ў кожную хвіліну абавязковая, каб не даць марна прамінуць спрыяль- 
ным акалічнасцям. Тым часам, Польскую Эміграцыю, на няшчасце, напаўняе 
жахлівая нязгода ці непаразуменне, яе прыціскае цяжар уласных нараканняў 
і чужых абвінавачанняў у палітычным бязладдзі, у маральным аслабленні, што 
дасягнула крайняй мяжы. У такім стане, калі ўжо няма чаго псаваць, а магчыма 
толькі выпраўляць, аднаўляць, варта і належыць спрабаваць яшчэ няўжытыя 
сродкі для псрамогі зла, у т. л., ад каго паходзіць істотная віна і на каго слушна 
павінна быць ускладзена адказнасць.

Каму ж невядома, што вынесенае з дзяцінства сяброўства, што шчыльная 
сувязь і суседская дабразычлівасць маюць непераможную моц над чалавекам 
і выклікаюць станоўчы ўплыў на ўсё яго жыццё. Чым глыбейшых часоў дасяга- 
юць родава-гістарычныя ўспаміны, тым мацнейшымі яны застаюцца, тым глы- 
бей укараняюцца ў нашым сэрцы, і адначасова тым мацнейшым з’яўляюцца 
агменем супольнага жыцця і стымулам для сумеснага дзеяння. Таму каб і хут- 
ка, і станоўча дамовіцца з агулам Эміграцыі, як гэтага патрабуюць ад нас

цяпсрашнія падзеі на радзіме, як наш патрыятызм. наш абавязак загадваюць 
гэта нам, мы з сябрамі і бліжэйшымі суседзямі вырашылі проста сабрацца 
на падрыхтоўчую нараду, ставячы сабе і прадстаўляючы ўсім нашым бра- 
там умовы, якія могуць, на нашу думку, вывесці нас з расколу да аб’яднання, 
з супярэчлівых ашуканняў на дарогу простага шляху да мэты.

Літоўска-Рускі Клуб бярэ сваім абавязкам свята шанаваць свабоду думкі 
і сумлення наконт сацыяльных поглядаў і рэлігійных перакананняў; наконт 
жа чыста палітычных поглядаў хоча ён у згодзе і поўнай еднасці заклікаць да 
сябс дух сваіх прабацькаў, да глыбіні прасякнуцца іх пачуццём, іх думкай — 
смела і неадступна ўступіць на дарогу, пратаптаную іх дзёрзкім прадпрыем- 
ствам, а цяпер зарослую пустазеллем неахайнасці і забыцця, словам, адкінуць 
пасіўную і ўзяць на сябе актыўную ролю.

Нашыя мужныя прадзеды добра всдалі таямніцу народнага ўкаранення 
і ўзрастання — умелі з хуткасцю маланкі стаць непахіснай магутнасцю, быць 
самастойнай дзяржавай. Паміж суседняй Руссю і Літвой былі згублены сляды 
межаў, знакі адрознення пакаленняў зніклі. Здаровая і хуткая палітыка нашых 
продкаў здолела зліць іх у адзіную краіну, звязаць у адзіную братэрскую сям’ю, 
які кіраваўся адным і тым жа правам — Літоўскім Статутам. Так злучаныя 
Літва і Русь, абапіраючыся з аднаго боку на Балтыйскае, а з другога — на Чор- 
нае мора, заключылі назаўжды шлюб вечнага союзу з суседняй з імі Польшчай, 
і такім нсгвалтоўным, але назаўжды прыкладным, але сапраўды цывілізайным 
і высакародна братэрскім спосабам іх межы спачатку акрэсленыя ўжо двума 
марамі, а таксама якія выбягаюць за Днепр і Дзвіну, абаперліся цяпер на Карпа- 
ты і Одру. 3 таго часу Ліцвін-патрыёт ніякіх іншых больш вузкіх мсжаў нс всдае 
і ведаць не хоча, і выражае іх на дыпламатычнай мовс пад назвай: Польшчы цэ- 
лай, вольнай, незалежнай, — гістарычна ж разумее і бачыць іх выгравіраванымі 
на сэрцы і ў народным розуме над святой назвай: Польшчы Ягслонскай, гэта 
значыць, вечнай уніі Літвы з Польшчай. Менавіта на гэтай вялізнай прасто- 
ры ён рады паглядаць ва ўсе стагоддзі на гойданне ў сяброўскай пары Арла 
і Пагоні, і няспынна цешыцца поўнай народнай свабодай, усеагульным шчас- 
цем. За такую і дзеля такой Айчыны ён гатовы ў любую хвіліну жыццё і маён- 
так, значыць, усё, што мас дарагога, ахвяраваць.

Найбольш выразным характарам і галоўнай мэтай Літоўска-Рускага Клуба 
ёсць і будзе: бараніць да апошняга цэласнасць радзімы ва ўзнятай цяпер ба- 
рацьбе за незалежнасць, адбіваць з усяе моцы здрадлівыя спакусы і ўсялякія 
праціўныя гэтаму намаганні, не дапусціць, каб якія-небудзь пазанародныя 
зборы, якія-небудзь з’езды ці дамовы, заключаныя паводле волі чужых, маглі 
кінуць хоць цень правамоцнасці на новыя гвалты, на новыя, якія сёння ўжо 
распачаты і якіх магчыма спадзявацца ў далейшым, расчвартаванні нашай 
зямлі, плануемыя ў галовах тых, што спекулююць на міры і вайне дзеля зада- 
вальнсння разлікаў сваіх уласных інтарэсаў.

Другой, але не менш важнай мэтай заснавання і існавання Літоўска-Рускага 
Клуба непахісна стане: ламаць і дашчэнту вынішчаць згубную анархію; сум- 
ленна працаваць над згуртаваннем волі з парадкам, роўнасці са справядлівас- 
цю, братэрства з абавязкам, і ў наступствах гэтага, над канцэнтрацыяй ці ед- 
насцю галоўнай улады, як тут за мяжой, так і на радзіме абавязковай, і без якой 
няма творчых сіл, няма збавіцельнага руху, няма народнага жыцця. Для хуткага 
і безумоўнага дасягнення гэтай мэты Літоўска-Рускі Клуб прызнае неабход- 
ным і адзіным паспяховым сродкам разумовае і сардэчнае прызнанне сумленна 
набытых пазіцый ці ў лагеры, ці ў радзе стану — аддаць належны гонар за- 
слузе, належнае ўшанаванне старэчаму вопыту. I каб увасобіць гэтую дум- 
ку, узмоцніць прыкладам, Літоўска-Рускі Клуб з ахвотай сваю паслухмянасць 
Сейму, які сёння бярэцца ізноў за руль Айчыннага карабля, урачыста абяцае 
і як мага мацней дапамагаць яму ўсім сабой у яго намаганнях і прадпрыем- 
ствах абавязваецца. Ён хоча дапамагаць яму і быць паслухмяным як адзінай 
легальнай уладзе на цяперашні час, адзінай дыпламатычнай, якая валодае на- 
родным даверам, і, што пэўна, якая можа адразу пагасіць сваркі і прэтэнзіі на 
кіраўніцтва асобаў, што сеюць смуту ў Эміграцыі, баламуцяць яе добрую 
волю, уводзяць у зман яе добрую веру.

Нарэшце, Літоўска-Рускі Клуб, не губляючы з увагі, што знаходзіцца ў вог- 
нішчы еўрапейскага руху, ад кірунку і дзеяння якога не належыць яму нябачна 
адломвацца, лічыць абавязковым пільна назіраць за цяперашнім славянскім 
рухам, які атачае вакол нашу зямлю, і з яго, паглыбіўшыся ў яго натуру, чэрпаць 
узоры для сябе, браць матэрыялы для ўсталявання сярод нас сапраўднай на- 
роднай палітыкі, якая грунтуецца на роднай глебе і не служыць з уласнай шко- 
дай разлікам чужых. Тут таксама, як і ў кожным нашым імкненні, мы жадаем 
мець правадырамі годных пашаны духаў нязломных Кейстутаў, прадбачлівых 
Ягайлаў, мудрых Жыгімонтаў, падтрымліваемых адважнай рукой Тарноўскіх, 
Замойскіх, Жалкеўскіх, Хадкевічаў, Чарнецкіх.

Пераносячыся ў думках на лона Айчыны, Літоўска-Рускі Клуб з пакор- 
най галавой і сэрцам стаіць перад воляй Народу, якая павінна выразіцца воль- 
ным голасам і праз яго законны орган. Аднак жа, як кавалак, як частка гэтай 
вялікай сям’і, які мае натуральнае права і выразны абавязак прамаўляць за сябе, 
прадстаўляць іншым свае пачуцці, намеры і паняцці, Літоўска-Рускі Клуб, не 
выпускаючы з погляду чаго ад нас Божая справядлівасць і карысць Айчы- 
ны патрабуюць, гучна заяўляе: што як паасобку, так і супольна, ёсць і будзе 
не за разбурэнне ці пераўтварэнне, а за найшырэйшую, адпавядаючую духу 
часу і патрэбам краю рэформу, за грунтоўнае выпраўленне сацыяльнага ладу 
і палітычнага парадку.

Далёкія ад адмаўлення каму-небудзь правоў, якія атрыманы ў натуральную 
спадчыну ці сумленна набытыя, далёкія ад парушэння прынцыпу індывідуаль- 
най уласнасці, мы не перастанем, аднак, заклікаць і дамагацца справядлівасці

для адвеку пакрыўджаных братоў, якія звычайна ў нас завуцца сялянамі, пера- 
дачы ім братэрскім спосабам у поўную ўласнасць зямель, якія дагэтуль знаход- 
зяцца ў іх умоўным і цяжкім карыстанні. Такі ж клопат мы захаваем у адносінах 
да лёсу той часткі насельніцтва, якая ў нас уссагульна вядомая пад назвай 
Жыдоў, тым, як і іншым прышэльцам, паводле ўзору Вітаўтавых адносінаў да 
Татараў, мы лічым слушным і неабходным даць поўны ўдзел у грамадзянстве.

Таму ўвогуле, з прызвання палітычных эмігрантаў, у якасці грамадзянаў 
і абаронцаў Айчыны, мы непарушна стаім: 1о За цэласць яе старажытных межаў; 
2о за ўладу Сейму і праз Сейм здзяйсняемую, а адсюль, супраць усялякага 
ўмяшальніцтва і прысваення, супраць разрывання на розныя часткі Эміграцыі, 
якая павінна быць палітычна адзінай. Далей мы ёсць і будзем: а) за расшырэн- 
не асветы ці за народнае выхаванне ў найшырэйшым значэнні; б) за поўнае 
вызваленне працы; в) за наданне неадкладна зямельнай уласнасці земляробам, 
з прызнаннем ім, як і Жыдам, якія па большай частцы складаюць у нас гарадское 
насельніцтва, правоў поўнага грамадзянства; г) за свабоду гонару і рэлігійнага 
вызнання; д) за свабоду згуртаванняў, за свабоду слова, пісьма і друку, разам 
з увядзеннем судоў прысяжных і заснаваннем муніцыпалітэтаў. Перш за ўсё 
незалежнасці радзімы, а затым міру на тут названых умовах мы прагнем дасяг- 
нуць. He стараемся, а хутчэй за ўсё не маем тут намеру з кім-небудзь пачынаць за- 
цятую спрэчку пра назву, пра форму калі-небудзь галоўнай у народзе ўлады, якая 
залежыць ад мясцовых і часовых здарэнняў, ад столькіх знешніх і ўнутраных 
акалічнасцяў. Урэшце, нас цікавіць не столькі форма, колькі сама сутнасць. I гэ- 
тым можа будзе наша розніца ад іншых сувыгнаннікаў, што былі б рады да смерці 
станавіцца тыя пад адзін, іншыя пад другі сцяг: няхай ведаюць, што мы не хочам 
будаваць ільдзяных замкаў ці слепа запрагацца ў чужы воз.

Нарэшце, мы верым, што Вышэйшая сіла не кідае на прастору сусвету 
ніводную істоту без надання ёй якой-небудзь місіі — яна дадзена кожнаму 
чалавеку; таму тым больш выразную і тым больш узнёслую павінен мець 
кожны народ, кожная нацыя. Мінуўшчына Літвы, звязанай вузлом братэрства 
з Руссю і Польшчай, яскрава паказвае, якое яе прызванне сярод самых раззла- 
ваных на яе, сярод самых зайздрослівых славянскіх пакаленняў1. Яна іх гневаў 
і спрэчак, з-за свайго геаграфічнага знаходжання з’яўляецца натуральным 
арбітрам і несумненна галоўным звяном іх вялікага ў мінуўшчыне саюзу, пра 
які да сённяшняга дня не выпрацавана паняцце, прадчуванне не дазваляе сум- 
нявацца, што менавіта ў ім сапраўды заквітнее і разрасцецца так доўга, з такой 
нецярплівасцю чакаемая хрысціянская вольнасць, роўнасць і братэрства.

Такімі разлікамі, такім пачуццём і перакананнем кіруемы Літоўска-Рускі 
Клуб, для надання моцы і поспеху сваім працам і прадпрыемствам, ухваляе 
сабе наступныя правілы, якія лічыць неад’емнай часткай акту заснавання.

Магчыма, памылка; павінна быць «плямёнаў»

СТАТУТ КЛУБА
Артыкул 1. Літоўска-Рускі Клуб лічыць непарушным правам і неад’емным 

правілам сваёй палітычнай дзейнасці заўжды разумець Айчыну ў непадзельнай 
еднасці пад адвечным штандарам Арла і Пагоні, гэта значыць, хацець і верыць, 
што няма Польшчы без Літвы з Руссю, няма Літвы з Руссю без Польшчы.

Артыкул 2. Літоўска-Рускі Клуб складаецца з неабмежаванай колькасці 
сябраў.

Артыкул 3. Кожны Ліцвін і Русін, які не мае абвінавачанняў супраць сваіх 
паводзінаў і сваёй сумленнасці, мае права належаць да Клубу.

Артыкул 4. Пра сапраўднасць зробленага каму-небудзь абвінавачання вы- 
рашае большасць згуртавання.

Артыкул 5. Каб стаць сябрам Клубу, трэба быць прадстаўленым на пася- 
джэнні двума яго сябрамі.

Артыкул 6. Сябрам Клубу прызнасцца кожны, хто падпісаў акт заснаван- 
ня разам з гэтым статутам, а таксама прыняў братэрскі поціск рукі Старшыні 
ў знак гармоніі думкі і згоды ў дзеянні.

Артыкул 7. Абавязкам Сябра ёсць рэгулярна бываць на пасяджэннях Клубу, 
а таксама падначальвацца ўхвалам, выдадзеным паводле права.

Артыкул 8. Усе ўхвалы толькі тады маюць абавязковую моц, калі з’яўляюц- 
ца вынікам публічнага сходу і прыняты большасцю галасоў, а таксама зацвер- 
джаны подпісам кіраўніцтва.

Артыкул 9. Чыноўнікамі Клубу з’яўляюцца: а) Старшыня; б) двое віцэ- 
старшыняў; в) двое сакратароў; г) двое камісараў, і д) адзін скарбнік. Усе яны 
разам складаюць бюро клубу. Іх абранне, як і адхіленне ад пасады, здзяйсняец- 
ца большасцю галасоў.

Артыкул 10. Старшыня кіруе пасяджэннямі — толькі ён адзін тым, хто жа- 
дае дае, тым, хто адыходзіць у бок ад абмяркоўваемай тэмы, перарывае, у тых, 
хто ўпадае ў непрыстойнасць, адбірае голас. Яму таксама належыць падпісанне 
разам з сакратаром пратаколаў і іншых твораў, якія ўхвалены агулам і выхо- 
дзяць з Клубу.

Артыкул 11. Абавязкам віцэ-старшыняў з’яўляецца замяшчаць старшыню 
падчас яго адсутнасці.

Артыкул 12. 3 двух сакратароў аднаму прызначана ўтрымліваць пратакол, 
другому ж захоўваць цэласнаць архіва.

Артыкул 13. Камісарам належыць ахоўваць парадак падчас сходу.

Артыкул 14. Скарбнік займаецца касай Клубу. Яго абавязак — штомесяц пра- 
такулярна даць ведаць агулу пра стан прыходаў і разыходаў. Неўпаўнаважаны 
бонамі, падпісанымі Старшынёй клубу, не мас права рабіць якія-небудзь выдаткі.

Артыкул 15. Каса клубу папаўняецца добраахвотнымі ахвярамі сябраў 
і нясябраў клубу. Аднак, дзеля парадку і надзейнасці ў выдатках, кожны сябра 
сам азначыць велічыню складкі, якую ён будзе ўносіць штомесяц.

Артыкул 16. Пасяджэнні клубу падзяляюцца на звычайныя і надзвычай- 
ныя. Першыя адбываюцца рэгулярна два разы на тыдзень, гэта значыць, у па- 
нядзелак і чацвер а 7май гадзіне вечара, другія ж у выпадку патрэбы склікае 
старшыня, вызначаючы разам час і месца сходу.

Артыкул 17. Уваход на пасяджэнні клубу дазволены толькі пасля паказу 
спецыяльна для гэтага прызначанай карткі.

Артыкул 18. Нясябру, які знаходзіцца на пасяджэнні клубу, старшыня, па- 
водле сваёй волі, можа даць голас, але галасавання не дазволіць нікому чужому.

Артыкул 19. Гэтыя правілы могуць змяняцца і дадавацца, але не раней, 
чым пасля правядзення 12ці звычайных пасяджэнняў. Непастаўленыя пад пы- 
танне ў гэты тэрмін, дзейнічаюць у сваёй моцы на працягу 12ці наступных 
пасяджэнняў, і гэтак далей. Гэтае ж правіла павінна ўжывацца пры змснс часткі 
ці поўнага складу бюро.

Артыкул 20. Клуб прызнаецца існуючым і законна аформленым, калі яго 
бюро будзе абрана з колькасці сябраў, якая перавышае прынамсі ў тры разы 
колькасць асобаў, якія павінны ўвайсці ў склад кіраўніцтва.

Адбылося ў Парыжы дня 15 чэрвеня 1848 года

Заснавальнікі клубу: 

Сабалеўскі Міхал 
Альфонс Патрыкоўскі 
Францішак Патрыкоўскі 
Марцэлі Пранеўскі 
Фларыян Доўгірд 
Ленартовіч Казімір 
Станіслаў Каліноўскі 
Баркоўскі Ян 
Юзаф Сырэвіч палкоўнік 
Матушэвіч падпалкоўнік

Леанард Ходзька
Юзаф Урбановіч маёр
Рамуальд Букаты
Яністоўскі Казімір
Прыалгоўскі Андрэй
Тамкевіч Казімір
Хатомскі Фердынанд палкоўнік
Ян Кульчыцкі
Рафал Яленскі
Юр’евіч (Ян)

Блажэвіча [Агатона]. 1843 г.

48. НГАБ. — Ф. 333. — Воп. 4. — Спр. 1570. — Справа паводле прапановы Мінскага 
губернатара аб пошуку ў архівах казённай палаты справы былой ліквідацыйнай 
камісіі аб даўгах і маёмасці ўдзельніка польскага паўстання 1831 г. Нарцыза Ка- 
пярніцкага. 1844 г.

49. НГАБ. — Ф. 1297. — Bon. 1. — Спр. 6766. — Справа паводле адносіны Віленска- 
га ваеннага губернатара аб адшуканні рэвалюцыянераў Заліўскага і Макоўскага. 
04.05.1833-05.10.1833.

50. НГАБ. — Ф. 1297. — Bon. 1. — Спр. 6887. — Справа аб пошуку Юзафа. Анто- 
нія і Аляксандра Макоўскіх, былых удзельнікаў польскага паўстання. 12.06.1833- 
22.06.1833.

51. НГАБ.—Ф. 1297. — Bon. 1.—Спр. 6779. — Справа паводле адносіны Віленскага 
ваеннага губернатара аб дастаўленні звестак пра асобаў. якія адправіліся ў Амеры- 
ку. 09.10.1833-07.05.1834.

52. НГАБ. — Ф. 1297. — Bon. 1. — Спр. 7004. — Справа паводле адносіны графа Бен- 
кендорфа аб дазволе Леапольду Клоту вярнуцца з-за мяжы на радзіму. 14.08.1833— 
28.08.1833.

53. НГАБ. — Ф. 1297. — Bon. 1. — Спр. 7438. — Справа аб ліквідацыі даўгоў удзельні- 
каў польскага паўстання Беларускай губерні. 24.11.1833-14.07.1842.

54. НГАБ. — Ф. 1297. — Bon. 1. — Спр. 7519. — Справа аб правілах вяртання канфіс- 
каваных і секвестраваных маёнткаў. 21.02.1833-06.03.1833.

55. НГАБ. — Ф. 1297. — Bon. 1. — Спр. 7533. — Справа аб адшуканні маёнткаў 
і капіталаў. якія належалі ўдзельніку польскага паўстання Пуслоўскаму. 03.02.1833— 
17.05.1836.

56. НГАБ. — Ф. 1297. — Bon. 1. — Спр. 10451. — Справа паводле загаду Віцебскага 
губернскага праўлення аб канфіскацыі маёмасці былога ўдзельніка паўстання Кса- 
верыя Брынка. 25.07.1837-03.09.1842.

57. НГАБ. — Ф. 1297. — Bon. I. — Спр. 13449. — Справа аб адхіленні прашэння 
ўдзельніка польскага паўстання 1831 г. Францішка Комара аб вяртанні з эміграцыі 
ў Расію. 1842 г.

58. НГАБ. — Ф. 1430. — Bon. 1. — Спр. 3785. — Справа аб пошуку польскіх рэ- 
валюцыянераў Шыманскага, Пішчатоўскага і Залескага, адпраўленых з Пары- 
жа рэвалюцыйным камітэтам у Расію для арганізацыі паўстання. 25.05.1834- 
29.06.1834.

59. Нацыянальны гістарычны архіў Беларусі ў Гродне (НГАБ у Гродне). — Ф. 1. — 
Воп. 4. — Спр. 255. — Іменны спіс жыхароў Гродзенскай губ., якія паехалі ў Аме- 
рыку, і перапіска з Гродзенскай казённай палатай аб канфіскацыі маёнткаў і аб 
прыняцці ў казённую ўласнасць канфіскаваных маёнткаў удзельнікаў польска- 
га паўстання 1830-1831 гг. Булгарына. Гадэбскага. Нэймана, Парацкага і інш. 
02.01.1834-14.03.1835.

60. НГАБ у Гродне. — Ф. 1. — Воп. 5. — Спр. 569. — Справа аб канфіскацыі маёнт- 
ка Жыдомля Гродзенскага пав. за ўдзел яго ўладальніка [Парчэўскага Канстанціна] 
ў паўстанні 1831 г. 1845 г.

61. НГАБ у Гродне. — Ф. 1. — Воп. 5. — Спр. 1936. — Справа паводле прашэння па- 
мешчыцы Орды аб дазволе ёй перадаць сьіну, удзельніку паўстання 1831 г. спадчьш- 
ны маёнтак Варацэвічы ў Кобрынскім павеце. 1857-1859 гг. 34 арк.

62. НГАБ у Гродне. — Ф. 1. — Воп. 5. — Спр. 1963. — Справа паводле прашэн- 
ня жонкі ўдзельніка паўстання 1831 г. Парчэўскай аб вяртанні ёй часткі кан- 
фіскаванага маёнтка Чырвоны Двор у Віленскай губ. і Жыдомля ў Гродзенскай 
губ. 1857 г.

63. НГАБ у Гродне. — Ф. I. — Воп. 11. — Спр. 1636. — Справа аб канфіскацыі маёнтка 
Варацэвічы Кобрынскага пав. ва ўдзельніка паўстання 1831 г. Орды Напалеона. 1844 г.

64. НГАБ у Гродне. — Ф. 1. — Воп. 20. — Спр. 253. — Справа аб дазволе ўдзельніку 
польскага паўстання 1830-1831 гг. Агінскаму Габрыэлю вярнуцца з-за мяжы на 
радзіму. 25.04.1840-29.04.1840.

65. НГАБ у Гродне. — Ф. 1. — Воп. 20. — Спр. 1606. — Справа аб усталяванні па- 
ліцэйскага нагляду за з’яўленнем у межах [Гродзенскай] губерні польскага вы- 
хадца Петрашэўскага Міхаіла, які распаўсюджваў паклёп у адрас рускага ўрада. 
31.01.1845-12.08.1845.

66. НГАБ у Гродне. — Ф. 1. — Воп. 21. — Спр. 400. — Справа аб высвятленні, ці 
вярнуўся з-за мяжы эмігрант Алендскі. — 15.02.-17.06.1847.

67. НГАБ у Гродне. — Ф. 1. — Воп. 21. — Спр. 412.— Справа аб высвятленні сувязі 
памешчыка Гансоўскага з эмігрантам Алендскім. — 21.10.1847-28.05.1848.

68. НГАБ у Гродне. — Ф. 1. — Воп. 22. — Спр. 997. — Справа аб дазволе вярнуцца на 
радзіму ўдзельнікам польскага паўстання 1830-1831 гг. Перапіска з генерал-губер- 
натарам. павятовымі земскімі ўраднікамі. 1859-1862 гт.

69. НГАБ у Гродне. — Ф. 1. — Воп. 22. — Спр. 1040. — Справа аб усталяванні палі- 
цэйскага нагляду за Бажэнцкім, які ў 1831 г. выехаў за мяжу. 14.05.-02.11.1860.

70. НГАБ у Гродне. — Ф. 1. — Воп. 22. — Спр. 1147. — Справа аб усталяванні па- 
ліцэйскага нагляду за былым польскім эмігрантам Невяровічам Уладзіславам. 
23.06.1861-11.11.1861.

71. НГАБ у Гродне. — Ф. 1. — Воп. 27. — Спр. 140. — Справа паводле прашэння 
ўдзельнікаў паўстання 1831 г. аб дазволе ім вярнуцца з-за мяжы на радзіму. 12.02,- 
29.04.1832.

72. НГАБ у Гродне. — Ф. 1. — Воп. 27. — Спр. 147. — Справа аб дазволе вярнуцца на 
радзіму ўдзельніку польскага паўстання 1831 г. радавому Іодка Мікалаю, ураджэн- 
цу Лідскага пав. 1832 г.

73. НГАБ у Гродне. — Ф. 1. — Воп. 27. — Спр. 351. — Справа аб пошуку ўдзельнікаў 
паўстання 1831 г. у Белавежскай пушчы. 12.02.1833-12.04.1835.

74. НГАБ у Гродне. — Ф. 1. — Воп. 27. — Спр. 352. — Справа аб пошуку ўдзельнікаў 
паўстання 1831 г. у Белавежскай пушчы. 30.04.1833-15.12.1836.

75. НГАБ у Гродне. — Ф. 1. — Воп. 27. — Спр. 530. — Справа аб высылцы з межаў 
Губерні асобаў, звязаных з эмісарам Шыманскім.

76. НГАБ у Гродне. — Ф. I. — Воп. 27. — Спр. 1628. — Справа аб дазволе ўдзельнікам 
польскага паўстання 1831 г. вярнуццаз-за мяжы на радзіму. 1861-1862 гг.

77. НГАБ у Гродне. — Ф. 1. — Воп. 28. — Спр. 269. — Справа аб зборы звестак 
пра ўдзельніка польскага паўстання 1831 г. Макоўскага Аляксандра, ураджэнца 
гор. Гродна. 1852 г.

78. НГАБ у Гродне. — Ф. 1. — Воп. 34. — Спр. 18. — Справа аб усталяванні паліцэй- 
скага нагляду за палітычна недабранадзейнымі асобамі, што прыбылі з іншых гу- 
берняў і з-за мяжы. 10.01.1862-23.04.1863.

- 159 -



МатвейчыкД. Ч. Выгнаныя з роднага краю: Паслялістападаўская зміграцыя з Беларусі і Літвы

79. НГАБ у Гродне. — Ф. 2. — Воп. 21. — Спр. 252. — Справа аб накладанні секвестра 
на маёнтак Мастовічы Ваўкавыскага пав., маёнтак Луконіца Слонімскага пав.. маён- 
так Гута Кобрынскага пав. памешчыкаў Брынка, Орды, Бронца за ўдзел у паўстанні 
1831 г. 1838-1839 гг.

80. НГАБ у Гродне. — Ф. 2. — Воп. 30. — Спр. 17. — Справа аб канфіскацыі маёмасці 
і капітала памешчыка Кобрынскага пав. Орды Напалеона, двараніна Тукалы Ігната 
і інш. за ўдзел у паўстанні 1831 г. 02.08.1833-13.12.1833.

81. НГАБ у Гродне. — Ф. 2. — Воп. 36. — Спр. 415. — Справа аб устанаўленні памеш- 
чыкам Стыпалкоўскім Люцыянам — удзельнікам паўстання 1831 г. — правоў на 
валоданне маёнткам Бяла Навагрудскага пав. 15.06.1833-12.09.1838.

82. НГАБ у Гродне. — Ф. 2. — Воп. 36. — Спр. 631. — Справа аб канфіскацыі ма- 
ёнт. Парэчча Слонімскага павета ўдзельніка паўстання 1830-1831 гг. Валовіча. 
28.12.1838-12.05.-24.05.1839.

83. НГАБ у Гродне. — Ф. 2. — Воп. 36. — Спр. 639. — Справа аб спагнанні Гродзенскай 
ліквідацыйнай камісіяй даўгоў удзельніка паўстання 1830-1831 гг. Орды Напалео- 
на. 01.06.1838-23.05.1839.

84. НГАБ у Гродне. — Ф. 2. — Воп. 36. — Спр. 431. — Справа аб канфіскацыі маёнткаў 
Калона і Лашэвічы Ваўкавыскага пав. удзельнікаў паўстання 1831 г. памешчыкаў 
Гараіных Тадэвуша і Міхала. 17.01.1838-20.04.1838.

85. НГАБ у Гродне. — Ф. 2. — Воп. 36. — Спр. 437. — Справа аб перадачы зямлі ма- 
ёнтка Вензавец Слонімскага пав. удзельніка паўстання 1830-1831 гг. памешчыка 
Мікульскага Ізыдара ў казённую ўласнасць. 20.08.1838-29.11.1839.

86. НГАБ у Гродне. — Ф. 4. — Гродзенская губернская камісія для вызначэння ступені 
«віны» ўдзельнікаў паўстання 1830-1831 гг.

87. НГАБ у Гродне. — Ф. 4. — Bon. 1. — Спр. 33. — Перапіска з віленскім губернатарам 
аб сыходзе памешчыкаў Слонімскага павета Ваўковіча Міхала і інш. у паўстанцкі 
атрад. — 21.05.1831-02.06.1831. — 3 арк.

88. НГАБ у Гродне. — Ф. 4. — Bon. 1. — Спр. 106. — Справа паводле прашэння 
ўдзельнікаў паўстання 1830 г., якія знаходзяцца за мяжой, аб дазволе ім вярнуцца на 
радзіму. 18.05.1832-25.11.1834.

89. НГАБ у Гродне. — Ф. 4. — Bon. 1. — Спр. 127. — Справа аб забароне вярнуцца на 
радзіму ў Навагрудскі пав. актыўнаму ўдзельніку паўстання 1830-1831 гг. адвакату 
Ігнату Яцкоўскаму, які эмігрыраваў у Аўстрыю (1832). 1832 г.

90. НГАБ у Гродне. — Ф. 4. — Bon. 1. — Спр. 135. — Прапанова віленскага генерал- 
губернатара пра 15 асоб, якія выправіліся з Пілавы ў Францыю. 1832 г.

91. НГАБ у Гродне. — Ф. 4. — Bon. I. — Спр. 138. — Справа аб секвестры маёнт- 
ка Варацэвічы Кобрынскага пав. памешчыка Напалеона Орды за актыўны ўдзел 
у паўстанні 1830-1831 гг. 1832 г.

92. НГАБ у Гродне. — Ф. 4. — Bon. I. — Спр. 149. — Запыт віленскага ваеннага гу- 
бернатара аб паступленні прашэння ад Булеўскага Дамініка аб памілаванні за ўдзел 
у паўстанні 1830 г. 15.09.1832.

93. НГАБуГродне. — Ф. 4. — Bon. 1. — Спр. 187. — Перапіска з віленскім губерната- 
рам аб вяртанні на месца жыхарства ўдзельнікаў паўстання 1830 г., якія знаходзілі- 
ся за мяжой. 26.12.1832-05.11.1833.

94. НГАБ у Гродне. — Ф. 4. — Bon. 1. — Спр. 191. — Спісы ўдзельнікаў паўстання 
1830 г. у Гродзенскай губ. і рашэнні камісіі аб прыцягненні іх да адказнасці паводле 
ступені віны. 246 арк. 1832 г.

95. НГАБ у Гродне. — Ф. 4. — Bon. 1. — Спр. 196. — Справа аб уцёках у Амерыку 
ўдзельнікаў польскага паўстання 1830 г. 09.01.1834-05.06.1834.

96. НГАБ у Гродне. — Ф. 5. — Гродзенская губернская ліквідацыйная камісія аб спра- 
вах. якія датычацца канфіскаваных маёнткаў удзельнікаў паўстання 1830-1831 гг.

97. НГАБ у Гродне. — Ф. 5. — Bon. 1. — Спр. 56. — Справа аб канфіскацыі маёнтка 
ўдзельніка паўстання 1830-1831 гг. Напалеона Орды. 18.01.1839-07.08.1839.

98. НГАБ у Гродне. — Ф. 31. — Воп. 2. — Спр. 32. — Справа аб спагнанні даўгоў 
з маёнткаў Кленікі і Скокі Брэсцкага пав., канфіскаваных за ўдзел памешчыка 
Нямцэвіча Караля ў паўстанні 1830-1831 гг. 05.04.1833-13.05.1837.

99. НГАБ у Гродне. — Ф. 31. — Воп. 2. — Спр. 42. — Справа аб секвестры маёнтка 
Варацэвічы Кобрынскага пав. памешчыка Орды Напалеона за ўдзел у паўстанні 
1831 г. 20.09.1832-08.03.1838.

100. НГАБ у Гродне. — Ф. 31. — Воп. 2. — Спр. 153. — Справа аб частковай адда- 
чы канфіскаванага маёнтка Варацэвічы Кобрынскага пав. памешчыка Напалеона 
Орды, удзельніка паўстання 1831 г. у валоданне яго маці. 30.03.1835-12.09.1838.

101. НГАБ у Гродне. — Ф. 31. — Воп. 2. — Спр. 176. — Справа аб аддачы маёнтка 
Варацэвічы Кобрынскага пав. у валоданне маці Напалеона Орды, удзельніка паў- 
стання 1831 г. 03.04.1838-17.11.1839.

102. НГАБу Гродне. — Ф. 31. — Воп. 2. — Спр. 331. — Справа аб пошуку маёмасці па- 
мешчыка Брэсцкага пав. Эльяшэвіча Аляксандра за ўдзел у паўстанні 1830-1831 гг. 
1843-1844 гг.

103. НГАБ у Гродне. — Ф. 31. — Воп. 2. — Спр. 351. — Справа аб перадачы ў казну 
часткі маёнткаў Скокі, Кленікі Брэсцкага пав., Старыя Чарвачыцы. Новыя Чарва- 
чыцы, Шьіковічы і Канювічы Кобрынскага пав. памешчыка Нямцэвіча Караля за 
ўдзел у паўстанні 1830-1831 гг. 24.06.1845-17.07.1851.

104. НГАБ у Гродне. — Ф. 31. — Воп. 2. — Спр. 923. — Справа аб перадачы ў казну 
канфіскаванага маёнтка Воўчын Брэсцкага пав., маёнтка Любня Пружанскага пав. 
і інш. памешчыка Пуслоўскага Фелікса. 29.10.1856-11.12.1856. 13 арк.

105. Полное Собранне Законов Росснйской ймпернн. — йзд. II. — Т. 5. — СПб, 1831.— 
№ 4206; Т. 6. — СПб., 1832. — №№ 4233, 4444, 4485, 4535, 4711, 4732, 4738, 4869; 
Т. 7. — СПб, 1833. — № 5293, 5317, 5637; Т. 8. — СПб., 1834. —№ 6446; Т. 9. — 
СПб., 1835. —№7429; Т. 31. —СПб., 1857.— № 30878.

106. Праграма агульных курсаў: Для студэнтаў гістарычных факультэтаў спецыяльнас- 
ці 1-21 03 01 «Гісторыя». У 3 ч. Ч. 1 /Рэд. савет: A. А. Яноўскі (старш.), С. М. Хо- 
дзін. В. В. Сяргеенкава. — Мінск: БДУ, 2005. — 403 с.

Драздоўскі Станіслаў 146
Друцкі-Любецкі. кн. 139
Дыдынскі Ян 133
Дырмант Канстанцін 145
Дэмбінскі Адольф 40
Дэмбінскі Генрык 45, 88, 93, 129
Дэмбоўскі Стэфан 118
Елавіцкі Аляксандр 118
Ельскі Людвік 29, 39

Есман Людвік 146
Есьман Аляксандр 59, 113
Жаброўскі Ігнат Оскар 125
Жавускі Отан 40
Жарданоўскі 102
Жупанскі Ян Канстанцін 128
Жылінскі Ксаверы 146
Жылінскі Станіслаў 35
Жылінскі Ян 108
Забела Юзаф 40
Завістоўскі Казімір 146
Завіша Артур 81. 112
Залескі Браніслаў 102, 123, 127
Залескі Вінцэнт 144
Залескі Канстанцін 16, 29, 38, 44,

50, 52, 54-55, 57-58, 73
Залескі Юзаф Багдан 73
Залеўскі Іпаліт 32
Заліўскі Юзаф 14, 33-34, 49, 64-65, 

77-81, 83-84, 86, 92-97, 101, 107, 
109, 111, 115, 117, 131, 154

Замбрыцкі Людвік 48-49
Замбрыцкі Ян 145
Замойскі Уладзіслаў 45, 46
Зан Стэфан 73
Зан Тамаш 116
Зброжак Аляксандр 96
Звяркоўскі Валенты 79, 123
Зугарэўскі Станіслаў 140
Зялінскі Міхал 136
Зялінскі Уладзімір 136
Зянковіч Антоні 138-139
Зянковіч Віктар 42
Зянковіч Леан 113-117
Зянковіч Юзаф 48, 59, 110
Іваноўскі Алаізі 144
Івашкевіч Ігнат 145
Ізабэла, каралева партуг. 38
Ізэншмідт-дэ-Мільбітц Аляксандр 42
Казлоўскі Антоні 32
Казьмян Станіслаў 128
Кайсевіч Геранім 54, 57, 73-74, 134
Калантай Гуга 117
Каласоўскі Францішак 145
Калембка Славамір //, 38, 106
Календа Караль 87-88

Калінка Валерыян 118
Каліноўскі Станіслаў67, 152
Калусоўскі Генрык 40, 61-62,

65-66, 143, 153
Калыска Адам 48, 111. 126
Калясінскі Бенядзікт / 45
Камблевіч Юзаф 37
Каменскі Люцыян 62
Каменскі Юзаф 39, 61, 143
Каменскі Юльян 61, 143
Камінскі Станіслаў 133, 134
Канапацкі Антоні 143
Канарскі Станіслаў 117
Канарскі Шыман 14, 44, 77, 82,

96-101, 104, 111, 116-117, 153
Капчынскі Пётр 16, 53, 58
Капярніцкі Нарцыз 37
Карабевіч Эдмунд 64
Карвоўскі Фердынанд 41
Карпінскі Францішак 117
Карповіч Андрэй 144
Карповіч Аўгустын 66, 146
Карповіч Юзаф 144
Касцюшка Тадэвуш 6. 116
Кашыц Юзаф 30, 46, 73, 110, 113, 126
Кільвэйн Станіслаў 65, 146
Кільдышка Юдьян 145
Кірклеўскі Юзаф 146
Кісялеўскі Дыянізі 136
Клімашэўскі Іпаліт 59, 73, 123-124
Клімовіч Ян 144
Клінібэрт Мікалай 144
Клот Юзаф 102
Клот Ян 40
Клышэўскі Уладзіслаў 12
Клюкоўскі Ігнат 59, 125
Клячко Юльян 118
Козел Адам 146
Комар Станіслаў 133
Комар Францішак 133
Корсак Іаахім 144
Корсак Ян 144
Красінскі Генрык 126-127
Красінскі Зыгмунт 116
Красіцкі Казімір 88
Краскоўскі Тамаш 108

Красніцкі Леанард 145
Красноўскі Адольф 75
Крафт, генерал прус. 26
Крашэўскі Юзаф Ігнат 118. 124
Крукавецкі Ян. ген. 88
Крываблоцкі Ігнат 108
Крыўкоўскі Генрык 65, 145
Кузьмін-Караваеў Аглай 100
Кулінскі Антоні 146
Кульвець Даніэль 32
Кульчыцкі Ян 67, 152
Кумпікевіч Канстанцін 133
Купер Джэймс Фенімар 122
Курбацкі 85-86
Кучынскі Леапольд 145
Кучынскі Пётр Уладзіслаў 32
Кучынскі Францішак 35
Кяневіч Фелікс 101, 105, 131, 134
Кярсноўскі Міхал 39. 62, 143
Лабаноўскі Антэнор 40
Лазоўскі Леанард 32, 144
Лапінскі Дамінік 144
Лапко Аляксандр 85, 87
Леапольд I 40
Левасёр, консул франц. 27
Ленартовіч Казімір 16, 67, 70, 152
Ліманоўскі Баляслаў 12, 78
Лісецкі Міхал 56, 59, 134
Лукашэвіч Вільгельм 62, 145
Лукоўскі Андрэй 145
Лышчынскі Адам 136
Лышчынскі Генрык 136
Людовік Філіп 28, 32, 80. 133
Лялевель Іаахім 39, 44, 47, 49, 55,

63, 65, 71-74, 77-78, 89, 92,
94-97, 99, 104, 110, 119, 154

Лямэнэ Рабэр 112
Лянкевіч Тадэвуш 39
Лясковіч Уладзіслаў 111, 146
Ляскоўскі Антоні 145
Лях-Шырма Крыстын 129
Ляшчынскі Станіслаў 60
Магдзінскі Тэафіл 102
Мазіні Джузэпэ 44
Макарскі Юзаф 62, 145
Малахоўскі Казімір 31. 116

Малевіч Гіляры 32
Маліцкі Тэадор 145
Малішэўскі Юзаф 60
Маранд Шарль 30, 61
Мартынкевіч Ян 85, 87
Мартыновіч Роля Геранім 146
Мартыноўскі Геранім 62
Мархель Уладзімір 128
Марціноўскі Юльян 146
Марціноўскі Ян 146
Матушэвіч Вінцэнт 64-65, 

67-68, 110, 146, 152
Махвіц Адам 145
Махвіц Канстанцін 62, 146
Мацэвіч Станіслаў 63
Машкоўскі Каспер 98-99
Мераеўскі Мікалай 131
Мераслаўскі Людвік 102
Мігурскі Вінцэнт 95, 144 
Мікалай 19, 21. 26, 91, 103, 131,
Мілашэўскі Міхал 134
Мількевіч Эдвард 40, 145
Міркавіч Фёдар 102
Мірскі Мікалай 144
Мірскі Фердынанд 63, 143
Мірскі Тэафіл. князь 88
Місінскі Генрык 94
Міхалоўскі Алаізі 144
Міхалоўскі Юзаф 139
Міхалоўскі Юльюш Цэзар 145
Міхелеовіч Аўсей 85
Міціна М. 12
Міцкевіч Адам 9, 11-12, 16, 41, 4

67, 71-74, 108, 110. 112, 118-
Міцкевіч Рафал 144
Міцкевіч Уладзіслаў 12, 112, 120
Міцкевіч Францішак 41, 73
Міцюта Юзаф 65, 146
Мор Томас 129-130
Мураўёў Міхаіл Мікалаевіч

23, 84, 86-87, 90-91
Мураўскі Юльян 144
Мюрэй 128
Мялешка Пётр 85
Мярвінскі Стэфан 143
Навіцкі Вінцэнт 73

Навіцкі Гіляры 144
Навіцкі Людвік 64. 66, 146
Навіцкі Напалеон 131
Нагумовіч Ізыдар 85, 87
Накваскі Генрык 71
Напалеон I 6, 28
Напалеон III 67, 135
Наркевіч Ігнат Юзаф 146
Нарэўскі Юзаф 32
Невяровіч Людвік 145
Невяровіч Уладзіслаў 136
Невяровіч Ян Алаізі 75
Незабітоўскі Калікст 134
Незабітоўскі Стэфан 131
Нешакоць Вінцэнт 109
Новак Анджэй 10, 12, 58
Нядзвецкі Леанард 73
Нямцэвіч Караль 108, 113, 131
Нямцэвіч-Урсын Юльян 39,

73, 111, 119-120
Няцюнскі Ігнат 90
Орда Людвік 98
Орда Напалеон 9, 136, 139. 153
Павел I 6
Падбярэскі Фартунат 39
Падчашынскі Міхал 50, 54, 56
Панасюк Васіль 85, 87
Панасюк Лявон 85-87
Панасюк Ян 85. 87
Панятоўскія 44
Парчэўскі Канстанцін 59
Пасербскі ПлатонЗЗ, 103. 139-140
Патоцкая. кн. 89
Патрыкоўскі Альфонс 67, 143. 152
Патрыкоўскі Францішак 67, 152
Патрыкоўскі Юзаф 55, 65-66,

73-74, 110, 135
Патуліцкі Казімір 52
Пераноўскі Любіч Міхал 146
Песакоўскі Міхал 85-87
Песляк Караль 65, 138-139, 143
Петрашэўскі Міхал 133
Петрашэўскі Тэафіл 133
Петрусевіч Францішак 144
Пігань Станіслаў 128
Пішчатоўскі Адам 82

Плятэр Людвік 60
Плятэр Уладзіслаў 12, 30, 39, 47-48, 54,

58-59, 73, 107, 118, 120-122, 154
Плятэр Цэзар 30, 41, 48, 57-59,

73, 113, 153
Плятэр Эмілія 110
Прагалінскі Ян Дамінік 37
Пранеўскі Марцэлі 67, 152
Працішэўская Юзэфа 102
Працішэўскі Адольф 102
Працішэўскі Антоні 48, 51, 139
Працішэўскі Геранім 139
Працішэўскі Францішак 102
Працлаўскі Леан 58, 82, 96, 109, 153
Прозар Маўрыцы 59
Прускі Антоні Станіслаў 37
Прушынскі Фелікс Прот 40
Прыалгоўскі Андрэй 59, 67, 152
Пужыцкі Юзаф 40
Пунэр Юльюш 144
Пуслоўскі Фелікс 39, 132, 146
Пуслоўскі Цітус 82
Путкамер Ваўрынец 90
Путкамер Марыя 90
Пэдра, дон 35, 41, 89
Пяткевіч Валерыян 29, 44, 48, 94-96
Пяткевіч Людвік 39, 134
Пяткевіч Міхал 73, 109
Пяткевіч Мэдард 109
Пятроўскі Карнэль 39
Пятроўскі Руфін 123
Пятроўскі Тэлесфор 138
Рагоза Мікалай 75, 143
Радзевіч Ігнат 98-100
Радзюк Аляксандр Рыгоравіч 20
Раецкі Валенты 102
Рамбялінскі Раймунд 112
Раморына Джыралама 26
Ранье Аніцэты. гл. Рэгнер Аітрты
Ратч Васіль 11
Раўкоўскі Дамінік 88, 90
Раўкоўскі Зыгмунт 90
Рахлевіч Леан 144
Рачкоўскі Міхал 35
Роланд Францішак 25
Ромэр Эдвард 89, 104, 125

дэ Ронка Яўген 108
Рудаміна Цітус 145
Ружыцкі Самуэль 26
Рупейка Францішак 146
Руткоўскі Казімір 59
Руткоўскі Канстанцін 145
Рыбінскі Мацей 25, 67, 108
Рымкевіч. палкоўнік 69
Рыпінскі Аляксандр 9, 16, 75, 126, 128-129
Рэгнер (Рэнігер. Ранье) Аніцэты 102-103
Рэдэрова Данута 12
Рэр Ян 102
Сабалеўскі Міхал 67-68, 152
Савашкевіч Антоні 100
Савашкевіч Леан Леапольд 39
Савіцкі Шыман 144
Савіч Францішак 98, 100-101
Сакалоўская Тэкля. v. Янушкевіч 119
Сакалоўскі Антоні 35
Сакалоўскі Пётр 62, 145
Сакалоўскі Юзаф 146
фон Сакен 19
Саньковіч Францішак 146
Сапега Ганна. v. Чартарыская 45
Сасінскі Міхал 32
Свідэрскі Оскар 102
Свянціцкі Караль 144
Себасцьяні Гарацый 28
Селень Геркулес 145
Семяненка Пётр 61-62, 64, 143
Сідаркевіч Сцяпан 85, 87
Скаўронак Ежы 104
Скульскі Стэфан 25
Скяўнарскі 146
Славацкі Юльюш 11, 49, 57
Сламчэўскі Міхал 102
Слізевіч Ян 144
Ставінскі Эдвард 103
Станевіч Эзэхель 60
Станеўскі Антоні 35
Статкевіч Антоні 32
Стачкоўскі Агатон 65
Стракоўскі Агатон 65, 144
Страшэвіч Аляксандр 145
Страшэвіч Юзаф 109-110, 120
Страшэўска Марыя 12, 109, 117

Стыпулкоўскі Люцыян 41
Стэфанаў Казімір 32
Сузін Аўгустын 102
Сузін Калікст 96
СцюартДадлі 127
Сырэвіч Адам 146
Сырэвіч Ксаверы 63. 143
Сырэвіч Юзаф 61. 67-68, 143, 152
Сюціла Тамаш 144
Сяйчук Фёдар 85. 87
Сямашка Міхал 145
Тавянскі Андрэй 111-112, 122, 125-126
Тавянскі Караль 62, 144
Тамкевіч Казімір 67, 152
Тарашкевіч Людвік 102
Тарлецкі Ян 144
Трамбецкі Станіслаў 123
Траскоўскі Канстанцін 55
Трубяцкі Аляксей 100
Тур Караль 88
Уладкоўскі Антоні 35
Умінскі Ян 49, 51
Уратноўскі Фелікс 50, 52-53,

59, 111, 119-123, 125
Урбановіч Юзаф 67, 104, 152
Урбановіч Юльян 102
Урсын Нямцэвіч. гл. Нямцэвіч Урсын
Урублеўскі Юзаф 40
Уяздоўскі Тамаш 130
Файнгаўз Давід 67, 102, 105
Фергюсан Роберт 130
Філатава Алена Мікалаеўна 12
Фрыдэрык Вільгельм III 24
Фядута Аляксандр Іосіфавіч 10
Фялінская Ева 99
Фяратка Мікалай 85. 87
Хадкевіч Ігнат 96. 112
Хаецкі Эдмунд 117
Халхоўскі Валерыян 16
Хамскі Юзаф Тадэвуш Ill
Хатомскі Фердынанд 67, 152
Хаўстовіч Мікола 128-129
Хлапіцкі Юзаф 54, 82
Хлапоўскі Дэзідэры 25, 88, 97
Хлябзевіч Ян 40
Ходзька Бенядыкт 65, 145

Ходзька Леанард 9, 12. 52, 58, 67-68, 
73, 78-79, 108, 152-154

Ходзька Міхал 33. 41, 52, 61 63.
95, 111-112, 125

Ходзька Станіслаў 73
Хомскі Адольф 145
Хомскі Аўгуст 59
Цемналонскі Бенядзікт 144
Ціхоўскі Адольф 123
Цьер Адольф 72
Чайкоўскі Міхал 68
Чарнеўскі Антоні 146
Чарнецкі Казімір 40
Чартарыская, нар. Сапега, Ганна 45
Чартарыскі Адам Ежы 26, 35-37, 41, 

44-47, 51, 67-70, 92. 103-105. 
120-121,124, 126-127, 129

Чартарыскі Уладзіслаў 121
Шабанскі Францішак 84-87
Шаблоўскі Барталамей 89-91
Шалевіч Адольф 144
Шастакоўскі Станіслаў 122
Шатравіч Павел 40
Шацфайер Юльюш 144
Швед Вячаслаў Віталевіч 12
Швыкоўскі Казімір 153
Шпэк Эдвард 81, 93
Шрэтэр Якуб 110
Шумскі Станіслаў 89, 104
Шушкевіч Аляксандр 145
Шчапінскі Юзаф Пётр 59
Шчэрба Платон 66, 146
Шыланскі Тэадор 144
Шыманоўскі Юзаф 25, 82
Шыманская Тэкля 88, 91
Шыманская. нар. Вішнеўская. Паліна 97
Шыманскі Ежы Стэфан 97
Шыманскі Марцэлі 33, 82, 88- 93
Шыманскі Тамаш 88

Шымборскі. ксёндз 90-91
Шымкевіч Дамінік 104
Шымкоўскі Вінцэнт 134
Шэмёт Антоні 102
Шэмёт Францішак 57-58, 71, 73, 96
Эйсмант Ян 90-91
Эстрэйхер Караль 128
Эстэргазэ 69
Юкічкаў, палк. 91
Юр'евіч Ян 67,152
Юрцэвіч Эдвард 145
Юрцэвіч Якуб 35
Юхновіч Міхал 40
Юшкевіч Міхал 134
Юшкевіч Ян 98
Яблоцкі Казімір 146
Яжоўскі Антоні 90
Яздоўскі Антоні 146
Якутовіч Марцін 86
Яленскі Рафал 67, 125-126, 152
Яленскі Уладзіслаў 99
Яленскі Ян 98
Яністоўскі Казімір 67, 152
Ян Казімір. кароль РП 60
Яновіч Алаізі 30-31
Яноўскі Людвік
Яноўскі Ян Непамуцэн 114
Янушкевіч Адольф 119
Янушкевіч Яўстах 49, 51, 53-55,

60. 111. 117-120, 122, 153
Янушкевіч, нар. Сакалоўская, Тэкля 119
Ястрэмбскі Фелікс 40. 62, 145
Яўтак Караль 59, 65, 143
Яцкевіч Юзаф 84-85, 87
Яцкоўскі Ігнат 126-128, 139
Яцкоўскі Міхал 55, 59, 61
Яцкоўскі Юзаф 144
Яцэвіч Ануфры 59



ПАКАЗАЛЬНІК ГЕАГРАФІЧНЫХ НАЗВАЎ

Авіньён. г. 29-31, 33-34, 39, 48, 
52-53, 55-56, 81. 93-94 

№ха, г. 100101 
Азія 119
Алерон, востраў 31
Алжыр 27, 31-32, 34, 36-37
Альмянская Кашара, гл. Кашары
Амерыка 14, 27, 37, 89, 92, 110
Англія 24, 27, 34, 37, 39, 44,

107, 126-127, 130
Ангулем, г. 38
Апочка, г. 75
Аран, г. 37
Аржантон. г. 30
Арлеан, г. 38, 45
Асманская імперыя 46
Аўгустоўскае ваяводства 54, 61, 84, 88, 97
Аўстрыйская імперыя (Аўстрыя) 25-27, 

37, 42, 79, 83, 94-95, 126, 131-132
Афганістан 46
Афрыка 37
Ашмянскі пав. Віленскай губ. 20
Бабруйск, г. 100
Бабруйскі пав. Мінскай губ. 99. 126
Баварыя 83
Бавэ. г. 38
Базэль 94
Балтыйскае мора 37, 122, 146
Бальцэнікі, маёнтак 90
Барысаўскі пав. Мінскай губ. 139
Бацінёль, прыгарад Парыжа 124 
Безансон, г. 30, 33-34, 50, 52-56, 

55-56, 59-65, 74, 97. 108, 110
Белавежская пушча 84, 99, 108

SUMMARY
The Evicted from the Homeland: Emigration from Belarus and 

Lithuania in the Aftermath of the November Uprising (1830s-1870s)

The study investigates one of the most overlooked problems of the history of the 
nineteenth century — the emigration of the participants in the 1830—1831 rebellion (known 
as the November Uprising) from the territories of contemporary Belarus and Lithuania. After a 
brief survey of the historiography and sources used in the study, the author examines the main 
reasons for emigration, which included extremely severe, in comparison with the previous pe
riod, repressions against the rebels, enforced by the Russian authorities, and patriotic fervour 
widely spread amongst the rebels even after their defeat.

The overall number of emigrants from Belarus and Lithuania amounted to around 1500— 
1700 people, the overwhelming majority of whom originated in Vilna. Grodno and Minsk 
governorates. A slew of different factors determined the arrival of the main amount of the 
emigrants in the countries of Western Europe. A vast body of them settled in the territory of 
France, the government of which rendered financial assistance.

In France the natives of Belarus and Lithuania founded a few separate organizations: the 
Society of Lithuanian and Russian Lands (SLRL), the Society of Fraternal Solidarity and the 
Lithuanian-Russian Club. During the initial period only SLRL managed to arrange a few pub
lic actions and carry out some of its projects, e.g. the collecting and publicationes the rebels’ 
memories. Nevertheless, none of the above-mentioned organizations managed to achieve its 
goals and exist for a sufficient time.

Over the course of the 1830s and 1840s the emigrants made some influence on the devel
opment of the national liberation movement in their home country. In the 1830s there took- 
place two actions arranged under the guidance of Joseph Zaliwski and Szymon Konarski. 
which went on to develop in the lands of Belarus and Lithuania. The emissaries managed to 
achieve only minimal success. Both these actions were brutally suppressed and a number of 
the participants (Michal Wollowicz, Szymon Konarski and others) were executed. However, 
in the 1840s the sending of emissaries continued and even increased rapidly during the revo
lutionary events of 1846-1849 in Europe. Nonetheless, at that time they did not fulfill their 
objectives either. At the end of the 1850s and on the eve of the 1863 uprising the emigration 
almost stopped influencing the events occurring in the homeland.

The emigrants sought to compensate for political failure with the struggle on the ideologi
cal front. The absence of strict censorship, a lot of free time and other factors facilitated the cre
ation and publication of a vast amount of fiction, memoir, publicistic and scientific works. The 
emigration gave Belarusian culture such outstanding people as Ignacy Domeyko, Aleksander 
Rypinski, Ignacy Jackowski, HipolitKIimaszewski, Jozef Straszewski, Wladyslaw Plater, Eu- 
stachy Januszkiewicz. Michal Chodzko and many others.

The failures in achieving the goals brought some emigrants to the conclusion that it would 
be appropriate to accept an amnesty granted by the government (in case such an opportunity 
appeared) and return to the home country. As a result, about 200 natives of Belarus and Lithu
ania petitioned for permission to return to the homeland. Not all who had petitioned gained 
opportunity to return without fear of persecution; some of those who did had to remain in exile 
heavy travel expenses.

RESUME
Les chasses du pays natal: L’emigration de Belarus 

et Lituanie apres I’insurrection du noVembre 
(les annees trente — soixante-dix du XIX siecle)

Le present ouvrage est consacre a la recherche sur un des problemes peu etudies de Гhistoire 
du XlXdmesiecle— l’emigration des participants a I’insurrection de 1830-1831 («I’insurrection 
du novembre») d'origine des territoires de Belarus et Lituanie modernes. Apres la courte revue 
de I’historiographie du probleme et des sources utilisees dans la recherche, les causes essentielles 
de l’emigration sont analysdes. Ce sont les repressions excessivement sdveres, en comparant 
avec la pdriode precedente. des autorites russes contre les participants a 1’ insurrection. et aussi les 
dispositions patriotiques largement diffusees parmi les insurges meme au moment de la defaite.

La quantite commune des dmigres de Belarus et Lituanie a fait 1500-1700 d’hommes 
environ. La grande partie de ce nombre a I’origine des gouvernements de Vilno, de Grodno 
et de Minsk. L’ensemble de differents facteurs a determine le depart de nombre essentiel des 
emigres dans les pays de I’Europe Occidentale. La plupart d’eux s'est trouvee sur le territoire 
de France dont le gouvernement a porte secours materiel aux emigres.

Les emigres d’origine de Belarus et Lituanie ont fonde en France quelques organisations 
separees — La Societe Lituanienne et des Terres Russes (SLTR). La Societe d’Union Fra- 
ternelle. Le Club Lituano-Russe. Seul SLTR a reussi a passer quelques mesures publiques et 
a realiser certains de ses projets, par exemple le rassemblement et la publication des souve
nirs des participants de I’insurrection. pendant la premiere periode de l’emigration. Cependant 
aucune des organisations nominees ci-dessus n'a pas pu obtenir ces buts et exister longtemps.

Durant toute la periode des annees trente et quarante du XlXeme siecle les emigres ont 
influe sur le developpement du mouvement national d'emancipation de la patrie. Pendant les 
annees trente deux grandes actions ont ete organisdes ddveloppant immediatement sur les terres 
de Belarus et de Lituanie. sous la direction de Joseph Zaliwski et de Szymon Konarski. Les emis- 
saires n’ont reussi a obtenir que le minimum de succes. En somme toutes les deux actions ont 
ete reprimees. et les certains participants (Michal Wollowicz. Szymon Konarski et autres) ехё- 
cutes. Malgrd cela 1’envoi des emissaires ne cessait pas durant les annees quarante et a augmentd 
fort pendant les evenements revolutionnaires en Europe en 1846-1849. Cependant ils n’ont pas 
parvenu a obtenir ces buts aussi. A la fin des annees cinquante et a la veille de I’insurrection de 
1863 i’dmigration presque cessait d’influer sur les dvdnements politiques de la patrie.

Les emigres ont aspire a compenser sur un certain point la defaite sur l’arene politique par 
la lutte sur le front iddologique. L’absence en Europe Occidentale de rude censure politique, 
la disposition de beaucoup de temps fibre et d’autres facteurs ont concourt a dcrire et a dditer 
beaucoup d’oeuvres d’art. de memoires. de travaux scientifiques et publicistes etc. L’emigra
tion a donnd a Bdlarus et Lituanie Ignacy Domeyko, Aleksander Rypinski, Ignacy Jackowski. 
Hipolit Klimaszewski. Jozef Straszewski, Wladyslaw Plater, Eustachy Januszkiewicz. Michal 
Chodzko et d’autres hommes de culture.

L'insuccds d’obtenir ces buts a eu pour consequence le fait que les certains reprdsentants 
de I’dmigration ont fait les conclusions de la conformite au but de recevoir (a 1’occasion) 
l’amnistie de gouvernement russe et de revenir a la patrie. En rdsultat pres de 200 emigres de 
Bdlarus et Lituanie ont presentd ces petitions de la permission de revenir. Ce ne sont pas tous 
de presentes qui ont requ la possibilite de revenir sans la crainte des repressions, et une partie 
d’eux a etd contrainte de rester a 1'dtranger pour les difficultes matdrielles du retour.

STRESZCZENIE
Wygnani z rodzinnego kraju: Emigracja polistopadowa 

z Bialorusi i Litwy (lata trzydzieste — siedemdziesiqte XIX wieku)

Niniejsza praca poswi?cona jest zbadaniu jednego w mniej znanych problemow historii 
XIX wieku — emigracji uczestnikow powstania listopadowego 1830-1831 r., pochodz^cych 
z terenow dzisiejszej Litwy i Bialorusi, Po krotkim przegl$dzie historiografii problemu i wy- 
korzystanych w badaniu zrodel. rozpatrzone zostaly glowne powody emigracji, a mianowicie 
nadzwyczaj surowe, w porownaniu z poprzednim okresem, represje rzadu rosyjskiego, skie- 
rowane przeciwko uczestnikom powstania, jak rowniez nastroje patriotyczne. szeroko rozpo- 
wszechnione posrod uczestnikow powstania nawet w chwili jego kl?ski.

Ogolna liczba emigrantow tego okresu z Bialorusi i Litwy stanowi 1500-1700 osob, w 
przewazajacej wi?kszosci z guberni wilenskiej, grodzienskiej i minskiej. Zbieg roznych oko- 
licznosci spowodowal ukierunkowanie przewaznej liczby emigrantow do krajow Europy Za- 
chodniej. Gros znalazio si? naterenie Francji. rz^d ktorej wspieral emigrantow materialnie.

Emigranci rodem z Bialorusi i Litwy stworzyli we Francji kilka organizacji —Towarzy- 
stwo Litewskie i Ziem Ruskich (TLZR). Towarzystwo Zjednoczenia si? Braterskiego i Klub 
Litewsko-Ruski. Samemu tylko TLZR udalo si? w poczatkowym okresie emigracji zorgani- 
zowac kilka imprez publicznych i zrealizowac niektdre swoje projekty. jak na przyklad zbior 
i wydanie wspomnien uczestnikow powstania. Zadnajednak z wymienionych organizacji nie 
zdolala dopiac swoich celow i przetrwac dluzszego okresu czasu.

W przeciagu okresu lat trzydziestych i czterdziestych XIX wieku emigranci wplywali na 
rozwoj ruchu narodowo-wyzwolenczego w kraju. W latach trzydziestych zostaly zorganizowane 
dwie wielkie akcje z Jozefem Zaliwskim i Szymonem Konarskim na czele, ktdre mialy kontynu- 
acj?zaziemiach Bialorusi i Litwy. Emisariuszom udalo si? jednak osiqgn^c tylko niewielkie suk- 
cesy. Obydwie te akcje zcfctaly surowo stlumione. a niektorzy sposrod ich uczestnikow (Michal 
Wollowicz. Szymon Konarski i in.) zostali skazani na smierc. Mimo tego w latach czterdziestych 
wysylania emisariuszy nie zaprzestano, a w okresie rewolucyjnych wypadkow w Europie 1846- 
1849 r. akcja ta nawet wyraznie przybrala na sile. Takze wowczas jednak nie udalo si? osi^gnqc 
wyznaczonych przez emigranckie osrodki celow. W koiicu lat pi?cdziesiq.tych i w przededniu po
wstania styczniowego emigracja niemal utracila wszelki wplyw na wypadki polityczne w kraju.

Niepowodzenie na arenie politycznej emigranci starali si? kompensowac w pewnym stop- 
niu walka na froncie ideologicznym. Brak w Europie Zachodniej surowej cenzury politycznej. 
duza ilosc wolnego czasu i inne czynniki zlozyly si? na napisanie i wydanie olbrzymej liczby 
utworow: artystycznych. pami?tnikarskich, naukowych, publicystycznych itd. Emigracja data 
Bialorusi i Litwie takie postaci jako Ignacy Domeyko, Aleksander Rypinski, Ignacy Jackow- 
ski. Hipolit Klimaszewski, Jozef Straszewicz, Wladyslaw Plater. Eustachy Januszkiewicz, Mi
chal Chodzko i wielu innych.

Brak sukcesow w osiqganiu stawianych sobie przez emigracj? celow doprowadzal niekto- 
rych jej przedstawicieli do wniosku o celowosci przyj?cia — w razie ogloszenia takowej — 
amnestii ze strony rzadu rosyjskiego i powrotu do kraju. Ostatecznie okolo 200 emigrantow 
rodem w Bialorusi i Litwy zlozylo podaniao pozwolenie powrotu do kraju. Nie wszyscy sko- 
rzystali z takiej mozliwosci powrotu z obawy represji. a cz?sc aplikujacych musiala pozostac 
ostatecznie w emigracji z powodu trudnosci finansowych.

РЕЗЮМЕ
Нзгнанные нз роднмого края: Посленоябрьская эмнграцня 

нз Беларусн н Ліітвы (1830-1870-е года)

Работа посвяодается нсследованню одной нз малоязученных проблем нсторнн 
XIX в. —эмнграцйй участннков восстання 1830—1831 гг. («ноябрьского»), проясходя- 
іцнх с террнторнй совремснных Беларусч й Лнтвы. После краткого обзора йсторнографйй 
проблемы н йсточнйков. йспользованных прн нсследованйй, рассматрйваются основные 
прнчяны эмяграцйй. ймн являлнсь необыкновенно суровые. в сравненйй с предыдуіцйм 
пернодом. репрессйй россяйскпх властей протнв участнйков восстання, а также патрнотн- 
ческне настроення. шлроко распространенные средя повстанцев даже в момент пораження.

Обіцая чйсленность эмнгрантов йз Беларуся й Лятвы составляла прямерно 1500— 
1700 человек, пренмуіцественное болышінство которых пронсходнлн йз Внленской, Гроднен- 
ской н Мннской губернйй. Совокупность разлйчных факторов определйля прйбытне ос- 
новного коллчества эмйграптов в страяы Западной Европы. Большая йх часть оказалась на 
террнторнн Францші, правтельство которой оказывало эмйграіггам матерйальную поддержку.

Уроженцамя Беларусн й Лнтвы былн созданы во Францнй несколько отдельных ор- 
ганнзацйй — Обіцество Лйтовское н Русскях Земель (ОЛРЗ), Обшество Братского Едй- 
нення й Лйтовско-Русскйй Клуб. Лйшь только ОЛРЗ удалось в первоначальный пернод 
эмйграцйй провестн несколько публйчных меропрнятйй й реалйзовать некоторые свон 
проекты, йапрнмер. сбор й публйкацйю воспомйнанйй участнйков восстання. Однако 
йй одна йз выше упомянутых органйзацйй не смогла добнться поставленных целей й 
просуіцествовать продолжнтельное время.

В теченне всего пернода 30-40-х гг. XIX в. эмйгранты оказывалй влйянйе на развй- 
тне нацйонально-освободйтельного двнженйя на родііне. В ЗО-е гг. былл органйзованы 
две круппые акцші под руководством Юзефа Залявского й Шймояа Конарского. которые 
ймслй непосредственное развйтйе на землях Беларусй й Лйтвы. Эмйссарам удалось до- 
стячь лйшь мйннмальных успехов. В целом обе этй акцйй былй жестоко подавлены. 
а ряд йх участннков (Мнхал Волловйч. Шймон Конарскнй й др.) казнен. Несмотря на 
это, в 40-х гг. прйсылка эмйссаров не прекрашалась, а во время революцнонных событай 
в Европе в 1846—1849 гг. резко увелйчйлась. Однако й в это врсмя йм не удалось добнться 
поставленных целей. В конце 50-х гг. й накануне восстаішя 1863 г. эмйграцйя практйческй 
перестала влйять на событня на роднне.

Пораженне на полнтйческой арене эмйгранты стремнлйсь в некоторой степенн компенся- 
ровать борьбой на ндеологнческом фронте. Отсутствйе в Западной Европе жесткой полйтйче- 
ской цензуры, налнчне большого колйчества свободного временй й др. факгоры содействова- 
лн напнсанйю й нзданйю огромного колйчества пронзведеяйй: хуцожественных. мемуарных, 
научных, публйідістйческйх й т. д. Эмнграцня дала белорусской культуре тэкйх деятелей, как 
йгнатай Домейко. Александр Рыпйнскіій. йгнатай Яцковскйй. йпполйт Клймашевскйй. 
Юзеф Страшевнч. Владйслав Плятер. Евстафйй Япушкевнч. Мнхал Ходько й многйх другйх.

Неудачн в достнжейіій поставленных целей в эмнграцнй прйводнлн некоторых ее 
представйтелей к выводу о целесообразностн прйнятяя (в случае появлення возможно- 
стй) амішстйй россййского правйтельства й возвраіцеішя на родяну. В результате около 
200 уроженцев Беларуся й Лйтвы подалл прошенйя о разрешенйй вернуться на родлну. 
He все йз подавшйх этй прошення получйлй возможность вернуться, не опасаясь ре- 
пресснй, а часть получйвшйх ее вынуждена была остаться в эмвграцйй чз-за фннансо- 
вых трудпостей, связанных с возврашеннем.

Як даўно мы ўжо бадзяемся! А што ж 

там адбываецца ў нашых дамах?

Мы ўжо пастарэлі, але і яны там не 

памаладзелі за гэты час. I ці пазнаюць 

нас? I што мы будзем рабіць, калі 

вернемся? А калі не знойдзем нікога 

з тых, каго мы горача кахалі?

